
PRAENOTANDA

Abhinc unum et viginti annos, in festo Conversionis Sancti
Pauli, die 25 ianuarii 1959, apud Basilicam Ostiensem, Sanctus
Pater Toannes XXIII suum propositum nuntiavit operam reco-
gnitionis Codicis Iuris Canonici instaurandi, una cum celebratione
Oecumenici Concilii Vaticani I1. Dic 28 martii 1963, post exactam
primam Concilii periodum, constituit Pontificiam Commissionem
Codici Iuris Canonici recognoscendo, ut ipsa, arcte coniuncta cum
Commissionibus Conciliaribus et praesertim cum Secrctaria Ge-
nerali Concilii, magnum et arduum opus sibi commissum inciperet.
Perdurantibus scptemdecim annis elapsis ab hac die, memorabili
quidem, in eadem Pontificia Commissione laboraverunt 93 Patres
Cardinales ex quinque continentibus et 185 Consultores ex 31
nationibus (62 Archiepiscopi et Episcopi, 64 presbyteri saeculares,
45 presbyteri religiosi et 14 laici, viri et mulieres), qui selecti sunt,
auditis etiam Episcoporum Conferentiis, inter Pastores animarum,
Secretarios Commissionum Conciliarium, Praelatos Curiae Ro-
manae, Professores Iuris Canonici necnon alios in re canonica et
pastorali vere peritos.

Praesens redactio Schematis Codicis Turis Canonici fructus est im-
pensi atque accurati laboris ab iis omnibus peracti Em.mis So-
dalibus ac clarissimis Consultoribus, iuxta opportunas normas di-
rectivas a Supremo Ecclesiae Legislatore latas. In hoc labore cxse-
quendo, ipsi prae oculis quoque habuerunt non solum progressio-
nem legislationis et scientiae canonicae perdurantibus tribus et
scxaginta annis a Codice Pio-Benedictino promulgato transactis, ve-
rum etiam, et precipue, tria elementa peculiaris momenti doctri-
nalis ac pastoralis:

1} universa Decreta et Acta Concilii Vaticani 11, quod « li-
neamenta praebet novi operis », uti Sanctus Pater Paulus VI dixit
in allocutione habita die 20 novembris 1965 ad universos Patres




VI Praenotanda

Cardinales, Officiales et Consultores Pontificiae Commissionis Co-
dici Iuris Canonici recognoscendo, ante initium Secundae Sessio-
nis Plenariae eiusdem Commissionis;

2) « Principia quae Codicis Iuris Canonici recognitionem
dirigant», a Coetu Centrali Consultorum ad mentem Sodalium
Commissionis apparata, quae examini Primi Generalis Coetus
Synodi Episcoporum subiecta sunt, et ab ipsa Synodo, diebus 30
septembris ad 4 octobris 1967, discussa et approbata fuerunt;

3) amplissimam consultationem, de mandato Supremi Ec-
clesiae Legislatoris, factam ab anno 1972 quoad omnia et singula
novi Codicis schemata, quae, post eorum elaborationem, examini
submissa sunt non solum Em.morum Commissionis Sodalium,
verum etiam cunctorum Episcoporum, Conferentiarum Episco-
porum, Dicasteriorum Romanae Curiae, competentium Faculta-
tum ecclesiasticarum aliorumque Organorum consultationis, inter
quae Unio Superiorum Generalium memoranda est et, ad ius
Institutorum vitae consecratae quod attinet, omnia Instituta re-
ligiosa et saecularia necnon Societates vitae communis sine votis.

Certo certius ifer laborts Pontificiae Commissionis, hic brevi-
ter et succinte descriptum, eidem Commissioni certitudinem prae-
buit se procedere, tum in periodo praeparationis schematum
(annis 1963-1972) tum tempore revisionis eorundem (annis 1973-
1980), iuxta criteria maximae serietatis scientificae, mentis plane
apertae ad accipiendas divitias doctrinales Concilii atque animi
accurate attenti ad nostri temporis adiuncta socialia necessita-
tesque pastorales populi Dei.

Hic novus Codex Iuris Canonici apte apparari non potuisset
sine adiutorio inaestimabili quod Commissioni contulerunt tum
numerosae ac pervalidae animadversiones indolis praevalenter pa-
storalis ab Episcopis et Conferentiis Episcoporum exhibitae, tum
utilissimae propositiones, innixae in propria experientia circa gu-
bernium Ecclesiae centrale, quas transmiserunt Sacrae Congre-
gationes, Tribunalia aliaque Romanae Curiae Dicasteria, tum
scientificae atque technicae suggestiones propositae ab Universi-
tatibus et Facultatibus ecclesiasticis ad diversas scholas ac cogi-
tandi modos respondentibus.

Studium, examen atque discussio collegialis omnium animadver-
sionum generalium et particularium, quae ad Commissionem trans-
missae sunt, laborem sane immensum secum tulerunt, qui per
septem annos protractus est. Secretariatus Commissionis ad amus-
sim curavit ut ordinatim disponerentur atque in synthesim redi-
gerentur omnes animadversiones, propositiones et suggestiones,
quae, postquam Consultoribus transmissae sunt ut ab ipsis attente
examinarentur, discussioni deinceps submissae fuerunt in Sessio-
nibus collegialis laboris a decem Coetibus studii habitis.

Nulla est animadversio quae maxima cura perpensa non sit.
Hoc factum est etiam quando de animadversionibus agebatur
inter se contrariis (quod non raro evenit), prae oculis habito non
solum pondere sociologico uniuscuiusque animadversionis (nempe
numero Organorum consultationis ac personarum quae ipsam
proponebant), sed praesertim eiusdem valore doctrinali ac pastorali
eiusdemque cohaerentia cum doctrina et normis applicativis Con-
cilii Vaticani II et cum Magisterio pontificio, et, ad regionem
specifice technicam et scientificam quod attinet, eiusdem congrui-
tate cum systemate iuridico canonico. Immo, cum de re dubia
agebatur vel quaestiones peculiaris momenti agitabantur, denuo
postulata est sententia Em.morum Commissionis Sodalium in
Adunatione Plenaria coadunatorum. Aliis vero in casibus, attenta
specifica materia de qua disceptabatur, postulata est sententia
S. C. pro Doctrina Fidei aliorumque Curiae Romanae Dicasterio-
rum. Ut facile legenti patet, multae correctiones et immutationes
in canonibus priorum Schematum, petentibus aut suggerentibus
Organis consultationum, introductae sunt. Quae cum ita sint spes
fovetur fore ut hoc totius Codicis Iuris Canonici Schema longe
maioris partis Ecclesiarum particularium imo et universae Eccle-
siae expectationi respondeat.

Omissis adunationibus habitis a Coetu Centrali Consultorum
ad generales quaestiones pertractandas circa methodum laboris,
systhematicam ordinationem et coordinationem diversorum sche-
matum, sic statisticis propositionibus exponi potest labor peractus
in elaborandis ¢t postea in recognoscendis septem libris quibus
novus Codex Iuris Canonici constat:

Liber I (De normis generalibus)

Consultores qui ipsi apparando operam dederunt: 21
Sessiones hebdomadariae Coetuum studiorum: 11

Numerus totalis adunationum: 132

Numerus totalis horarum quae labori collegiali Coetuum stu-

diorum dicatae sunt: 330.

Liber Il (De Populo Der)

Consultores qui ipsi apparando operam dederunt: 63

Sessiones hebdomadariae Coetuum studiorum: 62

Numerus totalis adunationum: 744

Numerus totalis horarum quae labori collegiali Coetuum stu-
diorum dicatae sunt: 1860.

Liber III (De Ecclesiae munere docend:)

Consultores qui ipsi apparando operam dederunt: 22

Sessiones hebdomadariae Coectuum studiorum: 12

Numerus totalis adunationum: 144

Numerus totalis horarum quae labori collegiali Coetuum stu-
diorum dicatae sunt: 360.

Liber IV (De Ecclesiae munere sanctificandr)

Consultores qui ipsi apparando operam dederunt: 49

Sessiones hebdomadariae Coetuum studiorum: 48

Numerus totalis adunationum: 576

Numerus totalis horarum quae labori collegiali Coetuum stu-
diorum dicatae sunt: 1440.

Liber V (De Ecclesiae bonis temporalibus)

Consultores qui ipsi apparando operam dederunt: 18

Sessiones hebdomadariae Coetuum studiorum: 11

Numerus totalis adunationum: 132

Numerus totalis horarum quae labori collegiali Coetuum stu-
diorum dicatae sunt: 330.

Liber VI (De sanctionibus wn Ecclesia)

Consultores qui ipsi apparando operam dederunt: 11

Sessiones hebdomadariae Coetuum studiorum: 15

Numerus totalis adunationum: 180

Numerus totalis horarum quae labori collegiali Coetuum stu-
diorum dicatae sunt: 450.

Liber VII (De processibus)

Consultores qui ipsi apparando operam dederunt: 22

Sessiones hebdomadariae Coetuum studiorum: 22

Numerus totalis adunationum: 252

Numerus totalis horarum quae labori collegiali Coetuum stu-
diorum dicatae sunt: 660

In summa igitur, et non computatis adunationibus sanc multis
specialis Commissionis mixtae constitutae ad elaborandam Legem
Fcclesiae Fundamentalem, habitae sunt 181 Sessiones hebdomada-
riae studii, cum 2.160 adunationibus per integras 5.430 horas
laboris collegialis ad schemata apparanda eaque, post consul-
tationem, recognoscenda ac perficienda. Si vero computantur
etiam adunationes a parvis coetibus Consultorum compositae,
habitae sunt 6.375 horae labori collegiali dicatae.

En brevissime exposita quaedam elementa numerica circa in-
gentem laborem a Commissione peractum in adimpletione mandati
recepti. Magnae quidem fuerunt difficultates, non solum, uti patet,
propter ipsius operis magnitudinem, verum etiam quandoque
propter varictatem optionum et opinionum quas necesse fuit ac-
curate ponderare atque inter se conferre ac coordinare, prae oculis
habito bono Ecclesiae communi et firmis semper manentibus nor-
mis iuris divini quibus Christus Sponsam Suam ditavit.

Qui plura de labore collegiali efficiendis aut recognoscendis
canonibus impenso cognoscere cupiat, videat cum Schemata an-
tea missa, in quibus textura singularum partium pressius descri-
bitur, tum Commentarios Commissionis, Communicationes, qui iam
a pluribus annis de hac re legentes certiores faciunt.

Die 27 maii 1977, ad finem vertente IV? Sessione Plenaria

Commissionis, Summus Pontifex Paulus VI haec, inter alia, verba
fecit: « Re quidem vera hoc opus vestrum magni aestimamus cum
Ecclesiae, post Concilium Vaticanum Secundum celebratum,
maxime inserviat. Vita enim ecclesialis sine ordinatione iuridica
nequit exsistere, cum, ut probe nostis, Ecclesia, societas a Christo
instituta, spiritualis sed visibilis, quae verbo et sacramentis aedi-
ficatur cuique propositum est hominibus salutem afferre hoc iure
sacro indigeat secundum illa verba Apostoli: “ Omnia autem
honeste et secundum ordinem fiant > (I Cor. 14, 40) » (Commu-
nicationes 9 (1977) 81).

Nunc autem, tamquam ultimus gressus perlongi itineris labo-
ris, hoc novum Codicis Iuris Canonici Schema ad amussim reco-
gnitum post consultationem, studio submittitur E.morum Patrum
Commissionis.

Faxit Dominus, auxiliatrice Maria, Ecclesiae Matre, ut novus
Codex Iuris Canonici ultimae ac supremae sententiae Sancti Pa-
tris Ioannis Pauli II cito submitti possit. Gaudio recordamur
quod in prima Sua Homilia habita in aede Xystina die 17 octo-
bris 1978, Ipse Romanus Pontifex qua Ecclesiae Umversalis Pa-
stor, vestigia fideliter premens loannis XXIII, Pauli VI et Ioan-
nis Pauli I, Decessorum suorum, indicavit « cultum magnae di-
sciplinae Ecclesiae » unam ex praecipuis lineis directivis Sui Pon-
tificatus esse.

Romae, 29 Tunii 1980, in sollemnitate SS. Petri et Pauli App.

LIBER I
DE NORMIS GENERALIBUS

Can. 1 — Canones huius Codicis unam FEcclesiam latinam
respiciunt.

Can. 2 - Codex plerumque non definit ritus qui in actioni-
bus liturgicis celebrandis sunt servandi; quare normae liturgicae
hucusque vigentes vim suam retinent, nisi quatenus earum aliqua
Codicis canonibus sit contraria.

Can. 3 — Codicis canones initas ab Apostolica Sede cum Na-
tionibus aliisve societatibus politicis conventiones non abrogant
nec iis derogant; eaedem perinde ac in praesens vigere pergent,
contrariis huius Codicis praescriptis minime obstantibus.

Can. 4 - Iura quaesita, itemque privilegia quae, ab Aposto-
lica Sede ad haec usque tempora personis sive physicis sive iuri-
dicis concessa, in usu sunt nec revocata, integra manent, nisi
huius Codicis canonibus expresse revocentur.

Can. 5 - § 1. Vigentes in praesens contra horum praescripta
canonum consuetudines sive universales sive particulares, quae
ipsis canonibus huius Codicis reprobantur prorsus suppressae sunt,
nec in posterum reviviscere sinantur; ceterae quoque suppressae
habeantur, nisi expresse Codice aliud caveatur aut centenariae
sint vel immemorabiles, quae quidem, si de iudicio Ordinarii pro
locorum ac personarum adiunctis submoveri nequeunt, tolerari
possunt.

§ 2. Consuetudines praeter ius hucusque vigentes, sive univer-
sales sive particulares servantur.

Can. 6 — § 1. Hoc Codice vim obtinente, abrogata sunt:

1) Codex Iuris Canonici anno 1917 promulgatus;
2) aliae quoque normae, sive universales sive particulares,

praescriptis huius Codicis contrariae, nisi de particularibus aliud
expresse caveatur;

3) leges poenales quaelibet, sive universales sive particulares
a Sede Apostolica latae, nisi in ipso hoc Codice recipiantur;

4) ceterae quoque normae disciplinares universales materiam
respicientes quae hoc Codice ordinatur.

§ 2. Canones tamen huius Codicis, quatenus ius vetus referunt,
aestimandi sunt ratione etiam canonicae traditionis habita.

TITULUS 1
DE LEGIBUS ECCLESIASTICIS

Can. 7 — Lex, norma scilicet generalis ad bonum commune
alicui communitati a competenti auctoritate data, instituitur cum
promulgatur.

Can. 8 — § 1. Leges ecclesiasticae universales promulgantur
per editionem in Actorum Apostolicae Sedis commentario officiali, nisi
in casibus particularibus alius promulgandi modus fuerit prae-
scriptus; et vim suam exserunt tantum expletis tribus mensibus a
die qui Actorum numero appositus est, nisi ex natura rei illico ligent
aut in ipsa lege brevior aut longior vacatio specialiter et expresse
fuerit statuta.

§ 2. Leges particulares promulgantur modo a legislatore de-
terminato et obligare incipiunt post mensem a die promulgationis,
nisi alius terminus in ipsa lege statuatur.

Can. 9 — Leges respiciunt futura, non praeterita, nisi nomi-
natim in eis de praeteritis caveatur.

Can. 10 — Irritantes aut inhabilitantes eae tantum leges ha-
bendae sunt, quibus actum essc nullum aut inhabilem esse perso-
nam expresse statuitur.

Can. 11 - § 1. Legibus mere ecclesiasticis tenentur baptizati
in Ecclesia catholica vel in eandem recepti, quique sufficienti

rationis usu gaudent, et, nisi aliud iure expresse caveatur, qui
septimum aetatis annum expleverunt.

§ 2. Baptizati qui Ecclesiis aut communitatibus ecclesialibus
ab Ecclesia catholica seiunctis adscripti sunt, iisdem legibus directe
non obligantur.

§ 3. Firmo praescripto § 2, eaedem leges iis applicantur qui
ab Ecclesia catholica defecerint, nisi aliud iure expresse caveatur.

Can. 12 - § 1. Legibus universalibus tenentur ubique terra-
rum omnes pro quibus latae sunt.

§ 2. A legibus autem universalibus, quae in certo territorio
non vigent, eximuntur omnes qui in hoc territorio actu versantur.

§ 3. Legibus conditis pro peculiari territorio ii subiciuntur
pro quibus latae sunt quique ibidem domicilium vel quasi-domi-
cilium habent et simul actu commorantur, firmo praescripto
can. 13.

Can. 13 — § 1. Leges particulares non praesumuntur perso-
nales, sed territoriales, nisi aliud constet.
§ 2. Peregrini:

1) non adstringuntur legibus particularibus sui territorii
quamdiu ab eo absunt, nisi aut earum transgressio in proprio
territorio noceat, aut leges sint personales;

2) neque legibus territorii in quo versantur, iis exceptis
quae ordini publico consulunt, aut actuum sollemnia determinant,
aut res immobiles in territorio sitas respiciunt.

§ 3. Vagi obligantur legibus tam universalibus quam particu-
laribus quae vigent in loco in quo versantur.

Can. 14 - Leges, etiam irritantes et inhabilitantes, in dubio
iuris non urgent; in dubio autem facti in eis dispensare possunt
Ordinarii, dummodo, si agatur de dispensatione reservata, con-
cedi solet ab auctoritate cui reservatur.

Can. 15 — § 1. Ignorantia vel error circa leges irritantes vel
inhabilitantes earundem effectum non impediunt, nisi aliud ex-
presse statuatur.

§ 2. Ignorantia vel error circa legem aut poenam aut circa
factum proprium aut circa factum alienum notorium non prae-
sumitur; circa factum alienum non notorium praesumitur, donec
contrarium probetur.

Can. 16 - § 1. Leges authentice interpretatur legislator et is
cui potestas authentice interpretandi fuerit ab eodem commissa.

§ 2. Interpretatio authentica per modum legis exhibita ean-
dem vim habet ac lex ipsa et promulgari debet; et si verba legis
in se certa declaret tantum, valet retrorsum; si legem coarctet
vel extendat aut dubiam explicet, non retrotrahitur.

§ 3. Interpretatio autem per modum sententiae iudicialis aut
actus administrativi in re peculiari, vim legis non habet et ligat
tantum personas atque afficit res pro quibus data est.

Can. 17 — Leges ecclesiasticae intelligendae sunt secundum
propriam verborum significationem in textu et contextu conside-
ratam; quae si dubia et obscura manserit, ad locos parallelos,
si qui sint, ad legis finem ac circumstantias et ad mentem legis-
latoris est recurrendum.

Can. 18 - Leges quae poenam statuunt, aut liberum iurium
exercitium coarctant, aut exceptionem a lege continent, strictae
subsunt interpretationi.

Can. 19 - Si certa de re desit expressum legis sive universalis
sive particularis aut consuetudinis praescriptum, causa, nisi sit
poenalis, dirimenda est attentis legibus latis in similibus, genera-
libus iuris principiis cum aequitate canonica servatis, iurispru-
dentia ecclesiastica, praesertim stylo et praxi Curiae Romanae,
communi constantique doctorum sententia.

Can. 20 - Lex posterior abrogat priorem aut eidem derogat,
si id expresse edicat, aut si illi sit directe contraria, aut totam
de integro ordinet legis prioris materiam; sed lex universalis mi-
nime derogat iuri particulari nec specialibus statutis, nisi aliud
in ipsa expresse caveatur.

Can. 21 - In dubio revocatio legis praeexsistentis non prae-
sumitur, sed leges posteriores ad priores trahendae sunt et his,
quantum firi possit, conciliandae.

Can. 22 - Leges civiles ad quas ius Ecclesiae remittit, in iure
canonico iisdem cum effectibus serventur, quatenus iuri divino
non sint contrariae et nisi aliud iure canonico caveatur.

TITULUS II
DE CONSUETUDINE

Can. 23 — Ea tantum consuetudo a communitate fidelium
introducta vim legis habet, quae a legislatore approbata {uerit,
ad normam canonum qui sequuntur.

Can. 24 — § 1. Nulla consuetudo vim legis obtinere potest
quae sit iuri divino contraria.

§ 2. Nec vim legis obtinere potest consuetudo contra aut
praeter ius canonicum, nisi quae sit rationabilis; consuetudo autem
quae in iure expresse reprobatur, non est rationabilis.

Can. 25 — Nulla consuetudo vim legis obtinet, nisi quae a
communitate legis saltem recipiendae capace cum animo iuris
inducendi servata fuerit.

Can. 26 — Nisi a competenti legislatore specialiter fuerit pro-
bata, consuetudo vigenti iuri canonico contraria aut quae est
praeter legem canonicam, vim legis obtinet tantum, si legitime
per annos viginti continuos et completos servata fuerit; contra
legem vero canonicam quae clausulam contineat futuras consue-
tudines prohibentem, sola praevalere potest consuetudo centenaria
aut immemorabilis.

Can. 27 - Consuetudo est optima legum interpres.

Can. 28 - Firmo praescripto can. 5, consuetudo, sive contra
sive praeter legem, per contrariam consuetudinem aut legem re-
vocatur; sed, nisi expressam de iis mentionem faciat, lex non re-
vocat consuetudines centenarias aut immemorabiles, nec lex uni-
versalis consuetudines particulares.

TITULUS III

DE DECRETIS ATQUE PRAECEPTIS GENERALIBUS
ET DE INSTRUCTIONIBUS

Can. 29 - Decreta generalia, quibus a legislatore competenti,
pro communitate legis recipiendae capace, communia feruntur
praescripta, proprie sunt leges et reguntur praescriptis canonum
de legibus.

Can. 30 ~ Decreta generalia de quibus in can. 29 ferre non
valent ii qui potestate exsecutiva tantum gaudent, nisi in casibus
particularibus talis potestas ad normam iuris ipsis a legislatore
competenti expresse fuerit concessa et servatis conditionibus in
actu concessionis statutis.

Can. 31 — § 1. Decreta generalia exsecutoria, quibus nempe
pressius determinantur modi in lege applicanda servandi aut le-
gum observantia urgetur, ferre valent, intra fines suae competen-
tiae, qui potestate gaudent exsecutiva.

§ 2. Ad decretorum de quibus in § 1 promulgationem et va-
cationem quod attinet, serventur praescripta can. 8.

Can. 32 - Decreta generalia exsecutoria eos obligant qui te-
nentur legibus quarum modos applicationis determinant aut ob-
servantiam urgent.

Can. 33 - § 1. Decreta generalia exsecutoria, etiam quae
edantur in directoriis aliusve nominis documentis, non derogant
legibus, et quae eorum praescripta legibus sint contraria omni
vi carent.

§ 2. Fadem vim habere desinunt revocatione explicita aut
implicita ab auctoritate competenti necnon cessante lege ad cuius
exsecutionem data sunt; non autem cessant rcsoluto iure statuen-
tis, nisi contrarium expresse caveatur.

Can. 34 - § 1. Instructiones, quae nempe legum praescripta
declarant atque rationes in iisdem exsequendis servandas evolvunt

et determinant, ad usum eorum dantur quorum est curare ut
leges exsecutioni mandentur eosque in legum exsecutione obligant;
eas legitime edunt, intra fines suae competentiae, qui potestate
exsecutiva gaudent.

§ 2. Instructionum ordinationes legibus non derogant, et si
quae earum cum legum praescriptis componi nequeant, omni vi
carent.

§ 3. Vim habere desinunt instructiones non tantum revoca-
tione explicita aut implicita ab auctoritate competenti, guae eas
edidit eiusve superiore, sed etiam cessante lege ad quam decla-
randam exsecutionive mandandam datae sunt. '

TITULUS IV
DE ACTIBUS ADMINISTRATIVIS SINGULARIBUS

Capur 1
NORMAE COMMUNES

Can. 35 — Actus administrativus singularis, sive sit decretum
aut praeceptum sive sit rescriptum, elici potest, intra fines suae
competentiae, ab eo qui potestate exsecutiva gaudet, firmo prae-
scripto can. 76, § 1.

Can. 36 — § 1. Actus administrativus intelligendus est secun-
dum propriam verborum significationem et communem loquendi
usum; in dubio, qui ad lites referuntur aut ad poenas comminan-
das infligendasve attinent aut personae iura coarctant, aut iura
aliis quaestta laedunt, aut adversantur legi in commodum priva-
torum, strictae subsunt interpretationi; ceteri omnes latae.

§ 2. Actus administrativus non debet ad alios casus praeter
expressos extendi.

Can. 37 - Actus administrativus qui forum externum respicit
scripto est consignandus; item, si fit in forma commissoria, illius
actus exsecutionis.

3

Can. 38 — Actus administrativus, etiam si agatur de rescripto
motu proprio dato, effectu caret guatenus ius alteri quaesitum
laedit aut legi consuetudinive probatae contrarius est, nisi aucto-
ritas competens expresse clausulam derogatoriam addiderit.

Can. 39 — Conditiones in actu administrativo tunc tantum ad
validitatem censentur adiectae, cum per particulas si, nisi, dum-
modo exprimantur.

Can. 40 — Exsecutor alicuius actus administrativi invalide suo
munere fungitur, antequam litteras receperit earumque authenti-
citatem et integritatem recognoverit, nisi praevia earundem no-
titia ad eum auctoritate eundem actum edentis transmissa fuerit.

Can. 41 - Exsecutor actus administrativi cui committitur me-
rum exsecutionis ministerium, exsecutionem huius actus denegare
non potest, nisi manifesto appareat eundem actum esse nullum
aut alia ex gravi causa sustineri non posse aut conditiones in ipso
actu administrativo appositas non esse adimpletas; si tamen actus
administrativi exsecutio adiunctorum personae aut loci ratione
videatur inopportuna, exsecutor exsecutionem intermittat; quibus
vero in casibus statim certiorem faciat auctoritatem quae actum
edidit.

Can. 42 — Exsecutor actus administrativi procedere debet ad
mandati normam, et nisi conditiones essentiales in litteris appo-
sitas impleverit ac substantialem procedendi formam servaverit,
irrita est exsecutio.

Can. 43 — Actus administrativi exsecutor potest alium pro suo
prudenti arbitrio sibi substituere, nisi substitutio prohibita fuerit,
aut electa industria personae, aut substituti persona praefinita;
quibus tamen in casibus exsecutori licet alteri committere actus
praeparatorios.

Can. 44 — Actus administrativus exsecutioni mandari potest
etiam ab exsecutoris successore in officio, nisi fuerit electa industria
personae.

Can. 45 - Exsecutori fas est, si quoquo modo in actus admi-
nistrativi exsecutione erraverit, eundem iterum exsecutioni man-
dare.

Can. 46 — Actus administrativus non cessat resoluto iure sta-
tuentis, nisi aliud iure expresse caveatur,

Can. 47 - Revocatio actus administrativi per alium actum
administrativum auctoritatis competentis effectum tantummodo
obtinet a momento quo legitime notificetur personae pro qua
datus est.

Carur 11
DE DECRETIS ET PRAECEPTIS SINGULARIBUS

Can. 48 — Decretum singulare intelligitur actus administra-
tivus a competenti auctoritate exsecutiva editus quo secundum iu-
ris normas pro casu particulari datur decisio aut fit provisio, quae
natura sua petitionem ab aliquo factam non supponunt.

Can. 49 - Praeceptum singulare est decretum quo personae
aut personis determinatis aliquid faciendum aut omittendum di-
recte et legitime imponitur, praesertim ad legis observantiam
urgendam.

Can. 50 — Antequam decretum singulare ferat, auctoritas ne-
cessarias notitias et probationes exquirat, atque, quatenus possi-
bile sit, eos audiat quorum iura laedi possint.

Can. 51 — Decretum scripto feratur expressis, saltem sum-
marie, motivis.

Can. 52 — Decretum singulare vim habet tantum quoad res
de quibus decernit et pro personis quibus datum est; eas vero ubi-
que obligat, nisi aliud constet.

Can. 53 — Si decreta inter se sint contraria, peculiare, in iis
quae peculiariter exprimuntur, praevalet generali; si aeque sint

peculiaria aut generalia, posterius tempore obrogat priori, quate-
nus el contrarium est.

Can. 54 — § 1. Decretum singulare, cuius applicatio commit-
titur exsecutori, effectum habet a momento exsecutionis; secus a
momento quo personae auctoritate ipsius decernentis intimatur.

§ 2. Ut urgeri valeat decretum singulare, requiritur legitimo
documento ad normam iuris intimatum fuerit.

Can. 55 - Firmo praescripto cann. 37 et 51, cum gravissima
ratio obstet ne scriptus decreti textus tradatur, decretum intima-
tum habetur si ei cui destinatur coram notario vel duobus testibus
legatur, actis redactis, ab omnibus praesentibus subscribendis.

Can. 56 — Decretum pro intimato habetur, si is cui destina-
tur, rite vocatus ad decretum accipiendum vel audiendum, sine
iusta causa non comparuerit vel subscribere recusaverit.

Can. 57 - § 1. Quoties lex iubeat decretum ferri vel ab eo,
cuius interest, petitio vel recursus ad decretum obtinendum legi-
time proponatur, auctoritas competens intra tres menses a recepta
petitione vel recursu provideat, nisi alius terminus lege praescri-
batur.

§ 2. Hoc termino transacto, si nondum decretum datum fuerit,
responsum praesumitur negativum, ad propositionem ulterioris re-
cursus quod attinet.

-§ 3. Responsum negativum praesumptum non eximit compe-
tentem auctoritatem ab obligatione decretum ferendi, immo et
damnum forte illatum, ad normam can. 125, reparandi.

Can. 58 — § 1. Decretum singulare vim habere desinit legi-
tima revocatione ab auctoritate competentt necnon cessante lege
ad cuilus exsecutionem datum est.

§ 2. Praeceptum singulare, legitimo documento non imposi-
tum, cessat resoluto iure praecipientis.

Carur 111
DE RESCRIPTIS

Can. 59 — § [. Rescriptum intelligitur actus administrativus
a competenti auctoritate exsecutiva in scriptis elicitus quo, de se
ad petitionem alicuius, conceditur privilegium, dispensatio aliave
gratia.

§ 2. Quae de rescriptis statuuntur praescripta, etiam de li-
centiae concessione valent, nisi aliud constet.

Can. 60 — Rescriptum quodlibet impetrari potest ab omnibus
qu expresse non prohibentur.

Can. 61 — Nisi aliud constet, rescriptum impetrari potest pro
alio, etiam praeter eius assensum, et valet ante eiusdem accepta-
tionem, salvis clausulis contrariis.

Can. 62 — Rescriptum in quo nullus datur exsecutor, effectum
habet a momento quo datae sunt litterae; cetera a momento exse-
cutionis.

Can. 63 — § 1. Validitati rescripti obstat subreptio seu reti-
centia veri, si in precibus expressa non fuerint quac secundum
legem, stylum et praxim canonicam ad validitatem sunt expri-
menda, nisi agatur de rescripto gratiae quod Motu proprio datum
sit.

§ 2. Item validitati rescripti obstat obreptio seu expositio falsi,
si ne una quidem causa motiva proposita sit vera.

§ 3. Causa motiva, in rescriptis quorum nullus est exsecutor,
vera sit oportet tempore quo rescriptum datum est; in ceteris
tempore exsecutionis.

Can. 64 — Salvo iure Sacrae Paenitentiariae pro foro interno,
gratia a quovis Dicasterio Romanae Curiae denegata, invalide ab
alio etusdem Curtae Dicasterio aliave competenti auctoritate infra
Romanum Pontificem conceditur, sine assensu Dicasterii quocum
agl coeptum est.

Can. 65 — § 1. Salvis praescriptis §§ 2 et 3, nemo gratiam a
proprio Ordinario denegatam ab alio Ordinario petat, nisi facta
denegationis mentione; facta autem mentione, Ordinarius gratiam
ne concedat, nisi habitis a priore Ordinario denegationis ratio-
nibus.

§ 2. Gratia a Vicario generali vel a Vicario episcopali dene-
gata, ab alio Vicario eiusdem Episcopi, etiam habitis a Vicario
abnegante denegationis rationibus, valide concedi nequit.

§ 3. Gratia a Vicario generali vel a Vicario episcopali dene-
gata et postea, nulla facta huius denegationis mentione, ab Epi-
scopo dioecesano impetrata, invalida est; gratia autem ab Episcopo
dioecesano denegata nequit valide, etiam facta denegationis men-
tione, ab eius Vicario generali vel Vicario episcopali, non con-
sentiente Episcopo, impetrari.

Can. 66 — Rescriptum non fit irritum ob errorem in nomine
personae cui datur vel a qua editur, aut loci in quo ipsa moratur,
aut rei de qua agitur, dummodo, iudicio Ordinarii, nulla sit de
ipsa persona vel de re dubitatio.

Can. 67 — § 1. Si contingat ut de una eademquc rc duo
rescripta inter se contraria impetrentur, peculiare, in iis quae
peculiariter exprimuntur, praevalet generali.

§ 2. Si sint aeque peculiaria aut generalia, prius tempore
praevalet posteriori, nisi in altero fiat mentio expressa de priore,
aut nisi prior impetrator dolo vel notabili negligentia suo rescripto
usus non fuerit.

§ 3. In dubio num rescriptum irritum sit necne recurratur ad
rescribentes.

Can. 68 - Rescriptum Sedis Apostolicae in quo nullus datur
exsecutor, tunc tantum debet Ordinario impetrantis praesentari,
cum id in iisdem litteris praecipiatur, aut de rebus agatur publi-
cis, aut comprobare conditiones oporteat.

Can. 69 — Rescriptum, cuius praesentationi nullum est defi-
nitum tempus, potest exsecutori exhiberi quovis tempore, modo
absit fraus et dolus.

Can. 70 — Si in rescripto ipsa concessio exsecutori committa-
tur, ipsius est pro suo prudenti arbitrio et conscientia gratiam
concedere vel denegare.

Can. 71 — Nemo uti tenetur rescripto in sut dumtaxat favo-
rem concesso, nisi aliunde obligatione canonica ad hoc teneatur.

Can. 72 — Rescripta ab Apostolica Sede concessa, quae exspi-
raverint, ab Episcopo dioecesano iusta de causa semel prorogari
valent, non tamen ultra tres menses.

Can. 73 — Per legem contrariam nulla rescripta revocantur,
nisi aliud in 1psa lege caveatur.

Can. 74 — § 1. Quae in canonibus de rescriptis statuuntur
praescripta, de concessionibus gratiarum vivae vocis oraculo quo-
que valent, nisi aliud manifesto constet.

§ 2. Quamvis gratia oretenus sibi concessa quis in foro interno
uti possit, tenetur illam pro foro externo probare, quoties id legi-
time ab eo petatur.

Can. 75 — Si rescriptum contineat privilegtum vel dispensa-
tionem, serventur insuper praescripta canonum qui sequuntur.

Carur IV
DE PRIVILEGIIS

Can. 76 — § 1. Privilegium, seu gratia in favorem certarum
personarum, sive physicarum sive iuridicarum, per peculiarem
actum facta, concedi potest a legislatore necnon ab auctoritate
exsecutiva cui legislator hanc potestatem concesserit.

§ 2. Possessio centenaria vel immemorabilis praesumptionem
inducit concessi privilegii.

Can. 77 - Privilegium interpretandum est ad normam can.
36, § 1; sed ea semper adhibenda est interpretatio, ut privilegio
aucti aliquam revera gratiam consequantur.

Can. 78 — § 1. Privilegium praesumitur perpetuum, nisi con-
trarium probetur.

§ 2. Privilegium personale, quod quidem personam sequitur,
cum ipsa extinguitur.

§ 3. Privilegium reale cessat per absolutum rei vel loci interi-
tum; privilegium vero locale, si locus intra quinquaginta annos
restituatur, reviviscit.

Can. 79 — Privilegium cessat per revocationem competentis
auctoritatis ad normam cann. 46 et 47.

Can. 80 — § 1. Nullum privilegium per renuntiationem cessat
nisi haec a competenti auctoritate fuerit acceptata.

§ 2. Privilegio in sui dumtaxat favorem concesso quaevis per-
sona physica renuntiare potest.

§ 3. Privilegio concesso alicui personae iuridicae, aut ratione
dignitatis loci vel rei, singulae personae renuntiare nequeunt.

§ 4. Nec ipsi personae iuridicae integrum est privilegio sibi
concesso renuntiare, si renuntiatio cedat in Ecclesiae aliorumve
praeiudicium.

Can. 81 — Resoluto iure concedentis, privilegium non extin-
guitur, nisi datum fuerit cum clausula ad beneplacitum nostrum vel
alia aequipollenti.

Can. 82 — Per non usum vel per usum contrarium privile-
gium aliis haud onerosum non cessat; quod vero in aliorum gra-
vamen cedit, amittitur, si accedat legitima praescriptio.

Can. 83 — § 1. Cessat privilegium elapso tempore vel expleto
numero casuum pro quibus concessum fuit, firmo praescripto can.

139, § 2.

§ 2. Cessat quoque, si temporis progressu rerum adiuncta ita,
iudicio auctoritatis competentis, immutentur ut noxium evaserit
aut eius usus illicitus fiat.

Can. 84 - Qui abutitur potestate sibi ex privilegio data, pri-
vilegio ipso privari meretur; quare, Ordinarius, frustra monito

privilegiario, graviter abutentem privet privilegio quod ipse con-
cessit; quod si privilegium concessum fuerit ab Apostolica Sede,
eandem Ordinarius certiorem facere tenetur.

Carur V
DE DISPENSATIONIBUS

Can. 85. — Dispensatio seu legis mere ecclesiasticae in casu
particulari relaxatio, concedi potest ab iis qui potestate gaudent
exsecutiva, intra limites suae competentiac, necnon ab illis quibus
potestas dispensandi explicite vel implicite competit sive ipso iure
sive vi legitimae delegationis.

Can. 86 — Dispensationi obnoxiae non sunt leges quatenus
definiunt ea quaec institutorum aut actuum iuridicorum essentia-
liter sunt constitutiva.

Can. 87 — § 1. Episcopus dioecesanus fideles, quoties id ad
eorundem spirituale bonum conferre iudicet, dispensare valet in
legibus disciplinaribus tam universalibus quam particularibus pro
suo territorio vel suis subditis a suprema Ecclesiae auctoritate
latis, non tamen in legibus processualibus aut poenalibus nec in
iis quarum dispensatio Apostolicae Sedi aliive auctoritati specialiter
reservatur. '

§ 2. Si difficilis sit recursus ad Sanctam Sedem et simul in
mora sit periculum gravis damni, Ordinarius quicumque dispen-
sare valet in iisdem legibus, etiam si dispensatio reservatur Sanctae
Sedi, dummodo tamen agatur de dispensatione quam ipsa in
iisdem adiunctis concedere solet; firmo praescripto, vi cuius dispen-
satio a lege coelibatus uni Apostolicae Sedi reservatur.

Can. 88 - Ordinarius loci in legibus dioecesanis, atque, quo-
ties id ad fidelium bonum conferre iudicet, in legibus a Concilio
regionali vel provinciali aut ab Episcoporum Conferentia latis
dispensare valet.

Can. 89 - Parochus aliique presbyteri aut diaconi a lege uni-
“versali et particulari dispensare tantummodo valent, si haec po-
testas expresse ipsis concessa sit.

Can. 90 — § 1. A lege ecclesiastica ne dispensetur sine iusta
et rationabili causa, habita ratione adiunctorum casus et gravi-
tatis legis a qua dispensatur; alias dispensatio illicita et, nisi ab
ipso legislatore eiusve superiore data sit, etiam invalida est.

§ 2. Dispensatio in dubio de sufficientia causae valide et licite
conceditur.

Can. 91 - Qui gaudet potestate dispensandi eam exercere
valet, etiam extra territorium exsistens, in subditos, licet e terri-
torio absentes, atque, nisi contrarium expresse statuatur, in pere-
grinos quoque in territorio actu degentes, necnon erga seipsum.

Can. 92 - Strictae subest interpretationi non solum dispen-
satio ad normam can. 36 § 1, sed ipsamet facultas dispensandi ad
certum casum concessa.

Can. 93 — Dispensatio quae tractum habet successivum cessat
iisdem modis quibus privilegium, necnon certa ac totali cessatione
causae motivae.

TITULUS V
DE STATUTIS ET ORDINIBUS

Can. 94 — § 1. Statuta, licet hoc nomine vocentur etiam leges
a legislatore in Ecclesia non supremo editae, sensu proprio sunt
quae in christifidelium consociationibus, sive publicis sive privatis,
aut in rerum universitatibus, ad normam iuris conduntur ordina-
tiones, quibus definiuntur consociationis universitatisve finis, con-
stitutio et regimen, atque actionis rationes.

§ 2. Statutis consociationis obligantur solae personae quae le-
gitime eiusdem sunt membra, et quidem vi ipsius initae conven-
tionis, nisi quaedam consociatio ex concessione legislatoris aut
consuetudine probata legifera potestate instructa sit; statutis re-
rum universitatis obligantur ii qui eiusdem moderamen curant
aut cum eadem negotia pertractant.

§ 3. Quae statutorum praescripta vi potestatis legiferae con-
dita et promulgata sunt reguntur praescriptis canonum de legibus.

Can. 95 - § 1. Ordines sunt regulae seu normae servandae
in personarum conventibus, sive conventus ab auctoritate eccle-
siastica edicti sive a christifidelibus libere advocati sint, necnon
aliis in celebrationibus, et quibus definiuntur quae ad constitu-
tionem, moderamen et rerum agendarum rationes pertinent.

§ 2. In conventibus celebrationibusve, regulis ordinis tenentur
qui in iisdem partem habent.

TITULUS VI
DE PERSONIS PHYSICIS ET IURIDICIS

Carur [
DE PERSONARUM PHYSICARUM CONDICIONE CANONICA

Can. 96 - § 1. Persona quae duodevigesimum aetatis annum
explevit, maior est; infra hanc aetatem, minor.

§ 2. Minor, ante plenum septennium, dicitur infans et cen-
setur non sul compos, expleto autem septennio, usum rationis
habere praesumitur.

Can. 97 — § 1. Persona maior plenum habet suorum iurium
exercitium.

§ 2. Persona minor in exercitio suorum iurium potestati ob-
noxia manet parentum vel tutorum, iis exceptis in quibus minores
lege divina aut iure canonico ab eorum potestate exempti sunt;
ad constitutionem tutorum eorumque potestatem quod attinet,
serventur praescripta iuris civilis respectivae nationis, nisi ius ca-
nonicum de tutore vel de eiusdem potestate aliud praescriptum
pro certis causis statuerit, aut Episcopus dioecesanus in certis
casibus iusta de causa per nominationem alius tutoris providendum
aestimaverit.

Can, 98 - Quicumque usu rationis habitu caret censetur non
sui compos et infantibus assimilatur.

Can. 99 — Persona dicitur: imcolz, in loco ubi domicilium;
advena, in loco ubi quasi-domicilium habet; peregrinus, si versetur
extra domicilium et quasi-domicilium quod adhuc retinet; vagus,
si nullibi domicilium habeat vel quasi-domicilium.

Can. 100 - § 1. Locus originis filii, etiam neophyti, est ille
in quo cum filius natus est, domicilium, aut, eo deficiente, quasi-
domicilium habuerint parentes; vel, si parentes non habuerint
idem domicilium vel quasi-domicilium, mater.

§ 2. Si agatur de filio vagorum, locus originis est ipsemet
nativitatis locus; si de exposito, est locus in quo inventus est.

Can. 101 - § 1. Domicilium acquiritur ea in territorio ali-
culus paroeciae aut saltem dioecesis commoratione, quae aut
coniuncta sit cum animo ibi perpetuo manendi si nihil inde avo-
cet, aut ad decennium completum sit protracta.

§ 2. Quasi-domicilium acquiritur ea in territorio alicuius pa-
roeciae aut saltem dioecesis commoratione, quae aut coniuncta
sit cum animo ibi manendi saltem per tres menses si nihil inde
avocet, aut ad tres menses reapse sit protracta.

§ 3. Domicilium vel quasi-domicilium in territorio paroeciae
dicitur paroeciale; in territorio dioecesis, €tst non in paroecia,
dioecesanum.

Can. 102 - Domicilium et quasi-domicilium amittitur disces-
sione a loco cum animo non revertendi, salvo praescripto can. 104.

Can. 103 — Coniuges commune habeant domicilium vel quasi-
domicilium; legitimae separationis ratione vel alia iusta de causa,
uterque habere potest proprium domicilium vel quasi-domicilium.

Can. 104 — § 1. Minor necessario retinet domicilium et quasi-
domicilium illius culus potestati subicitur. Infantia egressus potest
etiam quasi-domicilium proprium acquirere; atque legitime ad
normam iuris civilis emancipatus etiam proprium domicilium.

§ 2. Quicumque alia ratione quam minoritate, in tutelam vel
curatelam legitime traditus est alterius, domicilium et quasi-
domicilium habet tutoris vel curatoris.

Can. 105 - § 1. Tum per domicilium tum per quasi-domici-
lium suum quisque parochum et Ordinarium sortitur.

§ 2. Proprius vagi parochus vel Ordinarius est parochus vel
Ordinarius loci 1n quo vagus actu commoratur.

§ 3. Illius quoque qui non habet nisi domicilium vel quasi-
domicilium dioecesanum parochus proprius est parochus loci in
quo actu commoratur.

Can. 106 — § 1. Consanguinitas computatur per lineas et
gradus.

2. In linea recta tot sunt gradus quot generationes, seu
o g q g
quot personae, stipite dempto.

§ 3. In linea obliqua tot sunt gradus quot personae in utraque
simul linea, stipite dempto.

Can. 107 — § 1. Affinitas oritur ex matrimonio valido, etsi
non consummato, atque viget inter virum et mulieris consangui-
neos, itemque mulierem inter et viri consanguineos.

§ 2. Ita computatur ut qui sunt consanguinei viri, iidem in
eadem linea et gradu sint affines mulieris, et vice versa.

Can. 108 - Filii qui ad normam legis civilis nationis adoptati
sint, habentur ut filii eius vel eorum qui eos adoptaverint.

Can. 109 — § 1. Inter varias Ecclesias rituales sui iuris ad
illam baptizatus pertinet in qua ad normam iuris baptizandus
€rat.

§ 2. Attamen, post receptum baptismum, alii Ecclesiae rituali
sui iuris adscribuntur:

1) qui facultatem transeundi ad aliam Ecclesiam ritualem
sui luris ab Apostolica Sede obtinuerit;

2) coniux qui, in matrimonio ineundo vel eo durante, ad
Ecclesiam ritualem sui iuris alterius coniugis se transire declara-
verit; matrimonio autem soluto, libere potest ad pristinam Eccle-
siam redire;

3) filii eorum de quibus in n° 1 et 2 ante decimum quartum
aetatls annum completum itemque, in matrimonio mixto, iidem

filii partis catholicae quae ad aliam Ecclesiam legitime transierit;
adepta vero hac aetate possunt ad pristinam Ecclesiam redire.

§ 3. Mos, quamvis diuturnus, sacramenta secundum ritus alius
Ecclesiae ritualis sui iuris recipiendi, non secumfert adscriptionem
eidem Ecclesiae.

Carur 11
DE PERSONIS IURIDICIS

Can. 110 — In Ecclesia, praeter personas physicas, sunt etiam
personae iuridicae, subiecta scilicet in iure canonico obligationum
et ijurium quae earum indoli congruunt.

Can. 111 — § 1. Personae juridicae constituuntur aut ex ipso
iuris praescripto aut ex speciali competentis auctoritatis conces-
sione per decretum data, universitates sive personarum sive rerum
in finem missioni Ecclesiae congruentem, qui singulorum finem
transcendit, ordinatae.

§ 2. Fines de quibus in § 1 intelliguntur qui ad opera pietatis,
apostolatus vel caritatis sive spiritualis sive temporalis attinent.

§ 3. Auctoritas Ecclesiae competens personalitatem iuridicam
ne conferat nisi iis personarum aut rerum universitatibus, quae
finem persequuntur reapse utilem atque, omnibus perpensis, me-
diis gaudent quae sufficere praevidentur ad finem praestitutum
assequendum.

Can. 112 — § 1. Personae iuridicae in Ecclesia sunt aut uni-
versitates personarum aut universitates rerum.

§ 2. Universitas personarum, quae quidem non nisi ex tribus
saltem personis constitui potest, est sive collegialis sive non-colle-
gialis, prout est vel non est communitas, cuius actionem determi-
nant membra, in decisionibus ferendis concurrentia, sive aequali
iure sive non, ad normam iuris et statutorum.

§ 3. Universitas rerum seu fundatio autonoma constat bonis
seu rebus, sive spiritualibus sive materialibus, eamque, ad normam

luris et statutorum, moderantur sive una vel plures personae
physicae sive collegium.

Can. 113 - § 1. Personae iuridicae publicae sunt personarum
communitates ac rerum complexus, qui ab ecclesiastica auctoritate
competenti constituuntur ut intra fines sibi praestitutos nomine
Ecclesiae agant; ceterae personae juridicae sunt privatae.

§ 2. Personae iuridicae publicae hac personalitate donantur
sive ipso iure sive speciali competentis auctoritatis decreto eandem
expresse concedente; personae iuridicae privatae hac personalitate
donantur tantum per speciale competentis auctoritatis decretum
eandem personalitatem expresse concedens.

§ 3. Nulla personarum communitas, nullusque rerum com-
plexus personalitatem iuridicam obtinere intendens, eandem con-
sequi valet nisi cuius statuta a competenti auctoritate sint probata.

Can. 114 - Personam iuridicam publicam repraesentant, eius
nomine agentes, i1 quibus iure universali vel particulari aut pro-
priis statutis, ad normam iuris conditis, haec competentia agno-
scitur; personam iuridicam privatam, ii quibus eadem compe-
tentia per statuta tribuitur.

Can. 115 - Ad actus collegiales quod attinet, nisi iure statu-
tisve aliud caveatur:

1) si agatur de electionibus id vim habet iuris, quod, prae-
sente quidem maiore parte eorum qui convocari debent, placuerit
parti absolute maiori eorum qui sunt praesentes; post duo inefli-
cacia scrutinia, suffragatio fiat super duobus candidatis qui ma-
lorem suffragiorum partem obtinuerint, vel, si sunt plurcs, super
duobus aetate senioribus; post tertium scrutinium, si paritas ma-
neat, ille electus habeatur qui senior sit aetate;

2) si agatur de alils negotiis, id vim habet iuris quod, prae-
sente quidem maiore parte eorum qui convocari debent, placuerit
parti absolute maiori eorum qui sunt praesentes; quod si post
duo scrutinia suffragia aequalia fuerint, praeses suo voto parita-
tem dirimere potest;

3) quod autem omnes, ut singulos, tangit, ad omnibus ap-
probari debet.

Can. 116 — § 1. Persona iuridica natura sua perpetua est;
extinguitur tamen si a competenti auctoritate legitime suppri-
matur aut per centum annorum spatium agere desierit; persona
iuridica privata insuper extinguitur, si ipsa consociatio ad nor-
mam statutorum dissolvatur, aut si, de iudicio auctoritatis com-
petentis, ipsa fundatio ad normam statutorum esse desierit.

§ 2. Si vel unum ex personae iuridicae collegialis membris
supersit, et personarum communitas secundum statuta esse non
desierit, exercitium omnium iurium communitatis illi membro
competit.

Can. 117 - Coniunctis universitatibus, sive personarum sive
rerum, quae personae iuridicae sunt publicae, ita ut ex iisdem
una constituatur universitas, personalitate quidem iuridica pollens,
altera haec persona iuridica bona obtinet iuraque patrimonialia
prioribus propria atque onera suscipit quibus eaedem gravaban-
tur, salvis, ad destinationem praesertim bonorum necnon onerum
adimpletionem quod attinet, fundatorum oblatorumque voluntate
et iuribus quaesitis.

Can. 118 - Divisa universitate, quae persona iuridica est pu-
blica, ita ut aut illius pars alii personae iuridicae publicae uniatur,
aut distincta persona iuridica publica ex parte dismembrata eri-
gatur, auctoritatis ecclesiasticae cui divisio competat est, servatis
quidem prae aliis fundatorum ac oblatorum voluntate, iuribus
quaesitis, necnon statutis probatis, curare per se aut per alium,
scilicet exsecutorem:

1) ut communia quae dividi valent bona atque iura patri-
monialia necnon aes alienum aliaque onera inter personas iuridicas
de quibus agitur debita cum proportione ex aequo et bono divi-
dantur, ratione habita omnium adiunctorum et necessitatum
utriusque;

2) ut communium bonorum, quae divisioni obnoxia non
sunt usus et fructus utrique personae iuridicae cedant, oneraque
iisdem propria utrique incumbant, servata item debita propor-
tione ex aequo et bono definienda.

Can. 119 - Extincta persona iuridica publica destinatio eius-
dem bonorum iuriumque patrimonialium itemque onerum regitur
iure et statutis, quae si sileant obveniunt personae iuridicae imme-
diate superiori, salvis semper fundatorum vel oblatorum voluntate
necnon iuribus quaesitis; extincta persona iuridica privata eiusdem
bonorum et onerum propriis statutis regitur.

Carut 111
DE PRAECEDENTIA

Can. 120 — Circa praecedentiam inter varias personas seu
physicas seu iuridicas, serventur normae quae sequuntur, salvis
normis specialibus:

1) cui est auctoritas in personas sive physicas sive iuridicas,
eidem 1us est praecedentiae supra illas;

2) inter diversos clericos quorum nullus habeat in alios
auctoritatem: qui ad gradum potiorem pertinent, praecedunt eis
qui sunt inferioris gradus; inter eiusdem gradus personas sed non
elusdem ordinis, qui altiorem ordinem tenet, praecedit iis qui in
inferiore sunt positi; si denique ad eundem gradum pertineant
eundemque ordinem habeant, praecedit qui prius est promotus
ad gradum; si eodem tempore promoti sunt, senior ordinatione;
et si eodem tempore ordinem receperint, senior aetate;

3) in praecedentia diversitas ritus non attenditur;

4) qui alius personam gerit, ex eadem obtinet praeceden-
tiam; sed qui in Conciliis aliisque similibus conventibus procu-
ratorio nomine intersunt, sedent post illos eiusdem gradus qui
intersunt nomine proprio;

5) inter varias personas luridicas eiusdem speciei et gradus,
illa praecedit quae est in pacifica quasi-possessione praecedentiae
et, si de hoc non constet, quae prius in loco, ubi quaestio oritur,
instituta est; inter sodales vero alicuius collegii, ius praecedentiae
determinetur ex propriis legitimis statutis; secus ex legitima con-
suetudine, qua deficiente, ex praescripto iuris universalis;

6) loci Ordinarii est in sua dioecesi statuere praecedentias
inter suos subditos, ratione habita principiorum iuris communis,

legitimarum dioecesis consuetudinum et munerum ipsis commis-
sorum, et omnes de praecedentia controversias, quatenus ii colle-
gialiter cum aliis procedant, componere in casibus urgentioribus,
remota omni appellatione in suspensivo, sed sine praeiudicio iuris
uniuscuiusque;

7) circa personas quae ad Domum pontificalem pertinent,
praecedentia moderanda est secundum regulas et traditiones eius-
dem pontificiae Domus.

TITULUS VII
DE ACTIBUS IURIDICIS

Can. 121 - § 1. Actus iuridicus ut valeat, requiritur a per-
sona habili et competenti sit positus, atque in eodem adsint quae
actum ipsum essentialiter constituunt, necnon sollemnia et requi-
sita iure ad validitatem actus imposita.

§ 2. Actus iuridicus quoad sua elementa externa rite positus
praesumitur validus.

Can. 122 ~ § 1. Actus positus ex vi ab extrinseco personae
illata, cui ipsa nequaquam resistere potuit, pro infecto habetur.

§ 2. Actus positus ex metu gravi, iniuste incusso, aut ex dolo,
valet, nisi aliud iure caveatur; sed potest per sententiam iudicis
rescindi, sive ad instantiam partis laesae eiusve ius obtinentium
sive ex officio.

Can. 123 - Actus positus ex ignorantia aut ex errore, qui
versetur circa id quod eius substantiam constituit aut qui recidit
in conditionem sitne qua non, irritus est; secus valet, nisi aliud iure
caveatur, sed actus ex ignorantia aut ex errore initus locum dare
potest actioni rescissoriae ad normam iuris.

Can. 124 - § 1. Cum iure statuatur ad actus ponendos Su-
periorem indigere consensu aut consilio alicuius collegii vel per-
sonarum coetus, convocari debet collegium vel coetus ad nor-
mam can. 163, atque ut actus valeat requiritur ut obtineatur

consensus aut exquiratur consilium partis absolute maioris eorum
qui sunt praesentes.

§ 2. Cum iure statuatur ad actus ponendos Superiorem indi-
gere consensu aut consilio aliquarum personarum, ut singularum:

1) si consensus exigatur, invalidus est actus Superioris con-
sensum earum personarum non exquirentis aut contra eorum vel
alicuius votum agentis;

2) si consilium exigatur, invalidus est actus Superioris eas-
dem personas non audientis; Superior, licet nulla obligatione te-
neatur ad earundem votum, etsi consors, accedendi, tamen sine
praevalenti ratione, suo iudicio aestimanda, ab earundem voto,
praesertim concorde, ne discedat.

§ 3. Omnes quorum consensus aut consilium requiritur obli-
gatione tenentur sententiam suam sincere proferendi, atque si
negotiorum gravitas id postulat, secretum sedulo servandi, quae
quidem obligatio a Superiore urgeri potest.

Can. 125 - Quicumgque illegitime actu iuridico, immo quovis
alio actu dolo vel culpa posito, alteri damnum inferat, obligatione
tenetur ad damnum illatum reparandum.

TITULUS VIII
DE POTESTATE REGIMINIS

Can. 126 - Potestatis regiminis, quae quidem ex divina insti-
tutione est in Ecclesia et etiam potestas iurisdictionis vocatur, ad
normam praescriptorum iuris, habiles sunt, qui ordine sacro sunt
insigniti; in exercitio eiusdem potestatis, quatenus eodem ordine
sacro non innititur, christifideles laici eam partem habere possunt
quam singulis pro causis auctoritas Ecclesiae suprema ipsis con-
cedit.

Can. 127 — Potestas regiminis de se exercetur pro foro externo,
quandoque tamen pro solo foro interno, ita quidem ut effectus
quos eius exercitium natum est habere pro foro externo, in hoc
foro non recognoscantur, nisi quatenus id determinatis pro casibus
lure statuatur.

Can. 128 — § 1. Potestas regiminis ordinaria ea est quae ipso
iure alicui officio adnectitur; delegata quae ipsi personae non me-
diante officio conceditur.

§ 2. Potestas regiminis ordinaria potest esse sive propria sive
vicaria.

§ 3. Ei qui delegatum se asserit, incumbit onus probandae
delegationis.

Can. 129 - § 1. Facultates habituales, salvis §§ 2 et 3, re-
guntur praescriptis de potestate delegata.

§ 2. Nisi in eius concessione aliud expresse cautum sit aut
electa industria personae, facultas habitualis Ordinario concessa,
non perimitur resoluto iure Ordinarii cui concessa est, etiamsi
ipse eam exsequi coeperit, sed transit ad quemvis Ordinarium
qui ipsi in regimine succedit.

§ 3. Item, nisi aliud expresse cautum sit aut electa industria
personae, facultas habitualis Episcopo dioecesano concessa competit
quoque Vicario generali atque, intra fines suae competentiae, Vi-
cario episcopall.

Can. 130 - § 1. Delegatus qui sive circa res sive circa per-
sonas mandati sul fines excedit, nihil agit.

§ 2. Fines sui mandati excedere non intelligitur delegatus qui
alio modo ac in mandato determinatur ea ad quae delegatus est
peragit, nisi modus ab ipso delegante ad validitatem fuerit praes-
criptus.

Can. 131 — § 1. Nomine Ordinarii in iure intelliguntur, prae-
ter Romanum Pontificem, omnes qui, etiam si ad interim tantum,
praepositi sunt alicui Ecclesiae particulari communitative eidem
aequiparatae ad normam can. 335, necnon qui in iisdem generali
gaudent potestate exsecutiva ordinaria, nempe Vicarili generales
et episcopales; itemque, pro suis sodalibus, Superiores maiores
clericalium Institutorum religiosorum iuris pontificii et clericalium
Societatum vitae apostolicae iuris pontificii, qui ordinaria saltem
potestate exsecutiva pollent.

§ 2. Nomine Ordinarii loci intelliguntur omnes qui in § 1
recensentur, exceptis Superioribus Institutorum religiosorum et
Societatum vitae apostolicae.

§ 3. Quae in canonibus Episcopo dioecesano, in ambitu potes-
tatis exsecutivae tribuuntur, intelliguntur competere dumtaxat
Episcopo dioecesano aliisque ipsi in can. 348 § 2 aequiparatis,
exclusis Vicario generali et episcopali, nisi de speciali mandato.

Can. 132 — § 1. Potestas regiminis distinguitur legislativa, ex-
secutiva et iudicialis.

§ 2. Potestas legislativa exercenda est modo iure praescripto,
et ea qua in Ecclesia gaudet legislator infra auctoritatem supre-
mam, delegari nequit, nisi aliud iure explicite caveatur; a legisla-
tore inferiori lex iuri superiori contraria ferri nequit.

§ 3. Potestas iudicialis, qua gaudent 1udices aut collegia iudi-
cialia, exercenda est modo iure praescripto, et delegari nequit,
nisi ad actus cuivis decreto aut sententiac praeparatorios perfi-
ciendos.

§ 4. Ad potestatis exsecutivae exercitium quod attinet, serven-
tur praescripta canonum qui sequuntur.

Can. 133 - Potestatem exsecutivam quis, licet extra territo-
rium exsistens, exercere valet in subditos, etiam e territorio ab-
sentes, nisi aliud ex rei natura aut ex iuris praescripto constet;
in peregrinos in territorio actu degentes, si agatur de favoribus
concedendis aut de exsecutioni mandandis sive legibus universa-
libus sive legibus quibus ipsi ad normam can. 13, § 2, n. 2 tenen-
tur particularibus.

Can. 134 - § 1. Potestas exsecutiva ordinaria delegari potest
tum ad actum tum ad universitatem casuum, nisi aliud iure
expresse caveatur.

§ 2. Potestas exsecutiva ab Apostolica Sede delegata subdele-
gari potest, sive ad actum sive ad universitatem casuum, nisi
electa fuerit industria personae aut subdelegatio fuerit expresse
prohibita.

§ 3. Potestas exsecutiva delegata ab alia auctoritate potesta-
tem ordinariam habente, si ad universitatem casuum delegata sit,
in singulis tantum casibus subdelegari potest; si vero ad actum
aut ad actus determinatos delegata sit, subdelegari nequit, nisi
ex expressa delegantis concessione.

§ 4. Nulla potestas subdelegata iterum subdelegari valet, nisi
id expresse a delegante concessum fuerit.

Can. 135 - Potestas exsecutiva ordinaria necnon potestas ad
universitatem casuum delegata, late interpretanda est, alia vero
quaclibet stricte; cui tamen delegata potestas est, ea quoque intel-
liguntur concessa sine quibus eadem potestas exerceri nequit.

Can. 136 — § 1. Nis aliud iure statuatur, eo quod quis ali-
quam auctoritatem, etiam superiorem, competentem adeat, non
suspenditur alius auctoritatis competentis exsecutiva potestas, sive
haec ordinaria sit sive delegata.

§ 2. Causae tamen ad superiorem auctoritatem delatae ne se
immisceat inferior, nisi ex gravi urgentique causa; quo in casu
statim superiorem de re moneat.

Can. 137 — § L. Pluribus in solidum ad idem negotium agen-
dum delegatis, qui prius negotium tractare inchoaverit alios ab
eodem agendo excludit, nisi posthac impeditus fuerit aut in ne-
gotio peragendo ulterius procedere noluerit.

§ 2. Pluribus collegialiter ad negotium agendum delegatis,
omnes procedere debent secundum praescripta de actibus colle-
gialibus statuta in can. 115, nisi in mandato aliud cautum sit.

§ 3. Potestas exsecutiva pluribus delegata, praesumitur iisdem
delegata in solidum.

Can. 138 - Pluribus successive delegatis, ille negotium expe-
diat culus mandatum anterius concessum, nec postea revocatum

fuerit.

Can. 139 - § 1. Potestas delegata extinguitur expleto man-
dato; elapso tempore vel exhausto numero casuum pro quibus

concessa fuerit; cessante causa finali delegationis; revocatione de-
legantis delegato directe intimata necnon renuntiatione delegati
deleganti significata et ab eo acceptata; non autem resoluto iure
delegantis, nisi ex appositis clausulis appareat.

§ 2. Actus tamen, ex potestate delegata quae exercetur pro
solo foro interno, per mmadvertentiam positus, elapso concessionis
tempore, validus est. -

Can. 140 - § 1. Potestas ordinaria extinguitur amisso officio
cui adnectitur.

§ 2. Nisi aliud iure caveatur, suspenditur potestas ordinaria,
si contra privationem vel amotionem ab officio legitime appellatur
vel recursus interponitur.

Can. 141 - In errore communi de facto aut de iure, itemque
in dubio positivo et probabili, sive iuris sive facti, supplet Ecclesia,
pro foro tam externo gquam interno, potestatem regiminis exse-
cutivam.

TITULUS IX
DE OFFICIIS ECCLESIASTICIS

Can. 142 - § 1. Officium ecclesiasticum est quodlibet munus
ordinatione sive divina sive ecclesiastica stabiliter constitutum in
finem spiritualem exercendum.

§ 2. Obligationes et iura singulis officiis ecclesiasticis propria
definiuntur sive ipso iure quo officium constituitur sive decreto
auctoritatis competentis quo constituitur simul et confertur.

Carvut 1
DE PROVISIONE OFFICIT ECCLESIASTICI

Can. 143 — Officium ecclesiasticum sine provisione canonica
valide obtineri nequit.

Can. 144 - Provisio officii ecclesiastici fit aut per liberam
collationem ab auctoritate ecclesiastica competenti, aut per insti-

tutionem ab eadem datam, si praecesserit praesentatio, aut per
confirmationem vel admissionem ab eadem factam, si praecesserit
electio vel postulatio, aut tandem per simplicem electionem et
electi acceptationem, si electio non egeat confirmatione.

Can. 145 — Auctoritati, cuius est officia erigere, innovare et
supprimere, eorundem provisio quoque competit, nisi aliud iure
statuatur.

Can. 146 — § 1. Ut ad officium ecclesiasticum quis promo-
veatur, debet esse in Ecclesiae communione necnon idoneus, sci-
licet iis qualitatibus praeditus, quae iure universali vel particulari
aut lege fundationis ad idem officium requiruntur.

§ 2. Provisio officii ecclesiastici facta illi qui caret qualitatibus
requisitis, irrita tantum est si qualitates iure universali vel parti-
culari aut lege fundationis ad validitatem provisionis expresse
exigantur; secus valida est, sed rescindi potest per decretum
auctoritatis competentis aut per sententiam tribunalis adminis-
trativi.

§ 3. Provisio officii simomiace facta ipso iure irrita est.

Can. 147 — Officium secumferens plenam animarum curam,
ad quam adimplendam ordinis sacerdotalis exercitium requiritur,
el qui sacerdotio nondum auctus est valide conferri nequit.

Can. 148 — Provisio officii animarum curam secumferentis sine
gravi causa ne differatur.

Can. 149 — Nemini conferantur duo vel plura officia incom-
patibilia, videlicet quae una simul ab eodem adimpleri nequeunt.

Can. 150 - § 1. Provisio officii de iure non vacantis est ipso
facto irrita, nec subsequente vacatione convalescit, firma § 2.

§ 2. Quod si agatur de officio quod de iure ad tempus deter-
minatum confertur, provisio nonnisi intra sex menses ante exple-
tum hoc tempus fieri potest, et effectum habet a die officii vaca-
tionis.

§ 3. Promissio alicuius officii, a quocumque sit facta, nullum
parit iuridicum effectum.

Can. 151 - Officium de iure vacans, quod forte adhuc ab
aliquo illegitime possidetur, conferri potest, dummodo rite decla-
ratum fuerit eam possessionem non esse legitimam, et de hac
declaratione mentio fiat in litteris collationis.

Can. 152 - Qui vicem alterius negligentis vel impediti sup-
plens, officium confert, nullam inde potestatem acquirit in per-
sonam cui collatum est, sed huius condicio iuridica perinde consti-
tuitur, ac si provisio ad ordinariam iuris normam peracta fuisset.

Can. 153 — Cuiuslibet officii provisio scripto consignetur.

Art. 1
DE LIBERA COLLATIONE

Can. 154 — Nisi aliud explicite iure statuatur, Episcopi dioe-
cesani est libera collatione providere officiis ccclesiasticis in pro-
pria Ecclesia particulari.

Art. 2
DE PRAESENTATIONE

Can. 155 - § 1. Praesentatio ad officium ecclesiasticum ab eo
cui ius praesentandi competit fieri debet auctoritati cuius est ad
officium de quo agitur institutionem dare, et quidem, nisi aliud
legitime cautum sit, intra tres menses ab habita vacationis officii
notitia.

§ 2. Si 1us praescntationis cuidam collegio aut coetui perso-
narum competat, praesentandus designetur servatis canonum [62-
176 praescriptis.

Can. 156 — Nemo invitus praesentetur; quare qui praesen-
tandus proponitur, de mente sua rogatus, nisi intra octiduum
utile recuset, praesentari potest.

Can. 157 - § 1. Qui iure pracsentationis gaudet, unum aut
etiam plures et quidem tum una simul tum successive, praesentare
potest.

§ 2. Nemo potest seipsum praesentare; potest autem collegium
aut coetus personarum aliquem sui sodalem praesentare.

Can. 158 — § 1. Nisi aliud iure statuatur, potest qui aliquem
praesentaverit non idoneum repertum, altera tantum vice, intra
mensem, quendam praesentare.

§ 2. Si praesentatus ante institutionem factam renuntiaverit
aut de vita decesserit, potest qui iure praesentandi pollet, intra
mensem ab habita renuntiationis aut mortis notitia, ius suum
rursus exercere.

Can. 159 — Qui intra tempus utile, ad normam can. 1553,
§ I et can. 158 praesentationem non fecerit, itemque qui bis prae-
sentaverit non idoneum repertum, pro e€o casu ius praesentationis
amittit, atque auctoritati cuius est institutionem dare competit
officio vacanti libere providere, assentiente tamen proprio provisi
Ordinario.

Can. 160 — Auctoritas cui ad normam iuris competit prae-
sentatum instituere, instituat legitime praesentatum quem idoneum
repererit et qui acceptaverit; quod st plures legitime praesentati
fuerint qui idonei reperti sint, eorundem unum instituere debet.

Art. 3
DE ELECTIONE

Can. 161 — Nisi aliud iure provisum fuerit, in electionibus
canonicis serventur praescripta canonum qui sequuntur.

Can. 162 - Salvis legitimis collegii aut coetus statutis, si cui
collegio aut coetui personarum sit ius eligendi ad officium, electio
non differatur ultra trimestre utile computandum ab habita noti-
tia vacationis officii; quo termino inutiliter elapso, auctoritas
ecclesiastica, cui ius confirmandae electionis vel ius providendi
successive competit, officio vacanti libere provideat.

Can. 163 - § 1. Collegii aut coetus praeses convocet omnes
ad collegium aut coetum pertinentes; et convocatio, quando per-

sonalis esse debet, valet, si fiat aut in loco domicilii vel quasi-
domicilii aut in loco commorationis.

§ 2. Si quis ex vocandis neglectus et ideo absens fuerit, electio
valet; attamen ad eiusdem instantiam, probata quidem praeteri-
tione et absentia, electio, etiam si confirmata fuerit, a competenti
auctoritate rescindi debet, dummodo iuridice constet recursum
saltem intra triduum ab habita notitia electionis fuisse transmissum.

§ 3. Quod si plures quam tertia pars electorum neglecti fue-
rint, electio est ipso iure nulla, nisi omnes neglecti reapse inter-
fuerint.

Can. 164 — § 1. Convocatione legitime facta, suffragium fe-
rendi ius habent praesentes die et loco in eadem convocatione
determinatis, exclusa, nisi aliud statutis legitime caveatur, facul-
tate ferendi suffragia sive per epistolam, sive per procuratorem.

§ 2. Si quis ex electoribus praesens sit in domo in qua fit
electio, sed electioni ob infirmam valetudinem interesse nequeat,
suffragium eius scriptum a scrutatoribus exquiratur.

Can. 165 - Etsi quis plures ob titulos ius habeat ferendi no-
mine proprio suffragii, non potest nisi unicum ferre.

Can. 166 — Ut valida sit electio, nemo ad suffragium admitti
potest, qui ad collegium vel coetum non pertinet.

Can. 167 — Electio, cuius libertas quoquo modo reapse im-
pedita fuerit, ipso iure invalida est.

Can. 168 - § 1. Inhabiles sunt suffragium ferendi:

1) incapax actus humani;

2) aetate minor;

3) carens voce activa;

4) poena excommunicationis innodatus sive per sententiam
iudicialem sive per decretum quo poena irrogatur vel declaratur:

5) qui Ecclesiae aut communitati ecclesiali ab Ecclesia ca-
tholica seiunctae adscriptus est, aut ab eiusdem communione for-
maliter defecit.

§ 2. Si quis ex praedictis admittatur, eius suffragium est nul-
lum, sed electio valet, nisi constet, eo dempto, electum non retu-
lisse requisitum suffragiorum numerum.

Can. 169 - § 1. Suffragium ut validum sit, requiritur:

1) liberum; ideoque invalidum est suffragium eius, qui metu
gravi aut dolo, directe vel indirecte, adactus fuerit ad eligendam
certam personam aut diversas personas disiunctive;

2) secretum, certum, absolutum, determinatum.

§ 2. Conditiones ante electionem suffragio appositae tanquam
non adiectae habentur.

Can. 170 — § 1. Antequam incipiat electio, deputentur e gre-
mio collegii aut coetus duo saltem scrutatores.

§ 2. Scrutatores suffragia colligant et coram praeside electionis
inspiciant an schedularum numerus respondeat numero electorum,
suffragia ipsa scrutentur palamque faciant quot quisque retulerit.

§ 3. Si numerus suffragiorum superet numerum eligentium,
nihil est actum.

§ 4. Omnia electionis acta ab eo qui actuarii munere fungitur
accurate describantur, et saltem ab eodem actuario, praeside ac
scrutatoribus subscripta, in collegii tabulario diligenter asserventur.

Can. 171 — § 1. Electio, nisi aliud iure aut statutis caveatur,
fieri etiam potest per compromissum, dummodo nempe electores,
unanimi et scripto consensu, in idoneos unum vel plures sive de
gremio sive extraneos ius eligendi pro ea vice transferant qui no-
mine omnium ex recepta facultate eligant.

§ 2. Si agatur de collegio aut coetu ex solis clericis constante,
compromissarii in sacris debent essc constituti; secus electio est
invalida.

§ 3. Compromissarii debent iuris praescripta de electione ser-
vare, atque, ad validitatem electionis, conditiones compromisso
appositas, iuri non contrarias, observare; conditiones autem iuri
contrariae pro non appositae habeantur.

Can. 172 - Cessat compromissum et ius suffragium ferendi
redit ad compromittentes:

1) revocatione a collegio aut coetu facta, re integra;
2) non impleta aliqua conditione compromisso apposita;
3) electione absoluta, si1 [uerit nulla.

Can. 173 - Nisi aliud 1ure aut statutis caveatur, is electus
habeatur et a collegii aut coetus praeside proclametur, qui requi-
situm suffragiorum numerum retulerit, ad normam can. 115 n. 1.

Can. 174 - § 1. Electio illico intimanda est electo, qui debet
intra octiduum utile a recepta intimatione manifestare collegii
aut coetus praesidi utrum electioni consentiat, an eidem renuntiet;
secus electio effectum non habet.

§ 2. Si electus renuntiaverit, omne ius ex clectione amittit nec
subsequenti acceptatione convalescit; rursus autem eligi potest;
collegium aut coetus intra mensem a cognita renuntiatione ad no-
vam electionem procedere debet.

Can. 175 — Electus, acceptata electione, quae confirmatione
non egeat, officium pleno iure statim obtinet; secus, non acquirit
nisi ius ad rem.

Can. 176 — § 1. Electus, si electio confirmatione indigeat,
intra octiduum utile a die acceptatae electionis confirmationem ab
auctoritate competenti petere per se vel per alium debet; secus
omni iure privatur, nisi probaverit se a petenda confirmatione
iusto impedimento detentum fuisse.

§ 2. Competens auctoritas, si electum repererit idoneum ad
normam can. 146, § 1, et electio ad normam iuris fuerit peracta,
confirmationem denegare nequit.

§ 3. Confirmatio in scriptis dari debet.

§ 4. Ante intimatam confirmationem, electo non licet sese
immiscere in administratione officii sive in spiritualibus sive in
temporalibus, et actus ab eo forte positi nulli sunt.

§ 5. Intimata confirmatione, electus pleno iure ofhicium obti-
net, nisi aliud iure caveatur.

Art. 4
Dr POSTULATIONE

Can. 177 — § 1. Si electioni illius quem electores aptiorem
putent ac praeferant, impedimentum canonicum obstet, super quo
dispensari possit ac soleat, suis ipsi suffragiis eum possunt, nisi
aliud iure caveatur, a competenti auctoritate postulare.

§ 2. Compromissarii postulare nequeunt, nisi id in mandato
aut compromisso fuerit expressum.

Can. 178 - § 1. Ut postulatio vim habeat, requiruntur sal-
tem duae tertiae partes suffragiorum.

§ 2. Suffragium pro postulatione exprimi debet per verbum:
postulo, aut aequivalens; formula: eligo vel postulo, aut aequipollens,
valet pro electione, si impedimentum non exsistat, secus pro
postulatione.

Can. 179 - § 1. Postulatio a praeside intra octiduum utile
mitti debet ad auctoritatem competentem ad quam pertinet
electionem confirmare, cuius est dispensationem de impedimento
concedere, aut, si facultatem non habeat, eandem ab auctoritate
superiore petere; si non requiritur confirmatio, postulatio mitti
debet ad auctoritatem competentem ad dispensationem conce-
dendam.

§ 2. Si intra praescriptum tempus postulatio missa non fuerit,
ipso facto nulla est, et collegium vel coetus pro ea vice privatur
iure eligendi aut postulandi, nisi probetur praesidem a mittenda
postulatione iusto fuisse detentum impedimento aut dolo vel ne-
glegentia ab eadem tempore opportuno mittenda abstinuisse.

§ 3. Postulato nullum ius acquiritur ex postulatione; eam
admittendi auctoritas competens obligatione non tenetur.

§ 4. Factam auctoritati competenti postulationem electores re-
vocare non possunt, nisi auctoritate consentiente.

Can. 180 - § 1. Non admissa ab auctoritate competenti po-
stulatione, ius eligendi ad collegium vel coetum redit.

§ 2. Quod si postulatio admissa fuerit, id significetur postu-
lato, qui respondere debet ad normam can. 174, § 1.

§ 3. Qui admissam postulationem acceptet, pleno iure statim
officium obtinet.

Carut 11
DE AMISSIONE OFFICII ECCLESIASTICI

Can. 181 — § 1. Amittitur officium ecclesiasticum lapsu tem-
poris praefiniti, expletione aetatis iure definitae, renuntiatione,
translatione, amotione necnon privatione.

§ 2. Resoluto quovis modo iure auctoritatis a qua fuerit colla-
tum, officium ecclesiasticum non amittitur, nisi aliud iure caveatur.

§ 3. Officii amissio, quae effectum sortita fuerit, quamprimum
omnibus nota fiat quibus aliquod ius in officii provisionem com-
petit.

Can. 182 - Ei qui ob impletam aetatem aut renuntiationem
acceptatam officium amittit, titulus emeriti conferri potest.

Can. 183 — Lapsu temporis praefiniti vel adimpleta aetate
amissio officii effectum habet tantum a momento quo a compe-
tentl auctoritate scripto intimetur.

Art. 1
DE RENUNTIATIONE

Can. 184 - Quisquis sui compos potest officio ecclesiastico
iusta de causa renuntiare.

Can. 185 - Renuntiatio ex metu gravi, iniuste incusso, dolo
vel errore substantiali aut simoniace facta, ipso iure irrita est.

Can. 186 — § 1. Renuntiatio ut valeat, sive acceptatione egeat
sive non, auctoritati fieri debet cui provisio ad officium de quo
agitur pertinet, et quidem sive scripto sive oretenus coram duobus
testibus.

§ 2. Auctoritas renuntiationem iusta et proportionata causa
non innixam ne acceptet.

§ 3. Renuntiatio quae acceptatione indiget, nisi intra tres
menses acceptetur, omni vi caret; quae acceptatione non indiget
effectum sortitur intimatione renuntiantis ad normam iuris facta.

§ 4. Renuntiatio quamdiu effectum sortita non fuerit, a re-
nuntiante revocari valet; effectu secuto revocari nequit, sed qui
renuntiaverit, officium alio ex titulo consequi potest.

Art. 2
DE TRANSLATIONE

Can. 187 - § 1. Translatio ab eo tantum fieri potest, qui ius
habet providendi officio quod amittitur simul ac officio quod
committitur.

§ 2. Si translatio fiat invito officii titulari gravis requiritur
causa et, firmo semper jure rationes contrarias exponendi, ser-
vetur modus procedendi iure praescriptus.

§ 3. Translatio ut effectum sortiatur scripto intimanda est.

Can. 188 - § 1. Translationis ratione prius officium vacat per
possessionem alterius officii canonice habitam, nisi aliud iure
cautum aut a competenti auctoritate praescriptum fuerit.

§ 2. Remunerationem cum priore officio conexam translatus
percipit, donec alterius possessionem canonice obtinuerit.

Art. 3
DE AMOTIONE

Can. 189 — Ab officio quis amovetur sive decreto ab auctori-
tate competenti legitime edito, servatis quidem iuribus forte ex
contractu quaesitis, sive ipso iure ad normam can. 191.

Can. 190 - § 1. Ab officio quod alicui confertur ad tempus
indefinitum, non potest quis amoveri nisi ob graves causas atque
servato procedendi modo iure definito.

§ 2. Idem valet ut ab officio quod alicui ad tempus determi-
natum confertur, quis ante hoc tempus elapsum amoveri possit.

§ 3. Ab officio quod, secundum iuris praescripta, alicui con-
fertur ad prudentem discretionem auctoritatis competentis, potest
uis iusta ex causa, de iudicio eiusdem auctoritatis, amoveri.

q s )

§ 4. Decretum amotionis ut effectum sortiatur scripto intiman-
dum est.

Can. 191 - § 1. Ipso iure ab officio ecclesiastico amovetur:

1) qui statum clericalem amiserit;

2) qui a fide catholica aut a communione Ecclesiae publice
defecerit;

3) clericus qui matrimonium etiam civile tantum attenta-
verit.

§ 2. Amotio de qua in nn. 2 et 3 urgeri tantum valet si de
eadem auctoritatis competentis declaratione constet.

Can. 192 - Si quis, non quidem ipso iure, sed per decretum
auctoritatis competentis ab officio amoveatur quo eiusdem subsis-
tentiae providetur, eadem auctoritas curet ut ipsius subsistentiae
congruo tempore prospiciatur, nisi aliter eidem provisum sit.

Art. 4
DE PRIVATIONE

Can. 193 - § 1. Privatio ab officio, in poenam scilicet delicti,
ad normam iuris tantummodo fierl potest.

§ 2. Privatio effectum sortitur secundum praescripta canonum
de iure poenali.

TITULUS X
DE PRAESCRIPTIONE

Can, 194 — Praescriptionem, tanquam iuris subiectivi acqui-
rendi vel amittendi necnon ab obligationibus sese liberandi mo-
dum, prout est in legislatione civili respectivae nationis, Ecclesia
recipit, salvis exceptionibus quae in canonibus huius Codicis
statuuntur,

s

Can. 195 — Nulla valet praescriptio, nisi bona fide nitatur,
non solum initio, sed toto decursu temporis ad praescriptionem
requisiti.

Can. 196 - Praescriptioni obnoxia non sunt:
1) iura et obligationes quae sunt legis divinae naturalis aut
positivae;
2) iura quae obtineri possunt ex solo privilegio apostolico;
3) iura et obligationes quae spiritualem christifidelium vitam

directe respiciunt;
4) fines certi et indubii circumscriptionum ecclesiasticarum;

5) stipes et onera Missarum;

6) provisio officii ecclesiastici quod ad normam iuris exerci-
tium ordinis sacri requirit;

7) ius visitationis et obligatio obedientiae, ita ut christifideles
a nulla auctoritate ecclesiastica visitari possint et nulli auctoritati
iam subsint.

TITULUS XI
DE TEMPORIS SUPPUTATIONE

Can. 197 — Nisi aliud expresse in lure caveatur, tempus sup-
putetur ad normam canonum qui sequuntur.

Can. 198 - § 1. Tempus continuum intellegitur quod nullam
patiatur interruptionem.

§ 2. Tempus utile intcllegitur quod ita ius suum exercenti aut
persequenti competit ut ignoranti aut agere non valenti non currat.

Can, 199 — § 1. In iure, dies intelligitur spatium constans 24
horis continuo supputandis, et incipit a media nocte, nisi aliud
expresse caveatur; hebdomada spatium 7 dierum; mensis spatium
30, annus spatium 365 dierum, nisi mensis et annus dicantur su-
mendi prout sunt in calendario.

§ 2. Prout sunt in calendario semper sumendi sunt mensis et
annus, si tempus est continuum.

Can. 200 - § 1. Dies a quo non computatur in termino, nisi
huius initium coincidat cum initio diei aut aliud expresse in iure
caveatur.

§ 2. Nisi contrarium statuatur, dies ad quem computatur in
termino, qui, si terminus constet uno vel pluribus mensibus aut
annis, una vel pluribus hebdomadibus, finitur expleto ultimo die
eiusdem numeri aut, si mensis die eiusdem numeri careat, expleto
ultimo die mensis.




LIBER II
DE POPULO DEI

PARS I
DE CHRISTIFIDELIBUS

Can. 201 - Christifideles sunt qui, utpote baptismo Christo
incorporati, in populum Dei sunt constituti, atque hac ratione,
de munere Christi sacerdotali, prophetico et regali suo modo par-
ticipes facti, secandum propriam cuiusque condicionem iuridicam,
ad missionem quam Deus Ecclesiae in mundo adimplendam con-
credidit exercendam vocantur.

Can. 202 ~ § 1. Ex divina institutione, sunt in Ecclesia mi-
nistri sacri, qui in iure et clerici vocantur, et alii christifideles,
qui et laici nuncupantur.

§ 2. Ex utraque hac parte habentur christifideles, qui profes-
sione consiliorum evangelicorum per vota aut alia sacra ligamina,
ab Ecclesia agnita et sancita, suo peculiari modo Deo consecran-
tur et Ecclesiae missioni salvificae prosunt; quorum status, licet
ad Ecclesiae structuram hierarchicam non spectet, ad etus tamen
vitam et sanctitatem pertinet.

TITULUS I
DE MINISTRIS SACRIS SEU DE CLERICIS

Carur [
DE CLERICORUM INSTITUTIONE

Can. 203 - Ecclesiae officium est atque ius proprium et ex-
clusivum eos instituendi qui ad ministeria sacra deputantur.

Can. 204 - § 1. Universae communitati christianae officium
incumbit fovendarum vocationum, ut necessitatibus ministerii in
tota Ecclesia sufficienter provideatur; in specie hoc officio tenen-

tur familiae christianae, educatores atque peculiari ratione sacer-
dotes, praesertim parochi. Episcopi, quorum maxime est de vo-
cationibus provehendis curam habere, populum sibi commissum
de momento ministerii sacri deque ministrorum in Ecclesia neces-
sitate edoceant, incepta ad vocationes fovendas, opera praesertim
ad hoc instituta, suscitent ac sustentent.

§ 2. Solliciti sint etiam sacerdotes, praesertim vero Episcopi,
ut qui maturioris aetatis viri ad ministeria sacra sese vocatos
aestiment, prudenter verbo opereque adiuventur ac debite prae-
parentur.

Can. 205 - § 1. Serventur ubi existunt atque foveantur Se-
minaria minora aliave instituta id genus, in quibus nempe, voca-
tionum fovendarum gratia, provideatur ut peculiaris formatio reli-
giosa una cum institutione humanistica et scientifica tradatur;
immo ubi id expedire 1udicaverit Episcopus dioecesanus, Seminarii
minoris similisve instituti erectioni prospiciat.

§ 2. Nisi certis in casibus adiuncta aliud suadeant, iuvenes
quibus animus est ut ad sacerdotium admittantur, ea ornentur
humanistica et scientifica formatione, qua iuvenes in sua cuiusque
regione ad studia superiora peragenda praeparantur.

Can. 206 — § 1. Tuvenes, qui ad sacerdotium accedere inten-
dunt, ad formationem spiritualem eidem convenientem et ad
officia ei propria instituantur in Seminario maiori per totum for-
mationis tempus, aut, si adiuncta de iudicio Episcopi dioecesani
id postulent, per quattuor saltem annos.

§ 2. Qui extra Seminarium legitime morantur, ab Ordinario
loci commendentur pio et idoneo sacerdoti, qui invigilet ut ad
vitam spiritualem et ad disciplinam sedulo efformentur.

Can. 207 — Aspirantes ad diaconatum permanentem secun-
dum Episcoporum Conferentiae praescripta ad vitam evangelicam
ducendam informentur atque ad officia eidem ordini propria rite
sequenda Instruantur:

1) iuvenes per tres saltem annos in aliqua domo peculiari
degentes, nisi graves ob rationes loci Ordinarius aliter statuerit;

2) maturioris aetatis viri sive coelibes sive coniugati ratione
ad tres annos protracta ab eadem Episcoporum Conferentia de-
finita.

Can, 208 — § 1. Pro regula habeatur ut singulis dioecesibus
sit Seminarium maius, ubi id fierl possit atque expediat; secus
concredantur alumni qui ad sacra ministeria sese praeparent alieno
Seminario aut erigatur Seminarium interdioecesanum.

§ 2. Seminarium interdioecesanum Ppro universa regione ec-
clesiastica ne erigatur nisi prius obtenta ab Episcoporum Con-
ferentia approbatione Apostolicae Sedis, tum ipsius Seminarii
erectionis tum eiusdem statutorum.

Can. 209 — § 1. Seminaria legitime erecta ipso iure persona-
litate iuridica in Ecclesia gaudent.

§ 2. In omnibus negotiis pertractandis personam Seminarii
gerit eius rector, nisi de certis negotiis auctoritas competens aliud
statuerit.

Can. 210 - § 1. In quolibet Seminario habeantur rector, qui
el praesit, ct si casus ferat vice-rector, oeconomus, atque si alumni
in ipso Seminario studiis se dedant, etiam magistri, qui, composita
inter se earumdem coordinationis ratione, varias disciplinas tradant.

§ 2. In quolibet Seminario unus saltem adsit spiritus director,
relicta libertate alumnis adeundi alios sacerdotes, qui ad hoc
munus ab Episcopo deputati sunt.

§ 3. Seminarii statutis provideantur rationes quibus curae rec-
toris, in disciplina praesertim servanda, participes sint alii mode-
ratores, professores immo et ipsi alumni.

Can, 211 — § 1. Praeter confessarios ordinarios, alit regulariter
ad Seminarium accedant confessarii, atque, salva quidem Semi-
narii disciplina, integrum semper sit alumnis quemlibet confessa-
rium sive in Seminario sive extra illud adire.

§ 2. In decisionibus ferendis de alumnis ad ordines admitten-
dis aut e Seminario dimittendis, numquam directoris spiritus et
confessariorum votum exquirl potest.

Can. 212 - § 1. Ad Seminarium maius ab Episcopo dioece-
sano admittantur tantummodo iuvenes qui, attentis eorum dotibus
humanis et moralibus, spiritualibus et intellectualibus, eorum va-
letudine physica et psychica necnon eorum recta voluntate, ha-
biles aestimantur qui ministeriis sacris perpetuo sese dedicent.

§ 2. Antequam recipiantur, documenta exhibere debent de
susceptis baptismo et confirmatione aliaque quae, secundum praes-
cripta Institutionis sacerdotalis Rationis requirantur.

§ 3. Si agatur de admittendis qui ex alieno Seminario vel
Instituto religioso dimissi fuerunt requiritur insuper testimonium
respectivi superioris praesertim de causa eorum dimissionis vel
discessus.

Can. 213 — § 1. In singulis nationibus habeatur Institutionis
sacerdotalis Ratio, ab Episcoporum Conferentia, attentis quidem
normis a suprema Ecclesiae auctoritate latis, statuenda et a Sancta
Sede approbanda, novis quoque adiunctis, approbante item Sancta
Sede, accommodanda, qua institutionis in Seminario tradendae
definiantur sumima principia atque normae generales necessitati-
bus pastoralibus uniuscuiusque regionis, vel provinciae, aptatae.

§ 2. Normae Rationis de qua in § 1 serventur in omnibus
Seminariis, tum dioecesanis tum interdioecesanis regionis, vel pro-
vinciae ecclesiasticae pro qua statuuntur.

Can. 214 - Habeat insuper unumquodque Seminarium Or-
dinationem propriam, ab Episcopo dioecesano aut, si de Seminario
interdioecesano agatur, ab Episcopis quorum interest, probatam,
.qua normae Institutionis sacerdotalis Rationis adiunctis particu-
laribus accommodentur, ac pressius determinentur quae discipli-
nac praesertim capita ad alumnorum cotidianam vitam et totius
Seminarii ordinem spectant.

Can. 215 — Alumnorum in Seminario formatio spiritualis ac
institutio doctrinalis harmonice componantur atque ad id ordi-

nentur ut iidem iuxta uniuscuiusque indolem una cum debita
maturitate humana spiritum Evangelii et arctam cum Christo
necessitudinem acquirant.

Can. 216 — § 1. Formatione spirituali, alumni apti fiant qui
ministerium pastorale fructuose exerceant et ad spiritum missio-
nalem efformentur, discentes ministerium in fide viva et in caritate
semper impletum ad propriam aptius sanctificationem conferre;
illas excolere discant virtutes quae in hominum consortione pluris
fiunt, ita quidem ut ad aptam conciliationem bona humana inter
et supernaturalia pervenire valeant.

§ 2. Ita formentur alumni ut, amore Ecclesiae Christi imbuti,
Pontifici Romano Petri successori humili et filiali caritate devicti
sint atque proprio Episcopo tamquam fidei cooperatores adhae-
reant et sociam cum fratribus operam praestent; per vitam in
Seminario communem atque per amicitiae coniunctionisque ne-
cessitudinem cum aliis excultam praeparentur ad unionem com-
munitatis dioecesani Presbyterii, cuius in Ecclesiae servitio erunt
consortes.

Can. 217 - § 1. Celebratio Eucharistica centrum sit totius
vitae Seminarii, ita ut cotidie alumni, ipsam Christi caritatem
participantes, animi robur pro apostolico labore et pro vita sua
spirituali ex hoc ditissimo praesertim fonte hauriant.

§ 2. Efformentur ad orationem Divini Officii, quo Dei ministri,
nomine Ecclesiae pro toto populo sibi commisso, immo pro uni-
verso mundo, Deum deprecantur.

§ 3. Foveantur cultus B.M. Virginis, oratio mentalis aliaque
pietatis exercitia quibus alumni spiritum orationis acquirant atque
vocationis suae robur consequantur.

§ 4. Ad Sacramentum Paenitentiae frequenter accedere assue-
scant alumni, et commendatur ut unusquisque habeat modera-
torem suae vitae spiritualis libere quidem electum, cui confidenter
conscientiam aperire possit.

§ 5. Singulis annis alumni exercitiis spiritualibus vacent.

Can. 218 - § 1. De officiis et oneribus quae ministris sacris
Ecclesiae propria sunt, alumni debite reddantur certiores, nulla
vitae sacerdotalis difficultate reticita.

§ 2. Ad servandum statum coelibatus congrua educatione prae-
parentur eumque ut peculiare Dei donum in honore habere discant.

Can. 219 - Institutio doctrinalis tradenda id intendit ut alum-
ni, una cum cultura generali necessitatibus loci ac temporis con-
sentanea, amplam atque solidam acquirant in disciplinis sacris
doctrinam, ita ut, propria fide inde fundata et nutrita, Evangelii
doctrinam hominibus sui temporis apte, ratione eorundem ingenio
accommodata, nuntiare valeant.

Can. 220 - Institutionis sacerdotalis Rationc¢ provideatur ut
alumni non tantum accurate lingua patria sint edocti, sed ut
linguam latinam bene calleant necnon congruam habeant cogni-
tionem alienarum linguarum, quarum scientia ad eorum forma-
tionem aut ad ministerium pastorale exercendum necessaria aut
utilis videatur.

Can. 221 — Quae in ipso Seminario ordinantur studia philo-
sophica et theologica aut successive aut conluncte peragi possunt,
iuxta Institutionis sacerdotalis Rationem; eadem completum sal-
tem sexennium complectantur, ita quidem ut tempus philosophicis
disciplinis dedicatum integrum biennium, tempus studiis theolo-
gicis deditum integrum quadriennium adaequet.

Can. 222 — Philosophica institutio, quae innixa sit oportet
patrimonio philosophico perenniter valido, sed et rationem habeat
requiritur philosophicae investigationis progredientis aetatis, ita
tradatur ut alumnorum formationem humanam perficiat eorum-
que mentis acutiem provehat, atque eos ad studia theologica
perficienda aptiores reddat.

Can. 223 — § 1. Institutio theologica, in lumine fidei, sub
Magisterii ductu, ita impertiatur, ut alumni integram doctrinam
catholicam, divina Revelatione innixam, percognoscant, propriae
vitae spiritualis reddant alimentum eamque, in ministerio exer-
cendo, rite annuntiare ac tueri valeant.

§ 2. In Sacra Scriptura peculiari diligentia erudiantur alumni,
ita ut totius Sacrae Scripturae conspectum acquirant.

§ 3. Lectiones habeantur theologiae dogmaticae, Verbo Dei
scripto, una cum Sacra Traditione semper innixae; itemque lec-
tiones theologiae moralis et pastoralis, juris canonici, liturgiae,
historiae ecclesiasticae, necnon aliarum disciplinarum auxiliarium
atque socialium, ad normam praescriptorum Institutionis sacer-
dotalis Rationis.

Can. 224 - § 1. Ad magistri munus in disciplinis philosophi-
cis, theologicis et iuridicis, ab Episcopo aut ab Episcopis quorum
interest ii tantum nominentur qui, virtutibus praestantes, laurea
doctorali aut licentia potiti sunt in Universitate studiorum aut
Facultate a Sancta Sede recognita.

§ 2. Curetur ut distincti totidem nominentur magistri ad do-
cendum Sacram Scripturam, theologiam dogmaticam, theologiam
moralem, liturgiam, philosophiam, ius canonicum, historiam eccle-
siasticam, aliasque, quae propria methodo tradendae sunt, disci-
plinas.

§ 3. Magister qui a munere suo graviter deficiat, ab Aucto-
ritate de qua in § 1 amoveatur.

Can. 225 — § 1. Magistri in disciplinis tradendis de intima
universae doctrinae fidei unitate ¢t harmonia iugiter solliciti sint,
ut unam scientiam alumni se discere experiantur; quod ut aptius
obtineatur, adsit in Seminario qui integram studiorum ordinatio-
nem moderetur.

§ 2. Edoceant alumnos ita ut et ipsi habiles fiant qui aptis
investigationibus propriis quaestiones scientifica methodo exami-
nent; instituantur igitur exercitationes, in quibus, sub moderamine
magistrorum, alumni proprio labore studia quaedam persolvere
discant.

Can. 226 — Licet universa alumnorum in Seminario formatio
pastoralem finem persequatur, institutio stricte pastoralis in eodem
ordinetur, qua alumni edoceantur quae, attentis quoque loci ac
temporis necessitatibus, ad ministerium Deci populum docendi,
sanctificandi et regendi exercendum pertinent principia et artes.

Can. 227 — § 1. Diligenter instruantur alumni in iis quae
peculiari ratione ad sacrum ministerium spectant, praesertim in
arte catechetica et homiletica exercenda, in cultu divino prae
aliis sacramentis celebrandis, in commercio cum hominibus, etiam
non catholicis vel non credentibus, habendo, in paroecia admini-
stranda atque in ceteris muneribus adimplendis.

§ 2. Edoceantur alumni de universae Ecclesiae necessitatibus,
ita ut sollicitudinem habeant de vocationibus promovendis, de
quaestionibus missionalibus, cecumenicis necnon dc aliis, socialibus
quoque, urgentioribus.

Can. 228 — § 1. Alumnorum institutioni ita provideatur ut
non tantum Ecclesiae particularis in cuius servitio incardinentur,
sed universae Ecclesiae quoque sollicitudinem habeant, atque pa-
ratos se exhibeant qui Ecclesiis particularibus, quarum gravis
urget necessitas, sese devoveant.

§ 2. Curet Episcopus dioecesanus ut clerici a propria Ecclesia
particulart ad Ecclesiam particularem alterius regionis transmi-
grare intendentes apte praeparentur ad ibidem sacrum ministe-
rium exercendum, ut scilicet et linguam regionis addiscant, et
eiusdem institutorum, conditicnum socialium, usuum ct consue-
tudinum intellegentiam habeant.

Can. 229 — Ut apostolatus exercendi artem in opere ipso
etiam addiscant, alumni, studiorum curriculo decurrente, prae-
sertim vero feriarum tempore, praxi pastorali initientur per oppor-
tunas, sub moderamine semper sacerdotis periti, exercitationes,
alumnorum aetati et locorum condicioni aptatas, de iudicio Ordi-
narii, determinandas.

Can. 230 - § 1. Episcopo dioecesano, aut st de Seminario
interdioecesano agatur Episcopis quorum interest, competit quae
ad Seminarii superius regimen et administrationem spectant de-
cernere.

§ 2. Episcopus dioecesanus, aut si de Seminario interdioece-
sano agatur Episcopi quorum interest, frequenter Seminarium 1psi
visitent, in formationem suorum alumnorum necnon in institu-

tionem, quae in eodem tradatur philosophicam et theologicam
invigilent, et de alumnorum vocatione, indole, pietate ac profectu
cognitionem sibi comparent, maxime Intuitu sacrarum ordinatio-
num conferendarum.

Can. 231 - Rectori, cuius est cotidianum moderamen curare
Seminarii, ad normam quidem Institutionis sacerdotalis Rationis
ac Seminarii Ordinationis, omnes, in propriis muneribus adim-
plendis obtemperare debent.

Can. 232 - § 1. Seminarii rector, itemque, sub eiusdem auc-
toritate, moderatores et magistri pro parte sua curent ut alumni
normas Ratione Institutionis sacerdotalis necnon Seminarii Ordi-
natione praescriptas adamussim servent.

§ 2. Sedulo provideant Seminarii rector atque studiorum mo-
derator ut magistri suo munere rite fungantur, secundum prae-
scripta Rationis Institutionis sacerdotalis ac Seminarii Ordinationis.

Can. 233 - Exemptum a regimine paroeciali Seminarium esto:
et pro omnibus qui in Seminario sunt, parochi officium, excepta
materia matrimoniali et firmo praescripto can. 939, obeat Semi-
narii rector eiusve delegatus.

Can. 234 - Episcopus dioecesanus, aut, si de Seminario inter-
dioecesano agatur Episcopi quorum interest, pro parte ab eis com-
muni consilio determinata, curare debent ut provideatur Seminarii
constitutionl et conservationi, alumnorum sustentationi necnon
magistrorum remunerationi aliisque Seminarii necessitatibus.

Can. 235 — § 1. Ut Seminarii necessitatibus provideatur, prae-
ter stipem de qua in can. 1217, potest Episcopus in dioecesi tri-
butum imponere.

§ 2. Tributo pro Seminario obnoxia est cunctae in Ecclesia
personae iuridicae quae sedem in dioccesi habeant, nisi solis ele-
emosynis sustententur aut in eis collegium discentium vel docen-
tium ad commune Ecclesiae bonum promovendum actu habeatur;
huiusthodi tributum debet esse generale, reditibus eorum qui eidem
obnoxii sunt proportionatum atque iuxta necessitates Seminarii
determinatum.

Caput 11
DE CLERICORUM ADSCRIPTIONE SEU INCARDINATIONE

Can. 236 — Quemlibet clericum oportet ess¢ incardinatum aut
in aliqua Ecclesia particulari aut in aliquo Instituto vitae conse-
cratae vel in Societate hac facultate ab Apostolica Sede donata,
ita ut clerici acephali seu vagi minime admittantur.

Can. 237 - § 1. Firmo praescripto can. 691, per receptum
diaconatum aliquis fit clericus et incardinatur in Ecclesia particu-
lari pro cuius servitio promotus est.

§ 2. Sodalis in Instituto religioso votis perpetuis professus aut
in Societate clericali vitae apostolicae iuris pontificii definitive in-
corporatus, per receptum diaconatum adscribitur tanquam cle-
ricus eidem Instituto aut Societati, nisi ad Societates quos attinet
aliter ferant constitutiones.

§ 3. Sodalis Instituti saecularis per receptum diaconatum in-
cardinatur in Ecclesia particulari pro cuius servitio promotus est,
nisi vi concessionis Sedis Apostolicae in ipso Instituto incardinetur.

Can. 238 — § 1. Ut clericus iam incardinatus alii Ecclesiae
particulari valide incardinetur, a suo Ordinario obtincre debet
litteras ab eodem subscriptas excardinationis: et pariter ab Ordina-
rio Ecclesiac particularis in qua incardinari desiderat litteras ab
eodem subscriptas incardinationis.

§ 2. Excardinatio ita concessa effectum non sortitur nisi in-
cardinatione obtenta in alia Ecclesia particulari.

Can. 239 - § 1. Clericus qui a propria Ecclesia particulari in
aliam legitime transmigraverit, huic Ecclesiae particulari, tran-
sacto quinquennio, ipso iure incardinatur, si talem voluntatem in
scriptis manifestaverit tum Ordinario Ecclesiae hospitis tum Ordi-
nario proprio, nec horum alteruter ipsi contrariam scripto mentem
intra quattuor menses a receptis litteris significaverit.

§ 2. Per admissionem perpetuam in Instituto vitae consecra-
tae aut in Societate {acultate sibi clericos adscribendi gaudente,

clericus qui, ad normam can. 237, eidem Instituto aut Societati
incardinatur a propria Ecclesia particulari excardinatur.

Can. 240 - Ad incardinationem clerici Ordinarius ne deve-
niat nisi:

1) necessitas aut utilitas suae Ecclesiae particularis id exigat,
et salvis iuris praescriptis honestam sustentationem clericorum
respicientibus;

2) ex legitimo documento sibi constiterit de concessa excar-
dinatione; et habuerit praeterea ab Ordinario excardinante, sub
secreto si opus sit, de clerici vita, moribus ac studiis opportuna
testimonia;

3) clericus eidem Ordinario scripto declaraverit se novae
Ecclesiae particularis servitio velle addici ad normam iuris.

Can. 241 — Excardinatio licite concedi potest iustis tantum
de causis, quales sunt Ecclesiae utilitas aut bonum ipsius clerici;
denegari autem non potest nisi exstantibus gravibus causis; licet
tamen clerico, qui se gravatum censuerit et Episcopum recepto-
rem invenerit, contra decisionem recurrere.

Can. 242 — § 1. Extra casum verae necessitatis Ecclesiae par-
ticularis propriae, Ordinarius ne deneget licentiam transmigrandi
clericis, quos paratos sciat atque aptos aestimet qui regiones petant
gravi cleri inopia laborantes, ibidem sacrum ministcrium perac-
turi; prospiciat vero ut per conventionem scriptam cum Ordinario
loci quem petunt iura et officia eorumdem clericorum stabiliantur.

§ 2. Ordinarius licentiam ad aliam Ecclesiam particularem
transmigrandi concedere potest suis clericis ad tempus praefini-
tum, etiam pluries renovandum, ita tamen ut iidem clerici in
propria Ecclesia particulari incardinati maneant, atque in ean-
dem redeuntes omnibus gaudeant iuribus, quae haberent si in ea
sacro ministerio addicti fuissent.

§ 3. Clericus qui ligitime in aliam Ecclesiam particularem
transierit suae propriae Ecclesiae manens incardinatus, a proprio
Ordinario iusta de causa revocari potest, dummodo serventur
conventiones cum alio Episcopo initae atque naturalis aequitas;

pariter, iisdem conditionibus servatis, Ordinarius alius Ecclesiae
particularis iusta de causa poterit eidem clerico licentiam ulterio-
ris commorationis in suo proprio territorio denegare.

Can. 243 - Excardinationem et incardinationem, itemque li-
centiam ad aliam Ecclesiam particularem transmigrandi conce-
dere nequeunt Vicarius generalis vel Vicarius episcopalis sine
mandato speciali; nec Administrator dioecesanus, nisi post annum
a vacatione sedis episcopalis, et cum consensu Collegii consultorum.

Carut III
DE CLERICORUM OBLIGATIONIBUS ET IURIBUS

Can. 244 - Soli clerici obtinere possunt officia ad quorum
exercitium requiritur potestas ordinis aut potestas regiminis eccle-
siastici ordine sacro innixa.

Can. 245 - Clerici, nisi legitimo impedimento excusentur, mu-
nus quod ipsis a suo Ordinario commissum fuerit suscipere ac
fideliter adimplere tenentur.

Can. 246 - Clerici, licet officium residentiale non habeant, a
sua tamen dioccesi per notabile tempus, iure particulari deter-
minandum, sine licentia saltem praesumpta Ordinarii proprii, ne
discedant.

Can. 247 - Clerici speciali obligatione tenentur Summo Pon-

tifici et suo quisque Ordinario reverentiam et oboedientiam exhi-
bendi.

Can. 248 — § 1. Clerici, quippe qui omnes ad unum conspi-
rent opus, ad aedificationem nempe Corporis Christi, vinculo fra-
ternitatis et orationis inter se uniti sint, et cooperationem inter
se prosequantur, iuxta iuris particularis praescripta.

§ 2. Clerici agnoscant ct promoveant eam quam pro parte
sua missionem laici in Ecclesia et in mundo exercent.

Can. 249 - § 1. In vita sua ducenda ad sanctitatem perse-
quendam peculiari ratione tenentur clerici quippe qui, Deo in
Ordinis receptione novo titulo consecrati, dispensatores sint myste-
riorum Dei in servitium Eius populi.

§ 2. Ut hanc perfectionem persequi valeant:

1) imprimis ministerii pastoralis officia fideliter et indefesse
adimpleant;

2) duplici mensa Sacrae Scripturae et Eucharistiae vitam
suam spiritualem nutriant; enixe igitur sacerdotes invitantur ut
cotidie Sacrificium Eucharisticum litent, diaconi vero ut in eo
offerendo cotidie participent;

3) obligatione tenentur sacerdotes necnon diaconi ad presby-
teratum adspirantes cotidie Divinum Officium persolvendi secun-
dum proprios et probatos liturgicos libros: diaconi autem perma-
nentes invitantur ut idem persolvant pro parte ab Episcoporum
Conferentia definita;

4) pariter tenentur ad vacandum recessibus spiritualibus,
iuxta juris particularis praescripta;

5) sollicitantur ut orationi mentali regulariter incumbant,
ut frequenter ad Paenitentiaec Sacramentum accedant, ut Deipa-
ram Virginem peculiari veneratione colant, aliisque mediis sancti-
ficationis utantur communibus et particularibus.

Can. 250 — § 1. Clerici obligatione tenentur servandi perfec-
tam perpetuamque propter Regnum coelorum continentiam ideo-
que ad coelibatum adstringuntur.

§ 2. Praescripto § 1 non tenentur virl qui in matrimonio vi-
ventes ad diaconatum permanentem promoti sunt.

Can. 251 — § 1. Debita cum prudentia clerici se gerant cum
personis quarum frequentatio suam obligationem ad continentiam
servandam in discrimen vocare aut in fidelium scandalum cedere
possit.

§ 2. Competit Episcopo dioecesano ut hac de re, audito Con-

silio presbyterali, normas statuat magis determinatas utque de
servata hac obligatione in casibus particularibus iudicium ferat.

Can. 252 — § 1. Tus est clericis saecularibus sese consociandi
cum aliis ad fines statui clericali congruentes prosequendos.

§ 2. Magni habeant clerici saeculares illas praesertim conso-
clationes quae, statutis a competenti auctoritate recognitis, per
aptam et convenienter approbatam vitae ordinationem et frater-
num juvamen, sanctitatem suam in ministerii exercitio fovent
quaeque clericorum inter se et cum proprio Episcopo unioni
favent.

§ 3. Clerici abstineant a constituendis aut participandis con-
sociationibus quarum finis aut actio cum obligationibus statui
clericali propriis componi non valent aut diligentern muneris ipsis
ab auctoritate ecclesiastica competenti commisst adimpletionem
praepedire possunt.

Can. 253 - § 1. Clerici studia sacra, recepto etiam sacerdotio,
prosequantur, et solidam illam doctrinam, Sacra Scriptura funda-
tam, a maloribus traditam et communiter ab Ecclesia receptam
sectentur, ut documentis praesertim Conciliorum ac Romanorum
Pontificum determinatur, devitantes profanas vocum novitates et
falsi nominis scientiam.

§ 2. Sacerdotes, iuxta iuris particularis praescripta, praelec-
tiones pastorales post ordinationem sacerdotalem instituendas fre-
quentent, atque statutis ab eodem iure temporibus aliis quoque
intersint praelectionibus, conventibus theologicis aut conferentiis,
quibus ipsis praebeatur occasio ad pleniorem scientiarum sacra-
rum et methodorum pastoralium cognitionem acquirendam.

§ 3. Aliarum quoque scientiarum, earum praesertim quae cum
sacris conectuntur, cognitionem prosequantur, quatenus praeci-
pue ad ministerium pastorale exercendum conferat.

Can. 254 — Clericis valde commendatur quoddam vitae con-
sortium, immo et vitae communis consuetudo; quae quidem, ubi
viget, quantum fieri possit, servanda est.

Can. 255 - § 1. Clerici, cum ministerio ecclesiastico se dedi-
cent, remunerationem merentur suae conditionl congruam, ra-

6

tione habita tum ipsius muneris naturae tum locorum temporum-
que conditionum, quaque possint necessitatibus vitae suae necnon
aequae retributioni eorum quorum servitio egent providere.

§ 2. Item providendum est ut gaudeant illa sociali adsistentia,
qua eorum necessitatibus, si infirmitate, invaliditate aut senectute
laborant, apte prospiciatur.

§ 3. Diaconi uxorati qui plene ministerio ecclesiastico sese de-
vovent remunerationem merentur qua sui suaeque familiae susten-
tationi providere valeant; qui vero ratione professionis civilis quam
exercent aut exercuerunt remunerationem obtineant, ex perceptis
prae aliis inde reditibus sibi suaeque familiae necessitatibus con-
sulant.

Can. 256 — § 1. Clerici vitae simplicitatem colant et ab omni-
bus quae vanitatem sapiunt se abstineant.

§ 2. Bona, quae occasione exercitii ecclesiastici officii sibi ob-
veniunt quaeque, provisa sua ex eis honesta sustentatione ct
omnium officiorum proprii status adimpletione, supersunt, ad bo-
num Ecclesiae operaque caritatis impendere velint.

Can. 257 - Clericis competit ut debito et sufficienti quotan-
nis gaudeant feriarum tempore, iure universali aut particulari
determinato.

Can. 258 — Clerici decentem habitum ecclesiasticum, iuxta
normas ab Episcoporum Conferentia editas atque legitimas loco-
rum consuetudines, deferant.

Can. 259 — Clerici ab omnibus iis quae statum suum dede-
cent prorsus abstineant, iuxta iuris particularis pracscripta.

Can. 260 — § 1. Ea quae, licet non indecora, a clericali tamen
statu aliena sunt, clerici vitent.

§ 2. Officia publica, ea praesertim quae participationem in
exercitio civilis potestatis secumferunt, ne assumant, Episcopi sine
licentia Sanctae Sedis, nec alii clerici nisi obtenta, in locis ubi
intercesserit prohibitio pontificia, licentia eiusdem Sanctae Sedis,

in aliis vero locis licentia tum Ordinarii proprii, tum Ordinarii
loci in quo potestatem administrationemve exercere intendunt.

§ 3. Sine licentia sui Ordinarii, ne ineant gestiones bonorum
ad laicos pertinentium aut officia saecularia, quae secumferunt
onus reddendarum rationum; a fideiubendo, etiam de bonis pro-
priis, inconsulto Joci Ordinario, prohibentur; item a subscribendis
syngraphis, quibus nempe obligatio solvendae pecuniae, nulla de-
finita causa, suscipitur, abstineant.

Can. 261 — Prohibentur clerici per se vel per alios, sive in
propriam sive in aliorum utilitatem, negotiationem aut mercatu-
ram exercere, nisi de licentia legitimac auctoritatis ecclesiasticae.

Can. 262 — § 1. Clerici pacem et concordiam iustitia innixam
inter homines servandam quam maxime semper foveant.

§ 2. Activam in factionibus politicis atque in regendis conso-
ciationibus syndicalibus partem ne habeant, nisi iudicio compe-
tentis, ad normam can. 260 § 2, auctoritatis ecclesiasticae, Eccle-
siae iura tuenda aut bonum commune promovendum id requirant.

Can. 263 — Diaconi permanentes praescriptis canonum 258,
260, 261, 262, § 2 non tenentur.

Can. 264 — § 1. Cum servitium militare statui clericali minus
congruat, clerici itemque candidati ad sacros Ordines militiam ne
capessant voluntarii, nisi cum sui Ordinarii licentia.

§ 2. Clerici, qui quidem sicut ceteri cives iuribus politicis et
civilibus gaudent, similiter, nisi in casibus particularibus aliter
decreverit Ordinarius proprius, utantur exemptionibus quas ab
exercendis muneribus et publicis civilibus officiis a statu clericali
alienis, in eorum favorem concedunt eaedem leges aut conven-
tiones vel consuetudines.

Carut 1V
DE AMISSIONE STATUS CLERICALIS

Can. 265 — Sacra ordinatio, semel valide recepta, numquam
irrita. fit. Clericus tamen statum clericalem amittit:

1) sententia iudiciali aut decreto administrativo, quo inva-
liditas sacrae ordinationis declaratur:

2) poena dimissionis legitime irrogata;

3) rescripto Apostolicae Sedis, ad instantiam ipsius clerici
concesso; quod vero rescriptum diaconis ob graves tantum causas,
presbyteris ob gravissimas causas ab Apostolica Sede conceditur,

Can. 266 — Praeter casus de quibus in can. 265, n. 1, amissio
status clericalis non secumfert dispensationem ab obligatione coe-
libatus, quae ab uno tantum Romano Pontifice conceditur, firmo
tamen praescripto can. 1032.

Can. 267 — Clericus qui statum clericalem ad normam iuris
amittit, cum eo amittit iura statui clericali propria, officia eccle-
siastica atque dignitates ecclesiasticas, nec ullis adstringitur obli-
gationibus statui clericali propriis, firmo tamen praescripto can.
266.

Can. 268 — Clericus qui statum clericalem amisit, nequit de-
nuo inter clericos adscribi, nisi per Apostolicae Sedis rescriptum.

’

TITULUS II

DE OBLIGATIONIBUS
ET ITURIBUS CHRISTIFIDELIUM LAICORUM

Can. 269 — Christifideles laici, praeterquam lis quae cunctis
christifidelibus sunt communia et aliis quae in canonibus statuun-
tur, obligationibus tenentur et iuribus gaudent quae in canonibus
huius tituli recensentur.

Can. 270 — § 1. Laici, quippe qui uti omnes christifideles ad
apostolatum, i.e. ad participationem missionis salvificae Ecclesiae

a Deo per baptismum et confirmationem deputentur, generali
obligatione tenentur et iure gaudent, sive singuli sive in consocia-
tionibus coniuncti, adlaborandi ut divinum salutis nuntium ab
universis hominibus ubique terrarum cognoscatur et accipiatur;
quae obligatio eo vel magis eos urget iis in adiunctis in quibus
nonnisi per ipsos Evangelium audire et Christum cognoscere ho-
mines possunt.

§ 2. Peculiari adstringuntur officio, unusquisque quidem se-
cundum propriam condicionem, ut rerum temporalium ordinem
spiritu evangelico imbuant atque perficiant, et ita specialiter in
iisdem rebus gerendis atque in muneribus saecularibus exercendis
Christi testimonium reddant.

Can. 271 — Laici qui in statu coniugali vivunt, iuxta pro-
priam vocationem, peculiari officio tenentur per matrimonium et
familiam ad aedificationem popult Dei adlaborandi; Ecclesiae
autem pastorum est aptis legibus et actione pastorali coniuges et
familias tueri et adiuvare.

Can. 272 — lus est christifidelibus laicis ut ipsis agnoscatur ea
in rebus civitatis terrenae libertas quae omnibus civibus competit;
eadem tamen libertate utentes, curent ut actiones suae spiritu
evangelico imbuantur et ad doctrinam attendant ab Ecclesiae
Magisterio propositam, caventes vero ne in quaestionibus opina-
bilibus propriam sententiam uti doctrinam Ecclesiae proponant.

Can. 273 — § 1. Habiles sunt laici qui idonei reperiantur, ut
ad illa officia ecclesiastica et munera a sacris pastoribus assuman-
tur, quibus secundum iuris praescripta fungi valent.

§ 2. Laici, debita scientia, prudentia et honestate praestantes,
habiles sunt qui tanquam periti aut consiliarii, etiam in Consiliis
ad normam 1iuris, Ecclesiae pastoribus adiutorio sint.

Can. 274 - § 1. Laici, ut secundum doctrinam christianam
vivere valeant, eandem et ipsi enuntiare atque, si opus sit, defen-
dere possint utque in apostolatu exercendo partem suam habere
queant, obligatione tenentur et iure gaudent ad acquirendam eius-

dem doctrinae cognitionem, propriae quidem uniuscuiusque capa-
citati et condicioni aptatam.

§ 2. Iure quoque gaudent ut pleniorem illam in scientiis sacris
acquirant cognitionem, quae in ecclesiasticis Universitatibus Fa-
cultatibusve aut in scholis scientiarum religiosarum traduntur,
ibidem lectiones frequentantes et gradus academicos consequentes.

§ 3. Item, servatis pracscriptis quoad idoneitatem requisitam
statutis, habiles sunt qui missionem docendi scientias sacras a
legitima auctoritate ecclesiastica recipiant.

Can. 275 — § 1. Viri laici, qui actate dotibusque pollent Epis-
coporum Conferentiae decreto statutis, ritu liturgico praescripto
ad ministeria lectoris et acolythi stabiliter assumi possunt; quae
tamen ministeriorum collatio eisdem ius non confert ad sustenta-
tionem remunerationemve ab Ecclesia praestandam.

§ 2. Laici ex temporanea deputatione in actionibus liturgicis
munus lectoris implere possunt; item omnes laici facultate gau-
dent ut muneribus commentatoris, cantoris aliisve ad normam
iuris fungantur.

§ 3. Ubi Ecclesiae necessitas id suadeat, possunt etiam laici,
deficientibus sacris ministris necnon lectoribus et acolythis, quae-
dam eorundem officia supplere, videlicet ministerium verbi exer-
cere, precibus liturgicis praeesse, baptismum conferre atque Sa-
cram Communionem distribuere, iuxta iuris praescripta.

Can. 276 — Laici qui permanenter aut pro tempore speciali
Ecclesiae servitio addicuntur, obligatione tenentur ut aptam acqui-
rant formationem ad munus suum debite implendum requisitam,
utque hoc munus conscie, impense et diligenter adimpleant; ius
habent ad honestam remunerationem eorum condicioni aptatam,
qua decenter, servatis quoque iuris civilis praescriptis, necessita-
tibus propriis ac familiae providere valeant, itemque ius ut suae
praevidentiae et praecaventiae sociali et assistentiae sanitariae
quam dicunt debite prospiciatur.

PARS II

DE ECCLESIAE
CONSTITUTIONE HIERARCHICA

SECTIO 1

DE SUPREMA ECCLESIAE AUCTORITATE
EIUSQUE EXERCITIO

Carur 1
DE ROMANO PONTIFICE DEQUE COLLEGIO EPISCOPORUM

Can. 277 — Potestate plena et suprema in Ecclesia pollent
tum Romanus Pontifex tum Collegium Episcoporum, ad normam
praescriptorum quae in Lege Ecclesiae Fundamentali de Romano
Pontifice deque Collegio Episcoporum statuuntur; eisque auxilio
sunt pro parte sua Synodus Episcoporum, Collegium Cardinalium
necnon Curia Romana, secundum normas quae sequuntur legesque
peculiares.

Carur 11
DE SYNODO EPISCOPORUM

Can. 278 — Synodus Episcoporum coetus est Episcoporum qui,
ex diversis orbis regionibus selecti, statutis temporibus_conveniunt
ut arctam coniunctionem inter Romanum Pontificem et Episco-
pos foveant, atque eidem Romano Pontifici ad incoluminatem
incrementumque fidei et morum, ad disciplinam ecclesiasticam
servandam et firmandam consiliis adiutricem operam praestant,
atque_quaestiones ad actionem Ecclesiae in mundo spectantes
perpendant.

Can. 279 - Synodi Episcoporum est de quaestionibus pertrac-
tandis disceptare atque expromere optata, non vero easdem diri-
mere de 1isque ferre decreta, nisi certis in casibus potestate delibe-
rativa eandem instruxerit Romanus Pontifex, cuius est in hoc casu
decisiones Synodi ratas habere.

Can. 280 — Synodus Episcoporum directe subest auctoritati

Romani Pontificis, cuius quidem est:

1) Synodum convocare, quotiescumque id ipsi opportunum
videatur, locumque designare ubi coetus habendi sint;

2) sodalium qui ad normam iuris peculiaris eligendi sunt
electionem ratam habere aliosque sodales designare et nominare;

3) argumenta quaestionum pertractandarum statuere oppor-
tuno ad normam iuris peculiaris ante Synodi celebrationem tem-
pore;

4) rerum agendarum ordinem definire;

5) Synodo per se aut per alios praeesse;

6) Synodum ipsam concludere, transferre, suspendere et dis-
solvere.

Can. 281 - Synodus Episcoporum congregari potest aut in
coetum generalem, in quo scilicet res tractantur ad bonum Eccle-
siae universae directe spectantes, qui quidem coetus est sive ordi-
narius sive extraordinarius, aut etiam in coetum specialem, in quo
nempe aguntur negotia quae directe ad determinatam determina-
tasve regiones attinent.

Can. 282 - § 1. Synodus Episcoporum quae in coetum gene-
ralem ordinarium congregatur, constat sodalibus, quorum plerique
sunt Episcopi, qui, singulis pro coetibus ab Episcoporum Confe-
rentiis, rationc iuris peculiaris Synodi determinata, eliguntur, alii
vi elusdem iuris deputantur, alii a Romano Pontifice directe nomi-
nantur; quibus accedunt aliqui sodales Institutorum religiosorum
clericalium ad normam ejusdem iuris peculiaris electi.

§ 2. Synodus Episcoporum, ad tractanda quae expeditam re-
quirunt definitionem negotia in coetum generalem extraordinarium
congregata, constat sodalibus quorum plerique, Episcopi, officii
quod adimplent ratione, iure peculiari Synodi deputantur, alii
vero a Romano Pontifice directe nominantur; quibus -accedunt
aliqui sodales Institutorum religiosorum clericalium ad normam
eiusdem iuris electi.

§ 3. Synodus Episcoporum quae in coetum specialem congre-
gatur, constat sodalibus praecipue ex lis regionibus pro quibus

convocata est delectis, ad normam iuris peculiaris quo Synodus
regitur.

Can. 283 — § 1. Cum Synodi Episcoporum coetus a Romano
Pontifice concludatur, explicit munus in eadem Episcopis aliisque
sodalibus commissum.

§ 2. Sede Apostolica, post convocatam Synodum aut eius ce-
lebratione durante, vacante, ipso iure suspenditur Synodi coetus,
itemque munus sodalibus in eodem commissum, donec novus
Pontifex aut coetum dissolutum statuerit aut ipsum continuari
decreverit.

Can. 284 - § 1. Synodi Episcoporum habetur Secretaria ge-
neralis permanens, cuil pracest Secretarius generalis, a Romano
Pontefice nominatus, cuique praesto est Consilium Secretariae,
constans Episcopis, quorum alii, ad normam iuris peculiaris, ab
ipsa Synodo Episcoporum eliguntur, alii aliqui a Romano Pon-
tifice nominantur, quorum vero omnium munus explicit cum
novum Consilium in sequenti generali coetu constituitur.

§ 2. Pro quolibet Synodi Episcoporum coetu praeterea consti-
tuuntur unus aut plures secretarii speciales, qui a Romano Pon-
tifice nominantur, qui autem in officio ipsis commisso tantum
permanent usque ad expletum Synodi coetum.

Carur 111
DE SANCTAE ROMANAE ECCLESIAE CARDINALIBUS

Can. 285 —~ S. R. E. Cardinales peculiare Collegium consti-
tuunt, cul competit ut electioni Romani Pontificis provideat ad
normam iuris peculiaris; Cardinales item Romano Pontifici adsunt
sive collegialiter agentes, cum ad quaestiones maioris momenti
tractandas in collegium convocentur, sive ut singuli, variis nempe
officiis quibus funguntur eidem Romano Pontifici in universae
Ecclesiae cura praesertim cotidiana operam praestantes.

Can. 286 — § 1. Sacrum Collegium in tres ordines distribui-
tur: episcopalem, ad quem pertinent Cardinales quibus a Ro-

mano Pontifice titulus assignatur Ecclesiae suburbicariae, necnon
Patriarchae Orientales qui in Patrum Cardinalium Collegium
relati sunt; presbyteralem et diaconalem.

§ 2. Cardinalibus ordinis presbyteralis ac diaconalis suus cui-
que titulus aut diaconia in Urbe assignatur a Romano Pontifice.

§ 3. Patriarchae Orientales in Patrum Cardinalium Collegium
assumpti in titulum habent suam Patriarchalem sedem.

§ 4. Cardinalis Sacri Collegii Decanus in titulum habet dioe-
cesim Ostiensem, una cum alia Ecclesia quam in titulum habebat.

§ 5. Per optionem in Consistorio factam et a Summo Pontifice
approbatam, possunt, servata prioritate ordinis et promotionis,
Cardinales ex ordine presbyterali transire ad alium titulum et
Cardinales ex ordine diaconali ad aliam diaconiam et, si per
integrum decennium in ordine diaconali permanserint, etiam ad
ordinem presbyteralem.

§ 6. Cardinalis ex ordine diaconali transiens per optionem ad
ordinem presbyteralem, locum obtinet ante omnes illos Cardinales
presbyteros, qui post ipsum ad Cardinalatum assumpti sunt.

Can. 287 - § 1. Qui Cardinales promoveantur libere a Ro-
mano Pontifice seliguntur viri, saltem in ordine presbyteratus
constituti, doctrina, moribus, pietate necnon rerum agendarum
prudentia egregie praestantes; qui tamen non iam sunt Episcopi,
consecrationem episcopalem recipere debent.

§ 2. Cardinales creantur Romani Pontificis decreto, quod qui-
dem coram Cardinalium Collegio publicatur; inde a publicatione
facta officiis tenentur atque juribus gaudent lege definitis.

§ 3. Promotus tamen ad cardinalitiam dignitatem, cuius crea-
tionem Romanus Pontifex annuntiaverit, cius autem nomen in
pectore sibi reservans, nullis interim tenetur Cardinalium officiis
nullisque eorum gaudet iuribus; postquam autem a Romano
Pontifice eius nomen publicatum fuerit, iisdem tenetur officiis
fruiturque iuribus, sed iure praecedentiae gaudet a die reservationis
in pectore.

Can. 288 — § 1. Sacro Cardinalium Collegio praeest Decanus,
elusque impediti vices sustinet Subdecanus; Decanus, vel Sub-
decanus, nulla in ceteros Cardinales gaudet potestate regiminis,
sed ut primus inter pares habetur.

§ 2. Officio Decani Sacri Collegii vacante, Cardinales titulo
Ecclesiae suburbicariae decorati, iique soli, praesidente Subdecano
si adsit, aut antiquiore ex ipsis, e coetus sui gremio unum eligant
qui Decanum Sacri Collegii agat; eius nomen ad Romanum
Pontificem deferant, cui competit electum probare.

§ 3. Eadem ratione de qua in § 2, praesidente ipso Decano,
eligitur Subdecanus; Subdecani electionem probare etiam Romano
Pontifici competit.

§ 4. Decanus et Subdecanus, si in Urbe domicilium iam non
habeant, illud ibidem acquirant.

Can. 289 — § 1. Cardinales collegiali actione Supremo Eccle-
siae Pastori praecipue auxilio sunt in Consistoriis, in quibus iussu
Romani Pontificis eoque praesidente congregantur; Consistoria
habentur ordinaria aut extraordinaria.

§ 2. In Consistorium ordinarium, ad eorum consultationem de
quibusdam negotiis gravibus, communius tamen contingentibus,
aut ad actus quosdam maxime sollemnes peragendos, convocantur
omnes Cardinales, saltem in Urbe versantes.

§ 3. In Consistorium extraordinarium, quod celebratur cum
peculiares Ecclesiae necessitates graviorave negotia tractanda id
suadeant, convocantur omnes Cardinales.

§ 4. Solum Consistorium ordinarium in quo aliquae sollemni-
tates celebrantur potest esse publicum, scilicet in quo praeter
Cardinales admittuntur Praelati, legati societatum civilium aliive
ad illud invitati.

Can. 290 — § 1. Patres Cardinales qui octogesimum aetatis
annum impleverint, licet membra remaneant Sacri Collegii va-
riisque iuribus et pracrogativis eisdem propriis {ruantur:

1) ius amittunt Romanum Pontificem eligendi atque adeo
in Conclave ingrediendi; qui vero post coeptum Conclave octoge-

simum annum compleverint, ius Romanum Pontificem eligendi
ea vice retinent;

2) desinunt essc membra Dicasteriorum Romanae Curiae
ceterorumque permanentium Sedis Apostolicae et Civitatis Vati-
canae institutorum, etiamsi, exceptionis gratia, dioecesi alicui prae-
sint aut ejus titulum, sine regendi munere, servent.

§ 2. Patres Cardinales Dicasteriis Romanae Curiae aliisve in-
stitutis, de quibus in § 1, 2, praepositi, qui septuagesimum quintum
aetatis annum expleverint, rogantur ut renuntiationem ab officio
sua sponte exhibeant Romano Pontifici, qui omnibus in unoquo-
que casu perpensis adiunctis, providebit.

Can. 291 - § 1. Cardinali Decano competit electum Roma-
num Pontificem ad Episcopatus ordinem promovere, si electus
ordinatione indigeat; impedito Decano, idem ius competit Sub-
decano, eoque impedito, antiquiori Cardinali ex ordine episcopali.

§ 2. Cardinalis Proto-diaconus nomen novi electi Summi
Pontificis populo annuntiat; item pallia Metropolitis imponit
eorumve procuratoribus tradit, vice Romani Pontificis.

Can. 292 — Cardinales obligatione tenentur cum Romano
Pontifice sedulo cooperandi; Cardinales itaque quovis officio in
Curia fungentes, qui non sint Episcopi dioecesani, obligatione
tenentur residendi in Urbe; Cardinales qui alicuius dioecesis curam
habent ut Episcopi dioecesani, Urbem petant quoties a Romano
Pontifice convocentur, atque, cum ad Urbem venerint, ab eadem
ne discedant nisi prius monito Romano Pontifice.

Can. 293 - § 1. Cardinales, quibus Ecclesia suburbicaria aut
ecclesia in Urbe in titulum est assignata, postquam in eiusdem
venerunt possessionem, earundem dioecesium et ecclesiarum bo-
num consilio et patrocinio promoveant, nulla tamen in easdem
potestate regiminis pollent, nec ulla ratione sese iis interponant
quae ad earum bonorum administrationem, ad disciplinam aut
ecclesiarum servitium spectant.

§ 2. Cardinales extra Urbem et extra propriam cui praesunt
dioecesim degentes, in ils quae ad sui personam pertinent exempti
sunt a potestate regiminis Episcopi dioecesis in qua commorantur.

Can. 294 - Cardinales inde a sui ad Cardinalatum promo-
tionem obligatione tenentur providendi per legitimum documen-
tum, Apostolicae Sedi transmittendum, ut quae ratione officii
cardinalitii cum decesserint possident acta et scripta ad relationes
cum Sede Apostolica eiusve actionem pertinentia, uni Sedi Aposto-
licae obveniant.

Can. 295 - Cardinali, cui 2 Romano Pontifice committitur
ut in aliqua sollemni celebratione aliquove personarum coetu eius
personam sustineat, uti Legatus a latere, scilicet tanquam eius alter
ego, sicuti et cul concreditur ut tanquam ipsius missus specialis
certum munus pastorale adimpleat, ea tantum competunt quae
ipsi ab ipso Romano Pontifice demandantur.

Can. 296 — Sede Apostolica vacante, Sacrum Cardinalium
Collegium ea tantum in Ecclesia gaudet potestate, quae in pecu-
liari lege eidem tribuitur.

Carur IV
DE CURTIA ROMANA

Can. 297 — Curia Romana qua negotia Ecclesiae Universae
Summus Pontifex expedire solet et quae nomine et auctoritate
ipsius munus explet in bonum et in servitium Ecclesiarum constat
Secretaria Status seu Papali, Consilio pro publicis Ecclesiae ne-
gotiis, Congregationibus, Tribunalibus, Secretariatibus et Officiis,
aliisque institutis quorum omnium constitutio et competentia lege
peculiari definiuntur.

Can. 298 — Nomine Sedis Apostolicae vel Sanctae Sedis in
hoc Codice veniunt non solum Romanus Pontifex, sed etiam,
nisi ex rei natura vel sermonis contextu aliud appareat, Congre-
gationes, Tribunalia aliaque Instituta, per quae idem Romanus
Pontifex negotia Ecclesiae universae expedire solet.

Carur V
DE ROMANI PONTIFICIS LEGATIS

Can. 299 - Romano Pontifici ius est nativum et independens
Legatos suos nominandi ac mittendi sive ad Ecclesias particulares
in certa ditione ccclesiastica sive ad Civitates et ad publicas Auc-
toritates, itemque eos transferendi et revocandi, servatis quidem
normis iuris internationalis, quod attinet ad missionem et revo-
cationem Legatorum apud Res Publicas constitutorum.

Can. 300 — § 1. Nomine Legatorum Romani Pontificis, in
canonibus qui sequuntur, appellantur clerici quibus Romanus
Pontifex officium committit suam stabili modo gerendi personam
in certis ditionibus ecclesiasticis aut apud Civitates et publicas
Auctoritates.

§ 2. Nuncupantur Delegati Apostolici qui stabili legatione fun-
guntur tantum apud Ecclesias particulares in certa quadam ditione
ecclesiastica sitas; qui vero legationem exercent simul stabili
modo apud Civitates et Auctoritates publicas, nuncupantur Nuntii
vel Pro Nuntii vel Internuntii, prout aut ad ordinem pertinent
« Publicorum Legatorum» cum iure ipso facto partes sustinendi
Decani in Legatorum coetu, aut hoc privilegio carent, aut de-
nique recensentur inter « Legatos extraordinarios et Administros
liberis cum mandatis ».

§ 3. Ob peculiaria adiuncta fierl potest ut, stabiliter quidem,
sed ad Legati munus supplendum, Legationi Pontificiae praepo-
natur « Regens», aut « Curam Agens ad Negotia publicis litteris
instructus ».

Can. 301 — Personam gerunt Apostolicae Sedis ii quoque cle-
rici et laici, qui, sive ut singuli sive ut praepositi alicui Delegationi,
in Pontificiam Missionem deputantur apud Consilia Internatio-
nalia, aut apud Conferentias et Conventus; qui vocantur Delegati
aut Observatores, prout Sancta Sedes inter membra Consiliorum
Internationalium recensetur aut non, et partem habet in aliqua
Conferentia cum aut sine jure suflragii; iisdem non applicantur
praescripta canonum qui in hoc capite habentur, quemadmodum
non applicantur Missis Extraordinariis.

Can. 302 - Ad munus ordinarium Legati Pontificii pertinet:

1) tueri quae ad Ecclesiae et Apostolicae Sedis pertinent
missionem et operam dare ut firmiora et efficaciora in dies red-
dantur unitatis vincula, quae inter ipsam Apostolicam Sedem et
Ecclesias particulares intercedunt;

2) cognoscere condiciones in quibus versantur Ecclesiae ad
quas missus est atque, sollicitudinis Summi Pontificis interpres,
integrum quidem relinquens Episcoporum dioecesanorum legitimae
potestatis exercitium, eorundem Episcoporum in bonum earundem
Ecclesiarum operam sustentare et fovere;

3) crebras fovere relationes cum Episcoporum Conferentia,
eidem omnimodam operam praebens;

4) ad nominationem Episcoporum quod attinet processum
informativum instruere, secundum normas ab Apostolica Sede
datas;

3) anniti ut promoveantur res quae ad pacem, ad progres-
sum et consociatam populorum operam spectant;

6) iuxta mandata et instructiones sibi data, atque collatis
consiliis cum Episcopis locorum, in quibus munere suo fungitur,
opportuna fovere commercia inter Ecclesiam Catholicam et alias
christianas communitates, immo et religiones non christianas;

7) exercere praeterea facultates et cetera explere mandata
quae ipsi ab Apostolica Sede committantur.

Can. 303 — § 1. Nuntii, Pro Nuntii et Internuntii in Civitate
apud quam legationem suam exercent praeterea munus est:

1) promovere et fovere necessitudines inter Apostolicam Se-
dem et Auctoritates Rei Publicae;

2} quaestiones pertractare quae ad relationes inter Eccle-
siam et Civitatem pertinent; et peculiari modo agere de concor-
datis, de stipulationibus quae « modus vivendi » appellantur aliis-
que huiusmodi conventionibus conficiendis et ad effectum dedu-
cendis.

§ 2. In negotiis, de quibus in § 1, expediendis, prout adiuncta
suadeant, Legatus Pontificius sententiam et consilium Episcoporum
ditionis ecclesiasticae utiliter exquiret, eosque de negotiorum cursu
certiores faciet.

Can. 304 - Attenta peculiari Legati muneris indole:

1) sedes Legationis Pontificiae a potestate regiminis Ordi-
narii loci exempta est, nisi agatur de matrimoniis celebrandis;

2) Legato Pontificio {as est, praemonitis, quantum fieri pos-
sit, locorum Ordinariis, in omnibus ecclesiis suae legationis litur-
gicas celebrationes, etiam in pontificalibus, peragere.

Can. 305 — Pontificii Legati munus non exspirat vacante Sede
Apostolica, nisi aliud in Litteris Pontificiis statuatur; cessat autem
expleto mandato, revocatione eidem intimata, renuntiatione a
Romano Pontifice acceptata.

SECTIO 1II

DE ECCLESIIS PARTICULARIBUS
DEQUE EARUNDEM COETIBUS

TITULUS I
DE ECCLESJARUM PARTICULARIUM COETIBUS

Carut 1

DE PROVINCIIS ECCLESIASTICIS
ET DE REGIONIBUS ECCLESIASTICIS

Can. 306 — § 1. Ut communis diversarum dioecesium vici-
narum, iuxta personarum et locorum adiuncta, actio pastoralis
promoveatur utque Episcoporum dioecesanorum inter se relatio-
nes aptius foveantur, Ecclesiae particulares viciniores componantur
in provincias ecclesiasticas certo territorio circumscriptas, quae
provinciae, si utilitas id suadeat, in regiones ecclesiasticas com-
ponantur.

§ 2. Dioeceses exemptae deinceps pro regula ne habeantur;
itaque singulae dioeceses aliaeque Ecclesiae particulares intra ter-
ritortum alicuius provinciae ecclesiasticae exsistentes huic provin-
ciae ecclesiasticae adscribi debent.

§ 3. In provincia ecclesiastica auctoritate, ad normam 1iuris,
gaudent Concilium provinciale atque Metropolita.

Can. 307 — Provincia ecclesiastica ipso iure personalitate iu-
ridica gaudet.

Can. 308 — § 1. In regione ecclesiastica auctoritate, ad nor-
mam iuris, gaudent Concilium regionale atque Episcoporum Con-
ferentia regionis.

§ 2. Regio ecclesiastica in persona iuridica erigi potest.

Can. 309 — Unius supremae Ecclesiae auctoritatis est, auditis
quorum interest Episcopis, provincias ecclesiasticas et regiones
ecclesiasticas constituere, supprimere aut innovare.

Carut II
DE METROPOLITIS

Can. 310 — Patriarchae et Primatis titulus, praeter praeroga-
tivam honoris, nullam in Ecclesia latina secumfert regiminis pote-
statem, nisi quaedam iure particulari cum aliquo conexa sit.

Can. 311 — Provinciae ecclesiasticac praecest Metropolita, qui
est Archiepiscopus dioecesis cul praeficitur; quod officium cum
sede episcopali, a Romano Pontifice determinata aut probata,
coniunctum est.

Can. 312 - § 1. In dioecesibus suffraganeis Metropolitae com-
petit:

1) vigilare ut fides et disciplina ecclesiastica accurate ser-
ventur, et de abusibus, si qui habeantur, Romanum Pontificem
certiorem facere;

2) canonicam visitationem peragere, causa prius ab Apo-
stolica Sede probata, si eam suffraganeus neglexerit;

3) eos qui ad normam iuris ad officia ecclesiastica eliguntur
confirmare, si suffragancus intra tempus iure statutum, iusto im-
pedimento non detentus, id facere omiserit;

4) deputare Administratorem dioecesanum, ad normam
cann. 444 § 2 et 448 § 3.

7

§ 2. Ubi adiuncta id postulent, Metropolita ab Apostolica
Sede instrui potest peculiaribus muneribus et potestate in iure
particulari determinandis.

§ 3. Nulla alia in dioecesibus suffraganeis competit Metro-
politis potestas regiminis; potest vero in omnibus ecclesiis, Episcopo
dioecesano praemonito, si ecclesia sit cathedralis, sacras exercere
functiones, uti Episcopus in propria dioecest.

Can. 313 - § 1. Metropolita obligatione tenetur, intra tres
menses a recepta consecratione episcopali, aut, si iam consecratus
fuerit, a provisione canonica, per se aut per procuratorem a Ro-
mano Pontifice petendi pallium, quo quidem significatur potestas
qua, in communione cum Ecclesia Romana, Metropolita in pro-
pria provincia iure instruitur.

§ 2. Metropolita, ad normam legum liturgicarum, pallio uti
potest intra quamlibet ecclesiam provinciae ecclesiasticae cui
praeest, minime vero extra eandem, ne accedente quidem Epi-
scopt Dioecesani assensu.

§ 3. Metropolita, si ad aliam sedem metropolitanam transfe-
ratur, novo indiget pallio.

Caput III
DE CONCILIIS PARTICULARIBUS

Can. 314 § 1. Concilium regionale, pro omnibus scilicet Eccle-
siis particularibus eiusdem Conferentiae Episcoporum, celebretur
quoties id ipsi Episcoporum Conferentiae, approbante Apostolica
Sede, necessarium aut utile videatur.

§ 2. Norma in § 1 statuta valet etiam de Concilio provinciali
celebrando in provincia ecclesiastica cuius termini cum territorio
nationis coincidunt. p

Can. 315 — § 1. Concilium provinciale, pro diversis Ecclesiis
particularibus eiusdem provinciae ecclesiasticae, celebretur quo-
ties id, de iudicio maioris partis Episcoporum dioecesanorum pro-
vinciae, opportunum videatur, salvo can. 314, § 2.

§ 2. Sede metropolitana vacante, Concilium provinciale ne
convocetur.

Can. 316 — Episcoporum Conferentiae est:

1} convocare Concilium regionale;

2) locum ad celebrandum Concilium intra territorium Con-
ferentiae Episcoporum eligere;

3) inter Episcopos dioecesanos Concilii regionalis eligere
praesidem, ab Apostolica Sede approbandum;

4) ordinem agendi et quaestiones tractandas determinare,
Concilii regionalis initium ac periodum indicere, illud transferre,
prorogare et absolvere.

Can. 317 - § 1. Metropolitae, de consensu maioris partis

Episcoporum suffraganeorum provinciae ecclesiasticae, est:

1} convocare Concilium provinciale;

2) locum ad celebrandum Concilium provinciale intra pro-
vinciae territorium eligere;

3) ordinem agendi et quaestiones tractandas determinare,
Concilii provincialis initium et periodum indicere, illud transferre,
prorogare et absolvere.

§ 2. Metropolitae, eoque legitime impedito Episcopi suflra-
ganei ab aliis Episcopis suffraganeis electi, est Concilio provinciali
praeesse.

Can. 318 - § 1. Ad Concilia particularia convocandi sunt
atque in eodem ius habent suffragii deliberativi:
1) Episcopi dioecesani;
2) Episcopi coadiutores et auxiliares;
3) alii Episcopi titulares qui peculiari munere sibi ab Apo-
stolica Sede aut ab Episcoporum Conferentia demandato in terri-
torto funguntur.

§ 2. Ad Concilia particularia vocari possunt alii Episcopi
titulares etiam emeriti in territorio degentes; qui ius habent suf-
fragii deliberativi.

§ 3. Ad Concilia particularia vocandi etiam sunt cum suffra-
gio tantum consultivo:

1) Vicarii generales et Vicarii episcopales omnium in terri-
torio Ecclesiarum particularium;

2) Superiores maiores Institutorum religiosorum et Socie-
tatum vitae apostolicae numero tum pro viris tum pro mulieribus
ab Episcoporum Conferentia aut a Provinciae Episcopis determi-
nando, respective electi ab omnibus Superioribus maioribus Insti-
tutorum quae in territorio sedem habent;

3) Rectores Universitatum catholicarum atque Decani Fa-
cultatum theologiae et iuris canonici, quae in territorio sedem
habent;

4) Rectores aliqui Seminariorum maiorum, numero ut in
n. 2 determinato, electi a rectoribus Seminariorum quae in terri-
torio sita sunt.

§ 4. Ad Concilia particularia vocari etiam possunt, ita tamen
ut suffragio non gaudeant nisi consultivo, presbyteri ex utroque
clero aliique christifideles.

§ 5. Ad Concilia provincialia praeterea invitentur Capitula
cathedralia, itemque Consilium presbyterale et Consilium pasto-
rale uniuscuiusque Ecclesiae particularis, ita quidem ut eorum
singula duos ex membris mittant procuratores, collegialiter ab
iisdem designatos; qui tamen votum habent tantum consultivum.

§ 6. Ad Concilia particularia, si id iudicio Episcoporum Con-
ferentiae pro Concilio regionali aut Metropolitae una cum Episco-
pis suffraganeis pro Concilio provinciali expediat, quicumqgue alii
ut hospites invitari valent.

Can. 319 - § 1. Omnes qui ad Concilia particularia convo-
cantur, eisdem interesse debent, nisi iusto detineantur impedi-
mento, de quo Concilii praesidem certiorem facere tenentur.

§ 2. Qui ad Concilia particularia convocantur et in eis suffra-
gium habent deliberativum, si iusto detineantur impedimento,
procuratorem mittere possunt; qui procurator votum habet tan-
tum consultivum.

Can. 320 - Concilium particulare pro suo territorio curat ut
necessitatibus pastoralibus populi Dei provideatur atque potestate
gaudet regiminis, praesertim legislativa, ita ut, salvo semper iure
universali Ecclesiae, decernere valeat quae ad fidei incrementum,

ad actionem pastoralem communem ordinandam et ad moderan-
dos mores et disciplinam ecclesiasticam communem servandam,
inducendam aut tuendam opportuna videantur.

Can. 321 - Absoluto Concilio particulari, praeses curet ut
omnia acta Concilii ad Apostolicam Sedem transmittantur; de-
creta a Concilio edicta ne promulgentur nisi postquam ab Aposto-
lica Sede recognita fuerint; ipsius Concilii est definire modum
promulgationis decretorum et tempus quo decreta promulgata
obligare incipiant.

Carur 1V
DE EPISCOPORUM CONFERENTTIIS

Can. 322 — Episcoporum Conferentia, institutum quidem per-
manens, est coetus Episcoporum alicuius nationis vel certi territo-
rii, munera quaedam pastoralia coniunctim pro christifidelibus
elus territorii exercentium, ad maius bonum, quod hominibus
praebet Ecclesia, provehendum, praesertim per apostolatus formas
et rationes temporis et loci adiunctis apte compositas, ad normam
iuris.

Can. 323 - § 1. Episcoporum Conferentia regula generali
comprehendit praesules omnium Ecclesiarum particularium eius-
dem nationis, ad normam can. 325.

§ 2. Si vero, de iudicio Apostolicae Sedis, auditis quorum
interest Episcopis dioecesanis, personarum aut rerum adiuncta id
suadeant, Iipiscoporum Conferentia erigi potest pro territorio mi-
noris aut maioris amplitudinis, ita ut vel tantum comprehendat
Episcopos aliquarum Ecclesiarum particularium in certo territorio
constitutarum vel praesules Ecclesiarum particularium in diversis
nationibus exstantium; eiusdem Apostolicae Sedis est pro earun-
dem singulis peculiares normas statuere.

Can. 324 — § 1. Unius supremae Ecclesiae auctoritatis est,
auditis quorum interest Episcopis, Episcoporum Conferentias eri-
gere, supprimere aut innovare.

§ 2. Episcoporum Conferentia legitime erecta ipso iure per-
sonalitate iuridica gaudet.

Can. 325 - § 1. Ad Episcoporum Conferentiam ipso iure per-
tinent omnes in territorio Episcopi dioecesani eisque iure aequi-
parati, itemque Episcopi coadiutores, Episcopi auxiliares atque
ceteri Episcopi titulares peculiari munere, sibi ab Apostolica Sede
vel ab Episcoporum Conferentia demandato, in eodem territorio
fungentes; invitari quogue possunt eidem Ordinarii alterius ritus,
ita tamen ut votum tantum consultivum habeant, nisi Episcoporum
Conferentiae statuta aliud decernant.

§ 2. Ceteri Episcopi titulares necnon Legatus Romani Ponti-
ficis non sunt de ture membra Episcoporum Conferentiae.

Can. 326 — Quaelibet Episcoporum Conferentia sua conficiat
statuta, ab Apostolica Sede recognoscenda, in quibus, praeter
alia, ordinentur Confcrentiae conventus plenarii habendi, et pro-
videantur Consilium Episcoporum permanens et Secretaria gene-
ralis Conferentiae, atque alia etiam officia et Commissiones quae
iudidio Conferentiae fini consequendo eflicacius consulant.

Can. 327 - § 1. Quaelibet Episcoporum Conferentia sibi eli-
gat Praesidem, determinet quisnam, praeside legitime impedito,
munere Pro-praesidis fungatur, atque Secretarium generalem con-
stituat, ad normam statutorum.

§ 2. Praeses Conferentiae, atque co legitime impedito Pro-
praeses, non tantum Episcoporum Conferentiae conventibus gene-
ralibus, sed etiam Consilio permanenti praeest.

Can. 328 — Conventus plenarii Episcoporum Conferentiae ha-
beantur semel saltem singulis annis et praeterea quoties id postu-
lent peculiaria adiuncta, secundum statutorum praescripta.

Can. 329 - § 1. Suffragium deliberativum in conventibus ple-
nariis Episcoporum Conferentiae ipso iure competit Episcopis dioe-
cesanis eisque qui iure ipsis aequiparantur necnon Episcopis coa-
diutoribus qui ad normam canonis 325 § 1 ad Conferentiam per-
tinent.

§ 2. Episcopis auxiliaribus ceterisque Episcopis titularibus qui
ad Episcoporum Conferentiam pertinent, suffragium competit de-

liberativum aut consultivum, 1uxta statutorum Conferentiae prae-
scripta; firmo tamen quod eis solis de quibus in § 1 competit suf-
fragium deliberativum cum agitur de statutis conficiendis aut
immutandis.

Can. 330 — § 1. Episcoporum Conferentia decreta, vim qui-
dem obligandi habentia ferre tantummodo potest in causis in
quibus ius commune id praescripserit aut peculiare Apostolicae
Sedis mandatum sive motu proprio sive ad petitionem ipsius
Conferentiae id statuerit.

§ 2. Decreta de quibus in § 1, ut valide ferantur in plenario
conventu per duas saltem ex tribus partibus suffragiorum Praesu-
lum voto deliberativo fruentium proferri debent atque vim obli-
gandi non obtinent, nisi ab Apostolica Sede recogmita, legitime
promulgata fuerint.

§ 3. Modus promulgationis et tempus a quo decreta vim suam
exserunt ab ipsa Episcoporum Conferentia determinantur.

§ 4. In casibus in quibus nec ilus commune nec peculiare
Apostolicae Sedis mandatum potestatem de qua in § 1 Episcopo-
rum Conferentiae concesserit, singulis Episcopis dioecesanis, pro
sua quisque dioecesi, competit decisio, nec nomine omnium Epi-
scoporum, Conferentia eiusve Praeses agere valent nisi omnes et
singuli Episcopi consensum dederint.

Can. 331 — Absoluto conventu plenario Episcoporum Con-
ferentiae, relatio de actis Conferentiae necnon eius decreta a Prae-
side ad Apostolicam Sedem transmittantur, tum ut in eiusdem
notitiam acta perferantur tum ut decreta, si quae sint. ab eadem
recognosci valeant.

Can. 332 - Consilii Episcoporum permanentis est curare ut
res in plenario conventu Conferentiae agendae praeparentur, et
ut decisiones in conventu plenario statutae debite exsecutioni man-
dentur; etusdem etiam est alia negotia peragere, quae ipst ad nor-
mam statutorum committuntur.

Can. 333 — Secretariae Generalis est:

1} relationem componere actorum et decretorum conventus
plenarii Conferentiae necnon actorum Consilii Episcoporum per-
manentis, et easdem cum omnibus Conferentiae membris commus-
nicare, alia etiam acta conscribere, quae ipsi a Conferentiae prae-
side aut a Consilio permanenti componenda committuntur;

2) communicare cum Episcoporum Conferentiis finitimarum
regionum acta et documenta quae a Conferentia in plenario con-
ventu aut a Consilio Episcoporum permanente ipsis transmittenda
statuuntur.

Can. 334 — § 1. Foveantur relationes inter Episcoporum Con-
ferentias diversarum, praesertim finitimarum, regionum ad maius
bonum promovendum ac tuendum.

§ 2. Quoties vero actiones aut rationes a Conferentiis ineuntur
formam internationalem praeseferentes, Apostolica Sedes audiatur
oportet.

TITULUS 1II

DE ECCLESIIS PARTICULARIBUS
ET DE AUCTORITATE IN IISDEM CONSTITUTA

Carut 1
DE ECCLESIIS PARTICULARIBUS

Can. 335 — § 1. Ecclesiae particulares sunt certae Dei populi
portiones, in quibus et ex quibus una et unica Ecclesia Christi
exsistit, videlicet Dioecesis, cui, nisi aliud constet, assimilantur
Praelatura territorialis et Abbatia, Vicariatus Apostolicus et Prae-
fectura Apostolica atque Administratio Apostolica stabiliter erecta.

§ 2. Ecclesiae particulari in iure aequiparatur, nisi ex rei na-
tura aut juris praescripto aliud appareat, et iuxta statuta a Sede
Apostolica condita, Praelatura personalis.

Can. 336 — Dioecesis est populi Det portio, quae Episcopo
cum cooperatione presbyterii pascenda concreditur, ita ut, pastori

suo adhaerens ab eoque per Evangelium et Eucharistiam in Spi-
ritu Sancto congregata, Ecclesiam particularem constituat, in qua
vere inest et operatur Una Sancta Catholica et Apostolica Christi
Ecclesia.

Can. 337 — § 1. Praelatura territorialis aut Abbatia est certa
populi Dei portio, territorialiter quidem circumscripta, cuius cura,
specialia ob adiuncta, committitur alicui Praelato aut Abbati,
qui eam, ad instar Episcopi dioecesani, tanquam proprius eius
pastor regat.

§ 2. Praelatura personalis, etiam ad peculiaria opera pasto-
ralia vel missionalia perficienda, habetur cum portio populi Dei,
Praelati curae commissa, indolem habeat personalem, complectens
nempe solos fideles speciali quadam ratione devinctos; huiusmodi
sunt Praelaturae castrenses, quae Vicariatus castrenses quoque
appellantur.

Can. 338 — § 1. Vicariatus Apostolicus vel Praefectura Apo-
stolica est certa populi Dei portio quae, ob peculiaria adiuncta,
in dioecesim nondum est constituta quaeque pascenda committi-
tur Vicario Apostolico aut Praefecto Apostolico, ut eam nomine
Summi Pontificis regat.

§ 2. Administratio Apostolica est certa populi Dei portio, quae
ob speciales et graves omnino rationes a Summo Pontifice in
dioecesim non erigitur, et culus cura pastoralis committitur Admi-
nistratori Apostolico, qui eam nomine Summi Pontificis regat.

Can. 339 — § 1. Pro regula habeatur ut portio populi Dei
quae Dioecesim aliamve Ecclesiam particularem constituat, certo
territorio circumscribatur, ita ut omnes comprehendat fideles in
territorio habitantes.

§ 2. Attamen, ubi de iudicio supremae Ecclesiae auctoritatis,
auditis quarum interest Episcoporum Conferentiis, utilitas id sua-
deat, in eodem territorio erigi valent Ecclesiae particularcs ratione
ritus fidelium distinctae; item, ubi animarum cura id requirat,
salvis iuribus Ordinariorum locorum, constitui valent Dioeceses

vel Praelaturae complectentes omnes et solos fideles alia ratione
quam ritu determinata devinctos in certo territorio habitantes,
immo vel Praelaturae personales, nullo quidem territorio definitae.

Can. 340 — Unius Supremae auctoritatis est Ecclesias parti-
culares erigere; quae legitime erectae, ipso iure, personalitate iu-
ridica gaudent.

Can. 341 — § 1. Quaelibet Dioecesis aliave Ecclesia particu-
laris dividatur in distinctas partes seu paroccias.

§ 2. Ad curam pastoralem per communem actionem fovendam
plures paroeciae viciniores coniungi possunt in peculiares coetus
uti sunt Vicariati foranei.

Carut 1I
DE EPISCOPIS

Art. 1
Dxe EPi1scoPIs IN GENERE

Can. 342 - § 1. Episcopi, qui ex divina institutione in Apo-
stolorum locum succedunt, per Spiritum Sanctum qui datus est
eis, in Ecclesia Pastores constituuntur, ut sint et ipsi doctrinae
magistri, sacri cultus sacerdotes et gubernationis ministri.

§ 2. Episcopi ipsa consecratione episcopali recipiunt cum mu-
nere sanctificandi, munera quoque docendi et regendi, quae tamen
natura sua nonnisi in hierarchica communione cum Collegii Ca-
pite et membris exercere possunt.

Can. 343 - Episcopi vocantur dioecesant, quibus scilicet alicu-
ius dioecesis cura commissa est; appellantur titulares, quibus dioe-
cesis antea concredita fuit, aut qui officium coadiutoris vel auxi-
liaris in certa dioecesi explent aut alia munia in bonum sive ali-
cuius portionis Populi Dei sive diversarum Ecclesiarum particu-
larium sive etiam universae Ecclesiae adimplent.

Can. 344 - § 1. Episcopos libere nominat Summus Pontifex,
aut legitime electos confirmat.

§ 2. Singulis saltem triennis Episcopl provinciac ecclesiasticae
vel, ubi adiuncta i1d suadeant, Episcoporum Conferentiae, com-
muni consilio et secreto elenchum componant preshyterorum
etiam sodalium Institutorum vitae consecratae, ad Episcopatum
aptiorum, eumque Apostolicae Sedi transmittant.

§ 3. Nisi aliter pro certis regionibus legitime provisum fuerit,
quoties nominandus est Episcopus dioecesanus aut Episcopus coa-
diutor, Episcopi dioecesani provinciae ecclesiasticae in qua sita
est dioecesis de qua agitur, collatis consiliis, elenchum componant
trium saltem candidatorum qui magis idonel videantur, illumque
Apostolicae Sedi transmittant; quem elenchum ut componant, si
id expedire iudicent, sententiam certorum clericorum et laicorum
sapientia praestantium singillatim et secreto exquirere possunt.

§ 4. Nisi aliter legitime provisum [uerit, Episcopus dicecesanus
qui auxiliarem suae dioecesi dandum aestimet, elenchum propo-
nat Apostolicae Sedi trium saltem presbyterorum ad hoc officium
aptiorum.

§ 5. Nulla in posterum iura et privilegia electionis, nomina-
tionis, praesentationis vel designationis Episcoporum civilibus auc-
toritatibus conceduntur.

Can. 345 - § 1. Ut quis idoneus ad Episcopatum habeatur,
requiritur ut sit:

1) firma fide, bonis moribus, pietate, animarum zelo, sa-
pientia, prudentia et virtutibus humanis excellens, ceterisque doti-
bus praeditus, quae ipsum aptum efficiunt ad officium de quo agi-
tur explendum;

2) bona exsistimatione gaudens;

3) annos natus saltem triginta quinque;

4) a quinquennio saltem in presbyteratus ordine constitutus;

5) laurea doctoris vel saltem licentia in Sacra Scriptura,
theologia aut iure canonico potitus in Instituto studiorum superio-
rum a Sede Apostolica probato, vel saltem in iisdem disciplinis
vere peritus.

§ 2. Tudicium definitivum de promovendi idoneitate ad Apo-
stolicam Sedem pertinet.

Can. 346 — Nisi legitimo detineatur impedimento, quicumque
ad Episcopatum promotus debet intra tres menses ab acceptis
apostolicis litteris consecrationem episcopalem recipere, et quidem
antequam officii sul possessionem capiat.

Can. 347 — Antequam canonicam possessionem sui officii ca-
piat, promotus fidei professionem emittat atque iusiurandum fide-
litatis erga Apostolicam Sedem edat, secundum formulam ab
eadem Apostolica Sede probatam.

Art. 2
DE EpiscoPIS DIOECESANIS

Can. 348 - § 1. Episcopo dioecesano in dioecesi sibi com-
missa omnis competit potestas ordinaria, propria et immediata,
quae ad exercitium eius muneris pastoralis requiritur, iis exceptis
in causis quae iure aut Summi Pontifict decreto supremae aut
alil auctoritati ecclesiasticae reserventur.

§ 2. Episcopo dioecesano in iure aequiparantur, nisi ex rei
natura aut iuris praescripto aliud appareat, qui praesunt aliis
communitatibus fidelium de quibus in can. 335.

Can. 349 - § 1. Episcopus promotus in exercitio officii sibi
commissi sese ingerere non valet, nisi prius dioecesis canonicam
possessionem ceperit; qui vero ante suam ad officium Episcopi
dioecesani promotionem, in eadem dioecesi Administrator dioe-
cesanus, officialis, oeconomus fuerit renuntiatus, haec officia retinet
et exercere potest; item, nisi aliud a competenti auctoritate sta-
tutum fuerit, qui ante promotionem suam Episcopus auxiliaris in
eadem dioecesi fuerit, potestates et facultates, quibus uti Vicarius
generalis aut episcopalis, instructus fuit ad normam can. 373,
§ 2. retinet et exercere potest.

§ 2. Nisi legitimo detineatur impedimento, promotus ad offi-
cium Episcopi dioecesani debet canonicam suae dioecesis posses-

sionem capere, si non iam sit consecratus Episcopus intra quattuor
menses a receptis apostolicis litteris, si iam sit consecratus intra
duos menses ab eisdem receptis.

§ 3. Canonicam dioecesis possessionem capit Episcopus, simul
ac in ipsa dioecesi, per se vel per procuratorem, apostolicas lit-
teras Collegio consultorum ostenderit, praesente Curiae can-
cellario, qui rem in acta referat, aut, in dioecesibus noviter erectis,
simul ac clero populoque in ecclesia cathedrali praesenti earundem
litterarum communicationem procuraverit, presbytero inter prae-
sentes seniore acta referente.

§ 4. Valde commendatur ut captio canonicae possessionis cum

actu liturgico in ecclesia cathedrali, praeseute clero et populo,
fiat.

Can. 350 — § 1. In exercendo suo munere pastoris, Episcopus
dioecesanus sollicitum se praebeat erga omnes christifideles qui
suae curae committuntur, cuiusvis sint aetatis, conditionis vel
nationis, tum in territorio habitantes tum in eodem ad tempus
versantes, animum intendens apostolicum ad eos qui ob vitae suae
conditionem ordinaria cura pastorali non satis frui valent necnon
eos qui a rcligionis praxi defecerunt.

§ 2. Fideles diversi ritus in sua dioecesi si habeat, eorum spi-
ritualibus necessitatibus provideat sive per sacerdotes aut paroe-
cias eiusdem ritus, sive per Vicarium episcopalem.

§ 3. Erga fratres, qui in plena communione cum Icclesia
catholica non sunt, cum humanitate et caritate se gerat, oecume-
nismum guoque, ut ab Ecclesia intelligitur, prout adiuncta id
suadeant, fovens.

§ 4. Commendatos sibi in Domino habeat non baptizatos, ut
et ipsis caritas eluceat Christi, cuius coram omnibus testis esse
debet Episcopus.

Can. 351 — Peculiari sollicitudine prosequatur presbyteros,
quos tanquam adiutores et consiliarios audiat, eorum iura tutetur
et curet ut ipsi obligationes suo statui proprias rite adimpleant
atque ut ipsis praesto sint quibus ad vitam spiritualem et intellec-

tualem fovendam egent media et institutiones; item ut eorundem
honestae sustentationi atque adsistentiae sociali, ad normam iuris,
prospiciatur.

Can. 352 - Vocationes ad diversa ministeria et ad vitam con-
secratam quam maxime foveat, speciali cura vocationum sacer-
dotalium et missionalium adhibita.

Can. 353 — § 1. Episcopus dioecesanus fidelibus veritates fidei
credendas et moribus applicandas proponere et illustrare tenetur,
per se ipse frequenter pracdicans; curet etiam ut praescripta ca-
nonum de ministerio verbi, de homilia praesertim et catechetica
institutione sedulo serventur, ita ut universa doctrina christiana
omnibus tradatur.

§ 2. CGum omnium Ecclesiarum una cum ceteris Episcopis sit
sponsor, adiutricem operam praestare tenetur ut verbum Dei
omnibus gentibus nuntietur.

§ 3. Integritatem et unitatem fidei credendae aptioribus mediis
firmiter tueatur, iustam tamen libertatem in veritatibus ulterius
perscrutandis agnoscens.

Can. 354 — Episcopus dioecesanus omni ope promovere stu-
deat sanctitatem christifidelium, secundum uniuscuiusque propriam
vocationem atque, cum sit praecipuus mysteriorum Dei dispen-
sator, iugiter adnitatur ut christifideles suae curae commissi Sa-
cramentorum celebratione in gratia crescant utque paschale mys-
terium cognoscant et vivant.

Can. 355 - § 1. Episcopus dioecesanus post captam dioecesis
possessionem, debet singulis diebus dominicis aliisque diebus festis
in sua regione de praecepto, Missam pro populo sibi commisso
applicare.

§ 2. Episcopus Missam pro populo diebus de quibus in § 1
per se ipse celebrare et applicare debet; si vero ab hac celebratione
legitime impediatur, iisdem diebus per alium, vel aliis diebus per
se ipse applicet.

§ 3. Episcopus cul praeter propriam dioecesim aliae, titulo
etiam administrationis, sunt commissae, obligationi satisfacit unam
Missam pro universo populo sibi commisso applicando.

§ 4. Episcopus qui obligationi de qua in §§ 1-3 non satisfecerit,
quamprimum pro populo tot Missas applicet quot omisit.

Can. 356 — Frequenter praesit in ecclesia cathedrali aliave
ecclesia suae dioecesis Sanctissimae Eucharistiae celebrationi, in
festis praesertim de praecepto aliisque sollemnitatibus.

Can. 357 — Episcopus dioecesanus in universa sua dioecesi
pontificalia exercere potest; non vero extra propriam dioecesim
sine expresso vel saltem rationabiliter praesumpto Ordinarii loci
consensu.

Can. 358 — § 1. Episcopi dioecesani est Ecclesiam particula-
rem sibi commissam cum potestate legislativa, exsecutiva et iudi-
ciali regere, ad normam 1uris.

§ 2. Potestatem legislativam exercet ipsec Episcopus; potesta-
tem exsecutivam excrcet sive per se sive per Vicarios generales
aut episcopales ad normam iuris; potestatem iudicialem sive per
se sive per Vicarium iudicialem et iudices ad normam iuris.

Can. 359 - § 1. Ecclesiae universac unitatem cum tueri de-
beat, Episcopus disciplinam cunctae Ecclesiae communem pro-
movere et ideo observantiam ommnium legum ecclesiasticarum ur-
gere tenetur.

§ 2. Advigilet ne abusus in ecclesiasticam disciplinam irrepant,
praesertim circa ministerium verbi, celebrationem Sacramentorum
et Sacramentalium, cultum Del et Sanctorum, necnon bonorum
administrationem.

Can. 360 — In omnibus negotiis iuridicis dioecesis Episcopus
dioecesanus eiusdem personam gerit.

Can. 361 - § 1. Varias apostolatus rationes in dioecesi foveat
Episcopus, atque curet ut in universa dioecesi, vel in eiusdem
particularibus districtibus, omnia apostolatus opera, servata uniu-
scuiusque propria indole, sub suo moderamine coordinentur.

§ 2. Urgeat officium quo tenentur fideles ad apostolatum pro
sua cuiusque condicione et aptitudine exercendum, atque ipsis
commendet ut varia opera laicorum apostolatus, secundum neces-
sitates loci et temporis, participent et iuvent.

Can. 362 - § 1. Episcopus dioecesanus, etiamsi coadiutorem
aut auxiliarem habeat, tenetur lege personalis in dioecesi resi-
dentiae.

§ 2. Praeterquam causa visitationis Sacrorum Liminum, vel
Conciliorum, Episcoporum Synodi, Episcoporum Conferentiae,
quibus interesse debet, aliusve officii sibi legitime commissi, a
dioecesi aequa de causa abesse potest non ultra mensem, sive
continuum sive intermissum, dummodo cautum sit ne ex eius
absentia dioecesis quidquam detrimenti capiat.

& 3. A dioecesi ne absit diebus Nativitatis, Hebdomadae Sanc-
tae et Resurrectionis Domini, Pentecostes et Corporis Christi, nisi
ex gravi urgentique causa.

§ 4. Si ultra sex menses a dioecesi illegitime abfuerit, Episco-
pum Metropolita, ad normam can. 312, § 1, 1), Metropolitam
antiquior suffraganeus Sedem Apostolicam certiorem faciat.

Can. 363 — § 1. Tenetur Episcopus obligatione dioecesis vel
ex toto vel ex parte quotannis visitandae, ita ut singulis saltem
quinquenniis universam dioecesim, vel ipse per se, vel, si legitime
fuerit impeditus, per Episcopum coadiutorem, aut per auxiliarem,
aut per Vicarium generalem vel episcopalem, aut per alium presby-
terum visitet.

§ 2. Fas est Episcopo sibi eligere quos maluerit clericos in
visitatione comites atque adiutores, reprobato quocumque con-
trario privilegio vel consuetudine.

Can. 364 — § 1. Ordinariae episcopali visitationi obnoxiae
sunt personae, instituta catholica, res et loca pia, quae intra dioe-
cesis ambitum continentur.

§ 2. Sodales Institutorum religiosorum iuris pontificii eorum-
que domos Episcopus visitare potest in casibus tantum iure ex-
pressis.

Can. 365 — Studeat Episcopus debita cum diligentia pasto-
ralem visitationem absolvere; caveat ne superfluis sumptibus cui-
quam gravis onerosusve sit.

Can. 366 - § 1. Episcopus dioecesanus tenetur singulis quin-
quenniis relationem Summo Pontifici exhibere super statu dioecest
sibi commissae, secundum formam et tempus ab Apostolica Sede
definita.

§ 2. Si annus pro exhibenda relatione determinatus ex toto
vel ex parte inciderit in primum biennium ab inito dioecesis re-
gimine, Episcopus pro ea vice a conficienda et exhibenda relatione
abstinere potest.

Can. 367 — § 1. Episcopus dioecesanus, eo anno quo relatio-
nem Summo Pontifici exhibere tenetur, nisi aliter ab Apostolica
Sede decisum fuerit, ad Urbem, Beatorum Apostolorum Petri et
Pauli sepulchra veneraturus, accedat et Romano Pontifici se sistat.

§ 2. Episcopus praedictae obligationi per se ipse satisfaciat,
nisi legitime sit impeditus; quo in casu eidem satisfaciat per coa-
diutorem, si quem habeat, vel auxiliarem, aut per idoneum sa-
cerdotem sui presbyterii, qui in sua dioecesi resideat.

§ 3. Vicarius Apostolicus huic obligatione satisfacere potest
per procuratorem etiam in Urbe degentem; Praefectus Apostolicus
hac obligatione non tenetur.

Can. 368 — § 1. Episcopus dioecesanus, qui septuagesimum
quintum aetatis annum expleverit, renuntiationem ab officio exhi-
beat Summo Pontifici, qui omnibus inspectis adiunctis providebit.

§ 2. Enixe rogatur Episcopus dioecesanus, qui ob infirmam
valetudinem aliamve gravem causam officio suo adimplendo minus
aptus evaserit, ut renuntiationem ab officio exhibeat.

Can. 369 - § 1. Episcopus, cuius renuntiatio ab officio accep-
tata fuerit, titulum emeritli suae dioecesis retinet, atque habita-
tionis sedem aliquam, si id exoptet, in ipsa dioecesi servare potest,
nisi certis in casibus ob specialia adiuncta ab Apostolica Sede
aliter provideatur.

8

§ 2. Episcoporum Conferentia curare debet ut congruae et
dignae Episcopi renuntiantis sustentationi provideatur, attenta qui-
dem primaria obligatione qua tenetur ipsa dioecesis cui inservivit.

Art. 3
De EPISCOPIS COADIUTORIBUS ET AUXILIARIBUS

Can. 370 - § 1. Cum pastorales dioecesis necessitates id sua-
deant, unus vel plures Episcopi auxiliares, petente Episcopo dioe-
cesano, constituantur; Episcopus auxiliaris iure successionis non
gaudet.

§ 2. Gravioribus in adiunctis, etiam indolis personalis, Episcopo
dioecesano dari potest Episcopus auxiliaris specialibus instructus
facultatibus.

§ 3. Si magis opportunum id ipsi videatur, Sancta Sedes ex
officio constituere potest Episcopum coadiutorem, qui et ipse spe-
cialibus instruitur facultatibus; Episcopus coadiutor iure succes-
sionis gaudet.

Can. 371 - § 1. Episcopus coadiutor officii sui possessionem
capit, cum litteras apostolicas nominationis, per se vel per procu-
ratorem, ostenderit Episcopo dioecesano atque Collegio consul-
torum, praesente Curiae cancellario, qui rem in acta referat.

§ 2. Episcopus auxiliaris officii sui possessionem capit, cum
litteras apostolicas nominationis ostenderit Episcopo dioecesano,
praesente Curiae cancellario, qui rem in acta referat.

§ 3. Quod si Episcopus dioecesanus plene sit impeditus sufficit
ut tum Episcopus coadiutor, tum Episcopus auxiliaris litteras
apostolicas nominationis ostendant soli Collegio consultorum.

Can. 372 - § 1. Episcopus coadiutor, itemque Episcopus au-
xiliaris, obligationes et iura habent quae determinantur praescriptis
canonum qui sequuntur, necnon quae in litteris suae constitutionis
definiuntur.

§ 2. Episcopus coadiutor et Episcopus auxiliaris de quo in
can. 370, § 2, Episcopo dioecesano in universo dioecesis regimine
adstant, atque eiusdem absenti vel impediti vices supplent.

Can. 373 — § 1. Episcopus coadiutor, item Episcopus auxilia-
ris de quo in can. 370, § 2, ab Episcopo dioecesano Vicarius ge-
neralis constituatur; insuper ipsi prae aliis Episcopus dioecesanus
committat quae ex iure mandatum speciale requirant.

§ 2. Nisi in litteris apostolicis aliud provisum fuerit et firmo
praescripto § 1, Episcopus dioecesanus auxiliarem vel auxiliares
suos constituat Vicarios generales vel saltem Vicarios episcopales,
a sua, aut Episcopi coadiutoris vel Episcopi auxiliaris de quo in
can. 370, § 2, auctoritate, dumtaxat dependentes.

Can. 374 - § 1. Ut quam maxime praesenti et futuro dioece-
sis bono faveatur, Episcopus dioecesanus, coadiutor atque Episco-
pus auxiliaris de quo in can. 370, § 2, in rebus maioris momenti
se inter se consulant.

§ 2. Episcopus dioccesanus, in perpendendis causis maioris
momenti, praesertim indolis pastoralis, Episcopos auxiliares prae
aliis consulere velit.

§ 3. Episcopus coadiutor et Episcopus auxiliaris, quippe qui
in partem sollicitudinis Episcopi dioecesani vocati sint, munia
sua ita exerceant ut concordi cum ipso opera et animo procedant.

Can. 375 — § 1. Episcopus coadiutor et Episcopus auxiliaris,
iusto impedimento non detenti, obligantur ut, quoties ab Episcopo
dioecesano fuerint requisiti, pontificalia et alias functiones obeant,
ad quas Episcopus dioecesanus teneretur.

§ 2. Quae episcopalia iura et functiones Episcopus coadiutor
aut auxiliaris potest cxercere, Episcopus dioecesanus habitualiter
alii ne committat.

Can. 376 — § 1. Vacante sede episcopali, Episcopus coadiutor
statim fit Episcopus dioecesis pro qua fuerat constitutus, dummodo
possessionem legitime ceperit.

§ 2. Vacante sede episcopali, nisi aliud a competenti auctori-
tate statutum fuerit, Episcopus auxiliaris, usquedum novus Episco-
pus possessionem sedis ceperit, omnes et solas servat potestates et
facultates quibus sede plena, tamquam Vicarius generalis vel

tanquam Vicarius episcopalis, gandebat; quod si ad munus Admi-
nistratoris apostolici aut Administratoris dioecesani non fuerit de-
signatus, eandem suam potestatem, a iure quidem collatam, exer-
ceat sub auctoritate Administratoris apostolici aut Administratoris
dioecesani, qui regimini dioecesis praeest.

Can. 377 - Episcopus coadiutor et Episcopus auxiliaris obli-
gatione tenentur, sicut et ipse Episcopus dioecesanus, residendi in
dioecesi; a qua, praeterquam alicuius officii extra dioecesim im-
plendi ratione aut vacationis causa, nonnisi ad breve tempus
discedant.

Can. 378 — Episcopo coadiutori et auxiliari, ad renuntiatio-
nem ab officio quod attinet, applicantur praescripta cann. 368 et
369, § 2.

Carur 111
DE SYNODO DIOECESANA

Can. 379 — Synodus dioecesana est coetus delectorum sacer-
dotum aliorumque christifidelium Ecclesiae particularis, qui in
bonum totius communitatis dioecesanae Episcopo dioecesano adiu-
tricem operam praestant, ad normam canonum qui sequuntur.

Can. 380 — § 1. Synodus dioecesana in singulis Ecclesiis parti-
cularibus celebretur decimo saltem quoquo anno; si tamen, iudicio
Episcopi dioecesani, adiuncta id suadeant, eius celebratio differri
potest, non vero ultra viginti ab anteacta celebratione annos.

§ 2. Si Episcopus plurium dioecesium curam habet aut unius
curam habet uti Episcopus proprius, alterius vero uti Administra-
tor, unam tantum Synodum dioecesanam ex omnibus dioecesibus
sibi commissis convocare potest.

Can. 381 - § 1. Synodum dioecesanam convocat solus Epi-
scopus dioecesanus non autem qui ad interim dioecesi praeest.

§ 2. Synodo dioecesanae praeest Episcopus dioecesanus, qui
tamen Vicarium generalem aut Vicarium episcopalem cum man-
dato speciali pro singulis sessionibus Synodi ad hoc officium im-
plendum delegare potest.

Can. 382 —~ § 1. Ad Synodum dioecesanam vocandi sunt uti
Synodi sodales eamque participandi obligatione tenentur:

1) Episcopus coadiutor atque Episcopus auxiliaris;

2) Vicarii generales et Vicarii episcopales; necnon Vicarius
iudicialis;

3) canonici ecclesiae cathedralis;

4) membra Consilii presbyteralis;

5) christifideles etiam laici, a Consilio pastorali eligendi,
modo et numero ab Episcopo dioecesano determinandis, aut, ubi
hoc Consilium non exstet, aliqui cbristifideles designandi ratione
ab Episcopo determinata;

6) rector Seminarii dioecesani maioris;

7) Vicarii foranei;

8) unus saltem presbyter ex unoquoque Vicariatu foraneo
eligendus ab omnibus qui curam animarum inibi habeant; item
eligendus est alius presbyter qui, eodem impedito, eius locum
sufficiat;

9) aliqui Superiores Institutorum religiosorum, quae in dioe-
cesi domum habent, eligendi numero et modo ab Episcopo dioe-
cesano determinatis.

§ 2. Ad Synodum dioecesanam ab Episcopo dioecesano vocari
uti Synodi sodales possunt alii quoque, sive clerici sive Institutorum
vitae consecratae sodales, sive christifideles laici.

§ 3. Ad Synodum dioecesanam ab Episcopo dioecesano, si id
opportunum duxerit, invitari possunt uti observatores aliqui mi-
nistri aut sodales Ecclesiarum communitatumve ecclesialium quae
in plena non sunt cum Ecclesia catholica communione.

Can. 383 — Synodi sodalis, si legitimo detineatur impedimen-
to, non potest mittere procuratorem qui eius nomine eidem in-
tersit; Episcopum vero dioecesanum de eodem impedimento cer-
tiorem faciat.

Can. 384 — § 1. Episcopus dioecesanus, opportuno ante Sy-
nodi celebrationem tempore, unam aut plures constituat commis-
siones, quarum est res in Synodo tractandas apparare; quae
commissiones constare possunt clericis necnon laicis peritis.

§ 2. Curet Episcopus dioccesanus ut, tempore ante Synodi
celebrationem opportuno, omnibus qui convocati sunt quaestio-
num tractandarum schema tradatur.

Can. 385 - Propositae quaestiones omnes liberae adstantium
disceptationi in Synodi sessionibus subiciantur.

Can. 386 — Unus in Synodo dioecesana legislator est Episco-
pus dioecesanus, aliis Synodi sodalibus voto tantummodo consul-
tivo gaudentibus; unus ipse synodalibus declarationibus et decretis
subscribit, quae eius auctoritate tantum publici iuris fieri possunt.

Can. 387 — Episcopus dioecesanus textus declarationum ac
decretorum synodalium quamprimum communicet cum Aposto-
lica Sede; de iisdem praeterea Metropolitam necnon Episcoporum
Conferentiam certiores reddat.

Can. 388 — § 1. Episcopo dioecesano competit pro suo pru-
denti iudicio Synodum dioeccsanam suspendere necnon dissolvere.

§ 2. Vacante vel impedita sede episcopali, Synodus dioecesana
ipso iure intermittitur, donec Episcopus dioecesanus qui succedit
ipsam continuari decreverit aut eandem extinctam declaraverit.

Capur IV
DE CURIA DIOECESANA

Can. 389 — Curia dioecesana constat illis institutis et personis
quae Episcopo operam praestant in regimine universae dioecesis,
scilicet in actione pastorali dirigenda, in administratione dioecesis
curanda necnon in potestate iudiciali exercenda.

Can. 390 — Nominatio eorum qui officia in Curia dioecesana
exercent spectat ad Episcopum dioecesanum.

Can. 391 — Omnes qui ad officia in Curia admittuntur
debent:
1) promissionem emittere de munere fideliter adimplendo,
secundum rationem iure vel ab Episcopo determinatam;

2) secretum servare intra fines et secundum modum iure
aut ab Episcopo determinatos.

Can. 392 — De causis atque de personis quae in Curia ad
exercitium potestatis iudicialis se referunt, serventur praescripta
Libri VII De processibus, de 1is quae ad administrationem dioecesis
spectant, serventur praescripta canonum qui sequuntur.

Can. 393 - § . Episcopus dioecesanus curare debet ut omnia
quae ad universae dioecesis administrationem pertinent negotia
debite coordinentur, et ad bonum portionis populi Dei sibi com-
missae aptius procurandum ordinentur.

§ 2. Ipsius Episcopi dioecesani est coordinare actionem pasto-
ralem Vicariorum sive generalium sive episcopalium; ubi id expe-
diat nominari potest Moderator Curiae, qui sacerdos sit oportet,
cuius est sub Episcopi auctoritate labores coordinare quae ad
negotia administrativa tractanda attinent, itemque curare ut ce-
teri Curiae addicti officium sibi commissum rite adimpleant.

§ 3. Nisi locorum adiuncta iudicio Episcopi aliud suadeant,
Moderator Curiae nominetur Vicarius generalis aut, si plures sint,
unus ex Vicariis generalibus.

§ 4. Uti id expedire iudicaverit, Episcopus, ad actionem pasto-
ralem aptius fovendam, constituere potest Consilium episcopale,
constans scilicet Vicariis generalibus et Vicariis episcopalibus.

Can. 394 - Acta Curiae quae effectum iuridicum habere nata
sunt subscribi debent ab Ordinario a quo emanant, et quidem ad
validitatem, atque insimul a Curiae cancellario vel notario; can-
cellarius vero Moderatorem Curiae de actis certiorem facere te-
netur.

Art. 1
DE VICARIIS GENERALIBUS ET EPISCOPALIBUS

Can. 395 — § 1. In unaquaque dioecesi constituendus est ab
Episcopo dioecesano Vicarius generalis, qui potestate ordinaria ad
normam canonum qui sequuntur instructus ipsum in universae
dioecesis regimine adiuvet.

§ 2. Pro regula generali habeatur ut unus constituatur Vicarius
generalis, nisi dioecesis amplitudo vel incolarum numerus aut aliae
rationes pastorales aliud suadeant.

Can. 396 — Quoties rectum dioecesis regimen id requirat, in-
super constitui possunt ab Episcopo dioecesano unus vel plures
Vicarii episcopales, qui nempe aut in determinata dioecesis parte
aut in certo negotiorum genere aut quoad fideles determinati ritus
certive personarum coetus, eadem gaudent potestate ordinaria
quae iure communi Vicario generali competit ad normam cano-
num quil sequuntur.

Can. 397 — § 1. Vicarius generalis et episcopalis libere ab
Episcopo dioecesano nominantur et ab ipso libere removeri pos-
sunt, firmo praescripto can. 373; Vicarius episcopalis, qui non
sit Episcopus auxiliaris, nominetur tantum ad tempus, in ipso
constitutionis actu determinandum.

§ 2. Vicario generali vel episcopali absente vel legitime im-
pedito, Episcopus dioecesanus alium constituere potest, qui eius
vices suppleat.

Can. 398 — § 1. Vicarius generalis et episcopalis sint sacer-
dotes annos nati non minus triginta, in iure canonico aut theologia
doctores vel licentiati vel saltem, in iisdem disciplinis vere periti,
sana doctrina, probitate, prudentia ac rerum gerendarum expe-
rientia commendati.

§ 2. Vicarii generalis et episcopalis munus componi non potest
cum munere canonicl paenitentiarii; neque committatur hoc mu-
nus consanguineis Episcopi usque ad quartum gradum.

Can. 399 - § 1. Vicario generali, vi officii, in universa dioe-
cesi competit potestas exsecutiva quae ad Episcopum dicecesanum
iure pertinet, ad ponendos scilicet omnes actus administrativos, iis
tamen exceptis quos Episcopus sibi reservaverit vel qui ex iure
requirant speciale Episcopi mandatum.

§ 2. Vicario episcopali ipso iure eadem competit potestas de
qua in § 1, sed quoad determinatam territorii partem aut nego-
tiorum genus aut in fideles determinati ritus aut coetus tantum,

pro quibus constitutus est, iis causis exceptis quas Episcopus sibi
aut Vicario generali reservaverit, aut quae ex iure requirunt
speciale Episcopi mandatum.

§ 3. Ad Vicarium generalem atque ad Vicarium episcopalem,
intra ambitum suac competentiae, pertinent etiam facultates ha-
bituales ab Apostolica Sede Episcopo concessae, necnon rescripto-
rum exsecutio, nisi aliud expresse cautum [uerit aut electa fuerit
industria personae Episcopi dioecesani.

Can. 400 - Vicarius generalis et Vicarius episcopalis praeci-
pua negotia et gerenda et gesta Episcopo dioecesano referre de-
bent, nec umquam contra voluntatem et mentem Episcopi dioe-
cesani agant.

Can. 401 — § 1. Expirat potestas Vicarii generalis et Vicari
episcopalis expleto tempore mandati, renuntiatione, itemque, sal-
vis cann. 373 et 376, remotione eidem ab Episcopo dioecesano
intimata atque sedis episcopalis vacatione.

§ 2. Suspenso munere Episcopi dioecesani suspenditur potestas
Vicarii generalis et Vicarii episcopalis, nisi episcopali dignitate
aucti sint.

Art. 2

DE CANCELLARIO ALISQUE NOTARIIS
ET ARCHIVO EPISCOPALI

Can. 402 — § 1. In qualibet Curia constituatur cancellarius,
culus praecipuum munus est curare ut acta Curiae redigantur et
expediantur, atque cadem in Curiae archive custodiantur.

§ 2. Si necesse videatur, cancellario dari potest adiutor, cui
nomen sit vice-cancellarii.

§ 3. Cancellarius necnon vice-cancellarius sunt eo ipso notarii
scu secretarii Curiae.

Can. 403 — § 1. Praeter cancellarium, constitui possunt alii
notarii, quorum quidem scriptura seu subscriptio publicam fidem
facit, et quidem sive ad quaelibet acta, sive ad acta iudicialia
dumtaxat sive ad acta certae causae aut negotii tantum.

§ 2. Canccllarius et notarii debent esse integrae famae et omni
suspicioni maiores; in causis quibus fama sacerdotis in discrimen
vocari possit, debet esse sacerdos.

Can. 404 — Officium notariorum est:

1) conscribere acta et instrumenta circa decreta, dispositio-
nes, obligationes aliave de quibus eorum opera requiritur;

2) in scriptis fideliter redigere quae geruntur, eaque cum
significatione loci, diei, mensis et anni subsignare;

3) acta vel instrumenta legitime petenti ex regesto, servatis
servandis, exhibere et eorum exempla cum autographo conformia
declarare.

Can. 405 — Cancellarii aliique notarii libere ab officio remo-
verl possunt ab Episcopo dioecesano, non autem ab Administra-
tore dioecesano, nisi de consensu Collegii consultorum.

Can. 406 — § 1. Omnia quae dioecesim vel paroecias respi-
ciunt documenta maxima cura custodiri debent.

§ 2. In unaquaque Curia erigatur, in loco tuto, archivum seu
tabularium dioecesanum, in quo instrumenta et scripturae quae
ad negotia dioecesana tum spiritualia tum temporalia spectant,
certo ordine disposita et diligenter clausa custodiantur.

§ 3. Documentorum quae in archivo continentur conficiatur
inventarium seu catalogus, cum brevi singularum scripturarum
Synopsi.

Can. 407 — § 1. Archivum clausum sit oportet eiusque cla-
vem habeant soli Episcopus et cancellarius; neminmi licet illud
ingredi nisi de Episcopi aut insimul Moderatoris Curiae et can-
cellarii licentia.

§ 2. Tus est iis quorum interest ut documentorum, quae na-
tura sua sunt publica quaeque ad statum suae personae pertinent,
documentum authenticum scriptum vel photostaticum per se vel
per procuratorem recipiant.

Can. 408 — Ex archivo non licet efferre documenta, nisi ad
breve tempus tantum atque de Episcopi aut insimul Moderatoris
Curiae et cancellarii consensu.

Can. 409 - § 1. Sit in Curia dioecesana archivum quoque se-
cretum, aut saltem in communi archivo armarium seu scrinium,
omnino clausum et obseratum, quod de loco amoveri nequeat, in
quo scilicet documenta secreto servanda cautissime custodiantur.

§ 2. Singulis annis destruantur documenta causarum crimina-
lium in materia morum, quarum rei vita cesserint aut quae a
decennio sententia condemnatoria absolutae sunt, retento facti
brevi surmmario textum sententiae definitivae exhibente.

Can. 410 — § 1. Archivi secreti clavem habeat tantummodo
Episcopus.

§ 2. Sede vacante archivum vel armarium secretum ne ape-
riatur, nisi in casu verae necessitatis, ab ipso Administratore dioce-
cesano.

§ 3. Ex archivo vel armario secreto documenta ne efferantur.

Can. 411 — § 1. Curet Episcopus dioecesanus ut acta et do-
cumenta archivorum quoque ecclesiarum cathedralium, collegia-
tarum, paroecialium, aliarumque in suo territorio exstantium dili-
genter serventur atque inventaria seu catalogi conficiantur duobus
exemplaribus, quorum alterum in proprio archivo, alterum in
archivo episcopali serventur.

§ 2. Curet etiam Lpiscopus dioecesanus ut in dioecesi habea-
tur archivum historicum atque documenta valorem historicum
habentia in eodem diligenter custodiantur et systematice ordi-
nentur.

§ 3. Acta et documenta de quibus in §§ 1 et 2 ut inspiciantur
aut cfferantur, serventur normae ab Episcopo dioecesano statutae.

Art. 3
De CoNsiLIO A REBUS OECONOMICIS ET DE OECONOMO

Can. 412 — § 1. In singulis dioecesibus constituatur Consi-
lium a rebus oeconomicis, cui praesidet ipse Episcopus dioecesanus
ciusve delegatus, et quod constat tribus saltem christifidelibus, in
re oeconomica necnon in iure civili vere peritis et integritate
praestantibus, ab Episcopo nominatis.

§ 2. Membra Consilii a rebus oeconomicis ad quinquennium
nominentur, sed expleto hoc tempore ad alia quinquennia assumi
possunt.

§ 3. A Consilio a rebus oeconomicis excluduntur personae
quae cum Episcopo usque ad quartum gradum consanguinitatis
vel affinitatis coniunctae sunt.

Can. 413 — Praeter munera ipsi commissa in Libro V De
Bonis Ecclesiae temporaltbus, Consilii a rebus oeconomicis est quo-
tannis, iuxta Episcopi dioecesani indicationes, rationem apparare
quaestuum et erogationum quae pro universo dioecesis regimine
anno venturo praevidentur, necnon, anno exeunte, rationem ac-
cepti et expensi probare.

Can. 414 - § 1. In singulis dioecesibus ab Episcopo, auditis
Collegio consultorum atque Consilio a rebus oeconomicis, nomi-
netur oeconomus, qui sit In re oeconomica vere peritus et pro-
bitate prorsus praestans.

§ 2. Oeconomus nominetur ad quinquennium, sed expleto hoc
tempore ad alia quinquennia nominari potest; durante munere
ne amoveatur nisi ob gravem causam ab Episcopo, auditis Collegio
consultorum atque Consilio a rebus oeconomicis, aestimandam.

§ 3. Oeconomi est, secundum rationem a Consilio a rebus
oeconomicis definitam, bona dioecesis sub auctoritate Episcopi
administrare, ex quaestu dioecesis constituto expensas facere quas
Episcopus aliive ab ipso deputati legitime ordinaverint.

§ 4. Anno vertente, oeconomus Consilio a rebus oeconomicis
rationem accepti et expensi reddere debet.

Caprur V

DE CONSILIO PRESBYTERALI
ET DI COLLEGIO CONSULTORUM

Can. 415 — § 1. In unaquaque dioecesi constituatur Consilium
presbyterale, coetus scilicet sacerdotum, qui tanquam senatus sit
Episcopi, presbyterium repraesentans, cuius est Episcopum in re-
gimine dioecesis ad normam iuris adiuvare, ut bonum pastorale
portionis populi Dei ipsi commissae quam efficacius provehatur.

§ 2. In Vicariatibus et Praefecturis Apostolicis Vicarius vel
Praefectus constituant Consilium ex tribus saltem missionariis,
quorum sententiam, etiam per epistolam, audiat in gravioribus
negotiis.

Can. 416 - Consilium presbyterale habeat propria statuta ab
Episcopo dioecesano approbata, attentis normis ab Episcoporum
Conferentia prolatis.

Can. 417 — Ad designationem quod attinet sodalium Consilii
presbyteralis:

1) congrua eorum pars libere eligatur a sacerdotibus ipsis
ad normam canonum qui sequuntur necnon statutorum;

2) aliqui sacerdotes, ad normam statutorum, esse debent
membra nata, qui scilicet ratione officii ipsis demandati ad Con-
sillum pertinent;

3) Episcopo dioecesano integrum est aliquos libere nominare.

Can. 418 — § 1. Tus electionis tum activum tum passivum ad
Consilium presbyterale constituendum habent:

1) omnes sacerdotes saeculares in dioecesi incardinati;

2) sacerdotes saeculares in dioecesi non incardinati, necnon
sacerdotes sodales aliculus Instituti vitae consecratae aut Societatis
vitae apostolicae, qui in dioecesi officium aliquod ab Episcopo
dioecesano collatum exercent.

§ 2. Quatenus statuta id provideant idem ius electionis con-
ferri potest aliis sacerdotibus qui domicilium aut quasi-domicilium
in dioccesi habent.

Can. 419 — Modus eligendi membra Consilii presbyteralis a
statutis determinandus est, ita quidem ut, quatenus id fieri possit,
sacerdotes presbyterii repraesententur ratione habita maxime di-
versorum ministeriorum variarumque dioecesis regionum.

Can. 420 - § 1. Episcopi dioecesani est Consilium presbyte-
rale convocare, eidem praesidere atque quaestiones in eodem
tractandas determinare aut a membris propositas recipere.

§ 2. Consilium presbyterale gaudet voto tantum consultivo;
Episcopus dioecesanus illud audire debet vel etiam eius consensu
eget solummodo in casibus iure expresse definitis.

§ 3. Consilium presbyterale nusquam agere valet sine Episcopo
dioecesano, cuius etiam solius cura divulgari possunt quae ad
normam § 2 statuta sunt.

Can. 421 - § 1. Membra Consilii presbyteralis designentur ad
tempus, in statutis determinatum, ita tamen ut integrum Consi-
lium vel aliqua eius pars intra quinquennium renovetur.

§ 2. Vacante sede, Consilium presbyterale cessat eiusque mu-
nera implentur a Collegio consultorum; intra annum a capta
possessione Episcopus debet Consilium presbyterale noviter con-
stituere.

§ 3. Si Consilium presbyterale munus sibi in bonum dioece-
sis commissum non amplius adimpleat aut eodem graviter abuta-
tur, Episcopus dioecesanus, audito Collegio consultorum, illud
dissolvere potest, sed intra annum debet illud noviter constituere.

Can. 422 — § 1. Inter membra Consilii presbyteralis ab Epi-
scopo dicecesano libere nominantur aliqui sacerdotes, numero non
minori quam sex nec maiori quam duodecim, qui Collegium
consultorum ad quinquennium constituant, cui competunt munera
iure determinata.

§ 2. Collegio consultorum praeest Episcopus dioecesanus; sede
autem impedita aut vacante, is qui ad interim Episcopi locum
tenet aut, si constitutus nondum fuerit, in Collegio consultorum
sacerdos ordinatione antiquior.

§ 3. Episcoporum Conferentia, decreto ad normam can. 330,
§ 2 lato, statuere potest ut munera collegii consultorum Capitulo
cathedrali committantur.

§ 4. In Vicariatu et Praefectura Apostolica munera Collegii
consultorum competunt Consilio Missionis de quo in can. 415,
§ 2, nisi aliud iure statuatur.

Carur VI
DE CANONICORUM CAPITULIS

Can. 423 - Capitulum canonicorum, sive cathedrale sive col-
legiale, est sacerdotum collegium, cuius est functiones liturgicas
solemniores in ecclesia cathedrali aut collegiali persolvere; Capituli
cathedralis praeterea est munera adimplere, quae ipsi ipso iure
aut ab Episcopo dioecesano committuntur.

Can. 424 - Capituli cathedralis, erectio, innovatio aut sup-
pressio Sedi Apostolicae reservantur.

Can. 425 — Unumquodque Capitulum, sive cathedrale sive
collegiale, sua habeat statuta, per legitimum actum capitularem
condita atque ab Episcopo dioecesano probata; quae statuta ne
immutentur aut abrogentur, nisi approbante eodem Episcopo
dioecesano.

Can. 426 — § 1. Statuta Capituli, salvis semper fundationis
legibus, ipsam Capituli constitutionem et numerum canonico-
rum determinent; definiant quaenam a Capitulo et a singulis
canonicis ad cultum divinum necnon ad ministerium persolvendum
sint peragenda; ordinent conventus in quibus Capituli negotia
aguntur atque, salvis quidem iuris communis praescriptis, condi-
tiones statuant ad validitatem liceitatemque negotiorum requisitas.

§ 2. In statutis etiam definiantur quaenam sint canonicorum
insignia atque emolumenta, tum stabilia tum occasione perfuncti
muneris solvenda.

Can. 427 — § 1. Inter canonicos habeatur qui Capitulo prae-
sit, atque alia etiam constituantur officia ad normam statutorum,
ratione quoque habita traditionis in regione vigentis.

§ 2. Clericis ad Capitulum non pertinentibus, committi pos-
sunt alia officia, quibus, ad normam statutorum, canonicis auxi-
lium praebent.

Can. 428 — Paenitentiarius canonicus tum ecclesiae cathedra-
lis tum ecclesiae collegialis obtinet a iure facultatem ordinariam,

quam tamen aliis delegare non potest, absolvendi in foro sacra-
mentali a censuris latae sententiae non declaratis, Apostolicae Sedi
non reservatis, in dioecesi extraneos quoque, et dioecesanos extra
territorium quoque dioecesis.

Can. 429 - § 1. Episcopi dioecesani, audito Capitulo, non autem
Administratoris dioecesani est omnes et singulos conferre canoni-
catus, tum in ecclesia cathedrali tum in ecclesia collegiali, revo-
cato quolibet contrario privilegio; eiusdem Episcopi est confir-
mare electum ab ipso Capitulo, qui eidem praesit.

§ 2. Canonicatus Episcopus dioecesanus conferat tantum sa-
cerdotibus doctrina vitaeque integritate praestantibus, qui lauda-
biliter ministerium exercuerunt.

Can. 430 - § 1. Capitulo canonicorum ne amplius uniantur
paroeciae; quae unitae alicui Capitulo exstent, ab Episcopo dioe-
cesano a (apitulo separentur.

§ 2. In ecclesia, quae simul sit paroecialis et capitularis, insti-
tuatur parochus, sive inter capitulares delectus, sive non; qui
parochus omnibus obstringitur officiis, atque gaudet iuribus et
facultatibus quae ad normam iuris propria sunt parochi.

§ 3. Episcopi dioecesani est certas statuere normas, quibus
officia pastoralia parochi atque munera Capitulo propria debite
componantur, quibusque prospiciatur ne parochus capitularibus
nec Capitulum paroecialibus functionibus impedimento sit; con-
flictus, si quidam habeantur, dirimat Episcopus dioecesanus, qui
imprimis curet ut fidelium necessitatibus pastoralibus debite
prospiciatur.

§ 4. Quae ecclesiae, insimul paroeciali et capitulari, conferan-
tur eleemosynae, praesumuntur datae paroeciae, nisi aliud constet.

Carutr VII
DE CONSILIO PASTORALI

Can. 431 - In singulis dioecesibus, quatenus pastoralia adiuncta
id suadeant, constituatur Consilium pastorale cuius est sub aucto-
ritate Episcopi ea quae opera pastoralia in dioecesi spectant in-
vestigare, perpendere atque de eis conclusiones practicas proponere.

Can. 432 - § 1. Consilium pastorale constat christifidelibus
qui in plena communione sint cum Ecclesia Catholica, tum clericis,
tum membris Institutorum vitae consecratae, tum praesertim lai-
cis, quique designantur modo ab Episcopo dioecesano determinato.

§ 2. Christifideles qui deputantur ad Consilium pastorale ita
seligantur ut universa populi Dei portio quae dioecesim consti-
tuat revera configuretur, ratione habita diversarum dioecesis re-
gionum, condicionum socialium et professionum, necnon partis
quam sive singuli sive cum aliis coniuncti in apostolatu habent.

§ 3. Ad Consilium pastorale ne deputentur nisi christifideles
certa fide, bonis moribus et prudentia praestantes.

Can. 433 - § 1. Consilium pastorale constituitur ad tempus,
1uxta praescripta statutorum, quae ab Episcopo dantur.

§ 2. Sede vacante, Consilium pastorale extinguitur.

Can, 434 - § 1. Consilium pastorale, quod voto gaudet tan-
tum consultivo, iuxta necessitates apostolatus convocare eique
pracesse ad solum Episcopum dioecesanum pertinet.

§ 2. Saltem semel in anno convocetur.

Carut VIII
DE SEDE IMPEDITA ET DE SEDE VACANTE

Art. 1
DE SEDE IMPEDITA

Can. 435 - Sedes episcopalis impedita intelligitur, si captivi-

~ tate, relegatione, exsilio aut inhabilitate, Episcopus dioecesanus

plane a munere pastorali in dioecesi procurando praepediatur, ne
per litteras quidem cum dioecesanis communicare valens.

Can. 436 — § 1. Sede impedita, regimen dioecesis, nisi aliter
Sancta Sedes providerit, competit Episcopo coadiutori, si adsit;
eo deficiente aut impedito, alicui Episcopo auxiliari aut Vicario
generali vel episcopali aliive sacerdoti, servato personarum ordine
statuto in elencho, qui quamprimum a capta dioecesis possessione
ab Episcopo dioecesano componendus et singulis saltem trienniis
renovandus, a Cancellario sub secreto servandus atque insimul cum
Metropolita communicandus est.

§ 2. Si deficiat aut impediatur Episcopus coadiutor atque elen-
chus de quo in § 1 non suppetat, Collegii consultorum est sacer-
dotem eligere, qui dioecesim regat.

§ 3. Qui dioecesis regimen, ad normam §§ 1 vel 2, susceperit,
quamprimum Sanctam Sedem moneat de sede impedita ac de
Suscepto munere.

Can. 437 — Quilibet ad normam can. 436 vocatus ut ad in-
terim dioecesis curam pastoralem gerat pro tempore quo sedes
impeditur tantum, in cura pastorali dioecesis exercenda tenetur
obligationibus atque potestate gaudet que iure Administratori dioe-
cesano competunt.

Can. 438 - Si Episcopus dioecesanus poena ecclesiastica a
munere exercendo prohibeatur, Metropolita, eoque deficiente aut
si de eodem agatur, antiquior promotione inter suffraganeos, ad
Sanctam Sedem statim recurrat, ut ipsa provideat.

Art. 2
DE SEDE VACANTE

Can. 439 - Sedcs episcopalis vacat Episcopi dioecesani morte,
renuntiatione a Romano Pontifice acceptata, translatione ac pri-
vatione Episcopo intimata.

Can. 440 - Vim habent omnia quae gesta sunt a Vicario
generali aut Vicario episcopali, usque dum ccrtam de obitu Epi-
scopi dioecesani notitiam acceperint, itemque quae ab Episcopo
dioecesano aut a Vicario generali vel episcopali gesta sunt, usque
dum certam de memoratis actibus pontificiis notitiam receperint.

Can. 441 — § 1. A certa translationis notitia, Episcopus intra
duos menses debet dioccesim ad guam petere eiusque canonicam
possessionem assumere et, a die captae possessionis dioecesis no-
vae, dioecesis a qua vacat.

§ 2. A certa translationis notitia usque ad canonicam novae
dioccesis possessionem, Episcopus translatus in dioecesi a qua:

1) Administratoris dioecesani potestatem obtinet eiusdem-
que obligationis tenctur, cessante qualibet Vicarii generalis et
Vicarii episcopalis potestate, salvo tamen can. 376, § 2;

2} integram percipit remunerationem officio propriam.

Can. 442 — Sede vacante, regimen dioecesis, usque ad consti-
tutionem Administratoris dioecesani, ad Episcopum auxiliarem,
et si plures sint ad eorum promotione antiquiorem, atque defi-
ciente Episcopo auxiliari ad Collegium consultorum devolvitur,
nisi a Sancta Sede aliter provisum fuerit; qui ita regimen dioe-
cesis assumit sine mora convocet Collegium ad deputandum Ad-
ministratorem dioecesanum competens.

Can. 443 — In Vicariatu vel Praelectura Apostolica sede va-
cante regimen assumit ad hunc tantum effectum pro-Vicarius vel
pro-Praefectus a Vicario vel Praefecto immediate post captam
possessionem nominatus, nisi aliter a Sancta Sede statutum fuerit.

Can. 444 - § 1. Intra octo dies ab accepta vacationis sedis
episcopalis notitia, Administrator dioecesanus, qui nempe dioece-

sim ad interim regat, eligendus est a Collegio consultorum, firmo
praescripto can. 422, § 3.

§ 2. Si intra praescriptum tempus Administrator dioecesanus,
quavis de causa, non fuerit legitime electus, eiusdem deputatio
devolvitur ad Metropolitam, et si vacans sit ipsa Ecclesia metro-
politana aut metropolitana simul et suffraganea, ad Episcopum
suffraganeum promotione antiquiorem.

Can. 445 — Episcopus auxiliaris, et, si deficiat, Collegium con-
sultorum, quantocius de morte Episcopi, itemque electus in Ad-
ministratorem dioecesanum de sua electione Sedem Apostolicam
certiorem faciant.

Can. 446 — § 1. Unus deputetur Administrator dioecesanus,
reprobata contraria consuetudine; secus electio irrita est.

§ 2. Administrator dioecesanus ne insimul sit oeconomus; qua-
re, si oeconomus dioecesis in Administratorem electus fuerit, alium
pro tempore oeconomum eligat Consilium a rebus oeconomicis.

Can. 447 - Administrator dioecesanus eligatur ad normam
cann. 161-176.

Can. 448 — § 1. Valide ad munus Administratoris dioecesani
deputari tantum potest sacerdos qui trigesimum quintum aetatis
annum expleverit et ad eandem vacantem sedem non fuerit iam
electus, nominatus vel praesentatus.

§ 2. In Administratorem dioecesanum eligatur sacerdos qui sit
doctrina et prudentia praestans.

§ 3. Si praescriptae § 1 conditiones posthabitae fuerint, Me-
tropolita, aut, si ipsa Ecclesia metropolitana vacans fuerit, Episco-
pus suffraganeus promotione antiquior, agnita rei veritate, Admi-
nistratorem pro ea vice deputet; actus autem illius contra prae-
scripta § 1 electi sunt ipso iure nulli.

Can. 449 - Qui, sede vacante, ante deputationem Admini-
stratoris dioecesani, dioecesim regat, potestate gaudet quam ius
Vicario generali agnoscit.

Can. 450 — § 1. Administrator dioecesanus tenetur obligatio-
nibus et gaudet potestate Episcopi dioecesani, iis exclusis quae rei
natura aut ipso iure excipiuntur.

§ 2. Administrator dioecesanus, ipsa acceptata electione, po-
testatem obtinet, quin requiratur ullius confirmatio, firmo prae-
scripto can. 788, n. 4.

Can. 451 — § 1. Sede vacante nihil innovetur.

§ 2. Illi qui ad interim dioecesis regimen curant vetantur
quidpiam agere quod vel dioecesi vel episcopalibus iuribus prae-
iudicium aliquod afferre possit; in specie prohibentur ipsi, atque
perinde alii quicumque quominus sive per se sive per alium Curiae
episcopalis documenta quaelibet subtrahant vel destruant, aut in
iis quidquam immutent.

Can. 452 — Admimstrator dioecesanus obligatione tenetur re-
sidendi in dioecesi et applicandi Missam pro populo ad normam
can. 355.

Can. 453 - § 1. Administratoris dioecesam remotio Sanctae
Sedi reservatur; renuntiatio quae fiat, authentica forma exhibenda
est Collegio ad electionem competenti cuius tamen acceptatione
non eget; remoto aut renuntiante Administratore dioecesano,
aut eodem defuncto, alius cligatur Administrator dioecesanus ad
normam can. 444.

§ 2. Cessat praeterea munus Administratoris dioecesani per
captam a novo Episcopo dioecesis possessionem.

Carur IX

DE PAROECIIS,
DE PAROCHIS ET DE VICARIIS PAROECIALIBUS

Can. 454 — § 1. Paroecia est certa quae in Ecclesia particu-
lari stabiliter christifidelium constituitur communitas, cuius cura
pastoralis, sub auctoritate Episcopi dioecesani, committitur sacer-
doti, paroeciae parocho, eiusdem pastori proprio.

§ 2. Paroecias erigere, supprimere aut eas innovare unius est
Episcopi dioecesani, qui paroecias ne erigat, aut supprimat, nec
eas notabiliter innovet, nisi audito Consilio presbyterali.

§ 3. Paroecia legitime erecta personalitate iuridica ipso iure
gaudet.

Can. 455 - § 1. Nisi aliud iurc caveatur paroeciae aequipa-
ratur quasi-paroecia, quae est certa in Ecclesia particulari com-
munitas christifidelium, sacerdoti uti pastori proprio commissa,
peculiaria ob adiuncta in paroeciam nondum erecta.

§ 2. Ubi quaedam communitates in paroeciam vel quasi-
paroeciam erigi non possunt, Episcopus dioecesanus alio modo
earundem pastorali curae prospiciat.

Can. 456 — § 1. Ubi adiuncta id requirant, paroeciae aut
diversarum insimul paroeciarum cura pastoralis committi potest
pluribus in solidum sacerdotibus, ea tamen lege ut eorundem
unus curae pastoralis exercendae sit moderator, qui nempe
actionem coniunctam dirigat atque de eadem coram Episcopo
respondeat.

§ 2. Si ob sacerdotum penuriam, Episcopus dioecesanus aesti-
maverit participationem in exercitio curae pastoralis paroeciae
concredendam esse alicui personae sacerdotali charactere non in-
signitae aut personarum communitati, sacerdotem constituat ali-
quem qui, potestate parochi instructus, curam pastoralem mo-
deretur.

Can. 457 - Paroecia regula generali sit territorialis, quae sci-
licet omnes complectatur christifideles certi territorii; ubi vero id
expediat, constituantur paroeciae personales, ratione ritus, linguae,
nationis christifidelium alicuius territorii, immo vel alia definita
ratione determinatae.

Can. 458 -~ Parochus est pastor proprius paroeciae sibi com-
missae, cura pastorali communitatis sibi concreditae defungens

sub auctoritate Episcopi dioecesani, cuius in partem ministerii
Christi vocatus est, ut pro eadem communitate munera exsequa-
tur docendi, sanctificandi et regendi, cooperantibus etiam aliis
presbyteris vel diaconis atque conferentibus christifidelibus laicis,
ad normam iuris.

Can. 459 — § 1. Persona iuridica parochus ne esto; Episcopus
autem dioecesanus, non vero Administrator dioecesanus potest, de
consensu competentis Moderatoris, paroeciam committere Instituto
vitae consecratae Societative clericorum, etiam in ecclesia Instituti
aut Societatis eam erigendo, ea tamen lege ut unus sacerdos sit
parocciae parochus, aut, si cura pastoralis pluribus in solidum
committatur, moderator, de quo in can. 456, § 1.

§ 2. Paroeciae commissio de qua in § 1 fieri potest sive in
perpetuum sive ad certum praefinitum tempus; in utrogue casu
fiat mediante conventione scripta inter Episcopum dioecesanum
et competentem Moderatorem Instituti vel Societatis inita, qua,
inter alia expresse et accurate definiantur quae ad opus explen-
dum, ad personas eidem addicendas et ad res oeconomicas spectant.

Can. 460 - § 1. Ut quis valide in parochum assumatur, re-
quiritur sit in sacro presbyteratus ordine constitutus.

§ 2. Sit sana doctrina et morum probitate praestans, anima-
rum zelo aliisque virtutibus praeditus atque qualitatibus gaudeat
quae ad paroeciam de qua agitur curandam iure sive universali
stive particulari requiruntur.

§ 3. Ut quis ad officium parochi assumatur, oportet ut de eius
idoneitate, modo ab Episcopo dioecesano determinato, etiam per
examen, certo constet.

Can. 461 — Parochus stabilitate gaudeat oportet ideoque ad
tempus indefinitum nominetur; ad certum tempus tantum ab
Episcopo dioecesano nominari potest, si id ab Episcoporum Con-
ferentia regionis, per decretum ad normam can. 330, § 2 edi-
tum, admissum fuerit.

Can. 462 — Firmo praescripto can. 607, provisio parochi offi-
cii Episcopo dioecesano competit et quidem libera collatione nisi
cuidam sit ius praesentationis aut electionis,

Can. 463 - Vacantem paroeciam Episcopus dioecesanus con-
ferat illi quem, omnibus perpensis adiunctis, aestimet idoneum ad
paroecialem curam in eadem implendam, omni personarum ac-
ceptione seclusa; ut de idoneitate iudicet, audiat Vicarium fora-
neum aptasque investigationes peragat, auditis, si casus ferat, certis
presbyteris necnon christifidelibus laicis.

Can. 464 — Sede vacante aut impedita, ad Administratorem
dioecesanum aliumve dioecesim ad interim regentem pertinet:
1) institutionem vel confirmationem concedere sacerdoti, ad
paroeciam legitime praesentato aut electo;
2) parochos nominare, si sedes ab anno vacaverit aut im-
pedita sit.

Can. 465 — § 1. Parochus unius paroeciae tantum ut proprius
pastor curam paroecialem habeat; ob penuriam tamen sacerdotum
aut alia adiuncta, plurium vicinarum paroeciarum cura eidem
parocho concredi potest.

§ 2. In eadem paroecia unus tantum habeatur parochus aut
moderator ad normam can. 456, § 1, reprobata contraria consue-
tudine et revocato quolibet contrario privilegio.

Can. 466 — § 1. Qui ad curam pastoralem paroeciae geren-
dam nominatus aut institutus est, eandem obtinet et exercere
tenetur a momento captae possessionis.

§ 2. Parochum in possessionem mittit loci Ordinarius aut sa-
cerdos ab eodem delegatus, servato modo lege particulari aut le-
gitima consuetudine recepto; iusta tamen de causa potest idem
Ordinarius ab eo modo dispensare; quo casu dispensatio paroeciae
communicata locum tenet captae possessionis.

§ 3. Loci Ordinarius praefiniat tempus intra quod paroeciae
possessio capi debeat; quo inutiliter praeterlapso, nisi lustum obsti-
terit impedimentum, paroeciam vacare declarare potest.

Can. 467 — § 1. Parochus obligatione tenetur providendi ut
Dei verbum integre in paroecia degentibus annuntietur; quare
curet ut christifideles in fidei veritatibus edoceantur, praesertim
homilia diebus dominicis et festis de praecepto habenda necnon
catechetica institutione tradenda atque foveat opera quibus spi-
ritus evangelicus, etiam ad iustitiam socialem quod attinet, pro-
movetur; peculiarem curam habeat de puerorum iuvenumque
educatione catholica; omni ope satagat, adsociata etiam sibi chri-
stifidelium opera, ut nuntius evangelicus ad eos quoque perve-
niat qui a religione colenda recesserint aut qui veram fidem non
profitentur.

§ 2. Consulat parochus ut Sanctissima Eucharistia centrum sit
congregationis fidelium paroecialis; adlaboret ut christifideles, per
devotam Sacramentorum celebrationem, pascantur, in specie ut
frequenter ad Sanctissimae Eucharistiae et Paenitentiae sacramenta
accedant, adnitatur item ut iidem ad orationem etiam in familiis
peragendam ducantur atque conscie et actuose partem habeant
in Sacra Liturgia, quam quidem, sub auctoritate Episcopi dioe-
cesani, parochus in sua paroecia moderari debet et in qua abusus
ne irrepant invigilare tenetur.

Can. 468 - § 1. Officium pastoris sedulo ut adimpleat, paro-
chus pro posse fideles suae curae commissos cognoscat; ideo eorun-
dem domos visitet, eorum etiam sollicitudines, angores et luctus
praesertim, participans et eos in Domino confortans necnon, si
in quibusdam defecerint, prudenter eos corrigens; peculiari dili-
gentia prosequatur pauperes et aegrotantes, afflictos, solitarios, e
patria exsules itemque peculiaribus difficultatibus gravatos; adla-
boret etiam ut coniuges et parentes ad officia propria implenda
sustineantur et in familia vitae christianae incrementum foveat.

§ 2. Propriam quam christifideles laici in missione Ecclesiae
habent partem parochus agnoscat et promoveat, consociationes
eorundem ad fines religionis fovens. Cum proprio Episcopo et
cum dioecesis presbyterio cooperetur, adlaborans etiam ut fideles
communionis paroecialis curam habeant itemque ut tum dioecesis
tum Ecclesiae universae membra se sentiant operaque ad eandem
communionem promovendam participent vel sustineant.

Can. 469 - Functiones specialiter parocho commissae sunt
quae sequuntur:

1) administratio baptismi;

2) publica Sanctissimae Eucharistiae ad infirmos in propria
paroecia delatio;

3) administratio sacramenti confirmationis iis qui in peri-
culo mortis versantur, ad normam can. 837, n. 3;

4) administratio Viatici necnon unctionis infirmorum, firmo
praescripto can. 956, §§ 2 et 3 atque apostolicae benedictionis
impertitio;

5) assistentia matrimonii et benedictio nuptiarum;

6) persolutio funerum;

7) fontis baptismalis tempore paschali benedictio, ductus
processionum extra ecclesiam necnon benedictiones extra eccle-
siam sollemnes;

8) celebratio eucharistica sollemnior diebus dominicis et
festis de praecepto.

Can. 470 — Licet paroeciale quoddam officium alius exple-
verit, oblationes quas hac occasione a christifidelibus recipit ad
massam paroecialem deferat, nisi de contraria offerentis voluntate
constet quoad oblationes voluntarias; Episcopo dioecesano, audito
Consilio presbyterali, competit statuere praescripta quibus desti-
nationi harum oblationum necnon remunerationi sacerdotum idem
ministerium implentium provideatur.

Can. 471 — In omnibus negotiis iuridicis parochus personam
gerit paroeciae, ad normam iuris; curet ut bona paroeciae ad-
ministrentur ad normam cann. 1232-1239.

Can. 472 — § 1. Parochus obligatione tenetur residendi in
domo paroeciali prope ecclesiam; in casibus tamen particularibus,
si iusta adsit causa, loci Ordinarius permittere potest ut alibi
commoretur, praesertim in domo pluribus sacerdotibus communi,
dummodo paroecialium perfunctioni munerum rite apteque sit
provisum.

§ 2. Nisi gravis obstet ratio, parocho, vacationis gratia, licet
quotannis a paroecia abesse per unum ad summum mensem con-

tinuum aut Intermissum; quo in tempore vacationis dies non
computantur quibus semel in anno parochus spirituali recessui
vacat; parochus autem, ut ultra hebdomadam a paroecia absit,
tenetur de hoc loci Ordinarium monere.

§ 3. Episcopi dioecesani est normas statuere quibus prospi-
ciatur ut, parochi absentia durante, curae provideatur paroeciae
per sacerdotem debitis facultatibus instructum.

Can. 473 — § 1. Parochus, post captam paroeciae possessio-
nem, obligatione tenetur singulis diebus dominicis atque festis in
sua dioecesi de praecepto Missam pro populo sibi commisso appli-
candi; qui vero ab hac celebratione legitime impediatur, iisdem
diebus per alium aut aliis diebus per se ipse applicet.

§ 2. Parochus qui plurium paroeciarum curam habet, diebus
de quibus in § I, unam tantum Missam pro universo sibi com-
misso populo applicare tenetur.

§ 3. Parochus qui obligationi de qua in § 1 et 2 non satisfe-
cerit, quamprimum pro populo tot Missas applicet, quot omiserit.

Can. 474 - § 1. In unaquaque paroecia habeantur libri pa-
roectales, liber scilicet baptizatorum, confirmatorum, matrimonio-
rum, defunctorum, aliique secundum Episcoporum Conferentiae
aut Episcopi dioecesani praescripta; prospiciat parochus ut iidem
libri accurate conscribantur atque diligenter asserventur.

§ 2. In libro baptizatorum adnotentur quoque confirmatio,
necnon quae ad christifidelium pertinent statum canonicum, ra-
tione matrimonii, salvo quidem praescripto can. 1087, ratione
adoptionis, itemque ratione suscepti ordinis sacri, professionis per-
petuae in Instituto religioso emissae necnon mutati ritus; eaeque
adnotationes in documento accepti baptismi semper referantur.

§ 3. Unicuique paroeciae sit proprium sigillum; testimonia
quae de statu canonico christifidelium dantur, sicut et acta omnia
quae momentum habere possunt iuridicum ab ipso parocho eiusve
delegato subscribantur et sigillo paroeciali muniantur.

§ 4. In unaquaque paroecia habeatur tabularium seu archi-
vum, in quo libri paroeciales custodiantur, una cum Episcoporum

epistulis aliisque documentis, necessitatis utilitatisve causa servan-
dis; quae omnia, ab Episcopo dioecesano eiusve delegato, visi-
tationis vel alio opportuno tempore inspicienda, parochus caveat
ne ad extraneorum manus perveniant.

§ 5. Libri paroeciales antiquiores quoque diligenter custodian-
tur, secundum praescripta iure particulari statuta.

Can. 475 — § 1. Si, de iudicio Episcopi dioecesani, audito
Consilio presbyterali, opportunum sit, in unaquaque paroecia,
constituatur Consilium pastorale, cui parochus praeest et in quo
christifideles una cum illis qui curam pastoralem vi officii sui in
paroecia participant, ad actionem pastoralem fovendam suum
adiutorium praestent.

§ 2. Consilium pastorale voto gaudet tantum consultivo et
regitur normis ab Episcopo dioecesano statutis.

Can. 476 — In unaquaque paroecia habeatur consilium a rebus
oeconomicis, quod, praeterquam iure universali, regitur normis
ab Episcopo dioecesano latis et in quo christifideles, secundum
easdem normas selecti, parocho in administratione bonorum pa-
roeciae adiutorio sint, firmo praescripto can. 471.

Can. 477 — § 1. Parochus ab officio cessat amotione aut tran-
slatione ab Episcopo dioecesano ad normam iuris peracta, renun-
tiatione iusta de causa ab ipso parocho facta et, ut valeat, ab eodem
Episcopo acceptata, necnon lapsu temporis, si iuxta iuris parti-
cularis de quo in can. 461 praescripta ad tempus determinatum
constitutus fuerit.

§ 2. Parochum qui est sodalis Instituti vitae consecratae aut
Societatis clericorum ad normam can. 607, § 2 amovetur.

§ 3. Parochus expleto septuagesimo quinto aetatis anno, re-
nuntiationem ab officio exhibeat proprio Episcopo dioecesano, qui,
omnibus personae et loci inspectis adiunctis, de eadem acceptanda
aut differenda decernat; renuntiantis congruae sustentationi et
habitationi ab Episcopo dioecesano providendum est, attentis nor-
mis ab Episcoporum Conferentia statutis.

Can. 478 - Cum vacat paroecia aut cum parochus ratione
captivitatis, exsilii vel relegationis, inhabilitatis vel infirmae vale-
tudinis aliusve causac a munere pastorali in paroecia exercendo
praepediatur, a loci Ordinario quamprimum constituatur admi-
nistrator paroecialis, sacerdos scilicet qui parochi vicem suppleat
ad normam can. 479.

Can. 479 - § 1. Administrator paroecialis lisdem adstringitur
officiis iisdemque gaudet iuribus ac parochus, nisi a loci Ordinario
aliter statuatur.

§ 2. Administratori paroeciali nihil agere licet, quod praeiu-
dicium afferre possit iuribus parochi aut damno esse possit bonis
paroecialibus.

§ 3. Administrator paroecialis post expletum munus, parocho
rationem reddat.

Can. 480 - § 1. Vacante paroecia itemque parocho a munere
pastorali exercendo impedito, ante administratoris paroecialis con-
stitutionem, paroeciae regimen interim assumat vicarius paroecia-
lis, et si plures sint eorundem nominatione antiquior; atque, si
vicarii desint, parochus a iure particulari definitus.

§ 2. Qui paroeciae regimen ad normam § 1 assumpserit, loci
Ordinarium de paroeciae vacatione statim certiorem faciat.

Can. 481 — Sacerdotes quibus in solidum, ad normam can.
456, § 1, alicuius paroeciae aut diversarum insimul paroeciarum
cura pastoralis committitur necnon eorundem coetus moderator:

1) praediti sint oportet qualitatibus de quibus in can. 460;

2) nominentur vel instituantur ad normam praescriptorum
cann. 461 et 463;

3) curam pastoralem obtinent tantum a momento captae
possessionis; eorundem moderator in possessionem mittitur ad
normam praescriptorum can. 466, § 2; pro ceteris vero sacerdo-
tibus fidei professio legitime facta locum tenet captae possessionis.

Can. 482 — § 1. Sacerdotes quibus in solidum cura pastoralis
alicuius paroeciae aut diversarum insimul paroeciarum comnitti-

tur, singuli, iuxta ordinationem ab iisdem stabilitam, obligatione
tenentur munera et functiones parochi persolvendi de quibus in
cann. 467, 468 et 469; facultas matrimoniis assistendi sicuti et
facultates omnes dispensandi ipso iure parocho concessae omnibus
competunt exercendae tamen sub directione moderatoris.

§ 2. Sacerdotes omnes coetus:
1) obligatione tenentur residentiae;
2) communi consilio ordinationem statuant qua eorum unus
Missam pro populo, ad normam can. 473, celebret;
3) solus moderator in negotiis iuridicis personam gerit pa-
roeciae aut paroeciarum coetul commissarum,

Can. 483 — Cum cesset ab officio aliquis sacerdos e coetu, de
quo in can. 456, § 1, aut coetus moderator aut cum eorundem ali-
quis inhabilis fiat qui munus pastorale exerceat, non vacat paroecia
vel paroeciae quarum cura coetul committitur; Episcopi autem
dioecesant est alium nominare moderatorem; antequam vero ab
Episcopo alius constituatur, hoc munus adimpleat eiusdem coetus
sacerdos nominatione antiquior.

Can. 484 — § 1. Ubi ad pastoralem paroeciae curam debite
adimplendam necesse aut opportunum sit, parocho adiungi pos-
sunt unus aut plures vicarii paroeciales, sacerdotes nempe qui,
tanquam parochi cooperatores eiusque sollicitudinis participes,
communi cum parocho consilio et studio, atque sub eiusdem auc-
toritate, operam in ministerio pastorali praestent.

§ 2. Vicarius paroecialis constitui potest sive ut opem ferat in
universo ministerio pastorali explendo, et quidem aut pro tota
paroecia aut pro determinata paroeciaec parte aut pro certo pa-
roeciae christifidelium coetu, sive etiam ut operam impendat ad
certum ministerium in diversis insimul determinatis paroeciis per-
solvendum.

Can. 485 — Ut quis valide in vicarium paroecialem consti-
tuatur, requiritur sit in sacro presbyteratus ordine constitutus.

Can. 486 — Vicarium paroecialem libere nominat loci Ordi-
narius, audito, si opportunum id iudicaverit, parocho aut paro-

chis paroeciarum pro quibus constituitur, necnon vicario foraneo
seu decano, firmo praescripto can. 607, § 1.

Can. 487 — § 1. Vicarii paroecialis obligationes et iura prae-
terquam canonibus huius capitis statutis dioecesanis necnon litteris
loci Ordinarii definiuntur, magis autem in specie parochi commis-
sione determinantur.

§ 2. Nist aliud expresse litteris loci Ordinarii caveatur, vicarius
paroecialis ratione officii obligatione tenetur parochum in universo
paroeciali ministerio explendo adiuvandi, excepta quidem appli-
catione Missae pro populo, atque si res ferat ad normam iuris,
parochi vicem supplendi.

§ 3. Vicarius paroecialis regulariter de inceptis pastoralibus
prospectis et susceptis ad parochum referat; ut parochus et vicarius
aut vicaril, coniunctis viribus, pastorali curae providere valeant
paroeciae, cuius insimul sunt sponsores.

Can. 488 — Absente parocho nisi aliter loci Ordinarius pro-
viderit, ad normam can. 472, § 3, et nisi Administrator paroecialis
constitutus fuerit, serventur praescripta can. 480, § 1; vicarius
hoc casu omnibus etiam obligationibus tenetur parochi, excepta
obligatione applicandi Missam pro populo.

Can, 489 - § 1. Vicarius paroecialis obligatione tenetur in
paroecia, aut si pro diversis simul paroeciis constitutus est, in earum
aliqua residendi, secundum praescripta statutorum dioecesis vel
probatas consuetudines aut Episcopi dioecesani praescriptum; loci
tamen Ordinarius, iusta de causa, permittere potest ut alibi resi-
deat, praesertim in domo pluribus sacerdotibus communi, dum-
modo ne pastoralium perfunctio munerum exinde detrimentum
capiat.

§ 2. Curet loci Ordinarius ut inter parochum et vicarios ali-
quod vitae consortium foveatur, utque consuctudo vitae commu-
nis in domo paroeciali, ubi id fieri possit, provehatur.

§ 3. Ad tempus vacationis quod attinet, vicarius paroecialis
eodem gaudet iure ac parochus.

Can. 490 — Ad oblationes quod attinet, quas occasione per-
functi ministerii pastoralis christifideles vicario faciunt, serventur
praescripta can. 470.

Can. 491 — Vicarius paroecialis ab Episcopo dioecesano aut
Administratore dicecesano amoveri potest, iusta de causa, firmo
praescripto can. 607, § 2.

Carur X
DE VICARIIS FORANEIS SEU DECANIS

Can. 492 - § 1. Vicarius foraneus, qui et decanus vel archi-
presbyter vocatur, est sacerdos qui vicariatui foraneo sen decana-
tui praeficitur.

§ 2. Nisi aliud iure particulari statuatur, vicarius foraneus
nominatur ab Episcopo dioecesano auditis pro suo prudenti iu-
dicio sacerdotibus in vicariatu de quo agitur ministerium im-
plentibus.

Can. 493 — § 1. Ad officium vicarii foranei, quod cum officio
parochi certae paroeciae non ligatur, Episcopus seligat sacerdotem
quem, inspectis loci ac temporis adiunctis, idoneum iudicaverit.

§ 2. Vicarius foraneus nominetur ad certum tempus, iure par-
ticulari determinatum.

§ 3. Vicarium foraneum iusta de causa, pro suo prudenti ar-
bitrio, Episcopus dioecesanus ab officio libere amovere potest.

Can. 494 — § 1. Vicario foraneo, praeter facultates iure par-

ticulari ei legitime tributas, officium et ius est:

1) actionem pastoralem in vicariatu communem promovendi
et coordinandi;

2) prospiciendi ut clerici sui districtus vitam ducant proprio
statui congruam, utque officiis suis diligenter satisfaciant;

3) providendi ut sacrae functiones secundum sacrae liturgiae
praescripta celebrentur, ut decor et nitor ecclesiarum et sacrae
supellectilis, maxime in celebratione eucharistica et custodia Sanc-

tissimi Sacramenti, accurate serventur, ut recte conscribantur et
debite custodiantur libri paroeciales, ut bona ecclesiastica sedulo
administrentur, utque domus paroecialis debita diligentia curetur,

§ 2. In Vicariatu sibi concredito vicarius foraneus:

1) operam det ut clerici, iuxta iuris particularis praescripta,
statutis ab eodem temporibus, praelectionibus, conventibus theo-
logicis aut conferentiis, ad normam can. 253, § 2, intersint;

2) curet ut presbyteris sui districtus subsidia spiritualia prae-
sto sint, atque maxime sollicitus sit de iis sacerdotibus qui in
difficilioribus versantur circumstantiis aut problematibus anguntur.

§ 3. Curet Vicarius foraneus ne parochi sui districtus, quos
graviter aegrotantes noverit, spiritualibus ac materialibus careant
auxilils, utque eorum qui decesserint, funera digne celebrentur,
provideat quoque ne, eis aegrotantibus vel decedentibus, libri,
documenta, sacra supellex aliaque quae ad ecclesiam pertinent,
depereant aut asportentur.

§ 4. Vicarius foraneus obligatione tenetur secundum determi-
nationem ab Episcopo dioecesano factam, sui districtus paroecias
visitare.

Carur X1
DE ECCLESIARUM RECTORIBUS

Can. 495 — Ecclesiarum rectores hic intelliguntur sacerdotes,
quibus cura demandatur alicuius ecclesiae, quae nec paroecialis
sit nec capitularis, nec adnexa domui communitatis Instituti vitae
consecratae aut clericorum Societatis, quae in eadem officia ce-
lebret.

Can. 496 — § I. Ecclesiae rector libere nominatur a loci Or-
dinario, salvo iure eligendi aut praesentandi, si cui legitime com-
petat; quo in casu loci Ordinarii est rectorem confirmare vel in-
stituere.

§ 2. Etiam si ecclesia pertineat ad aliquod clericale Institutum
vitae consecratae iuris pontificii, Ordinario loci competit rectorem
a Moderatore praesentatum instituere.

10

§ 3. Rector ecclesiae, quae coniuncta sit cum Seminario aliove
collegio quod a clericis regitur, est rector Seminarii vel collegii,
nisi aliter loci Ordinarius constituerit.

Can. 497 — Salvo can. 233, functiones paroeciales de quibus
in can. 469, nn. 1-7, in ecclesia sibi commissa rectorl peragere
non licet, nisi consentiente aut, si res ferat, delegante parocho.

Can. 498 — Potest rector in ecclesia sibi commissa liturgicas
celebrationes etiam sollemnes peragere, salvis legitimis fundationis
legibus, atque dummodo de iudicio loci Ordinario non noceant
ministerio paroeciali.

Can. 499 — Ubi id opportunum ipsi videatur potest loci Or-
dinarius rectori praecipere ut determinatas in ecclesia sua pro
populo celebret functiones etiam paroeciales, necnon ut ecclesia
pateat certis christifidelium coetibus ibidem liturgicas celebrationes
peracturis.

Can. 500 - Sine rectoris aliusve legitimi Superioris licentia,
nemini licet in ecclesia Eucharistiam celebrare, Sacramenta admi-
nistrare aliasve sacras functiones peragere; quae vero licentia
detur aut denegetur ad normam iuris.

Can. 501 - Ecclesiae rector, sub auctoritate loci Ordinarii
servatisque legitimis statutis et iuribus quaesitis, obligatione te-
netur prospiciendi ut sacrae functiones secundum normas liturgicas
et canonum praescripta digne in ecclesia celebrentur, onera fide-
liter adimpleantur, bona diligenter administrentur, sacrae supel-
lectilis atque aedium sacrarum conservationi et decori provideatur,
et ne quidpiam fiat quod sanctitati loci ac reverentiaec domo Dei
debitae quoquo modo non congruat.

Can. 502 — Rectorem ecclesiae, etsi ab aliis electum aut prae-
sentatum, loci Ordinarius ex lusta causa, pro suo prudenti arbitrio
ab officio amovere potest; quod si rector sit sodalis Instituti reli-
giosi aut Societatis vitae apostolicae, servetur, ad eius amotionem
quod attinet, praescriptum can. 607, § 2.



PARS III
DE CONSOCIATIONIBUS IN ECCLESIA

SECTIO 1
DE INSTITUTIS VITAE CONSECRATAE

TITULUS I

NORMAE COMMUNES OMNIBUS
INSTITUTIS VITAE CONSECRATAE

Can. 503 - § 1. Vita per consiliorum evangelicorum profes-
sionem consecrata est stabilis vivendi forma qua fideles, Christum,
sub actione Spiritus Sancti, pressius sequentes, Deo summe dilecto
totaliter dedicantur, ut, in Eius honorem atque Ecclesiae aedifica-
tionem mundique salutem novo et peculiari titulo dediti, caritatis
perfectionem in servitio Regni Dei consequantur et, praeclarum
in Ecclesia signum effecti, caelestem gloriam praenuntient.

§ 2. Quam vivendi formam in Institutis vitae consecratae, a
competenti Ecclesiae auctoritate canonice erectis, libere assumunt
christifideles, qui per vota aut alia sacra ligamina iuxta proprias
Institutorum leges, consilia evangelica castitatis, paupertatis et
oboedientiae servanda profitentur et per caritatis perfectionem,
ad quam eadem ducunt, Ecclesiae eiusque mysterio speciali modo
coniunguntur.

Can. 504 — § 1. Status eorum qui in huiusmodi Institutis
consilia evangelica profitentur, ad vitam et sanctitatem Ecclesiae
inconcusse pertinet et ideo ab omnibus in eadem Ecclesia fovendus
et promovendus est.

§ 2. Ad hunc statum quidam christifideles specialiter a Deo
vocantur ut in vita Ecclesiae peculiari dono fruantur et, secundum
finem et spiritum Instituti, eiusdem missioni salvificae prosint.

Can. 505 - § 1. Consilia evangelica in Christi Magistri doc-
trina et exemplis fundata, donum sunt divinum quod Ecclesia a
Domino accepit et gratia eius semper conservat.

§ 2. Competentis Ecclesiae auctoritatis est consilia evangelica
interpretari, eorumdem praxim legibus moderari atque stabiles
inde vivendi formas canonica approbatione constituere necnon,
pro parte sua, curare ut Instituta secundum spirttum fundatorum
et sanas traditiones crescant et floreant.

Can. 506 — Permulta in Ecclesia sunt Instituta vitae conse-
cratae variis Spiritus charismatibus ornata, quae donationes ha-
bent, secundum gratiam quae data est eis differentes: Christum
enim pressius sequuntur sive orantem, sive Regnum Dei annun-
tiantem, sive hominibus benefacientem sive cum eis in saeculo
conversantem, semper autem voluntatem Patris facientem.

Can. 507 - Fundatorum mens atque proposita a competenti
auctoritate ecclesiastica sancita circa naturam, finem, spiritum et
indolem Instituti, necnon eius sanae traditiones, quae omnia pa-
trimonium eiusdem Instituti constituunt, ab omnibus fideliter ser-
vanda sunt.

Can. 508 — Episcopi dioecesani, in suo quisque territorio, In-
stituta vitae consecratae formali decreto erigere possunt, dum-
modo Sedes Apostolica consulta fuerit.

Can. 509 — Aggregatio alterius Instituti vitae consecratac ad
alterum reservatur competenti auctoritati Instituti aggregantis,
salva semper canonica autonomia Instituti aggregati.

Can. 510 — Dividere Institutum in partes, quocumque no-
mine veniant, novas erigere, ercctas coniungere vel aliter circum-
scribere ad competentem Instituti auctoritatem pertinet.

Can. 511 - Fusiones et uniones Institutorum vitae consecra-
tae uni Sedi Apostolicae reservantur; eidem quoque reservantur
confoederationes et foederationes.

Can. 512 - Immutationes in Institutis vitae consecratae ea
afficientes quae Sedi Apostolicae approbata fuerunt absque eiu-
sdem beneplacito fieri nequeunt.

Can. 513 - § . Institutum supprimere ad unam Sedem Apo-
stolicam spectat, cui etiam reservatur de eius bonis temporalibus
statuere.

§ 2. Instituti partes supprimere ad auctoritatem competentem
eiusdem Instituti pertinet.

Can. 514 - § 1. Singulis Institutis iusta autonomia vitae, prae-
sertim regiminis, agnoscitur gqua gaudeant in Ecclesia propria
disciplina atque integrum servare valeant suum patrimonium de
guo in can. 507.

§ 2. Episcoporum est hanc autonomiam tueri atque fovere.

Can. 515 - § 1. Ad propriam singulorum Institutorum voca-
tionem et identitatem fidelius tuendam, in cuiusvis Instituti co-
dice fundamentali seu Constitutionibus contineri debent, praeter
ea quae in can. 507 servanda statuuntur, normae fundamentales
circa Instituti regimen et sodalium disciplinam, membrorum in-
corporationem atque institutionem, necnon sacrorum ligaminum
proprium obiectum.

§ 2. Codex huiusmodi, a competenti auctoritate Ecclesiae ap-
probatur et tantummodo cum eiusdem consensu mutari potest.

§ 3. In hoc codice spiritualia et iuridica apte componantur;
normae tamen absque necessitate ne multiplicentur.

§ 4. Caeterac normae a competenti Instituti auctoritate sta-
tutae apte in alus codicibus colligantur, quae tamen iuxta exi-
gentias locorum et temporum congrue recognosci et aptari possunt.

Can. 516 — § 1. Instituta vitae consecratae, suapte natura,
neque clericalia neque laicalia sunt.

§ 2. Institutum clericale dicitur quod, ratione finis seu pro-
positi a Fundatore intenti vel vi legitimae traditionis, sub mode-
ramine est clericorum, exercitium ordinis sacri assumit et uti tale
ab Ecclesiae auctoritate agnoscitur.

§ 3. Institutum vero laicale appellatur quod, vi charismatis
proprii exercitium ordinis sacri non includentis, munus habet

proprium in Ecclesia a Fundatore vel vi legitimae traditionis
definitum, et uti tale ab Ecclesia agnoscitur.

Can. 517 - Institutum vitae consecratae dicitur iuris ponti-
ficii quod a Sede Apostolica erectum aut per eiusdem formale
decretum approbatum est; iuris vero dioecesani quod ab Episcopo
dioecesano erectum, approbationis decretum a Sede Apostolica
non est consecutum.

Can. 518 — § 1. Instituta vitae consecratae, utpote ad Dei
totiusque Ecclesiae servitium speciali modo dicata, Supremae
eiusdem auctoritati peculiari ratione subduntur.

§ 2. Singuli sodales Summo Pontifici, tanquam Supremo eo-
rum Superiori, etiam ratione sacri vinculi oboedientiae parere
tenentur.

Can. 519 — Ut melius Institutorum bono atque apostolatus
necessitatibus provideatur, Summus Pontifex, ratione sui in uni-
versam Ecclesiam primatus, intuitu utilitatis communis Instituta
vitae consecratae ab Ordinariorum loci iurisdictione eximere po-
test sibique soli vel alii ecclesiasticae auctoritati subiicere.

Can. 520 - § 1. Quo melius Institutorum communio cum
Sede Apostolica foveatur, modo et tempore ab eadem statutis,
quilibet Supremus Moderator brevem conspectum status et vitae
Instituti eidem Apostolicae Sedi mittat.

§ 2. Cuiuslibet Instituti Moderatores promoveant notitiam do-
cumentorum Sanctae Sedis quae sodales sibi concreditos respiciunt
eorumque observantiam curent.

Can. 521 — § 1. Firmo praescripto can. 514, Instituta iuris
pontificii immediate et exclusive potestati Sedis Apostolicae subi-
ciuntur in regimine interno et disciplina.

§ 2. Sodales horum Institutorum subsunt Ordinarii loci pote-
stati in casibus a lure expressis, ratione habita indolis et finis
uniuscuiusque Instituti et servata eiusdem Instituti disciplina.

§ 3. In omnibus in quibus religiosi subsunt Ordinario loci,
possunt ab eodem poenis coerceri.

§ 4. Episcopus dioecesanus, urgente gravissima causa, sodali
Instituti vitae consecratae prohibere potest quominus in dioecesi
commoretur si eius Moderator maior monitus prospicere neglexe-
rit, re tamen ad Sanctam Sedem statim delata.

Can., 522 - § 1. Institutum iuris dioecesani, firmo can. 514,
remanet sub speciali cura Episcopi dioecesani.

§ 2. Episcopi sedis principis est Constitutiones approbare et
immutationes in eas legitime introductas confirmare, salvis iis in
quibus Apostolica Sedes manus apposuerit, necnon negotia maiora
totum Institutum respicientia tractare quae potestatem internae
auctoritatis superant, consultis tamen ceteris Episcopis dioecesanis,
si Institutum ad plures dioeceses propagatum fuerit.

§ 3. Episcopus dioecesanus potest dispensationes a Constitu-
tionibus concedere in casibus particularibus.

Can. 523 - Institutorum Superiores et Capitula in sodales ea
gaudent potestate quae iure universali et Constitutionibus defini-
tur, in Institutis autem religiosis clericalibus iuris pontificii pollent
insuper potestate ecclesiastica regiminis pro foro tam externo quam
interno.

Can. 524 § 1. In vitae consecratae Institutum admitti potest
quilibet catholicus, recta intentione praeditus, qui qualitates ha-
beat a iure universali et proprio requisitas nulloque detineatur
impedimento.

§ 2. Nullus admitti potest sine congrua praeparatione.

Can. 525 - § 1. Unumquodque Institutum, attentis indole et
finibus propriis, in suis Constitutionibus definiat modum quo con-
silia evangelica castitatis, paupertatis et oboedientiae, pro sua vi-
vendi ratione, servanda sunt.

§ 2. Sodales vero omnes debent non solum consilia evangelica
fideliter integreque servare sed etiam secundum ius proprium

Instituti vitam componere atque ita ad perfectionem sui status
contendere.

Can. 526 — Evangelicum castitatis consilium propter Regnum
coelorum assumptum, signum mundi futuri et fons uberioris fe-
cunditatis in indiviso corde, obligationem secumfert continentiae
perfectae in coelibato.

Can. 527 — Evangelicum consilium paupertatis ad imitatio-
nem Christi, qui propter nos egenus factus est cum esset dives,
praeter vitam re et spiritu pauperem, operose in sobrietate ducen-
dam et a terrenis divitiis alienam, secumfert dependentiam aut
limitationem in usu et dispositione bonorum ad normam iuris
proprii singulorum Institutorum.

Can. 528 ~ Evangelicum oboedientiae consilium, spiritu fidei
et amoris in sequela Christi usque ad mortem oboedienti suscep-
tum, obligat ad submissionem voluntatis erga legitimos Superiores,
vices Dei gerentes, secundum proprias Constitutiones praecipientes.

Can. 529 — Vita fraterna, unicuique Instituto propria, qua
sodales omnes in peculiarem veluti familiam in Christo coadunan-
tur, ita definiatur ut cunctis mutuo adiutorio evadat ad propriam
vocationem adimplendam. Fraterna autem communione, in cari-
tate radicata et fundata, exemplo sint sodales universalis in Christo
reconciliationis.

Can, 530 - § 1. Praeter vitae consecratae Instituta, Ecclesia
agnoscit vitam eremiticam seu anachoreticam, qua christifideles
arctiore a mundo secessu, solitudinis silentio, assidua prece et pae-
nitentia, suam in laudem Dei et mundi salutem vitam devovent.

§ 2. Eremita uti in vita consecrata Deo deditus in iure reco-
gnoscitur si tria evangelica consilia, voto vel alio sacro ligamine
firmata, publice profiteatur in manu Episcopi dioecesani et pro-
priam vivendi rationem sub ductu etusdem servet.

Can. 531 — § 1. Hisce vitae consecratae formis accedit ordo
virginum, quae sanctum propositum emittentes Christum pressius

sequendi ab Episcopo dioecesano iuxta probatum ritum liturgicum
Deo consecrantur, Christo Dei Filio mystice desponsantur et Eccle-
siae servitio dedicantur.

§ 2. Ad suum propositum fidelius servandum et ad servitium
Ecclesiae, earum statui consonum, mutuo adiutorio perficiendum,
virgines consociari possunt.

Can. 532 - Novas formas vitae consecratae approbare uni
Sedi Apostolicae reservatur. Episcopi dioecesani autem nova vitae
consecratae dona a Spiritu Sancto Ecclesiae concredita discernere
satagant et promotores adiuvent ut proposita quam melius expri-
mant et aptis statutis protegant, adhibitis praesertim generalibus
normis in hac parte contentis.

Can. 533 - Quae de Institutis vitae consecratae eorumque so-
dalibus statuuntur pari iure de utroque sexu valent, nisi ex con-
textu sermonis vel ex rei natura aliud constet.

TITULUS II
DE INSTITUTIS RELIGIOSIS

Carur 1

DE DOMIBUS RELIGIOSIS
EORUMQUE ERECTIONE ET SUPPRESSIONE

Can. 534 — § 1. Vita religiosa, utpote totius personae conse-
cratio, mirabile in Ecclesia manifestat connubium a Deo conditum,
futuri saeculi signum. Ita religiosus plenam suam consummat do-
nationem veluti sacrificium Deo oblatum quo tota eius exsistentia
fit continuus in caritate Dei cultus.

§ 2. Institutum religiosum est societas in qua sodales secun-
dum ius proprium vota publica perpetua vel temporaria elapso
tamen tempore renovanda nuncupant atque vitam fraternam in
communi ducunt.

§ 3. Testimonium publicum a religiosis Christo et Ecclesiae
reddendum illam secumfert a mundo separationem indoli et fini
cuiusque Instituti propriam.

Can. 535 - Communitas religiosa habitare debet in domo le-
gitime constituta sub auctoritate Superioris ad normam iuris de-
signati; singulae domus habeant saltem oratorium in quo Eucha-
ristia celebretur et asservetur ut vere sit centrum communitatis.

Can. 536 — § 1. Instituti religiosi domus eriguntur ab aucto-
ritate competenti iuxta Constitutiones, praevio Episcopi dioece-
sani consensu in scriptis dato.

§ 2. Domorum erectio fit prae oculis habita utilitate pro Ec-
clesia et Instituto atque in tuto positis iis quae ad vitam religiosam
sodalium rite agendam requiruntur iuxta proprios Instituti fines
et spiritum.

§ 3. Nulla domus erigatur nisi iudicari prudenter possit con-
grue sodalium necessitatibus provisum iri.

§ 4. Ad erigendum monasterium monialium requiritur bene-
placitum Apostolicae Sedis et consensus Episcopi dioecesani in
scriptis datum.

Can. 537 — Consensus Episcopi dioecesani ad erigendam do-

mum religiosam alicuius Instituti secumfert ius:

1) vitam ducendi secundum indolem propriam et fines spe-
cificos Instituti;

2) opera Instituto propria exercendi ad normam iuris, salvis
conditionibus in consensu appositis;

3) pro Institutis clericalibus habendi ecclesiam, salvo prae-
scripto can. 1166, § 1, et sacra ministeria peragendi servatis de
lure servandis.

Can. 538 — Ut domus religiosa ad opera apostolica diversa
ab illis pro quibus constituta est destinetur, requiritur consensus
Episcopi dioecesani; non vero si agatur de conversione, quae,
salvis fundationis legibus, ad internum regimen et disciplinam
dumtaxat referatur.

Can. 539 — § 1. Domus religiosa canonicorum regularium et
monachorum sub proprii Moderatoris regimine et cura de se sui
iuris est, nisi Constitutiones aliter ferant.

§ 2. Domus sui iuris Moderator est de iure Superior maior.

Can. 540 - Monasteria monialium cuidam virorum Instituto
consociata propriam vitae rationem et regimen iuxta Constitu-
tiones obtinent. Mutua iura et obligationes ita definiantur ut
consociatio in spirituale bonum proficiat.

Can. 541 — Monasterium sui iuris quod praeter proprium mo-
deratorem alium superiorem maiorem non habet, nec alicui reli-
giosorum Instituto ita consociatum est ut eiusdem Superior vera
potestate Constitutionibus determinata in tale monasterium gau-
deat, ad normam iuris peculiari vigilantiae Episcopi dioecesani
committitur.

Can. 542 — § 1. Domus religiosa supprimi potest a Supremo
Moderatore ad normam Constitutionum, consulto Episcopo dioe-
cesano. De bonis domus suppressae provideat ius proprium Insti-
tuti, salvis fundatorum vel offerentium voluntatibus et iuribus
legitime quaesitis.

§ 2. Suppressio unicae domus Instituti ad Sanctam Sedem
pertinet, cui etiam reservatur de bonis in casu statuere.

§ 3. Supprimere domum sui iuris de qua in can. 539 est Ca-
pituli generalis nisi Constitutiones aliter ferant.

§ 4. Monialium monasterium sui iuris supprimere ad Sedem
Apostolicam pertinet, servatis ad bona quod attinet praescriptis
Constitutionum.

Carutr 11
DE INSTITUTORUM REGIMINE

Art. 1

De SupteriorRIBUS ET (CONSILIIS

Can. 543 — Superiores suum munus adimpleant suamque po-
testatem exerceant ad normam iuris proprii et universalis.

Can. 544 — Superiores in spiritu servitii suam potestatem a
Deo per ministerium Ecclesiae receptam exerceant. Voluntati igi-
tur Dei in munere explendo dociles subditos regant qua filios Dei

et cum reverentia personae humanae illorum voluntariam oboe-
dientiam promoventes, libenter eos audiant necnon eorum conspi-
rationem in bonum Instituti et Ecclesiae foveant, firma tamen sua
auctoritate decernendi et praecipiendi quae agenda sunt.

Can. 545 — Superiores suo officio sedulo incumbant et una
cum sodalibus sibi commissis studeant aedificare fraternam in
Christo communitatem in qua Deus ante omnia quaeratur et dili-
gatur. Sodales igitur nutriant frequenti verbi Dei pabulo et addu-
cant ad sacrae Liturgiae celebrationem. Eis exemplo sint in vir-
tutibus colendis et in observantia legum et traditionum proprii
Instituti; eorum necessitatibus personalibus convenienter subve-
niant, infirmos sollicite curent ac visitent, corripiant inquietos,
consolentur pusillanimes, patientes sint ad omnes.

Can. 546 — Superiores maiores sunt qui totum regunt Insti-
tutum vel eius provinciam vel partem eidem aequiparatam vel
domum sui iuris eorumque vicarii. His accedunt Abbas Primas et
Superior Congregationis monasticae, qui tamen non habent om-
nem potestatem quam ius universale Superioribus maioribus
tribuit.

Can. 547 — Plurium domorum coniunctio sub eodem Supe-
riore partem immediatam eiusdem Instituti constituens, ab auc-
toritate legitima canonice erecta, nomine venit Provinciae.

Can. 548 — Supremus Moderator potestatem obtinet in om-
nes Instituti provincias, domos et sodales, exercendam secundum
ius proprium; ceteri Superiores ea gaudent intra fines sui muneris.

Can. 549 — Ut sodales ad munus Superioris valide nominen-
tur aut eligantur, requiritur congruum tempus, a lure proprio
determinandum, post professionem perpetuam vel definitivam in
Instituto transactam.

Can. 550 — § 1. Superiores ad certum et conveniens temporis
spatium iuxta naturam et necessitatem Instituti constituantur, nisi
pro Supremo Moderatore et pro Superiortbus domus sui iuris
Constitutiones aliter ferant.

§ 2. Ius proprium aptis normis provideat ne Superiores ad
tempus definitum constituti diutius sine intermissione in regiminis
officiis versentur.

§ 3. Possunt tamen durante munere ab officio amoveri vel in
aliud transferri ob causas in iure proprio statutas.

Can. 551 — § 1. Supremus Instituti Moderator electione ca-
nonica constituatur ad normam Constitutionum.

§ 2. Electionibus Superioris monasterii sui iuris de quo in can.
541 et supremi Moderatoris Instituti iuris dioecesani praeest Epi-
scopus sedis principis.

§ 3. Ceteri Superiores ad normam Constitutionum constituan-
tur; ita tamen ut si eligantur confirmationc Superioris maioris
competentis indigeant; si vero a Superiore nominentur apta con-
sultatio praecedat.

Can. 552 — Superiores in collatione officiorum et sodales in
electionibus normas iuris universalis et proprii servent, abstineant
a quovis abusu et acceptione personarum et nihil praeter Deum et
bonum Instituti prae oculis habentes, nominent aut eligant quos
in Domino vere dignos et aptos sciant. Caveant praeterea in
electionibus a suffragiorum procuratione sive directe sive indirecte
tam pro seipsis quam pro aliis.

Can. 553 — § 1. Ad normam Constitutionum, Superiores pro-
prium habeant Consilium, cuius opera in munere exercendo utan-
tur oportet.

§ 2. Praeter casus in ture universali praescriptis, ius proprium
determinet casus in quibus consensus vel consilium ad valide
agendum requiratur ad normam can. 124 exquirendum, salvis
ulterioribus determinationibus a iure proprio appositis.

Can. 554 — § 1. Superiores qui a iure proprio Instituti ad
hoc munus designantur, statis temporibus domos et sodales sibi
commissos iuxta normas eiusdem iuris proprii visitent.

§ 2. Episcopi dioecesani ius et officium est visitare etiam quoad

disciplinam religiosam:

1) monasteria sui iuris de quibus in can. 541;

2) singulas domos Instituti iuris dioecesani in proprio terri-
torio sitas.

§ 3. Sodales cum visitatore fiducialiter agant, cui legitime in-
terroganti respondere tenentur secundum veritatem in caritate;
nemini vero fas est quoquo modo sodales ab hac obligatione aver-
tere aut visitationis scopum aliter impedire.

Can. 555 — In sua quisque domo Superiores commorentur
nec ab eadem discedant, nisi ad normam iuris proprii.

Can. 556 — § 1. Superiores sodalibus debitam agnoscant li-
bertatem circa Paenitentiae sacramentum et conscientiae mode-
ramen salva tamen Instituti disciplina.

§ 2. Solliciti sint Superiores ad normam iuris propril ut soda-
libus idonei confessarii praesto sint apud quos frequenter confi-
teri possint.

§ 3. In monasteriis monialium, in domibus formationis et in
communitatibus numerosioribus laicalibus habeantur confessarii
ordinarii ab Ordinario loci probati collatis consiliis cum commu-
nitate, nulla tamen facta obligatione ad illos accedendi.

§ 4. Subditorum confessiones Superiores ne audiant nisi sponte
sua sodales id petant.

§ 5. Sodales cum fiducia Superiores adeant, quibus animum
suum libere ac sponte aperire possunt. Vetantur autem Superio-
res eos quoquo modo inducere ad conscientiae manifestationem
sibi peragendam.

Art. 2
De CariTuLss

Can. 557 - § 1. Capitulum generale, quod supremam aucto-
ritatem ad normam Constitutionum in Instituto obtinet, ita cfior-
metur ut totum Institutum repraesentans, verum signum eiusdem
unitatis in caritate evadat. Eius praecipue est: charisma Instituti

proprium tueri et accommodatam renovationem iuxta ipsum pro-
movere, moderatorem supremum eligere, maiora negotia tractare
necnon normas edicere, quibus omnes parere tenentur.

§ 2. Compositio et ambitus potestatis Capituli definiantur in
Constitutionibus; ius proprium ulterius determinet ordinem ser-
vandum in celebratione Capituli, praesertim quoad electiones et
rerum agendarum rationes.

§ 3. Iuxta normas in iure proprio determinatas, non modo
provinciae et communitates locales, sed etiam quilibet sodalis
optata sua et suggestiones Capitulo Generali libere mittere valet.

Can. 558 - lus proprium accurate determinet quae pertinent
ad alia Instituti Capitula et ad alias similes coadunationes nempe
ad eorum naturam, auctoritatem, compositionem, modum proce-
dendi et tempus celebrationis.

Can. 559 — § 1. Organa participationis vel consultationis mu-
nus sibi commissum fideliter expleant ad normam iuris universa-
lis et proprii atque suo quaeque modo curam et participationem
omnium sodalium pro bono totius Instituti vel communitatis
exprimant.

§ 2. In his mediis participationis et consultationis instituendis
et adhibendis sapiens servetur discretio, atque modus eorum agendi
indoli et fini Instituti sit conformis.

Art. 3

DE BONIS TEMPORALIBUS EORUMQUE ADMINISTRATIONE

Can. 560 — § 1. Instituta, Provinciae et domus, utpote per-
sonae 1uridicae ipso iure, capaces sunt acquirendi, possidendi,
administrandi et alienandi bona temporalia, nisi haec capacitas
in Constitutionibus excludatur vel coarctetur.

§ 2. Vitent tamen omnem speciem luxus, immoderati lucri et
bonorum cumulationis.

Can. 561 — § 1. Bona temporalia Institutorum religiosorum,
utpote ecclesiastica, reguntur normis iuris patrimonialis universa-
lis Ecclesiae, nisi aliud expresse caveatur.

§ 2. Quodlibet tamen Institutum aptas normas statuat de usu
et administratione bonorum quibus paupertas sibi propria foveatur,
tueatur et exprimatur.

Can. 562 - § 1. In quolibet Instituto habeatur oeconomus ad
normam luris proprii constitutus et similiter in qualibet Provincia
quae a Superiore maiore regitur, qui administrationem bonorum
gerant sub directione respectivi Superioris. Etiam in communita-
tibus localibus instituatur, in quantum fieri potest, oeconomus a
Superiore locali distinctus.

§ 2. Tempore et modo a iure proprio statutils, oeconomi et
alii administratores rationem reddant auctoritati competenti pe-
ractae administrationis.

Can. 563 — Monasteria sui iuris de quibus in can. 541 Ordi-
nario loci rationem administrationis reddere debent semel in anno;
loci Ordinario insuper ius esto cognoscendi de rationibus oecono-
micis domus religiosae iuris dioecesani.

Can. 564 — § 1. luris proprii est, intra ambitum iuris univer-
salis, determinare actus qui finem et modum ordinariae admini-
strationis excedunt atque ea statuere quae ad valide ponendum
actum extraordinariae administrationis necessaria sunt.

§ 2. Expensas et actus iuridicos ordinariae administrationis
valide, praeter Superiores, faciunt, intra fines sui muneris, offi-
ciales quoque qui in iure proprio ad hoc designantur.

§ 3. Ad validitatem alienationis et cuiuslibet negotii in quo
patrimonium personae iuridicae peior fieri potest requiritur licen-
tia in scripto data Superioris competentis cum interventu sui
consilii ad normam iuris. Si tamen agatur de negotio quod sum-
mam a Sancta Sede pro cuiusque regione definitam superat aut
de rebus ex voto Ecclesiae donatis vel de rebus pretiosis artis vel
historiae causa requiritur insuper ipsius Sanctae Sedis licentia.

§ 4. Pro monasteriis sui iuris de quibus in can. 541, et Institu-
tis 1uris dioecesani accedat necesse est consensus Ordinarii loci in
scriptis praestitus.

Can. 565 — § 1. Si persona iuridica debita et obligationes
contraxerit etiam cum Superiorum licentia, ipsa tenetur de eisdem
respondere.

§ 2. Si sodalis cum licentia Superioris contraxerit de suis bo-
nis, ipse respondere debet, si vero de mandato Superioris nego-
tium Instituti gesserit, Institutum respondere debet.

§ 3. Si contraxerit religiosus sine ulla Superiorum licentia,
ipse respondere debet, non autem persona iuridica.

§ 4. Firmum tamen esto, contra eum, in cuius rem aliquid
ex inito contractu versum est, semper posse actionem institui.

§ 5. Caveant Superiores religiosi ne debita contrahenda per-
mittant, nisi ccrto constet ex consuctis reditibus posse debiti foe-
nus solvi et intra tempus non nimis longum per legitimam amorti-
zationem reddi summam capitalem.

Can. 566 — Instituta, ratione habita singulorum locorum, te-
stimonium caritatis et paupertatis quasi collectivum reddere sata-
gant et pro viribus ex propriis bonis aliquid conferant ad alias
Ecclesiae necessitates ¢t egenorum sustentationem.

Carur III

DE CANDIDATORUM ADMISSIONE
ET DE SODALIUM INSTITUTIONE

Art. 1
DE ADMISSIONE IN NOVITIATUM

Can. 567 — Tus candidatos admittendi ad novitiatum perti-
net ad Superiores maiores ad normam iuris proprii.

Can. 568 — Superiores vigilanti cura eos tantum admittant
qui, praeter aetatem requisitam, habeant valetudinem, aptam in-
dolem et sufficientes maturitatis qualitates ad vitam Instituti pro-

il

priam ineundam; quae valctudo, indoles et maturitas compro-
bentur adhibitis etiam, si opus fuerit, peritis, salvo iure inviolabili
personae ad propriam intimitatem tuendam.

Can. 569 — § 1. Invalide ad novitiatum admittitur:

1) qui decimum septimum aetatis annum nondum comple-
verit;

2) coniux, durante matrimonio;

3} qui sacro vinculo cum aliquo Instituto vitae consecratac
actu obstringitur vel in aliqua Societate vitae apostolicae incor-
poratus est, salvo praescripto can. 610;

4) qui Institutum ingreditur vi, metu gravi aut dolo induc-
tus, vel quem Superior codem modo inductus recipit;

5) qui occultaverit suam admissionem in aliquod Institutum
vitae consecratae aut in aliquam Societatem vitae apostolicae.

§ 2. Constitutiones possunt alia impedimenta etiam ad vali-
ditatem admissionis constituere vel conditiones apponere.

Can. 570 — Superiores ad novitiatum ne admittant clericos
saeculares inconsulto loci Ordinario nec aere alieno gravatos qui
solvendum pares non sint.

Can. 571 - § 1. Candidati, antequam ad novitiatum admit-
tantur, exhibere debent testimonium baptismatis et confirmationis
necnon status liberi.

§ 2. Si agatur de admittendis clericis iisve qui in aliud Insti-
tutum vitae consecratae, in Societate vitac apostolicae vel in
Seminarium admissi fuerint, requiritur insuper testimonium re-
spective Ordinarii loci vel Superioris Maioris Instituti aut So-
cictatis vel rectoris Seminarii.

§ 3. Tus proprium exigere potest alia testimonia de requisita
idoneitate candidatorum et de immunitate ab impedimentis.

§ 4. Superiores alias quoque informationes, etiam sub secreto,
petere possunt, si ipsis necessarium visum [uerit.

Art. 2
DE NOVITIATU ET NOVITIORUM INSTITUTIONE

Can. 572 — Novitiatus, quo vita in Instituto incipitur, ad hoc
ordinatur ut novitii vocationem divinam, et quidem Instituti pro-
priam, penitius agnoscant, vivendi modum Instituti experiantur,
mente et corde eius spiritu informentur atque ipsorum proposi-
tum et idoneitas comprobentur.

Can. 573 - § 1. Novitiatus erectio, translatio et suppressio
fiant per decretum scripto datum Supremi Moderatoris Instituti
de consensu sui constlii.

§ 2. Novitiatus, ut validus sit, peragi debet in domo ad hoc
rite designata. In casibus particularibus et ad modum exceptionis,
ex concessionc Moderatoris Supremi de consensu sui consilii, can-
didatus novitiatum peragere potest in alia Instituti domo, sub
moderamine alicuius probati religiosi, qui vices Magistri novitio-
rum gerat.

§ 3. Superior maior permittere potest ut novitiorum coetus,
per certa temporis spatia, in alia Instituti domo, a se designata,
commoretur.

Can. 574 — § 1. Novitiatus ut validus sit duodecim menses
in ipsa communitatc novitiatus peragendos complecti debet, firmo
praescripto can. 573, § 3.

§ 2. Ad novitiorum institutionem perficiendam, Constitutiones,
praeter tempus de quo in § I, unum vel plura exercitationis apo-
stolicae tempora extra communitatem novitiatus peragenda sta-
tucre possunt.

§ 3. Novitiatus ultra biennium ne extendatur.

Can. 575 — § 1. Salvis praescriptis can. 573, § 3 et can. 574,
§ 2, absentia 2 domo novitiatus quae tres menses, sive continuos
sive intermissos, superat, novitiatum invalidum reddit. Absentia
quae quindecim dies superat suppleri debet.

§ 2. Dc venia competentis Superioris Maioris prima professio
anticipari potest, non ultra quindecim dics.

Can. 576 — § 1. Scopus novitiatus exigit ut novitii sub direc-
tione magistri efformentur iuxta rationem institutionis a iure pro-
prio definiendam.

§ 2. Regimen novitiorum, sub auctoritate Superiorum maio-
rum, uni magistro reservatur.

Can. 577 - § 1. Novitiorum magister sit sodalis Instituti qui
a votis perpetuis professus sit et legitime designatus.

§ 2. Magistro, si opus fuerit, cooperatores dari possunt qui ei
subsint quoad moderamen novitiatus et institutionis rationem.

§ 3. Novitiorum institutioni praeficiantur sodales scdulo prae-
parati qui, aliis oneribus non impediti, munus suum fructuose et
stabili modo absolvere possint.

Can. 578 — § 1. Magistri eiusque cooperatorum est novitio-
rum vocationem discernere et comprobare atque eos gradatim ad
vitam perfectionis Instituti propriam rite ducendam efformare.

§ 2. Novitii ad virtutes humanas et christianas excolendas ad-
ducantur; per orationem et sui abnegationem in pleniorem per-
fectionis viam introducantur; ad mysterium salutis contemplan-
dum et sacras Scripturas legendas et meditandas instruantur; ad
Dei cultum in sacra Liturgia excolendum praeparentur; in ratione
vitae Deo hominibusque in Christo per consilia evangelica conse-
cratae instituantur; de Instituti indole et spiritu, fine et disciplina,
historia et vita edoceantur atque amore erga Ecclesiam eiusque
sacros Pastores imbuantur.

§ 3. Novitii, propriae responsabilitatis conscii, ita cum magi-
stro suo active collaborent ut gratiae divinae vocationis fideliter
respondeant.

§ 4. Curent Instituti sodales ut in opere institutionis novitio-
rum pro parte sua cooperentur vitae exemplo et oratione.

§ 5. Tempus de quo in can. 574, § 1 in formatione novitiatus
proprie impendatur, ideoque novitii ne occupentur in studiis et
officiis quae hanc formationem non directe inserviunt.

Can. 579 — § 1. Novitius Institutum libere deserere potest;
auctoritas autem competens Instituti potest eum dimittere.

§ 2. Exacto novitiatu, si idoneus iudicetur, novitius ad profes-
sionem temporariam admittatur, secus dimittatur, vel, si dubium
supersit de eius idoneitate, potest probationis tempus a Superiore
maiore prorogari ad normam iuris proprii, non tamen ultra sex
menses.

Art. 3
DE PROFESSIONE RELIGIOSA

Can. 580 — Professione religiosa sodales tria consilia evange-
lica observanda voto pubblico assumunt, Deo per Ecclesiae mini-
sterium consecrantur et Instituto incorporantur cum iuribus et
officiis iure definitis.

Can. 581 — Professio temporaria ad tempus in iure proprio
definitum emittatur, quod neque triennio brevius neque sexennio
longius sit.

Can. 582 - Ad validitatem professionis temporariae requiritur:

1) decimus saltem octavus aetatis annus completus;

2} novitiatus valide peractus;

3) admissio a competenti Superiore cum voto sui consilii
ad normam iuris libere facta;

4) sit expressa et libera;

5) ut a legitimo Superiore per se vel per alium recipiatur.

Can. 583 — § 1. Expleto tempore ad quod professio emissa
fuerit, rcligiosus, qui sponte petat et idoneus iudicetur, ad reno-
vationem prolessionis vel ad professionem perpetuam admittatur,
secus discedat.

§ 2. Si opportunum vero videatur periodus professionis tem-
porariae a competenti Superiore, iuxta ius proprium, prorogari
potest, ita tamen ut totum tempus quo sodalis votis temporariis
adstringitur non superet novennium.

§ 3. Professio perpetua anticipari potest ex iusta causa non
tamen ultra trimestrem.

Can. 584 — Praeter conditiones de quibus in can. 582, 3), 4)
et 5) aliasque a iure proprio appositas, ad validitatem professionis
perpetuae requiritur:

1) vigesimus primus saltem aetatis annus completus;
2) praevia professio temporaria saltem per triennium, salvo
praescripto can. 383, § 3.

Art. 4
DE RELIGIOSORUM INSTITUTIONE

Can. 585 — § l. In singulis Institutis, post primam professio-
nem omnium sodalium institutio perficiatur ad vitam Instituti
propriam plenius ducendam et ad eius missionem aptius prose-
quendam.

§ 2. Quapropter ius proprium rationem definire debet huius
institutionis eiusdemque durationis, attentis Ecclesiae necessitatibus
atque hominum temporumgque conditionibus prout a fine et indole
Instituti exigitur.

§ 3. Institutio sodalium qui ad sacros Ordines suscipiendos
praeparantur regitur propria Instituti ratione studiorum et iure
universali.

Can. 586 — § 1. Institutio sit systematica, capacitati sodalium
accomodata, spiritualis et apostolica, doctrinalis simul ac practica,
titulis etiam congruentibus, tam ecclesiasticis quam civilibus, pro
opportunitate obtentis.

§ 2. Perdurante tempore huius institutionis sodalibus officia et
opera ne committantur quae eam impediant.

Can. 587 — Per totam vitam religiosi formationem suam spi-
ritualem, doctrinalem et practicam sedulo prosequantur et Supe-
riores eis adiumenta et tempus ad hoc procurent.

Carputr 1V

DE INSTITUTORUM EORUMQUE
SODALIUM OBLIGATIONIBUS ET IURIBUS

Can. 588 — Religiosi sequelam Christi in Evangelio proposi-
tam et in Constitutionibus proprii Instituti expressam tamquam
supremam vitae regulam habeant.

Can. 589 - § 1. Rerum divinarum contemplatio et assidua
cum Deo in oratione unio omnium religiosorum primum ct prae-
cipuum sit officium.

§ 2. Sodales cotidie pro posse Sacrificio Eucharistico partici-
pent, Sanctissimumque Corpus Christi recipiant et ipsum Domi-
num In Sacramento praesentem adorent.

§ 3. Lectioni Sacrae Scripturae et orationi mentali vacent,
luxta iuris proprii praescripta Liturgiam Horarum digne cele-
brent, et alia pietatis exercitia peragant.

§ 4. Specialem erga Virginem Deiparam, omnis vitae conse-
cratae exemplar et tutamen, cultum, etiam mariano rosario, ce-
lebrent.

§ 5. Annua sacri recessus tempora fideliter servent.

Can. 590 — In animi erga Deum conversionem insistant reli-
giosi, conscientiam etiam cotidie examinent et Paenitentiae Sa-
cramentum frequenter accedant.

Can. 591 — § 1. Religiosi in propria. domo religiosa habitent
vitam communem servantes nec ab ea discedant nisi de licentia
sui Superioris. Si autem agatur de diuturna a domo absentia,
Superior maior, de consensu sui consilii atque iusta de causa, so-
dali concedere potest ut extra domum Instituti degere possit, non
tamen ultra annum, nisi causa infirmitatis curandae, ratione stu-
diorum aut apostolatus exercendi nomine Instituti.

§ 2. Sodalis, qui e domo religiosa illegitime abest cum animo
sese subducendi a potestatc Superiorum, sollicite ab eisdem quae-
ratur et adiuvetur ut redeat et in sua vocatione perseveret.

Can. 592 — In usu mediorum communicationis servetur ne-
cessaria discretio atque vitentur quae sunt vocationi propriae no-
civa et castitati personae consecratae periculosa.

Can. 593 § 1. In omnibus domibus clausura indoli et missioni
Instituti accomodata servetur secundum determinationes proprii
iuris, aliqua parte domus religiosae solis sodalibus semper reservata.

§ 2. Strictior disciplina clausurae in monasteriis ad vitam con-
templativam ordinatis servanda est.

§ 3. Monasteria monialium quae integre ad vitam contempla-
tivam ordinantur, clausuram iuxta normas ab Apostolica Sede
datas observare debent. Cetera monialium monasteria clausuram
propriae indoli accomodatam et in Constitutionibus definitam
servent.

§ 4. Episcopus dioecesanus facultatem habet ingrediendi, justa
de causa, intra clausuram monasteriorum monialium, quae sita
sunt in sua dioecesi, et permittendi, iusta et gravi de causa, ut
alil in clausuram admittantur, ac moniales ex ipsa egrediantur
ad tempus vere necessarium.

Can. 594 — § 1. Sodales spiritu evangelico ducti ante primam
professionem suorum bonorum administrationem cedant cui ma-
luerint et, nisi Constitutiones aliud ferant, de corum usu et usu-
fructu libere disponant. Testamentum autem, quod etiam in iure
civili sit validum, saltem ante professionem perpetuam condant.

§ 2. Ad has dispositiones justa de causa mutandas et ad quem-
libet actum ponendum in materia bonorum temporalium licentia
Superioris competentis ad normam iuris proprii indigent.

§ 3. Quidquid religiosus propria acquirit industria vel ratione
Instituti, acquirit Instituto. Quae ei ratione pensionis, subventionis
vel assecurationis quocumque modo obveniunt Instituto acquirun-
tur, nisi aliud iure proprio statuatur.

§ 4. Qui ex Instituti natura plene bonis suis renuntiare debet,
illam renuntiationem, f{orma, quantum fieri potest, ctiam iure
civili valida ante professionem perpetuam faciat a die emissae

professionis valitura. Idem faciat professus votorum perpetuorum
qui ad normam iuris proprii bonis suis pro parte vel totaliter de
licentia Supremi Moderatoris renuntiare velit.

§ 5. Professus qui bonis suis omnibus renuntiaverit, capacita-
tem acquirendi et possidendi amittit, ideoque actus voto pauper-
tatis contrarios invalide ponit. Quae autem ei post renuntiationem
obveniunt, Instituto cedunt ad normam iuris proprii.

Can. 595 — § 1. Religiosi habitum Instituti deferant ad nor-
mam luris proprii in signum suae consecrationis atque testimonium
paupertatis.

§ 2. Religiosi clerici Instituti quod proprium non habet habi-
tum vestem clericalem ad normam can. 258 assumant.

Can. 596 — Institutum debet sodalibus suppeditare omnia
quae ad normam Constitutionum necessaria sunt ad suae voca-
tionis finem assequendum.

Can. 597 - Religiosus munera et officia extra proprium Insti-
tutum ne recipiat absque licentia legitimi Superioris.

Can. 598 - Religiosi adstringuntur praescriptis cann. 251,
259, 260, 261, 262 et 264.

Carur V

DE APOSTOLATU INSTITUTORUM ET DE OPERIBUS
APOSTOLICIS EXERCENDIS

Can. 599 — Omnium religiosorum apostolatus primo in eo-
rum vitae consecratac testimonio consistit, quod foveant oratione
et paenitentia.

Can. 600 - Instituta quae integrc ad contemplationem ordi-
nantur in Corpore Christi mystico praeclaram semper partem
retinent: Deo enim eximium laudis sacrificium offerunt, populum
Dei sanctitatis uberrimis fructibus collustrant atque exemplo mo-
vent necnon arcana {ecunditate apostolica dilatant. Qua de causa,




146 Liber 1. De populo Dei

quantumvis actuosi apostolatus urgeat necessitas, sodales horum
Institutorum advocari nequeunt ut in variis ministeriis pastorali-
bus operam adiutricem praestent.

Can. 601 - § 1. In Institutis operibus apostolatus deditis,
apostolica actio ad ipsam eorundem naturam pertinet. Proinde,
tota vita sodalium spiritu apostolico imbuatur, tota vero actio
apostolica spiritu religioso informetur.

§ 2. Actio apostolica ex intima cum Deo unione semper pro-
cedat eandenque confirmet et foveat.

§ 3. Actio apostolica, nomine et mandato Ecclesiae exercenda,
in communione ecclesiali peragatur.

Can. 602 - Laicalia Instituta, tum virorum tum mulierum,
per misericordiae opera spiritualia et corporalia munus pastorale
Ecclesiae adimplent hominibusque diversissima praestant servitia;
quare In suae vocationis gratia fideliter permaneant.

Can. 603 — § 1. Supcriores et sodales missionem et opera
Instituti propria fideliter retineant; ea tamen attentis temporum
et locorum necessitatibus prudenter accommodent, novis etiam et
opportunis mediis adhibitis.

§ 2. Instituta autem speciali cura adiuvent, si quas habeant
associationes christifidelium sibi coniunctas ut genuino spiritu suae
familiae imbuantur.

Can. 604 — § 1. In apostolatu externo exercendo religiosi pro-
priis Superioribus subsunt et disciplinae Instituti fideles perma-
nere debent, quam obligationcem ipsi Episcopi, st casus ferat, urgere
ne omittant.

§ 2. Subsunt quoque religiosi potestati Episcoporum, quos de-
voto obsequio ac rcverentia prosequi tenentur, in iis quac curam
amimarum, excrcittum publicum cultus divini et alia apostolatus
opera respiciunt.

§ 3. In operibus apostolatus religiosorum ordinandis Episcopi
dioccesani et Superiores religiosi collatis consilits procedant oportet.

Can. 605 — Inter varia Instituta et etiam inter eadem et
clerum saecularem ordinata foveatur cooperatio necnon, sub mo-
deramine Episcopi dioecesani, omnium operum ct actionum apo-
stolicarum coordinatio, salvis indole, fine singulorum Institutorum
legibusque fundationalibus.

Can. 606 — § 1. Opera quae ab Episcopo dioecesano com-
mittuntur religiosis, eiusdem Episcopi auctoritati et directioni sub-
sunt, firmo iure Superiorum religiosorum ad normam can. 604,
8§ 1 et 3.

§ 2. In his casibus ineatur conventio scripta inter Episcopum
dioecesanum et competentem Instituti Superiorem, qua, inter
alia, expresse et accurate definiantur quae ad opus explendum, ad
sodales eidem addicendos et ad res oeconomicas spectant.

Can. 607 — § 1. Si de officio ccclesiastico in dioecesi alicui
sodali religioso conferendo agatur, ab Episcopo dioecesano reli-
giosus nominatur, praesentante vel saltem assentiente competenti
Superiore.

§ 2. Religiosus ab officio commisso amoveri potest tam ad
nutum auctoritatis committentis, monito Superiore religioso, quam
Superioris, monito committente, non requisito alterius consensu.

Can. 608 — § 1. Cappellanus domus Instituti religiosi laicalis
ab Ordinatio loci nominatur.

§ 2. Cappellani est liturgicas functiones celebrare aut mode-
rari atque prospicere ut nihil in ecclesia fiat sanctitati loci contra-
rium; ipsi tamen non licet in regimine interno Instituti sese im-
miscere.

Can. 609 - § 1. Ecclesias et oratoria quibus christifideles ha-
bitualiter accedant, scholas aliasque opera religionis vel caritatis
sive spiritualis sive temporalis religiosorum, Episcopus dioecesanus
visitare potest, sive per se sive per alium, tempore visitationis
pastoralis et etiam in casu necessitatis; non vero scholas quae
exclusive pateant propriis Instituti alumnis.

§ 2. Quod si forte abusus deprehenderit, frustra Superiore re-
ligioso monito, propria auctoritate ipse per se providere potest.

Caputr VI
DE SEPARATIONE SODALIUM AB INSTITUTO

Art. 1
DE TRANSITU AD ALIUD INSTITUTUM

Can. 610 — § 1. Sodalis a votis pcrpetuis nequit a proprio ad
aliud Institutum religiosum transire nisi de consensu Supremi Mo-
deratoris utriusque Instituti cum suffragio deliberativo sui cuiusque
consili.

§ 2. Sodalis, post peractam probationem quae ad tres saltem
annos protrahenda est, ad professionem perpetuam in novo Insti-
tuto admitti potest. Si autem sodalis hanc professionem emittere
renuat vel ad eam emittendam a competentibus Superioribus non
admittatur, ad pristinum Institutum redeat, nisi indultum saecu-
larizationis ab Apostolica Sede obtinuerit.

§ 3. Ut religiosus a monasterio sui iuris ad aliud eiusdem Or-
dinis transire possit requiritur et sufficit consensus Superioris ma-
ioris utriusque monasterii et Capituli monasterii recipientis, salvis
aliis requisitis iure proprio statutis; nova professio non requiritur.

§ 4. Ius proprium determinet tempus et modum probationis
quae professioni sodalis in novo Instituto praemittenda est.

§ 5. Ut ad Institutum saeculare aut ad Societatem vitae apo-
stolicae vel ex illis ad Institutum religiosum fiat transitus requiritur
licentia Sanctae Sedis cuius mandatis standum est.

Can. 611 — § 1. Usque ad emissionem professionis in novo
Instituto, manentibus votis, iura et obligationes quas sodalis in
priori Instituto habebat suspenduntur; ab incepta tamen proba-
tione ipse ad observantiam iuris proprii novi Instituti tenetur.

§ 2. Per professionem in novo Instituto sodalis eidem incor-
poratur, cessantibus votis, iuribus et obligationibus praccedentibus.

Art. 2
DE EGRESSU AB INSTITUTO

Can. 612 — § 1. Supremus Moderator, de consensu sui con-
silii, sodali a votis perpetuis professo, gravi de causa concedere
potest indultum exclaustrationis, non tamen ultra tricnnium, prae-
vio consensu Ordinarii loci in quo commorari debet si agitur de
sacerdote. Indultum prorogare vel illud ultra triennium concedere
Sanctae Sedi vel, si de Institutis iuris dioecesani agitur, Episcopo
dioecesano reservatur.

§ 2. Pro monialibus indultum exclaustrationis concedere unius
Apostolicae Sedis est.

§ 3. Sodalis ita exclaustratus exoneratus habetur ab obligatio-
nibus quae cum suae vitae nova conditione componi nequeunt,
sub dependentia et cura manet suorum Superiorum et etiam Or-
dinarii loci si de sacerdote agitur. Voce tamen activa et passiva
caret.

Can. 613 - Petentc Supremo Moderatore de consensu sui con-
silii exclaustratio imponi potest a Sancta Sede pro sodali Instituti
iuris pontificii vel ab Episcopo dioecesano pro sodali Instituti iuris
dioecesani, ob graves causas, servata aequitate et caritate.

Can. 614 — § 1. Qui expleto professionis tempore ab Instituto
egredi voluerit, illud derelinquere potest.

§ 2. Qui, perdurante professione temporaria, gravi de causa,
Institutum derelinquere petit, a Supremo Moderatore de consensu
sui consilii consequi potest indultum ab Instituto discedendi.

Can. 615 — § 1. Sodalis, expleta professione temporaria, si
iustae causae adfuerint, a competenti Superiore maiore audito
suo consilio, a subsequenti professione emittenda excludi potest.

§ 2. Infirmitas physica vel psychica, ctiam post professionem
contracta, quae, de iudicio peritorum, sodalem, de quo in § 1,
reddit ineptum ad vitam in Instituto ducendam, causam constituit
eurn non admittendi ad professionem renovandam vel ad perpe-

tuam emittendam, nisi ob neglegentiam Instituti vel ob laborem
in Instituto peractum infirmitas contracta fuerit.

Can. 616 — § 1. Qui, expleto novitiatu vel post professionem,
legitime ab Instituto egressus fuerit, a Superiore supremo de con-
sensu sui consilii readmitti potest sine onere repetendi novitiatum;
eiusdem Superioris erit determinare congruam probationem prae-
viam professioni temporariae et tempus votorum ante professio-
nem perpetuam praemittendum, ad normam cann. 581 et 583.

§ 2. Eadem facultate gaudet Superior monasterii sui juris cum
consensu sul consilii.

Can. 617 — § 1. Professus a votis perpetuis indultum disce-
dendi ab Instituto ne petat, nisi ob gravissimas causas coram Do-
mino perpensas; petitionem suam deferat supremo Instituti Mo-
deratori, qui cam una cum voto suo eiusque comnsilii auctoritati
competenti transmittat. A

§ 2. Huiusmodi indultum in Institutis iuris pontificii Sedi Apo-
stolicae reservatur; in Institutis vero iuris dioecesani id etiam Epi-
scopus dioecesanus domus assignationis concedere potest.

Can. 618 — Indultum discedendi legitime concessum et sodali
notificatum, nisi in actu notificationis ab ipso sodali reiectum
[uerit, ipso iure secumfert dispensationem a votis necnon ab om-
nibus obligationibus ex professione ortis.

Can. 619 - Si sodalis sit sacerdos indultum non conceditur
priusquam inveniat Episcopum qui eum in dioecesi incardinet vel
saltem ad experimentum recipiat. Si ad experimentum recipiatur,
transacto quinquennio ipso iure dioecesi incardinatur, nisi Episco-
pus eum recusaverit.

Art. 3
DE DIMISSIONE SODALIUM

Can. 620 — § 1. Ipso facto dimissus ab Instituto habendus est
sodalis qui:
1} a fide catholica publice delecerit;
2) matrimonium contraxerit vel, etiam civiliter tantum, at-

tentaverit.

§ 2. His in casibus Superior Malor cum suo consilio nulla mora
interposita, collectis probationibus, declarationem facti emittat ut
iuridice constet de dimissione.

Can. 621 — § 1. Sodalis dimitti debet ob delicta de quibus in
cann. 1347, 1349 et 1350.

§ 2. His in causis, Superior Maior, collectis probationibus circa
facta et imputabilitatem, sodali dimittendo accusationem atque
probationes significet data eidem facultate sese delendendi. Acta
omnia a Superiore Maiore et a notario subscripta, una cum re-
sponsionibus sodalis scripto redactis ct ab ipso sodali subscriptis,
Supremo Moderatori transmittantur.

Can. 622 - § 1. Sodalis dimitti etiam potest ob alias causas,
dummodo sint graves, externae, imputabiles et iuridice compro-
batae, uti sunt: habitualis neglectus obligationum vitae consecra-
tae; reiteratae violationes sacrorum vinculorum; pertinax inoboe-
dientia legitimis praescriptis Superiorum in materia gravi; grave
scandalum ex culpabili modo agendi sodalis ortum; pertinax
sustentatio vel diffusio doctrinarum ab Ecclesiac Magisterio dam-
natarum; publica adhaesio ideologiis materialismo vel atheismo
infectis; illegitima absentia de qua in can. 591, § 2 per scmestre
protracta; aliae causae similis gravitatis a iure proprio Instituti
forte determinatae.

§ 2. Ad dimissionem sodalis a votis temporariis etiam causae
minoris gravitatis in iure proprio statutae sufficiunt.

Can. 623 — In casibus de quibus in can. 622, si Superior
Maior, audito suo consilio, censuerit processum dimissionis esse
inchoandum:

1) probationes colligat vel compleat;

2) sodalem scripto vel coram duobus testibus moneat cum
explicita comminatione subsecuturae dimissionis nisi resipiscat,
clare significata causa dimissionis et data sodali plena facultate
sese defendendi. Quod si monittio incassum cedat ad alteram mo-
nitionem spatio saltem quindecim dierum interposito procedat.

3) Si haec quoque monitio incassum cesserit et Superior
Maior cum suo consilio censuerit de incorregibilitate satis constare
et defensiones sodalis insufficientes esse, post quindecim dies ab
ultima monitione frustra elapsos, acta omnia ab ipso Superiore
Maiore et a notario subscripta una cum responsionibus sodalis ab
ipso sodali subscriptis Supremo Moderatori transmittat.

Can. 624 — In omnibus casibus de quibus in cann. 621 et
622 firmum semper manet ius sodalis cam Supremo Moderatore
communicandi et illi directe suas defensiones exhibendi.

Can. 625 — § 1. Supremus Moderator cum suo consilio, quod
ad validitatem saltem quatuor membris constare debet, collegia-
liter procedat ad probationes, argumenta et defensiones accurate
perpendendas, et, si per secretam suffragationem id decisum fuerit,
decretum dimissionis, expressis ad validitatem saltem summarie
motivis in iure et in facto, ferat.

§ 2. In monasteriis sui iuris de quibus in can. 541 dimissionem
dccernere pertinet ad Episcopum dioecesanum, cui Superior acta
a consilio suo recognita submittat.

Can. 626 — § 1. Decretum dimissionis exsecutioni mandatur
tradendo sodali exemplar ipsius decreti, in scriptis indicato, ad
validitatem, iure quo ipse gaudet recurrendi, intra decem dies a
recepta notificatione, ad Sanctam Sedem. Recursus effectum habet
suspensivum.

§ 2. Si agatur de Instituto iuris dioecesani vel de monasterio
de quo in can. 541, decretum exsecutioni mandari nequit nisi
fuerit ab Episcopo dioecesano ubi sita est domus confirmatum.

Can. 627 — Legitima dimissione ipso facto cessant vota necnon
iura et obligationes ex professione promanantia. Si tamen sodalis
sit clericus sacros ordines exercere nequit donec Episcopum in-
veniat qui eum post congruam probationem in dioecesi, ad nor-
mam can. 619, recipiat vel saltem exercitium sacrorum ordinum
permittat.

Can. 628 — § 1. Qui ab Instituto religioso legitime egredian-
tur vel ab eodem legitime dimissi fuerint, nihil ab eo repetere
possunt ob quamlibet operam in eo praestitam.

§ 2. Institutum tamen aequitatem et evangelicam caritatem
servet erga sodalem qui ab co separatur.

Can. 629 — In casu gravis scandali exterioris vel gravissimi
nocumenti Instituto imminentis sodalis statim a Superiore Maiore,
vel, si periculum sit in mora, a Superiori locali cum consensu
sui consilii, ¢ domo religiosa eici potest. Superior Maior, si opus
sit, dimissionis processum ad normam iuris instituendum curet,
aut rem Secdi Apostolicae deferat.

Can. 630 — De sodalibus qui ab Instituto sunt quomodocum-
que separati fiat mentio in relatione Sedi Apostolicae mittenda,
de qua in can. 520, § 1.

Carur VII
DE RELIGIOSIS AD EPISCOPATUM EVECTIS

Can. 631 — Religiosus ad Episcopatum evectus sut Instituti
sodalis remanet sed vi voti oboedientiae uni Romano Pontifici
obnoxius est, et obligationibus non adstringitur quas ipse pruden-
ter iudicet cum sua condicione componi non posse.

Can. 632 — Religiosus de quo supra:

1} si per professionem dominium bonorum amiserit, bono-
rum quae ipsi obveniunt habet usum, usufructum et administra-
tionem; proprietatem vero Episcopus dioecesanus aliique de qui-
bus in can. 348, § 2, acquirit Ecclesiae particulari; ceteri, Instituto
vel Sanctae Sedi, prout Institutum capax est possidendi vel minus;

2) si per professionem dominium bonorum non amiserit,
bonorum quae habebat, recuperat usum, usumfructum et admi-
nistrationem; quae postea ipsi obveniant, sibi plenc acquirit;

3) in utroque autem casu de bonis, quae ipsi obveniunt non
intuitu personae, debet disponere secundum offerentium volun-
tatem.

12

Can. 633 — § 1. Religiosus Episcopus emeritus habitationis
sedem sibi eligat etiam extra domos sui Instituti, nisi aliud a
Sede Apostolica provisum fuerit,

§ 2. Quoad eius congruam et dignam sustentationem, si cui-
dam dioecesi inserviverit, servetur can. 369, § 2, nisi Institutum
proprium illam sustentationem providere voluerit; secus Sedes
Apostolica aliter provideat.

Carut VIII
DE CONFERENTIIS SUPERIORUM MAIORUM

Can. 634 — Superiores Maiores utiliter in Conferentiis scu
Consiliis associare possunt ut, collatis virtbus, adlaborent ad finem
singulorum Institutorum, salvis semper eorum autonomia et pro-
prio charismate, plenius assequendum, ad communia negotia per-
tractanda necnon ad congruam coordinationem et cooperationem
cum Episcoporum Conferentiis ct etiam cum singulis Episcopis
instaurandam.

Can. 635 — Conferentiae Superiorum Maiorum sua habeant
statuta a Sancta Sede approbata, a qua unice, etiam in pcrsonam
iuridicam, erigi possunt et sub cuius supremo moderamine manent.

TITULUS II1
DE INSTITUTIS SAECULARIBUS

Can. 636 — Institutum saeculare cst institutum vitae conse-
cratae, in quo christifideles in saeculo viventes ad caritatis perfec-
tionem contendunt atque ad mundi sanctificationcm praesertim
ab intus conferunt.

Can. 637 — Instituti saecularis sodalis per suam consecratio-
nem propriam in populo Dei canonicam condicionem, sive laica-
lem sive clericalem, non mutat, servatis iuris praescriptis Instituta
vitac consecratac respicientibus.

Can. 638 — Firmis praescriptis cc. 525-528, Constitutiones sta-
tuant vincula sacra quibus evangelica consilia in Instituto assu-
muntur et definiant obligationes quas eadem vincula inducunt,
servata tamen semper in vitac ratione propria Instituti saccula-
ritate.

Can. 639 — § 1. Sodales horum Institutorum propriam con-
secrationem in actuositate apostolica exprimunt et exercent atque,
ad instar fermenti, omnia ad robur et incrementum Corporis
Christi spiritu evangelico imbuere satagunt.

§ 2. Sodales laici, munus Ecclesiac evangclizandi, in saeculo
et ex sacculo, participant per testimonium vitae christianae et
fidelitatis erga suam consecrationem, atque per adiutricem quam
pracbent opcram ad ordinandas sccundum Deum res temporales
atque ad mundum virtute Evangelii informandum. Suam etiam
cooperationem, iuxta propriam vitae rationem saecularem, in
communitatis ecclesialis servitium offerunt.

§ 3. Sodales clerici per vitae consccratae testimonium prae-
sertim in presbyterio pecculiari caritate apostolica confratribus
adiutorio sunt, et in populo Dei mundi sanctificationem suo sacro
ministerio perficiunt.

Can. 640 — § 1. Sodales vitam in ordinariis mundi condicio-
nibus vel soli, vel in sua quisque familia, vel in vitae fraternae
coetu, ad normam Constitutionum, ducant.

§ 2. Nullum externum, quo distinguantur, consecrationis suae
signum deferant.

Can. 641 - § 1. Sodales clerici in dioecesi incardinati ab Epi-
scopo dioecesano dependent, salvis iis quac vitam consecratam
in proprio Instituto respiciunt.

§ 2. Qui vero Instituto ad normam can. 237, § 3 incardinan-
tur, si ad opera Instituti propria vel ad regimen Instituti desti-
nentur, ad instar religiosorum ab Episcopo dependent.

Can. 642 - § 1. Liusdem Instituti sodales communionem in-
ter se servent, sollicite curantes spiritus unitatem, eiusdem cha-
rismatis participationem, et genuinam fraternitatem.

§ 2. Sodales omnes Instituti vitam, secundum ius proprium,
actuose participent.

Can. 643 - § 1. Constitutiones proprium regiminis modum
praescribant, tempus quo Moderatores suo officio fungantur et
modum quo designantur definiant.

§ 2. Nemo in Moderatorem supremum designetur, qui non sit
definitive incorporatus.

§ 3. Qui in regimine Instituti sunt, attendant ut charismatis
unitas servetur et actuosa sodalium participatio promoveatur.

Can. 644 — Administratio bonorum Instituti, quae pauperta-
tem evangelicam exprimere et fovere debet, regitur normis Libri V
De bonmis Ecclesiae temporaltbus necnon iure proprio Instituti. Item
definiat ius proprium obligationes praesertim oeconomicas Instituti
erga sodales qui pro ipso operam impendunt.

Can. 645 - § 1. Ut sodales vocationi suae fideliter respon-
deant et eorum actio apostolica ex ipsa unione cum Christo pro-
cedat, sedulo orationi vacent, sacrarum Scripturarum lectioni apto
modo incumbant, annua recessus tempora servent atque alia spi-
ritualia exercitia luxta ilus proprium peragant.

§ 2. Eucharistiae celebratio, pro posse cotidiana, sit totius
eorum vitae consccratae fons et robur.

§ 3. Libere ad sacramentum paenitentiae accedant, quod fre-
quenter recipiant.

§ 4. Necessarium conscientiae moderamen liberc obtineant at-
que huiusmodi consilia a suis etiam Moderatoribus, si velint,
requirant.

Can. 646 — lus admittendi in Institutum, vel ad probationem
vel ad sacra vincula sive temporaria sive perpetua aut definitiva
assumenda, ad Moderatores Maiores cum suo consilio ad normam
Constitutionum pertinet.

Can. 647 — § 1. Invalide admittitur ad initialem probationem:
1) qui maiorem aetatem nondum attigerit;

2) qui sacro vinculo in aliquo Instituto vitae consecratae
actu obstringitur aut in Societate vitae apostolicae incorporatus
est;

3) coniux durante matrimonio.

§ 2. Constitutiones possunt alia impedimenta etiam ad validi-
tatem admissionis statuere vel conditiones apponere.

§ 3. Praeterea, ut quis recipiatur, habeat oportet maturitatem
ad vitam Instituti propriam recte ducendam necessariam.

Can. 648 — § 1. Probatio initialis eo ordinetur ut candidati
suam divinam vocationem iuxta Instituti charisma aptius cogno-
scant et 1n spiritu et Instituti vivendi modo exerceantur.

§ 2. Ad vitam secundum evangelica consilia ducendam rite
instituantur atque ad eandem integre in apostolatum conver-
tendam edoceantur, eas adhibentes evangelizationis formas quae
Instituti charismati magis respondeant.

§ 3. Huius probationis modus et tempus ante sacra vincula in
Instituto primo suscipienda biennio non brevius in Constitutioni-
bus definiantur.

Can. 649 — § 1. Elapso probationis initialis tempore candi-
datus qui idoneus iudicetur, tria consilia evangelica, sacro vinculo
firmata, assumat, vel ab Instituto discedat.

§ 2. Quae prima incorporatio, quinquennio non brevior, ad
normam Constitutionum temporaria sit.

§ 3. Huius incorporationis tempore elapso, sodalis qui idoneus
iudicetur admittatur ad incorporationem perpetuam vel defini-
tivam, vinculis scilicet temporariis semper renovandis.

§ 4. Incorporatio definitiva, quoad certos eflectus iuridicos in
Constitutionibus statuendos, perpetuae aequiparatur.

Can. 650 — § 1. Institutio post vincula sacra primo assumpta
iugiter secundum Constitutiones est protrahenda.

§ 2. Sodales in rebus divinis et humanis pari gressu instituan-
tur; de spirituali vero eorum formatione continua seriam habeant
curam Instituti Moderatores.

Can. 651 - Institutum sibi associare potest, aliquo vinculo in
Constitutionibus determinato, alios christifideles, qui ad evangeli-
cam perfectionem secundum spiritum Instituti contendunt eius-
demque missionem participant.

Can. 652 — § 1. Elapso tempore incorporationis temporariae,
sodalis Institutum libere derelinquere valet vel a sacrorum vincu-
lorum renovatione iusta de causa a Moderatore Maiore audito
suo consilio excludi potest.

§ 2. Sodalis temporariae incorporationis id sponte petens, li-
centiam discedendi a supremo Moderatore de consensu sui consilii
gravi de causa obtinere valet.

Can. 653 — § 1. Sodalis perpetue incorporatus, qui Institu-
tum derelinquere velit, hanc discedendi licentiam, re coram Do-
mino serio perpensa, a Sede Apostolica per Moderatorem supre-
mum petat, si Institutum est iuris pontificii; secus ctiam ab Epi-
scopo dioecesano prout in Constitutionibus definitur.

§ 2. Si agatur de sacerdote Instituto incardinato servetur prae-
scriptum can. 619.

Can. 654 — Licentia discedendi legitime concessa, cessant om-
nia vincula necnon iura et obligationes ab incorporatione pro-
manantia.

Can. 655 — Sodalis ab Instituto dimittitur servata procedura
in cann. 620-627 statuta. Constitutiones determinent causas di-
missionis, dummodo sint proportionate graves, externae, imputa-
biles et iuridice comprobatae.

Can. 656 — Ut sodalis Instituti saecularis ad aliud Institutum
saeculare transeat serventur praescripta cann. 610 et 611; ut vero
ad aliud vel ex alio Instituto vitae consecratae fiat transitus li-
centia requiritur Sedis Apostolicae cuius mandatis standum est.

SECTIO I1
DE SOCIETATIBUS VITAE APOSTOLICAE

Can. 657 — § 1. Institutis vitae consecratae accedunt Socie-
tates vitae apostolicae, quarum sodales, sine votis religiosis, finem
apostolicum Societatis proprium prosequuntur et, vitam fraternam
i communi ducentes, secundum propriam vitae rationem, per
observantiam Constitutionum ad perfectionem caritatis tendunt.

§ 2. Inter has sunt Societates in quibus sodales, aliquo vinculo
Constitutionibus definito, consilia evangelica assumunt.

Can. 658 — Quac in canonibus 507-524, et 533 statuuntur,
Societatibus vitae apostolicae applicantur, salva tamen uniuscu-
iusque societatis natura; Societatibus vero de quibus in can. 657,
§ 2 etiam cann. 525-528 applicantur.

Can. 659 — § 1. Domus erigitur et communitas localis consti-
tuitur a competenti auctoritate societatis, praevio consensu Epi-
scopi dioecesani in scriptis dato, qui etiam consuli debet pro earum
suppressione.

§ 2. Consensus ad erigendam domum secumfert ius habendi
saltem oratortum, in quo SS.ma Eucharistia celebretur et asser-
vetur.

Can. 660 — Regimen Societatis a Constitutionibus determina-
tur, servatis, iuxta naturam uniuscuiusque societatis, canonibus
543-559.

Can. 661 — § 1. Sodalium admissio, probatio, incorporatio et
institutio determinantur iure proprio cuiusque societatis.

§ 2. Ad admissionem in societatem quod attinet, serventur
conditiones in cann. 568-571 statutae.

§ 3. Ius proprium determinare debet rationem probationis et
institutionis fini et indoli societatis accommodatam, pracsertim doc-

trinalem, spiritualem et apostolicam, ita ut sodales vocationem di-
vinam agnoscentes ad missionem et vitam societatis apte praepa-
rentur.

Can. 662 — § 1. In societatibus clericalibus iurts pontificit cle-
rici ipsi societati incardinantur, nisi aliter ferant Constitutiones.

§ 2. In iis quae ad rationem studiorum et ad ordines susci-
piendos pertinent, serventur normae clericorum saecularium, firma

tamen § 1.

Can. 663 — Incorporatio secumfert ex parte sodalium obliga-
tiones et iura in Constitutionibus definita, et, ex parte societatis,
curam sodales ad finem propriae vocationis perducendi, iuxta
Constitutiones.

Can. 664 — § 1. Sodales omnes subsunt propriis Moderatori-
bus ad normam Constitutionum in iis quae vitam internam et
disciplinam societatis respiciunt.

§ 2. Subsunt quoque Episcopo dioecesano in 1s quae cultum
publicum, curam animarum aliaque apostolatus opera respiciunt,
attentis cc. 604-609.

§ 3. Relationes sodalis dioecesi incardinati cum Episcopo pro-
prio Constitutionibus vel particularibus conventionibus definiuntur.

Can. 665 — Sodales, praeter obligationes quibus, uti sodales,
obnoxii sunt secundum Constitutiones, communibus obligationibus
clericorum adstringuntur, nisi ex natura rei vel ex contextu ser-
monis aliud constet.

Can. 666 — Sodales habitare debent in domo vel communi-
tate legitime constituta et servare vitam communem, ad normam
iuris proprii; a quo etiam absentiac a domo vel communitate
reguntur.

Can. 667 — § 1. Societates et, nisi aliter ferant Constitutiones,
earum partes et domus, personae sunt iuridicae et, qua tales, ca-
paces bona temporalia acquirendi, possidendi, administrandi et

alienandi, ad normam praescriptorum iuris universalis Libri V
De bonis Ecclesiae temporalibus, cann. 562, 564 et 565 necnon iuris
proprii.

§ 2. Etiam sodales capaces sunt, ad normam iuris proprii,
bona temporalia acquirendi, possidendi, administrandi et de iis
disponendi, sed quidquid ipsis intuitu societatis obvenit, societati
acquiritur.

Can. 668 — Egressus et dimissio sodalis nondum definitive in-
corporati regitur Constitutionibus cuiusque societatis.

Can. 669 — Indultum discedendi a societate, cessantibus iuri-
bus et obligationibus ex incorporatione promanantibus, firmo
praescripto can. 619, sodalis definitive incorporatus a Supremo
Moderatore cum consensu sui consilii obtinere potest, nisi a Con-
stitutionibus Sanctae Sedi reservetur.

Can. 670 ~ § 1. Supremo quoque Moderatori cum consensu
sui consilii pariter reservatur licentiam concedere sodali definitive
incorporato ad aliam societatem vitae apostolicae transeundi, su-
spensis interim iuribus et obligationibus propriae societatis, firmo
tamen iure redeundi ante incorporationem definitivam in novam
societatem.

§ 2. Ut ad Institutum vitae consecratae vel ex eo fiat transitus
ad societatem vitae apostolicae licentia requiritur Sanctae Sedis,
cuius mandatis standum est.

Can. 671 — Supremus Moderator cum consensu sui consilii
sodali definitive incorporato concedere potest indultum vivendi
extra societatem, non tamen ultra triennium, suspensis iuribus et
obligationibus quae cum sua nova condicione componi non pos-
sunt; manet autem sub cura Moderatorum. Si agitur de sacerdote,
requiritur praeterea consensus Ordinarii loci in quo commorari
debet, sub cuius cura et dependentia etiam manet.

Can. 672 — Ad dimissionem sodalis definitive incorporati, ser-
ventur, congrua congruis referendo, cann. 620-630.

SECTIO III
DE ALIIS CHRISTIFIDELIUM CONSOCIATIONIBUS

Carur 1
NORMAE COMMUNES OMNIBUS CONSOCIATIONIBUS

Can. 673 — § 1. In Ecclesia praeter Instituta vitae consecra-
tae per professionem consiliorum evangelicorum aliac habentur
consociationes in quibus christifideles, sive clerici sive laici sive
clerici et laici simul, communi opera contendunt ad perfectiorem
vitam fovendam aut ad cultum publicum vel doctrinam christia-
nam promovendam, aut ad alia apostolatus opera, scilicet ad
evangelizationis incepta, ad pietatis vel caritatis opera exercenda
et ad ordinem temporalem spiritu christiano animandum.

§ 2. Iis praesertim sua nomina dent christifideles consociatio-
nibus, quae a competenti auctoritate ecclesiastica aut erectae aut
laudatae vel commendatae sint.

Can. 674 — § 1. Integrum est christifidelibus, privata inter se
conventione inita, consociationes constituere ad fines de quibus in
can. 673, § 1 persequendos, salvo tamen can. 675, § l.

§ 2. Huiusmodi consociationes, etiamsi ab auctoritate eccle-
siastica laudentur vel commendentur, consociationes privatae vo-
cantur.

§ 3. Nulla consociatio nomen « catholica » sibi assumat nisi
de consensu auctoritatis ecclesiasticae competentis ad normam
can. 686.

Can. 675 — § 1. Unius auctoritatis ecclesiasticae competentis
est erigere christifidelium consociationes quae sibi proponunt doc-
trinae christianae nomine Ecclesiae traditionem aut cultus publici
incrementum, quaeve alios intendunt fines quorum persecutio na-
tura sua eidem auctoritati ecclesiasticae reservatur.

§ 2. Auctoritas ecclesiastica competens, s1 id expedire iudica-
verit, christifidelium consociationes quoque erigere potest ad alios




Pars IIl. De consociationibus in Ecclesia . 163

fines spirituales directe vel indirecte prosequendos, quorum pro-
curationi privatorum inceptis non satis provisum sit.

§ 3. Christifidelium consociationes quae a competenti aucto-
ritate ecclesiastica eriguntur consociationes publicae vocantur.

Can. 676 — Christifidelium consociationes clericales dicuntur
quae sub moderamine sunt clericorum, exercitium ordinis sacri
assumunt atque ut tales a competenti auctoritate agnoscuntur.

Can. 677 — Tertii Ordines dicuntur consociationes quarum
sodales, in saeculo, charisma alicuius Instituti religiosi participan-
tes, sub superiore eiusdem Instituti moderamine, vitam apostoli-
cam ducunt et ad perfectionem christianam contendunt.

Can. 678 — § 1. Omnes christifidelium consociationes, sive pu-
blicae sive privatae, quocumque titulo seu nomine vocentur, sua
habeant statuta, quibus definiuntur consociationis finis seu obiec-
tum sociale, sedcs, regimen et conditiones ad partem in iisdem ha-
bendam requisitae, quibusque determinantur, attentis quidem tem-
poris et loci necessitate vel utilitate, agendi rationes.

§ 2. Titulum seu nomen sibi eligant, temporis et loci usibus
accommodatum, maxime ab ipso fine quem intendunt selectum.

Can. 679 — § 1. Omnes christifidelium consociationes subsunt
vigilantiae auctoritatis ecclesiasticae competentis, cuius est curare
ut in iisdem integritas fidei ac morum servetur, et advigilare ne
in disciplinam ecclesiasticam abusus irrepant, cuique itaque ad
normam iuris et statutorum easdem invisendi officium competit
et ius; subsunt etiam eiusdem auctoritatis regimini secundum
praescripta canonum qui sequuntur.

§ 2. Vigilantiae S. Sedis subsunt consociationes cuiushibet ge-
neris; vigilantiae Ordinarii loci insuper subsunt consociationes
dioccesanae necnon aliae consociationes quatenus in dioecesi ope-
ram cxercent.

Can. 680 — Ut quis consociationis iuribus atque privilegiis, in-
dulgentiis aliisque gratiis spiritualibus eiddem consociationi conces-

sis fruatur, necesse est et sufficit ut secundum iuris praescripta et
propria consociationis statuta, in eandem valide receptus sit et
non ab eadem legitime dimissus.

Can. 681 — § 1. Membrorum receptio fiat ad normam iuris
ac statutorum uniuscuiusque consociationis.

§ 2. Eadem persona adscribi potest pluribus consociationibus.

§ 3. Sodales Institutorum religiosorum consociationibus pos-
sunt, ad normam iuris proprii, de consensu sui Superioris nomen
dare.

§ 4. Non-catholici christifidelium consociationibus publicis ad-
scribi non possunt; consociationibus vero privatis ne adscribantur
nisi iudicio auctoritatis competentis id fierl possit sine detrimento
actionis associationis propriae et nullum oriatur scandalum.

Can. 682 — Nemo legitime adscriptus a consociatione dimit-
tatur, nisi iusta de causa ad normam iuris et statutorum.

Can. 683 — Consociationibus legitime constitutis 1us est, ad
normam iuris et statutorum, edendi peculiares normas ipsam con-
sociationem respicientes, celebrandi comitia, designandi Modera-
tores, officiales et ministros atque bonorum administratores.

Can. 684 — Consociatio privata quae persona iuridica non
constituitur, qua talis subiectum esse non potest obligationum et
iurium; christifideles tamen in ea consociati coniunctim obliga-
tiones contrahere atque uti condomini et compossessores iura et
bona acquirere et possidere possunt; quae iura et obligationes per
mandatarium seu procuratorem exercere valent.

Can. 685 — Sodales Institutorum vitae consecratae qui con-
sociationibus suo Instituto aliquo modo unitis praesunt aut assi-
stunt, curent ut eaedem consociationes operibus apostolatus in
dioccesi exsistentibus adiutorium praebeant, operantes praesertim,
sub directione Episcopi dioecesani, cum consociationibus quae ad
apostolatum in dioecesi exercendum ordinantur.

Carur 11
DE CHRISTIFIDELIUM CONSOCIATIONIBUS PUBLICIS

Can. 686 —- § 1. Ad erigendas consociationes publicas aucto-
ritas competens est:

1) pro consociationibus universalibus atque internationali-
bus, Sancta Sedes;

2) pro consociationibus nationalibus, quae scilicet ipsa erec-
tione destinantur ad actionem in tota natione exercendam,
Episcoporum Conferentia pro suo territorio;

3) pro consociationibus dioecesanis, Episcopus dioecesanus
pro suo cuiusque territorio non vero Administrator dioecesanus,
iis tamen consociationibus exceptis quarum erigendarum ius apo-
stolico ex privilegio aliis reservatum est.

§ 2. Ad validam erectionem consociationis aut sectionis con-
sociationis, in dioecesi, etiamsi vi privilegii apostolici fiat, requiri-
tur consensus Episcopi dioecesani scripto datus; consensus tamen
ab Episcopo dioecesano praestitus pro erectione domus Instituti
vitae consecratae etiam valet ad erigendam in eadem domo vel
ecclesia ei adnexa, consociationem quae illius Instituti sit propria.

Can. 687 — Consociatio publica itemque consociationum pu-
blicarum confoederatio, ipso decreto quo ab auctoritate ecclesia-
stica ad normam can. 686 competenti erigitur, persona iuridica
constituitur.

Can. 688 — Consociatio publica legitime erecta ipso erectionis
decreto ab auctoritate ecclesiastica missionem, quatenus requiri-
tur, recipit ad fines quos sibi proponit nomine Ecclesiae perse-
quendos.

Can. 689 — Cuiuslibet consociationis publicae statuta, eorum-
que recognitio vel mutatio, approbatione indigent auctoritatis
ecclesiasticae ad consociationis crectionem ad normam can. 686,
§ 1 competentis.

Can. 690 - Consociationes publicae incepta propriae indoli
congrua sua sponte suscipere valent atque reguntur ad normam
statutorum, sub superiore tamen directione auctoritatis ecclesia-
sticae de qua in can. 686, § 1.

Can. 691 - § 1. Consociationes seu societates clericales a
Sancta Sede erectae aut per formale decretum ab ea approbatae
tantummodo potestatem habent sibi clericos incardinandi, si haec
facultas ipsi a Sede Apostolica decreto speciali concessa fuerit.

§ 2. In buiusmodi Societatibus facultate sibi clericos incardi-
nandi ditatis, Moderatores, ad normam iuris proprii, potestatem
ecclesiasticam regiminis participant quatenus ad regimen Socie-
tatis requiratur.

Can. 692 - § 1. Qui fidem catholicam notorie abiecerit vel
publice a communione ecclesiastica defecerit vel excommunica-
tione irrogata aut declarata irretitus sit, valide in consociationibus
publicis recipi non potest.

§ 2. Qui legitime adscripti in casum inciderint de quo in § I,
praemissa monitione, a consociatione dimittantur, servatis propriis
statutis et salvo iure recursus ad auctoritatem ecclesiasticam de
qua in can, 686, § 1.

Can. 693 - § 1. Nisi aliud in statutis approbatis praevideatur,
auctoritatis ecclesiasticae de qua in can. 686, § 1 est consociationis
publicae Moderatorem ab ipsa consociatione publica electum con-
firmare aut praesentatum instituere aut jure proprio nominare;
cappellanum vero seu adsistentcm ecclesiasticum, auditis ubi id
expediat consociationis officialibus maioribus, nominat eadem auc-
toritas ecclesiastica.

§ 2. Norma in § 1 statuta valet etiam de consociationibus a
sodalibus Institutorum religiosorum vi apostolici privilegii extra
proprias ecclesias vel domos erectis; in consociationibus vero a
sodalibus Institutorum religiosorum in propria ecclesia vel domo
erectis, nominatio aut confirmatio Moderatoris et cappellani per-
tinet ad Moderatorem Instituti, ad normam statutorum.

§ 3. In consociationibus quae non sunt clericales, laici munus
exercere valent Moderatoris; cappellanus seu adsistens ecclesiasti-
cus ad illud munus ne assumatur, nisi aliud in statutis caveatur.

§ 4. In consociationibus christifidelium publicis quae directe
ad apostolatum exercendum ordinantur, Moderatores ne sint qui
in factionibus politicis officium directionis adimplent.

Can. 694 — § 1. In specialibus adiunctis, ubi graves rationes
id requirant, potest ecclesiastica auctoritas dc qua in can. 686,
§ 1 designare commissarium qui eius nomine consociationem ad
tempus moderetur.

§ 2. Salvo iure recursus, Moderatorem consociationis publicae
iusta de causa removere potest qui eum nominavit aut confirma-
vit, auditis tamen tum ipso Moderatore tum consociationis offi-
cialibus maioribus ad normam statutorum; cappellanum vero re-
movere potest, ad normam cann. 189-192, qui eum nominavit.

Can. 695 — § 1. Consociatio publica legitime erecta, nisi aliud
cautum sit, bona quae possidet ad normam statutorum admini-
strat sub superiore directione auctoritatis ecclesiasticae de qua in
can. 686, § 1, cul quotannis administrationis rationem reddere
debet.

§ 2. Oblationum quoque et cleemosynarum quas collegerit,
eidem auctoritati fidclem erogationis rationem reddere debet.

Can. 696 — § 1. Consociationes a Sancta Sede crectac nonnisi
ab eadem supprimi possunt.

§ 2. Ob graves causas, et salvo recursu ad Sanctam Sedem,
ab Episcoporum Conferentiis supprimi possunt consociationes ab
iisdem erectae; ab Episcopo dioecesano consociationes a se crectac,
ct etiam consociationes ex apostolico indulto a sodalibus Institu-
torum vitae consccratae de consensu Ordinarii loci erectae.

§ 3. Consociatio publica ab auctoritate competenti ne suppri-
matur, nisi auditis eius Moderatore aliisque officialibus maioribus.

Capur III
DE CHRISTIFIDELIUM CONSOCIATIONIBUS PRIVATIS

Can. 697 — Consociationes privatas, christifideles secundum
statutorum libere conditorum praescripta, dirigunt et moderantur.

Can. 698 — § 1. Consociatio christifidelium privata persona-
litatem iuridicam acquirere potest per decretum formale auctori-
tatis ecclesiasticae competentis de qua in can. 686.

§ 2. Nulla christifidelium consociatio privata personalitatem
luridicam acquirere potest, nisi cuius statuta ab auctoritate eccle-
siastica de qua in can. 686, § 1 sint probata; statutorum vero pro-
batio non immutat consociationis naturam privatam.

§ 3. Bona quae consociatio christifidelium privata personali-
tate iuridica donata possidet sunt bona ipsius consociationis quae
ad normam statutorum administrantur, salvo iure auctoritatis
ecclesiasticae competentis vigilandi ut bona in fines associationis
adhibeantur.

Can. 699 — § 1. Licet christifidelium consociationes privatae
autonomia gaudeant ad normam can. 697, subsunt vigilantiae
auctoritatis ecclesiasticae ad normam can. 679, itemque eiusdem
auctoritatis regimini, eadem ratione eodemque modo quo eidem
subiciuntur fideles singuli; eiusdem auctoritatis in specie est abu-
sus, si qui in disciplinam ecclesiasticam irrepserint, corrigere.

§ 2. Eiusdem auctoritatis ecclesiasticae etiam est, servata qui-
dem autonomia consociationibus privatis propria, advigilare et
curare ut virium dispersio vitetur atque earum apostolatus exer-
citium ad bonum commune ordinare.

Can. 700 — § 1. Christifidelium consociatio privata libere sibi
Moderatorem et officiales designat, ad normam statutorum.

§ 2. Christifidelium consociatio privata consiliarium spiritua-
lem, si quendam exoptet, fibere sibi eligere potest inter sacerdotes
ministerium legitime in dioccesi exercentes; qui tamen indiget con-
firmatione Ordinarii loci.

Can. 701 — § 1. Christifidelium consociatio privata ea quae
possidet bona libere administrat, iuxta statutorum praescripta.

§ 2. Loci Ordinarii auctoritati ad normam can. 1252 subest
ad administrationem erogationemque quod attinet bonorum quae
sibi ad pias causas donata aut relicta sunt.

Can. 702 - § 1. Extinguitur christifidelium consociatio pri-
vata ad normam statutorum; supprimi etiam potest a competenti
auctoritate si eius actio in grave damnum cedit doctrinae vel
disciplinae ecclesiasticae aut scandalo est fidelium.

§ 2. Destinatio bonorum consociationis extinctae ad normam
statutorum determinanda cst, salvis iuribus quaesitis atque obla-
torum voluntate.

Carur IV
NORMAE SPECIALES DE LAICORUM CONSOCIATIONIBUS

Can. 703 — Christifideles laici magni faciant consociationes ad
spirituales fines de quibus in can. 673 constitutas, eas in specie quae
rerum temporalium ordinem spiritu christiano animare intendunt
quaeque ita intimiorem inter fidem suam et vitam proprii status
unionem magnopere fovent.

Can. 704 - Qui praesunt consociationibus christifidelium, etiam
iis quae vi privilegii apostolici erectae sunt, curent ut suae con-
sociationes cum aliis christifidelium consociationibus, quibuscum
expediat, cooperentur utque variis operibus christianis, praeser-
tim in eodem territorio exsistentibus, libenter auxilio sint.

Can. 705 — Qui pracsunt consociationibus laicorum curent ut

membra consociationis ad apostolatum laicis proprium exercen-
dum debite efformentur.

i3




LIBER III
DE ECCLESIAE MUNERE DOCENDI

Can. 706 — § 1. Christus Dominus fidei depositum Ecclesiae
concredidit, ut ipsa, Spiritu Sancto iugiter assistente, veritatem
revelatam sancte custodiret et fideliter exponeret.

§ 2. Ecclesiae officium est et ius, independenter a qualibet
humana potestate, omnibus gentibus evangelium nuntiandi.

Can. 707 - § 1. Omnes homines veritatem in iis quae Deum
ciusque Ecclesiam respiciunt quaerere tenentur eamque, quam
cognoscant, amplectendi ac servandi lege divina obligantur ac
iure gaudent.

§ 2. Ad amplectendam fidem catholicam a nemine unquam
homines contra propriam conscientiam coactione adduci possunt.

Can. 708 — § 1. Lis quae ab Ecclesia proponuntur tanquam
de fide divina et catholica credenda, fidei obsequio adhaerendum
est; tenentur igitur omnes quascumque devitare doctrinas iisdem
contrarias.

§ 2. Religiosum obsequium praestent christifideles doctrinae
quam de fide et moribus proponit legitima Ecclesiae auctoritas
et devitare curent quae cum eadem non congruunt.

§ 3. Omnes christifideles obligatione tenentur servandi consti-
tutiones et decreta quae ad doctrinam proponendam et erroneas
opiniones proscribendas fert legitima Ecclesiae auctoritas, speciali
vero ratione quae edat Romanus Pontifex vel Collegium Episco-
porum.

Can. 709 - § 1. Totius Collegii Episcoporum et Sedis Apo-
stolicae imprimis est promovere et dirigere participationem catho-
licorum motui oecumenico, cuius finis est plenam unitatem doc-
trinae inter omnes Christi discipulos parare et sic unitatem Eccle-
siae redintegrare.

§ 2. Episcopis item est, et ad normam iuris Episcoporum Con-
ferentiis, eandem promovere, atque pro variis adiunctorum neces-
sitatibus vel opportunitatibus, normas practicas statuere, attentis
praescriptis a suprema Ecclesiae auctoritate statutis.

Can. 710 — Dicitur haeresis, pertinax, post receptum bapti-
smum, alicuius veritatis fide divina et catholica credendae dene-
gatio, aut de eadem item pertinax dubitatio; apostasia, fidei chri-
stianae ex toto repudiatio; schisma, subiectionis Summo Pontifici
aut communionis cum Ecclesiae membris eidem subditis detrectatio.

TITULUS I
DE DIVINI VERBI MINISTERIO

Can. 711 - § 1. Quoad universam Ecclesiam munus Evangelii
annuntiandi praecipue Romano Pontifici et Collegio Episcoporum
commissum est.

§ 2. Quoad Ecclesiam particularem sibi concreditam illud mu-
nus exercent singuli Episcopi, qui quidem totius ministerii verbi
in eadem sunt moderatores; quandoque vero aliqui Episcopi co-
niunctim illud explent quoad diversas simul Ecclesias, ad normam
iuris.

Can. 712 — Presbyteris, Episcoporum quidem cooperatoribus,
proprium est Evangelium Dei annuntiandi; praesertim hoc officio
tenentur, quoad populum sibi commissum, parochi aliique quibus
cura animarum concreditur; diaconorum etiam est in ministerio
verbi populo Del, in communione cum Episcopo eiusque presby-
terio, inservire.

Can. 713 — Sodales Institutorum vitae consecratae, vi pro-
priac Deo consecrationis, peculiari modo Evangelii testimonium
reddunt atque in auxilium Evangelii annuntiandi ab Episcopo
assumantur oportet.

Can. 714 — Christifideles laici, vi baptismatis et confirmatio-
nis, verbo et vitae christianae exemplo Evangelil nuntii sunt testes;

vocari etiam possunt ut in exercitio ministerii verbi cum Episcopo
et presbyteris cooperentur.

Can. 715 - In ministerio verbi, quod sacra Scriptura, Tra-
ditione, Liturgia, Magisterio vitaque Ecclesiae innitatur oportet,
Christi mysterium integre ac fideliter proponatur.

Can. 716 — Varia media ad doctrinam christianam annun-
tiandam adhibeantur quae praesto sunt, imprimis praedicatio at-
que catechetica institutio, quae quidem semper principem locum
tenent, sed et propositio doctrinae in scholis, in academiis, con-
ferentiis et coadunationibus omnis generis, necnon eiusdem dif-
fusio declarationibus publicis a legitima auctoritate occasione quo-
rundam eventuum factis, prele aliisque instrumentis communica-
tionis socialis.

Carur 1
DE VERBI DEI PRAEDICATIONE

Can. 717 — Cum Dei populus primum coadunetur verbo Dei
vivi, quod ex ore sacerdotum omnino fas est requirere, munus
praedicationis magni habeant sacri ministri, quippe quorum pri-
mum officium sit Evangelium Deci omnibus annuntiandi.

Can. 718 - Episcopis ius est ubique, non exclusis ecclesiis et
oratoriis Instituto religioso iuris pontificii propriis, Dei verbum
praedicandi, nisi loci Ordinarius in casibus particularibus expresse
renucrit.

Can. 719 - Salvo praescripto can. 720, facultate praedicandi
ubique gaudent presbyteri et diaconi, nisi ab Ordinario compe-
tenti eadem facultas restricta fuerit aut sublata, aut lege particu-
lari expressa requiratur licentia.

Can. 720 - Ad praedicandum religiosis in eorum ecclesiis vel
oratoriis licentia requiritur Superioris ad normam Constitutionum

competentis.

Can. 721 -~ Ad praedicandum in ecclesia vel oratorio admitti
possunt laici, si certis in adiunctis necessitas id requirat aut in
casibus particularibus utilitas id suadeat, iuxta Episcoporum Con-
ferentiac praescripta, et salvo can. 722, § 1.

Can. 722 - § 1. Inter praedicationis formas eminet homilia,
quae est pars ipsius liturgiae et sacerdoti aut diacono reservatur;
in eadem per anni liturgici cursum ex textu sacro fidei mysteria
et normae vitae christianae exponantur.

§ 2. In omnibus Missis diebus dominicis et festis de praecepto,
quae concurrente populo celebrantur, homilia habenda est nec
omitti potest nisi gravi de causa.

§ 3. Valde commendatur ut, si sufficiens detur populi con-
cursus, homilia habeatur etiam in Missis quae infra hebdomadam,
praesertim quae tempore adventus aut quadragesimae aut quae
occasione sive aliculus festi sive rei luctuosae celebrentur.

§ 4. Parochi aut ecclesiac rectoris est curare ut haec praescripta
religiose serventur.

Can. 723 ~ § 1. Divini verbi praecones christifidelibus impri-
mis proponant quae ad Dei glorificationem et ad hominum salu-
tem credere et facere oportet.

§ 2. Impertiant quoque fidelibus doctrinam guam Ecclesiae
magisterium proponit de personae humanac dignitate et libertate,
de familiae unitate et stabilitate eiusque muniis, de obligationibus
quac ad homines in societatibus coniunctos pertinent, atque de
rebus temporalibus secundum Deum ordinandis.

Can. 724 - Doctrina christiana proponatur modo auditorum
conditioni accommodato atque ratione temporum necessitatibus
aptata.

Can. 725 - Parochi certis temporibus, iuxta Episcopi dioece-
sani praescripta, illas ordinent praedicationes, guas exercitia spi-
ritualia missionesve vocant aliasve necessitatibus aptatas.

Can. 726 — § J. Solliciti sint animarum pastores, praesertim
Episcopi et parochi, ut Dei verbum iis quoque fidelibus nuntietur
qui ob vitae suae condicionem communi et ordinaria cura pasto-
rali non satis {ruuntur aut eadem penitus carent.

§ 2. Provideant quoque ut Evangelii nuntium perveniat ad
non credentes in territorio degentes, quippe quos, non secus ac
fideles, animarum cura complecti debeat.

Can. 727 — § 1. Ad exercitium praedicationis quod attinet,
ab omnibus serventur praeterea normae ab Episcopo dioecesano
latae.

§ 2. Ad sermonem de doctrina christiana faciendum via radio-
phonica aut televisifica, serventur praescripta ab Episcoporum
Conferentia regionis statuta.

Carut 11
DE CATECHETICA INSTITUTIONE

Can. 728 — Proprium et grave officium, pastorum praesertim
animarum, est catechesim populi christiani curare, ut fidelium
fides, per doctrinae institutionem et vitae christianae experientiam,
viva fiat atque explicita et operosa.

Can. 729 — § 1. Sollicitudo catecheseos, sub moderamine le-
gitimae ecclesiasticac auctoritatis, ad omnia Ecclesiae membra
pro sua cuiusque parte pertinet.

§ 2. Prae aliis parentes obligatione tenentur verbo et exemplo
filios in fide et vitae christianae praxi efformandi; pari obligatione
adstringuntur qui parentum locum tenent atque patrini.

Can. 730 — § 1. Servatis praescriptis ab Apostolica Sede latis,
Episcopi dioecesani est normas de re catechetica edicere et prospi-
cere ut apta catechesis instrumenta praesto sint, catechismo etiam
parando si opportunum id videatur, necnon incepta catechistica
fovere atque coordinare.

§ 2. Episcoporum Conferentiae est, si utile videatur, curare
ut catechismi pro suo territorio, praevia Sedis Apostolicae appro-
batione, edantur.

§ 3. Apud Episcoporum Conferentiam institui potest Officium
catechisticum, cuius praecipuum munus sit singulis dioecesibus in
re catechetica auxilio esse.

Can. 731 — Parochus, vi sui muneris, catecheticam efforma-
tionem adultorum, iuvenum et puerorum curare tenetur, quem in
finem sociam sibi operam adhibeat clericorum paroeciae addicto-
rum, sodalium Institutorum vitae consecratae, habita ratione in-
dolis uniuscuiusque Instituti, necnon christifidelium laicorum, prae
aliis catechistarum; hi omnes, nisi legitime impediti, operam suam
libenter praestare ne renuant.

Can. 732 — Peculiariter parochus, attentis normis ab Episcopo
dioecesano statutis, curet:

1) ut apta catechesis impertiatur pro sacramentorum cele-
bratione;

2) ut puerl, ope catecheticae institutionis per congruum
tempus impertitae, rite praeparentur ad primam receptionem sa-
cramentorum paenitentiae et ss.mae Eucharistiae;

3) ut iidem prima communione recepta uberius ac profun-
dius catechetica efformatione excolantur;

4) ut catechetica institutio tradatur, quanto eorum conditio
sinat, etlam corpore menteve praepeditis;

5) ut adultorum fides, variis formis et inceptis, muniatur,
illuminetur ac evolvatur.

Can. 733 — Curent Superiores religiosi ut in suis ecclesiis,
scholis aliisve operibus sibi quomodocumque concreditis, cateche-
tica institutio sedulo impertiatur.

Can. 734 — Institutio catechetica tradatur omnibus adhibitis
auxiliis, subsidiis didacticis et communicationis instrumentis, quae
efficaciora videntur ut fideles, ratione eorum indoli, facultatibus
et aetati necnon vitae condicionibus aptata, plenius religionis do-
trinam ediscere eamque aptius in praxim deducere valeant.

Can. 735 — Curent locorum Ordinarii ut catechistae ad mu-
nus suum rite explendum debite praeparentur, ut nempe continua
formatio eisdem praebeatur, utque Ecclesiae doctrinam apte co-
gnoscant atque normas disciplinis paedagogicis proprias theoretice
ac practice addiscant.

TITULUS II
DE ACTIONE ECCLESIAE MISSIONALI

Can. 736 — Cum tota Ecclesia natura sua missionaria sit et
opus evangelizationis fundamentale officium populi Dei, christi-
fideles omnes, propria responsabilitate conscii, partem suam in
opere missionali assumant.

Can. 737 — § 1. Suprema directio et coordinatio inceptorum
et actionum quae ad opus missionale atque ad cooperationem
missionariam pertinent competit Romano Pontifici et Collegio
Episcoporum.

§ 2. Singuli Episcopi, utpote Ecclesiae universae atque om-
nium Ecclesiarum sponsores, operis missionalis peculiarem solli-
citudinem habeant, praesertim incepta missionalia in propria
ecclesia particulari suscitando, fovendo ac sustinendo.

Can. 738 — Sodales Institutorum vitae consecratae, cum ipsa
consecratione sese servitio Ecclesiae dedicent, obligatione tenentur
ut, ratione suo Instituto propria, speciali modo in actione missio-
nali operam navent.

Can. 739 — Missionarii, qui scilicet a competenti auctoritate
ecclesiastica ad opus missionale explendum mittuntur, eligi possunt
autochthoni vel non, sive clerici saeculares, sive Institutorum vi-
tae consecratae sodales, sive alii christifideles laici.

Can. 740 — § 1. In opere missionali peragendo assumantur
catechistae, christifideles nempe laici debite instructi et vita chri-
stiana praestantes, qui, sub moderamine missionarii, doctrinae

evangelicae proponendae et liturgicis exercitiis caritatisque operi-
bus ordinandis sese impendant.

§ 2. Catechistae efformentur in scholis ad hoc destinatis vel,
ubi desint, sub moderamine missionariorum.

Can. 741 - Actio proprie missionalis, qua Ecclesia implan-
tatur in populis vel coetibus in quibus nondum radicata est, ab
Ecclesia perducitur praesertim mittendo praecones usquedum no-
vellae Ecclesiae plene constituantur, instructae cum sint propriis
viribus et sufficientibus mediis quibus ipsae opus evangelizandi
per se peragere valeant.

Can. 742 - § 1. Missionarii, vitae ac verbi testimonio, dialo-
gum sincerum cum non in Christum credentibus instituant, ut
ipsis, ratione eorundem ingenio et culturae apta, aperiantur viae
quibus ad evangelicum nuntium cognoscendum adduci valeant.

§ 2. Curent ut quos ad evangelicum nuntium accipiendum
aestiment paratos, veritates fidei edoceant, ut, ipsi libere id peten-
tes, ad baptismum recipiendum admitti possint.

Can. 743 - § 1. Qui voluntatem fidem in Christum amplec-
tendi manifestaverint, expleto tempore praecatechumenatus, litur-
gicis caerimoniis admittantur ad catechumenatum, atque corum
nomina scribantur in libro ad hoc destinato.

§ 2. Catechumeni, per vitae christianae institutionem et tiro-
cinium, apte initientur mysterio salutis atque introducantur in
vitam fidei, liturgiae et caritatis populi Dei, et apostolatus.

§ 3. Conferentiae Episcoporum est statuta edere quibus cate-
chumenatus ordinetur, determinando quaenam a catechumenis
sint praestanda atque definiendo quaenam eis agnoscantur prae-
rogativae.

Can. 744 - Neophyti, apta institutione ad veritatem evange-
licam penitius cognoscendam et officia baptismo suscepta atque
implenda efformentur; sincero amore erga Christum eiusque Ec-
clesiam imbuantur.

Can. 745 - § 1. Episcopi dioecesani in territoriis missionis
est:

1) promovere, moderari et coordinare quae ad actionem
missionalem spectant incepta et opera;

2) curare ut debitae ineantur conventiones cum Moderato-
ribus Institutorum quae operi missionali se dedicant utque rela-
tiones cum iisdem in bonum cedant Missionis.

§ 2. Praescriptis, de quibus in § 1, 19, ab Episcopo dioecesano
editis, subsunt omnes missionarii, etiam religiosi eorumque auxi-
liares in eius ditione degentes.

Can. 746 — In singulis dioecesibus ad cooperationem missio-

nalem fovendam:

1) promoveantur vocationes missionales clericorum et iu-
venum;

2) sacerdos deputetur ad incepta pro missionibus efficaciter
promovenda, praesertim Pontificia Opera Missionalia;

3) celebretur dies annualis pro missionibus;

4) solvatur quotannis congrua pro missionibus stips, Sanctae
Sedi transmittenda.

Can. 747 - Episcoporum Conferentiae opera instituant ac pro-
moveant, quibus qui e terris missionum laboris aut studii causa
ad territorium suum accedunt, fraterne recipiantur et congruenti
pastorali cura adiuventur.

TITULUS III
DE EDUCATIONE CATHOLICA

Can. 748 — § 1. Parentes, necnon qui eorum locum tenent,
obligatione adstringuntur et iure gaudent prolem educandi; pa-
rentes catholici officium quoque et ius habent ea eligendi media
et instituta quibus, iuxta locorum adiuncta, filiorum educationi
catholicae aptius prospicere queant.

§ 2. Parentibus ius est etiam iis fruendi auxiliis a societate
civili praestandis, quibus in educatione filiorum catholica procu-
randa indigent.

Can. 749 - § 1. Singulari ratione officium et ius educationis
spectat ad Ecclesiam, cui divinitus missio concredita est homines
adiuvandi ut ad christianae vitae plenitudinem pervenire valeant.

§ 2. Animarum pastoribus officium est omnia disponendi ut
educatione catholica omnes fideles fruantur.

Can. 750 — Cum vera educatio integram persequi debeat per-
sonae humanae formationem, in ordine ad finem eius ultimum et
simul ad bonum commune societatum, pueri et iuvenes ita exco-
lantur ut suas dotes physicas, morales et intellectuales harmonice
evolvere valeant, perfectiorem responsabilitatis sensum libertatisque
rectum usum acquirant et ad vitam socialem active participandam
conformentur.

Carut 1
DE SCHOLIS

Can. 751 — § 1. Inter media ad excolendam educationem
christifideles magni faciant scholas, quae quidem parentibus, in
munere educationis implendo, praecipuo auxilio sunt.

§ 2. Cum magistris scholarum, quibus filios educandos con-
credant, parentes arcte cooperentur oportet; magistri vero in
officio suo persolvendo intime collaborent cum parentibus, qui
quidem libenter audiendi sunt quorumque consociationcs vel con-
ventus instaurentur atque magni cxistimentur.

Can. 752 — Parentes in scholis eligendis vera libertate gaude-
ant oportet; quare christifideles solliciti esse debent ut societas
civilis hanc libertatem parentibus agnoscat atque, servata justitia
distributiva, etiam subsidiis tueatur.

Can. 753 — Parentes filios concredant illis scholis in quibus
educationi catholicae provideatur; quod si facere non valeant,
obligatione tenentur curandi, ut cxtra scholas debitae eorundem
educationi catholicae prospiciatur.

Can. 754 - Christiideles enitantur ut in societate civili leges
quae iuvenum formationem ordinant, educationi eorum religiosae

et morali quoque, iuxta parentum conscientiam, in ipsis scholis
prospiciant.

Can. 755 — § 1. Ecclesiae ius est scholas cuiusvis disciplinae,
ordinis et gradus condendi ac moderandi.

§ 2. Christifideles scholas catholicas foveant, pro viribus adiu-
tricem operam conferentes ad easdem condendas et sustentandas.

Can. 756 — Instituta religiosa quibus missio educationis pro-
pria est, fideliter hanc suam missionem retinentes, satagant edu-
cationi catholicae etiam per suas scholas, consentiente Episcopo
diocesano conditas, sese impendere.

Can. 757 - § 1. Si praesto non sint scholae in quibus educatio
tradatur christiano spiritu imbuta, Episcopi dioecesani est curare
ut condantur.

§ 2. Ubi id expediat, Episcopus dioecesanus provideat ut scho-
lae quoque condantur professionales et technicae aliaeque specia-
libus necessitatibus requisitae.

Can. 758 - § 1. Schola catholica intelligitur ea quam aucto-
ritas ccclesiastica aut persona iuridica ecclesiastica publica mode-
ratur aut auctoritas ecclesiastica documento scripto uti talem
agnoscit.

§ 2. Institutio et educatio in schola catholica principiis doc-
trinae catholicae nitatur oportet; magistri recta doctrina et vitae
probitate praestent.

§ 3. Nulla schola, etsi reapse catholica, nomen scholae catholicae
gerat, nisi de consensu competentis auctoritatis ecclesiasticae.

Can. 759 - § 1. Ecclesiae auctoritati subicitur institutio et
educatio religiosa catholica quae in quibuslibet scholis sicut et
quae variis communicationis socialis instrumentis procuratur; Epi-
scoporum Conferentiae est hac de re normas generales edicere,
atque Episcopi dioecesani est eandem ordinare et in eam invi-
gilare.

§ 2. Loct Ordinarius sollicitus sit ut qui ad religionis institu-
tionem in scholis, etiam non catholicis, deputentur magistri, recta
doctrina, vitae christianae testimonio atque arte paedagogica sint
praestantes.

Can. 760 - § 1. Episcopo dioecesano competit ius invigilandi
et invisendi scholas catholicas in suo territorio sitas, etiam eas
quac ab Institutorum vitae consecratae sodalibus conditae sint
aut dirigantur; eidem item competit praescripta edere quae ad
generalem attinent ordinationem scholarum catholicarum: quae
praescripta valent de scholis quoque quae ab iisdem sodalibus
diriguntur, salva quidem eorundem quoad internum earum scho-
larum moderamen autonomia.

§ 2. Curent scholarum catholicarum Moderatores, advigilante
loci Ordinario, ut institutio quae in iisdem traditur pari saltem
gradu ac in aliis scholis regionis ratione scientifica sit praestans.

Can. 761 — Episcoporum Conferentiae pro scholis interdioe-
cesanis sui territorii, ct loci Ordinario pro sua dioecesi, ius est
nominandi aut approbandi magistros religionis, itemque, si reli-
gionis morumve ratio id requirat, exigendi ut amoveantur.

Carut 11

DE UNIVERSITATIBUS CATHOLICIS
ALIISQUE STUDIORUM SUPERIORUM INSTITUTIS

Can. 762 — Ius est Ecclesiac erigendi et moderandi studio-
rum Universitates, quae quidem ad altiorem hominum culturam
et pleniorem personae humanae promotionem necnon ad ipsius
Ecclesiae munus docendi implendum conferant.

Can. 763 — Nulla studiorum Universitas nomen Universitatis
catholicae gerat, nisi ex concessione Apostolicae Sedis.

Can. 764 - Episcoporum Conferentiae curent ut habeantur,
si fieri possit et expediat, studiorum Universitates seu saltem Fa-

cultates, in ipsarum territorio apte distributae, in quibus variae
disciplinae investigentur et tradantur, mentis catholicae et veritatis
ratione habita.

Can. 765 — § 1. Auctoritati secundum statuta competenti offi-
cium est providendi ut in Universitatibus catholicis nominentur
docentes qui, praeterquam idoneitate scientifica et paedagogica,
doctrinae integritate et vitae probitate praestent utque deficienti-
bus iis requisitis, servato modo procedendi in statutis definito, a
munere removeantur.

§ 2. Episcoporum Conferentiae et Episcopi dioecesani quorum
interest officium habent et ius invigilandi ut in lisdem Universi-
tatibus principia doctrinae catholicae fideliter serventur; itemque
exigendi ut, si ratio fidei morumve id requirat, docentes a munere
removeantur.

Can. 766 — § 1. Curet auctoritas ecclesiastica competens ut
in Universitatibus catholicis, immo, ubi id expediat et fieri possit,
etiam in aliis Universitatibus, erigatur Facultas theologiae aut
Institutum vel saltem cathedra theologiae, in qua lectiones laicis
quoque studentibus tradantur.

§ 2. In singulis Universitatibus catholicis lectiones habeantur
in quibus eae praecipue tractentur quaestiones theologicae quae
cum disciplinis earundem facultatum sunt conexae.

Can. 767 — Qui in studiorum superiorum Institutis quibusli-
bet lectiones tradunt theologicas aut cum theologia conexas mis-
sione egent canonica.

Can. 768 ~ Episcopus dioecesanus impensam habeat curam
pastoralem studentium, etiam per paroeciae erectionem, vel sal-
tem per sacerdotes ad hoc stabiliter deputatos, et provideat ut
apud Universitates, etiam non catholicas, centra habeantur uni-
versitaria catholica, quae iuventuti adiutorio, praesertim spirituali,
sint.

Can. 769 — Quae de Universitatibus statuuntur praescripta
pari ratione applicantur aliis studiorum superiorum Institutis.

Can. 770 — Provideant Episcoporum Conferentia atque Epi-
scopus dioecesanus ut, ubi fiert possit, condantur Instituta supe-
riora scientiarum religiosarum, in quibus nempe edoceantur disci-
plinae thecologicae aliaeque quae ad culturam christianam per-
tinent.

Carur 111
DE UNIVERSITATIBUS ET FACULTATIBUS ECCLESIASTICIS

Can. 771 — Ecclesiae, vi muneris sui veritatem revelatam nun-
tiandi, propriae sunt Universitates Facultatesve ecclesiasticae ad
disciplinas sacras vel cum sacris conexas pervestigandas, atque
alumnos in iisdem disciplinis scientifice instituendos.

Can. 772 - § 1. Universitates et Facultates ecclesiasticae con-
stitul tantum possunt erectione a Sancta Scde facta aut approba-
tione ab eadem concessa; eidem competit etiam earundem su-
perius moderamen.

§ 2. Singulae Universitates et Facultates ecclesiasticae sua ha-
bere debent statuta et studiorum rationem ab Apostolica Sede
approbata.

Can. 773 — Gradus academicos qui effectus canonicos in Ec-
clesia habeant, nulla Universitas vel Facultas conferre valet quae
non sit ab Apostolica Sede erecta vel approbata.

Can. 774 — Quae de Universitatibus catholicis in can. 765,
767 et 768 statuuntur praescripta, de Universitatibus Facultati-
busque ecclesiasticis quoque valent.

Can. 775 — Quatenus diocceseos aut Instituti vitae consecra-
tae imo vel ipsius Ecclesiae universae bonum id requirat, debent
Ordinarii locorum aut Institutorum Moderatores competentes ad
Universitates Facultatesve ecclesiasticas mittere iuvenes et clericos
et sodales indole, virtute et ingenio praestantes.

Can. 776 — Curent Universitatum et Facultatum ecclesiasti-
carum Moderatores et professores ut variac Universitatis Faculta-

tes mutuam sibi, prout obiectum siverit, praestent operam, utque
propriam Universitatem Facultatemve inter et alias Universitates
ct Facultates, etiam non ecclesiasticas, mutua habeatur cooperatio,
qua nempe coniuncta opera, conventibus, investigationibus scien-
tificis coordinatis aliisque mediis, ad maius scientiarum incremen-
tum conspirent.

TITULUS IV

DE INSTRUMENTIS COMMUNICATIONIS SOCIALIS
ET IN SPECIE DE LIBRIS

Can. 777 — § 1. Ecclesiae pastores, in suo munere explendo
iure Ecclesiae proprio utentes, instrumenta communicationis so-
cialis adhibere satagant.

§ 2. lidem pastores curent ut fideles edoceantur se officio
tencri cooperandi ut instrumentorum communicationis socialis usus
humano christianoque spiritu vivificetur.

§ 3. Omnes christifideles, ii praesertim qui quoquo modo in
eorundem instrumentorum ordinatione aut usu partem habent
solliciti sint operam adiutricem actioni pastorali praestare, ita ut
Ecclesia etiam iisdem instrumentis munus suum efficaciter exerceat.

Can. 778 — § 1. Ut veritatum fidei morumque integritas ser-
vetur, officium et ius est Ecclesiae pastoribus invigilandi ne scriptis
aut usu instrumentorum communicationis socialis christifidelium
fidei aut moribus detrimentum afferatur; item exigendi ut quae
fidem moresve tangant scripta a christifidelibus edenda suo iu-
dicio subiciantur; necnon reprobandi scripta quae rectae fidei
aut bonis moribus nocent.

§ 2. Officium et ius de quibus in § 1 competunt Episcopis,
tum singulis tum in Conciliis particularibus Episcoporumve Con-
ferentiis adunatis quoad christifideles suae curae commissos, atque
supremae Ecclesiae auctoritati quoad universum Dei populum.

Can. 779 — § 1. Nisi aliud statuatur, loci Ordinarius, cuius
licentia aut approbatio ad libros edendos iuxta canones huius

tituli est petenda, est loci Ordinarius proprius auctoris aut Ordi-
narius loci in quo libri publici iuris fiant.

§ 2. Quae in canonibus huius tituli statuuntur de libris prae-
scripta, quibuslibet scriptis divulgationi publicae destinatis appli-
canda sunt, nisi aliud constet.

Can. 780 — § 1. Libri sacrarum Scripturarum edi non pos-
sunt nisi qui aut ab Apostolica Sede aut ab Episcoporum Con-
ferentia approbati sunt; itemque eorumdem versiones in linguam
vernaculam ut edi possint, requiritur ab eadem auctoritate sint
approbatae atque insimul necessariis et sufficientibus explicatio-
nibus sint instructae.

§ 2. Versiones Sacrarum Scripturarum convenientibus expli-
cationibus instructas, communi etiam cum [ratribus seiunctis opera,
parare atque edere possunt christifideles catholici, de licentia Epi-
scoporum Conferentiae.

Can. 781 — § 1. Ad libros liturgicos quod attinet serventur
praescripta 792.

§ 2. Ut iterum edantur libri liturgici necnon eorum versiones
in linguam vernaculam eorumve partes, constare debet de concor-
dantia cum editione approbata cx attestatione Ordinarii loci in
quo publici iuris fiunt.

§ 3. Libri precum pro publico vel privato fidelium usu ne
edantur nisi de licentia loci Ordinarii.

Can. 782 - § 1. Catechismi necnon alia scripta ad institu-
tionem catecheticam pertinentia eorumve versiones, ut edantur,
approbatione egent loci Ordinarii, firmo praescripto can. 730, § 2.

§ 2. Nisi cum approbatione competentis auctoritatis ecclesia-
sticac editi sint, in scholis, sive elementariis sive mediis sive supe-
rioribus, uti textus quibus institutio nititur adhiberi non possunt
libri qui quaestiones respiciunt ad sacram Scripturam, ad theolo-
giam, ius canonicum, historiam ecclesiasticam, et ad religiosas aut
morales disciplinas pertinentes.

14

§ 3. Commendatur ut libri materias de quibus in § 2 tractan-
tes, licet non adhibeantur ut textus in institutione tradenda, item-
que scripta in quibus aliquid habetur quod religionis aut morum
honcstatis peculiariter intersit, iudicio subiciantur loci Ordinarii.

§ 4. In ecclesiis oratoriisve exponi, vendi aut dari non possunt
libri vel alia scripta de quaestionibus religionis aut morum trac-
tantes, nisi cum licentia competentis auctoritatis ecclesiasticae editi
sint.

Can. 783 — Collectiones decretorum aut actorum ab aliqua
auctoritate ecclesiastica editas, iterum edere non licet, nisi impe-
trata prius eiusdem auctoritatis licentia et servatis condicionibus
ab eadem praescriptis.

Can. 784 — Approbatio vel licentia alicuius operis edendi pro
textu originali valet, non vero pro eiusdem novis editionibus vel
translationibus.

Can. 785 — § 1. Integro manente iure uniuscuiusque loci Or-
dinarii committendi personis sibi probatis iudicium de libris, ab
Episcoporum Conferentia confici potest elenchus censorum, scien-
tia, recta doctrina et prudentia praestantium, qui Curiis dioece-
sanis praesto sint, aut constitui commissio censorum, quam loci
Ordinarii consulere possint.

§ 2. Censor, in suo obeundo officio, omni personarum accep-
tione seposita, prae oculis tantummodo habeat Ecclesiae de fide
et moribus doctrinam, uti a Magisterio ecclesiastico proponitur.

§ 3. Censor sententiam suam scripto dare debet; quae si fa-
verit, Ordinarius pro suo prudenti iudicio licentiam concedat ut
editio fiat, expresso suo nomine necnon tempore ac loco concessae
licentiae; quod si eam non concedat, rationes denegationis cum
operis scriptore Ordinarius communicet.

Can. 786 — § 1. In diariis, foliis aut libellis periodicis qui re-
ligionem catholicam aut bonos mores manilesto impetere solent,
ne quidpiam conscribant christifideles, nisi iusta et rationabili de
causa; clerici autem et Institutorum vitae consecratae sodales,
tantummodo de licentia loci Ordinarii.

§ 2. Episcoporum Conferentiae est normas statuere de requi-
sitis ut clerici atque sodales Institutorum vitae consccratae partem
habere valeant in tractandis via radiophonica aut televisifica quae-
stionibus, quae ad doctrinam catholicam aut mores attinent.

Can. 787 — Institutorum religiosorum sodales ut scripta quae-
stiones religionis morumve spectantes edere possint, licentia quo-
que egent sui Moderatoris maioris ad normam Constitutionum.

TITULUS V
DE FIDEI PROFESSIONE

- Can. 788 — Obligatione emittendi pcrsonaliter professionem
fidei, secundum formulam a Sede Apostolica probatam, tenentur:

1) coram praeside eiusve delegato, omnes qui Qecumenico
aut particulari Concilio aut Synodo Episcoporum aut Synodo
dioecesanac intersunt cum voto sive deliberativo sive consultivo;
praeses autem coram Concilio aut Synodo;

2) promoti ad cardinalitiam dignitatem, iuxta Sacri Collegii
leges;

3) coram delcgato ab Apostolica Scde, omnes promoti ad
Episcopatum, itemque promoti ad regimen Ecclesiae particularis
dioecesi aequiparatae;

4) coram Collegio consultorum administrator dioecesanus;

5) coram Episcopo dioecesano eiusve delegato, Vicarii gene-
rales et Vicarii episcopales necnon Vicarii iudiciales;

6) coram loci Ordinario eiusve delegato parochi, rector,
professores theologiae, iuris canonici et philosophiae in Seminariis,
initio suscepti muneris; promovendi ad ordinem diaconatus;

7) coram Magno Cancellario eoque deficicnte coram Ordi-
nario loci, eorumve delegatis, rcctor Universitatis ecclesiasticae
vel catholicae, initio suscepti muneris; coram rectorc, si sit sacer-
dos, vel coram loci Ordinario, eorumve delegatis, docentes qui
disciplinas ad fidem vel mores pertinentes in quibusvis Universi-
tatibus tradunt, initio suscepti muneris;

8) Moderatores in clericalibus Institutis religiosis ad nor-
mam Constitutionum.




LIBER IV

DE ECCLESIAE
MUNERE SANCTIFICANDI

Can. 789 - § 1. Munus sanctificandi Ecclesia praesertim adim-
plet sacra Liturgia, quae quidem habetur ut Iesu Christi muneris
sacerdotalis exercitatio, in qua per signa sensibilia significatur ac
modo singulis proprio efficitur hominum sanctificatio atque a
mystico Iesu Christi Corpore, Capite nempe et membris, integer
cultus Dei publicus exercetur.

§ 2. Huiusmodi cultus habetur cum defertur nomine Eccle-
siae a personis legitime deputatis et per actus ab Ecclesiae aucto-
ritate probatos.

Can. 790 — Cum cultus christianus in quo sacerdotium coms-
mune christifidelium exercetur, opus sit quod a fide procedat et
eadem innitatur, ministri sacri eandem excitare et illustrare sedulo
curent, ministerio praesertim verbi, quo fides nascitur et nutritur.

Can. 791 — § 1. Actiones liturgicae non sunt actiones priva-
tae, sed celebrationes Ecclesiac ipsius, quae est « unitatis sacra-
merntum », scilicet plebs sancta sub Episcopis adunata et ordinata;
quare ad universum corpus Ecclesiae pertinent illudque mani-
festant et afficiunt; singula vero membra ipsius diverso modo, pro
diversitate ordinum, munerum et actualis participationis, attin-
gunt.

§ 2. Actiones liturgicae, quatenus attenta earum propria na-
tura celebrationem communem secumferant, ubi id fieri possit
cum frequentia et actuosa participatione christifidelium celebren-
tur.

Can. 792 — § 1. Sacrae Liturgiae moderatio ab Ecclesiae auc-
toritate unice pendet: quae quidem est apud Apostolicam Sedem
et, ad normam iuris, apud Episcopum.

§ 2. Apostolicae Sedis est sacram Liturgiam Ecclesiae uni-
versac ordinare, libros liturgicos edere eorunque versiones in lin-
guas vernaculas approbare necnon advigilare ut ordinationes li-
turgicae ubique fideliter observentur.

§ 3. Ad Episcoporum Conferentias spectat versiones librorum
liturgicorum in linguas vernaculas, convenienter intra limites in
ipsis libris liturgicis definitos aptatas, parare, easque ederc praevia
approbatione Sanctae Sedis.

§ 4. Episcopus dioecesanus in Ecclesia sibl commissa modera-
tor, promotor et custos totlus vitae liturgicae est ad eumque per-
tinet, intra limites suac competentiae, normas dare, quibus om-
nes tenentur.

Can. 793 — Curent locorum Ordinarii ut orationes et pia
exercitia populi christiani normis Ecclesiae plene congruant.

PARS 1
DE SACRAMENTIS

Can. 794 — Sacramenta Novi Testamenti, a Christo Domino
instituta et Ecclesiae concredita, utpote actiones Christi et Eccle-
slae, signa exstant ac media quibus fides exprimitur et roboratur,
cultus Deo redditur et hominum sanctificatio efficitur, atque ideo
ad communionem ecclesialem inducendam, firmandam et mani-
festandam summopere conferunt; quapropter in iis celcbrandis
summa vencratione debitaque diligentia uti dcbent tum sacri
ministri tum ceters christifideles.

Can. 795 - § 1. Ad cetera sacramenta admitti non valet qui
baptismum non receperit.

§ 2. Sacramenta baptismi, confirmationis et sanctissimae Eu-
charistiae ita inter se coalescunt ut ad plenam initationem chri-
stianam requirantur.

Can. 796 - § 1. Christifidelibus ius est sacramenta petendi et
recipiendi ab Ecclesiae ministris; ministri vero eadem denegare

non possunt iis qui opportune eadem petant, rite sint dispositi
nec iure ab iis recipiendis prohibcantur.

§ 2. Animarum pastores ceterique christifideles, pro suo quis-
que ecclesiali munere, officium habent curandi ut qui sacramen-
ta petunt debita evangelizatione necnon catechetica institutione
ad eadem recipienda praeparentur, attentis normis a competenti
auctoritate editis.

Can. 797 — § 1. Ministri catholici sacramenta licite admini-
strant solis christifidelibus catholicis, qui pariter eadem a solis
ministris catholicis licite recipiunt, salvis huius canoms §§ 2, 3 et
4, can. 815, § 2 et can. 1081.

§ 2. Quoties necessitas id postulet aut vera spiritualis utilitas
id suadeat, et dummodo periculum vitetur erroris vel indifferen-
tismi, licet christifidelibus quibus physice aut moraliter impossi-
bile sit accedere ad ministrum catholicum, sacramenta paeniten-
tiae, Eucharistiae et unctionis infirmorum recipere a ministris non
catholicis, in quorum Ecclesiis valida exsistunt praedicta sacra-
menta.

§ 3. Ministri catholici licite sacramenta paenitentiae, Eucha-
ristiae ct unctionis infirmorum administrant membris Ecclesiarum
orientalium quae plenam cum Ecclesia catholica communionem
non habent, sponte id petentibus et rite dispositi; quod etiam
valet quoad membra aliarum Ecclesiarum, iudicio Sedis Aposto-
licae, in pari, ad sacramenta quod attinet, conditione ac praedictae
Orientalcs versantium,

§ 4. Si adsit periculum mortis aut alia, udicio Episcopi dioe-
cesani aut Episcoporum Conferentiae, urgeat gravis necessitas,
ministri catholici licite eadem sacramenta administrant ceteris
quoque christianis plenam communionem cum Ecclesia catholica
non habentibus, qui a propria communitate spiritualia adiumenta
recipere non valeant atque sponte id petant, dummodo quoad
eadem sacramenta fidem catholicam manifestent et rite sint di-
spositi.

§ 5. Pro casibus de quibus in §§ 2, 3 et 4, Episcopus dioece-
sanus aut Episcoporum Conferentia generales normas ne ferant,

nisi post favorabilem exitum consultationis cum auctoritate com-
petenti saltem locali Ecclesiae vel communitatis non catholicae
cuius interest.

Can. 798 — § 1. Sacramenta baptismi, confirmationis et ordi-
nis, quippe quae characterem imprimant, iterari nequeunt.

§ 2. Si, diligenti inquisitione peracta, prudens adhuc dubium
exsistat num sacramenta de quibus in § I revera aut valide collata
fuerint, sub conditione conferantur.

Can. 799 - § 1. In sacramentis celebrandis fideliter serventur
Ordines liturgici a competenti auctoritate probati; quapropter
nemo in iisdem quidpiam proprio marte addat, demat aut mutet.

§ 2. Minister sacramenta celebret secundum proprium ritum.

Can. 800 — § 1. In ministrandis sacramentis in quibus sacra
olea adhibenda sunt, minister uti debet oleis ex olivis aut aliis ex
plantis expressis atque ab Episcopo consecratis vel benedictis,
salvo pracscripto can. 953 eaque adhibeat recenter consecrata vel
benedicta, nec veteribus utatur nisi adsit necessitas.

§ 2. Parochus olea sacra a proprio Episcopo impetret eaque
decenti custodia diligenter asservet.

Can. 801 — Minister, praecter oblationes a competenti aucto-
ritate definitas, pro sacramentorum administratione nihil petat,
cauto semper quod egentes non priventur auxilio sacramentorum
ratione paupertatis.

TITULUS 1
DE BAPTISMO

Can. 802 — Baptismus, ianua sacramentorum, in re vel sal-
tem in voto ad salutem necessarius, quo homines a peccatis libe-
rantur, in Dei filios regenerantur atque indelebili charactere Chri-
sto configurati Ecclesiae incorporantur, valide confertur tantum-
modo per lavacrum aquae verae cum debita verborum forma.

Caput 1
DE BAPTISMI CELEBRATIONE

Can. 803 - Baptismus ministratur secundum Ordinem in pro-
batis liturgicis libris praescriptum, excepto casu necessitatis ur-
gentls, in quo ea tantum observarl debent quac ad validitatem
sacramenti requiruntur.

Can. 804 — Baptismi celebratio debite praeparetur oportet;
itaque:

1} adultus qui baptismum recipere intendit ad catechume-
natum admittatur et, quatenus fierl possit, per varios gradus ad
initiationem sacramentalem perducatur, secundum Ordinem ini-
tiationis ab Episcoporum Conferentia aptatum et peculiares nor-
mas ab cadem editas;

2) infantis baptizandi parentes, itemque qui munus patrini
sunt suscepturi, de significatione huius sacramenti deque obliga-
tionibus cum eo cohaerentibus rite edoceantur; parochus per se
vel per alios curet ut ita pastoralibus monitionibus, immo et com-
muni precatione, debitc parentes instruantur, plures adunans fa-
milias atque ubi fieri possit eas visitans.

Can. 805 - § 1. Quae in canonibus dc baptismo adulti ha-
bentur praescripta applicantur omnibus qui infantia egressi ra-
tionis usum assecuti sunt.

§ 2. Infanti assimilatur, etiam ad baptismum quod attinet,
qui non est sui compos.

Can. 806 — § 1. Adultus baptizetur ritu liberc ab ipso electo.

§ 2. Infans baptizetur ritu parcntum, et, si parentes ad diver-
sum ritum pertinent catholicum, ritu eorum alterutrius concordi
ratione ab ipsis electo; ob peculiares tamen rationes parentes,
concordi item voluntate alium ritum catholicum eligere possunt.

§ 3. Si unus tantum parentum sit catholicus, pars catholica
omnia pro viribus faciat ut proles baptizetur ritu catholico, a
parentibus, st fieri possit, concordi ratione electo.

Can. 807 — Aqua in baptismo conferendo adhibenda, extra
casum necessitatis, benedicta sit oportet secundum librorum litur-
gicorum praescripta.

Can. 808 — Baptismus conferatur sive per immersionem sive
per infusionem, servatis Episcoporum Conferentiae praescriptis.

Can. 809 — Curent parentes, patrini et parochus ut non im-
ponatur nomen a sensu christiano alienum.

Can. 810 — Licet baptismus quolibet die celebrari possit, com-
mendatur ut ordinarie die dominica aut, si fieri possit, in vigilia
Paschatis, celebretur.

Can. 811 — § 1. Extra casum necessitatis, proprius baptismi
locus est ecclesia aut oratorium.

§ 2. Pro regula habeatur ut adultus baptizetur in propria
ecclesia paroeciali atque infans in ecclesia paroeciali parentum
propria, nisi iusta causa aliud suadcat.

Can. 812 - § 1. Quaevis ecclesia paroecialis baptismalem fon-
tem habeat, salvo iurc cumulativo aliis ecclesiis iam quaesito.

§ 2. Loci Ordinarius, audito loci parocho, potest pro fidelium
commoditate permittere aut iubere ut fons baptismalis habeatur
etiam in alia ecclesia aut oratorio intra paroeciae fines,

Can. 813 - Si ad ecclesiam paroecialem aut ad aliam eccle-
siam vel oratorium, de quo in can. 812, § 2, baptizandus, propter
locorum distantiam aliave adiuncta, sine gravi incommodo acce-
dere vel transferri nequeat, baptismus conferri potest et debet in
alia proximiore ecclesia vel oratorio, aut etiam alio in loco decenti.

Can. 814 - § 1. Praeter casum necessitatis, baptismus ne con-
feratur in domibus privatis, nisi loci Ordinarius iusta de causa id
permiserit.

§ 2. In valetudinariis, nisi aliter Episcopus dioecesanus statuerit,
baptismus ne celebretur, nisi in casu necessitatis vel alia ratione
pastorali cogente.

-

Carut I1
DE BAPTISMI MINISTRO

Can. 815 — § 1. Minister ordinarius baptismi est Episcopus,
presbyter et diaconus, firmo praescripto can. 469.

§ 2. Absente aut impedito ministro ordinario, licite baptismum
confert catechista aliusve ad hoc munus ab Ordinario loci depu-
tatus, immo, in casu necessitatis, quilibet homo debita intentione
motus; solliciti sint amimarum pastores, praesertim parochus, ut
christifideles de recto baptizandi modo edoceantur.

Can. 816 — Excepto casu nccessitatis, nemini licet, sine de-
bita licentia, in alieno territorio baptismum conferre, ne quidem
suis incolis.

Can. 817 — Baptismus eorum qui maiores sunt sedecim annis,
ad Episcopum deferatur ut si expedire iudicaverit, ab ipso confe-
ratur.

Carut III
DE BAPTIZANDIS

Can, 818 — Baptismi capax est omnis et solus homo nondum
baptizatus.

Can. 819 - § 1. Ut adultus baptizari possit, requiritur volun-
tatem suam baptismum recipiendi manifestaverit et de fidei veri-
tatibus obligationibusque christianis sufficienter sit instructus atque
in vita christiana per catechumenatum sit probatus; admoneatur
etiam ut de peccatis suis doleat.

§ 2. Adultus qui in periculo mortis versatur baptizari potest,
si aliquam de praecipuis fidei veritatibus cognitionem habens
quovis modo intentionem suam baptismum recipiendi manifesta-
verit et promittat se christianae religionis mandata servaturum.

Can. 820 — Adultus qui baptizatur, nisi iusta obstet ratio,
statim post baptismum confirmetur atque celebrationi eucharisti-
cae, communionem etiam recipiens, participet.

Can. 821 — § 1. Parentes obligatione tenentur curandi ut in-
fantes intra priores hebdomadas baptizentur; quamprimum post
nativitatem, immo iam ante eam, parochum adeant ut sacramen-
tum filio petant et debite ad illud praeparentur.

§ 2. Si infans in periculo mortis versetur, sine ulla mora bapti-
zetur.

Can. 822 — § 1. Ut infans licite baptizetur, oportet:
1} parentes, saltem eorum unus, aut qui legitime eorundem
locum tenet consentiant;
2) spes habeatur fundata eum in religione catholica edu-
catum iri; talis spes si revera deficiat, baptismus remittatur, mo-
nitis de ratione parentibus.

§ 2. Infans parentum catholicorum, immo et non catholicorum,
qui in eo versatur vitae discrimine ut prudenter pracvideatur mo-
riturus antequam rationis usum attingat, licite baptizatur, etiam in-
vitis parentibus, nisi exinde periculum exurgat odil in religionem:.

Can. 823 - § 1. Si dubitetur utrum quis baptizatus fuerit, aut
utrum baptismus valide collatus fuerit, dubio quidem post seriam
investigationem permanente, baptismus eidem sub conditione con-
feratur.

§ 2. Ad baptizatos in communitate ecclesiali non catholica
quod attinet, investigatio est facienda de eorum baptismi validitate;
non autem sunt sub conditione baptizandi, nisi, inspecta materia
et verborum forma in baptismo collato adhibitis necnon attenta
intentione baptizati adulti et ministri baptizantis seria ratio de
baptismi validitate dubitandi adsit.

§ 3. Quod si, in casibus de quibus in §§ 1 et 2, dubia remaneat
baptismi collatio aut validitas, baptismus ne conferatur nisi post-
quam baptizando, si sit adultus, doctrina de baptismi sacramento
exponatur, atque eidem aut, si de infante agitur, eius parentibus
rationes dubiae validitatis baptismi celebrati declarentur.

Can. 824 - Infans expositus aut inventus, nisi re diligenter
investigata de eius baptismo constet, baptizetur.

Can. 825 — Fetus abortivi, quatenus fieri possit, baptizentur.

v

Carur 1V
DE PATRINIS

Can. 826 - Baptizando, quantum fieri possit, detur patrinus,
cuius est baptizando adulto in initiatione christiana adstare, et
baptizandum infantem, una cum parentibus ad baptismum prae-
sentare atque operam dare ut baptizatus vitam christianam bap-
tismo congruam ducat obligationesque eidem inhaerentes fideliter
adimpleat. '

Can. 827 - § 1. Patrinus unus tantum vel matrina una vel
etiam unus et una adhibeantur.

§ 2. Deficiente post baptismum collatum patrino, alius pro
baptizato eligi et inscribi potest patrinus.

Can. 828 - § 1. Ut quis ad munus patrini suscipiendum ad-
mittatur, oportet ut:

1) ab ipso baptizando eiusve parentibus vel eo qui eorum
locum tenet aut his deficientibus, a parocho vel ministro sit desi-
gnatus atque aptitudinem et intentionem habeat hoc munus ge-
rendi;

2) decimum sextum aetatis annum expleverit, nisi alia aetas
ab Episcopo diocesano statuta fuerit vel exceptio lusta de causa
parocho aut ministro admittenda videatur.

3) sit catholicus, confirmatus et ss.mum FEucharistiae sacra-
mentum iam receperit atque vitam ducat fidei et muneri susci-
piendo congruam;

4) nulla poena canonica per sententiam irrogantem vel de-
clarantem sit innodatus;

5) non sit pater aut mater baptizandi.

§ 2. Baptizatus ad communitatem ecclesialem non catholicam
pertinens nonnisi una cum patrino catholico et quidem ut testis
tantum baptismi admittatur.




Pars 1. De Sacmmm!is 197

Carur V
DE COLLATI BAPTISMI PROBATIONE ET ADNOTATIONE

Can. 829 - Qui baptismum administrat curet ut, nisi adsit pa-
trinus, habeatur saltem testis quo collatio baptismi probari possit.

Can. 830 - Ad collatum baptismum comprobandum, si ne-
mini fiat praeludicium, sufficit declaratio unius testis omni excep-
tione maioris, aut ipsius baptizati iusiurandum, si ipse in aetate
adulta baptismum receperit.

Can. 831 — § 1. Parochus loci in quo baptismus celebratur
debet nomina baptizatorum mentione facta de ministro, parenti-
bus, patrinis necnon, si adsint, testibus, de loco ac die collati
baptismi, in baptizatorum libro sedulo et sine ulla mora referre,
simul indicatis die et loco nativitatis.

§ 2. Si de filio agatur ¢ matre non nupta nato, matris nomen
inserendum est, si publice de eius maternitate constet aut ipsa
sponte sua, scripto vel coram duobus testibus, id petat; item no-
men patris inscribendum est, si eius paternitas probatur sive aliquo
publico documento sive ipsius declaratione coram parocho et duo-
bus testibus facta; in ceteris casibus, inscribatur baptizatus, nulla
facta de patris aut parentum nomine indicatione.

§ 3. Si1 de filio adoptivo agitur, inscribantur nomina adoptan-
tium necnon, saltem si ita fiat in actu civili regionis, parenturn
naturalium ad normam §§ 1 et 2, attentis Episcoporum Conferen-
tiae praescriptis.

Can. 832 — § 1. Si baptismus nec a parocho nec eo praesente
administratus fuerit, minister baptismi, quicumque sit, de collato
baptismo certiorem facere debet parochum paroeciae in qua bap-
tismus administratus est, ut baptismum adnotet ad normam can.

831, § 1.

§ 2. Si baptismus collatus [uerit in paroccia quae non est bap-
tizati adulti aut parentum infantis baptizati propria, parochus
paroeciae in qua baptismus collatus est parochum proprium ra-
tione domicilii vel quasi domicilii baptizati certiorem reddat.

TITULUS 11
DE SACRAMENTO CONFIRMATIONIS

Can. 833 — Sacramentum confirmationis, quod characterem
imprimit et quo baptizati, iter initiationis christianae prosequen-
tes, Spiritus Sancti Dono ditantur atque perfectius Ecclesiae vin-
culantur, eosdem roborat arctiusque obligat ut verbo et opere
testes sint Christi fidemque diffundant et defendant.

Carur 1
DE CONFIRMATIONIS CELEBRATIONE

Can. 834 — § 1. Sacramentum confirmationis confertur per
unctionem Chrismatis in {rontc quae fit manus impositione atgque
per verba in probatis liturgicis libris praescripta.

§ 2. Chrisma in sacramento confirmationis adhibendum debet
esse ab Episcopo consecratum, etiamsi sacramentum a presbytero
ministretur.

Can. 835 - Expedit ut confirmationis sacramentum in eccle-
sia, et quidem intra Missam celebretur; ex causa tamen lusta et
rationabili extra Missam et quolibet loco digno celebrari potest.

Carpur 11
DE CONFIRMATIONIS MINISTRO

Can. 836 - Confirmationis minister ordinarius est Episcopus;
valide hoc sacramentum confert presbyter quoque hac facultate
vi luris communis aut peculiaris concessionis competentis auctori-
tatis iustructus.

Can. 837 — Ipso iure facultate confirmationem ministrandi
gaudent:
1) intra fines suae ditionis, qui iure Episcopo dioecesano ae-
quiparantur; "

2) quoad personam de qua agitur, presbyter qui, vi officii vel
mandati Episcopi dioecesani, infantia egressum baptizat aut iam
baptizatum in plenam Ecclesiae catholicae communionem admittit;

3) quoad eos qui in periculo mortis versantur, parochus,
immo quilibet presbyter.

Can. 838 — § 1. Episcopus diocesanus confirmationem admi-
nistret per se ipsum aut curet ut per alium Episcopum admini-
stretur; quod s1 necessitas id requirat, facultatem concedere potest
uni vel pluribus determinatis presbyteris, qui hoc sacramentum
administrent.

§ 2. Gravi de causa, Episcopus itemque presbyter, vi iuris aut
peculiaris concessionis competentis auctoritatis facultate confirman-
di donatus, potcst in singulis casibus presbyteros ut et ipsi sacra-
mentum administrent sibi sociare.

Can. 839 — Quivis presbyter, sive latini ritus debita facultate
confirmationis administrandae praeditus, sive orientalis, solis fide-
libus sui ritus licite hoc sacramentum ministrat, nisi agatur de iis
qui in periculo mortis versantur.

Can. 840 - § 1. Episcopus dioecesanus obligatione tenetur cu-
randi ut sacramentum confirmationis subditis rite et rationabiliter
petentibus conferatur.

§ 2. Presbyter qui hac facultate gaudet eadem uti debet erga
eos in quorum favorem facultas concessa est.

Can. 841 - § 1. Episcopus in sua dioecesi sacramentum con-
firmationis legitime administrat etiam fidelibus non subditis, nisi
obstet expressa eorundem proprii Ordinarii prohibitio.

§ 2. Ut in aliena dioecesi confirmationem licite ministret, Epi-
scopus indiget, nisi agatur de suis subditis, licentia saltem rationa-
biliter pracsumpta loci Ordinarii.

§ 3. Presbyter facultate confirmationem ministrandi gaudens,
in sibi designato territorio hoc sacramentum extraneis quoque li-
cite confert, nisi obstet eorum proprii Ordinarii vetitum; illud

vero in alieno territorio nemini valide confert, salvo praescripto
can. 837, n. 3.

Can. 842 - Intra territorium in quo confirmationem conferre
valent, ministri in locis quoque exemptis eam ministrare possunt.

Carput 111
DE CONFIRMANDIS

Can. 843 - § 1. Confirmationis recipiendae capax est omnis
et solus baptizatus, nondum confirmatus.

§ 2. Extra periculum mortis ut quis licite confirmationem reci-
piat, requiritur, si rationis usu polleat, ut sit apte institutus, rite
dispositus et promissiones baptismales rcnovare valeat.

Can. 844 — Fideles tenentur obligatione hoc sacramentum
tempore opportuno recipiendi; curent eorum parentes, animarum
pastores, praesertim parochi, ut fideles ad illud recipiendum rite
instruantur et tempore opportuno accedant.

Can. 845 — Sacramentum confirmationis conferatur fidelibus
circa aetatis annum consuetudine loci aut Episcoporum Confe-
rentiac decreto determinatum, nisi adsit periculum mortis aut,
de iudicio ministri, gravis causa aliud suadeat.

Carut IV
DE PATRINIS

Can. 846 — Confirmando, quantum id fieri possit, adsit pa-
trinus, cuius est curare ut confirmatus tamquam verus Christi te-
stes se gerat obligationesque eidem sacramento inhaerentes fide-
liter adimpleat.

Can. 847 - § 1. Ut quis patrini munere fungatur, oportet ut
conditiones adimpleat de quibus in can 828.

§ 2. Expedit ut tamquam patrinus assumatur qui idem munus
in baptismo suscepit.

Carur V

DE COLLATAE CONFIRMATIONIS PROBATIONE
ET ADNOTATIONE

Can. 848 — Ad collatam confirmationem probandam serven-
tur praescripta can. 830.

Can. 849 - Parochus debet nomina confirmatorum, facta men-
tione ministri, parentum et patrinorum, loci et diei eius collationis,
in confirmatorum libro sedulo referre, itemque de collata confirma-
tione monere parochum loct eorum baptismi, ut adnotatio fiat in
libro baptizatorum, ad normam can. 474, § 2.

Can. 850 — Si parochus loci praesens non fuerit, eundem de
collata confirmatione minister per se vel per alium quamprimum
certiorem faciat.

TITULUS III
DE SANCTISSIMA EUCHARISTIA

Can. 851 — Augustissimum Sacramentum est sanctissima Eu-
charistia, in qua ipsemet Christus Dominus continetur, offertur
et sumitur, qua quidem continuo vivit et crescit Ecclesia. Sacrifi-
cium eucharisticum, memoriale mortis et resurrectionis Domini,
in quo Sacrificium Crucis in saecula perpetuatur, totius cultus et
vitae christianae est culmen et fons, quo significatur et efficitur
unitas populi Dei et Corporis Christi aedificatio perficitur. Cetera
enim sacramenta et omnia ecclesiastica apostolatus opera cum
sanctissima Eucharistia cohaerent et ad eam ordinantur.

Can. 852 - Christifideles maximo in honore sanctissimam Eu-
charisttam habeant, actuosam in celebratione augustissimi Sacri-
ficii partem habentes, devotissime et frequenter illud sacramentum
recipientes, atque summa cum adoratione illud colentes; animarum
pastores fideles eam obligationem sedulo edoceant.

15

Carur 1
DE EUCHARISTICA CELEBRATIONE

Can. 853 - § 1. Eucharistica celebratio actio est ipsius Chri-
sti et Ecclesiae, in qua Christus Dominus, ministerio sacerdotis,
semetipsum, sub speciebus panis et vini substantialiter praesen-
tem, Deo Patri offert atque fidelibus in sua oblatione sociatis, se
praebet ut cibum spiritualem.

§ 2. In eucharistica Synaxi populus Dei in unum convocatus
est, Episcopo aut, sub eius auctoritate, presbytero praeside, per-
sonam Christi gerente, atque omnes qui intersunt fideles, sive cle-
rici sive laici, suo quisque modo pro ordinum et liturgicorum mu-
nerum diversitate participando concurrunt.

8 3. Celebratio eucharistica ita ordinetur ut omnes partici-
pantes exinde plurimos capiant fructus, ad quos obtinendos Chri-
stus Dominus sacrificium eucharisticum instituit.

Art. 1
DE sANCTISSIMAE EUCHARISTIAE MINISTRO

Can. 854 — § 1. Minister qui in persona Christi sacramentum
Eucharistiae conficere valet est solus sacerdos valide ordinatus.

§ 2. Licite Eucharistiam celebrat sacerdos lege canonica non
impeditus, servatis praescriptis canonum qui sequuntur.

Can. 855 — § 1. Nisi utilitas christifidelium aliud requirat aut
suadeat, commendatur ut sacerdotes Eucharistiam concelebrent.

§ 2. Integrum tamen est sacerdotibus, ut singuli Eucharistiam
celebrent, non vero eo tempore, quo in eadem ecclesia aut oratorio
concelebratio habetur.

Can. 856 — Sacerdos ad celebrandum admittatur etiamsi rec-
tori ecclesiae sit ignotus, dummodo aut litteras commendatitias
sul Ordinarii vel sui superioris, saltem intra annum datas, exhibeat,
aut prudenter existimari possit eundem a celebratione non esse
impeditum.

Can. 857 - Memores in mysterio Sacrificii eucharistici opus
redemptionis continuo exerceri, sacerdotes frequenter celebrent;
immo enixe commendatur celebratio cotidiana, quae quidem, etiam
si praesentia fidelium haberi non possit, actus est Christi et Eccle-
siae, in quo munus suum praecipuum sacerdotes adimplent.

Can. 858 — § 1. Exceptis diebus quibus ad normam legum
liturgicarum licitum sit pluries eadem die Eucharistiam celebrare
aut concelebrare, non licet sacerdoti plus semel in die celebrare,
nisi iure id permittatur.

§ 2. Si sacerdotum penuria habetur, concedere potest loci Or-
dinarius ut sacerdotes, iusta de causa, bis in die, immo, necessi-
tate pastorali id postulante, ettam ter in diebus dominicis et festis
de praecepto, celebrent.

Can, 859 — Nisi iusta et rationabili de causa, sacerdos Sa-
crificium eucharisticum ne celebret sine participatione alicuius sal-
tem fidelis.

Can. 860 — In celebratione eucharistica diaconis et laicis non
licet orationes, in specie precem eucharisticam, proferre vel actio-
nibus fungi, quae sacerdoti celebranti sunt propriae.

Can. 861 — Sacerdotibus catholicis vetitum est una cum sa-
cerdotibus vel ministris ecclesiarum communitatumve ecclesialium
plenam communionem cum Ecclesia catholica non habentium Eu-
charistiam concelebrare.

Can. 862 — Sacerdos ne omittat ad eucharistici Sacrificii cele-
brationem oratione debite se praeparare eoque expleto Deo gratias
agere.

Can. 863 - § 1. Minister ordinarius sacrae communionis est
episcopus, presbyter et diaconus.

§ 2. Extraordinarius sacrae communionis minister, in casibus
in quibus necessitas vel utilitas pastoralis id requirat, est acolythus
necnon alius christifidelis ad normam iuris deputatus.

Can. 864 — § 1. Officium et ius sanctissimam FEucharistiam
per modum Viatici ad infirmos deferendi habent parochus et vica-
ril paroeciales, sacerdos cui mandata est cura infirmorum vel se-
nium in valetudinariis necnon quoad omnes in domo versantes,
superior communitatis in clericalibus Institutis religiosis, atque cap-
pellanus aliorum Institutorum religiosorum.

§ 2. In casu necessitatis aut de licentia saltem praesumpta pa-
rochi, cappellani vel superioris, cui postea notitia dari oportet,
hoc facere debet quilibet sacerdos vel alius sacrae communionis
minister.

Art. 2

De SancTissiMA EUCHARISTIA PARTICIPANDA

Can. 865 — Quilibet baptizatus, qui iure non prohibetur, ad-
mitti potest et debet ad sacram communionem.

Can. 866 — § 1. Ut sanctissima Eucharistia ministrari possit
pueris, requiritur ut sufficienti cognitione et accurata praepara-
tione gaudeant, ita ut mysterium Christi pro suo captu percipiant
et Corpus Domini cum fide et devotione sumere valeant.

§ 2. Pueris tamen in periculo mortis versantibus sanctissima
Eucharistia ministrari potest, si Corpus Christi a communi cibo
discernere et communionem reverenter suscipere possint.

§ 3. Parentum imprimis atque eorum qui parentum locum
tenet necnon parochi officium est curandi ut pueri usum rationis
assecuti debite praeparentur et quamprimum hoc divino cibo refi-
ciantur; parochi etiam est advigilare ne ad sacram Synaxim ac-
cedant pueri qui rationis usum non sunt adepti aut quos non
sufficienter dispositos iudicaverit.

Can. 867 — Ad sacram communionem ne admittantur qui gra-
viter et publice deliquerunt et in contumacia manifesto perseve-
rant.

Can. 868 — Qui conscius sibi est peccati gravis, sine praemissa
sacramentali confessione Missam ne celebret neve Corpori Domini

communicet, nisi adsit gravis ratio et deficiat opportunitas con-
fitendi; quo in casu meminerit se obligatione teneri ad eliciendum
actum perfectae contritionis, qui includit propositum confitendi.

Can. 869 - Qui sanctissimam Eucharistiam receperit, potest
eam iterum eadem die suscipere solummodo intra Eucharisticam
celebrationem cui participat, salvo praescripto can. 873,

Can. 870 — Maxime commendatur ut fideles in ipsa Eucha-
ristica celebratione sacram communionem recipiant; ipsis tamen
iusta de causa petentibus extra Missam ministretur, servatis li-
turgicis ritibus.

Can. 871 - § I. Sanctissimam Eucharistiam recepturus per
spatium unius horae ante sacram communionem abstineat a quo-
cumque cibo et potu, excepta tantummodo aqua atque medicina.

§ 2. Sacerdos, qui eadem die bis aut ter sanctissimam Eu-
charistiam celebrat, aliquid sumere potest ante alteram vel ter-
tiam celebrationem, etiam si non intercedat spatium unius horae.

§ 3. Actate provecti et infirmitate quadam laborantes necnon
eorum curae addicti, sanctissimam Eucharistiam accipere possunt
etiam si intra horam antecedentem aliquid sumpserint.

Can. 872 - Omnis {idelis, postquam ad sanctissimam Eucha-
ristiam initiatus sit, obligatione tenetur semel saltem in anno,
praesertim tempore paschali, sacram communionem recipiendi.

Can. 873 - § 1. Chrstifideles qui versantur in periculo mor-
tis, quavis ex causa procedente, sacra communione in viaticum
reficiantur.

§ 2. Etiamsi eadem die sacra communione refecti fuerint, valde
tamen suadetur ut qui vitae discrimen adducti sint denuo com-
municent.

§ 3. Perdurante mortis periculo, commendatur ut sacra com-
munio pluries, distinctis diebus, administretur.

Can. 874 — Sanctum Viaticum infirmis ne nimium differatur;
qui animarum curam gerunt sedulo advigilent ut eodem infirmi
plene sui compotes reficiantur.

Can. 875 — Christifideles Sacrificium eucharisticum partici-
pare et sacram communionem suscipere possunt quolibet ritu
catholico, firmo praescripto can. 797.

Art. 3

DE riTIBUS
ET CAEREMONIIS EUCHARISTICAE CELEBRATIONIS

Can. 876 — § 1. Sacrosanctum eucharisticum Sacrificium ce-
lebrari debet ex pane et vino, cui modica aqua miscenda est.

§ 2. Panis debet esse mere triticeus et recenter confectus, ita
ut nullum sit periculum corruptionis.

§ 3. Vinum debet esse naturale de genimine vitis et non cor-
ruptum.

Can. 877 - § 1. Sacra communio conferatur sub sola specie
panis aut, ad normam legum liturgicarum, sub utraque specie,
vel, in casu necessitatis, sub sola specie vini.

Can. 878 — In eucharistica celebratione secundum antiquam
Ecclesiae Latinae traditionem sacerdos adhibeat panem azymum
ubicumque litet.

Can. 879 ~ Nefas est, urgente etiam extrema necessitate, al-
teram materiam sine altera, aut etiam utramque extra euchari-
sticam celebrationem, consecrare.

Can. 880 — Eucharistica celebratio peragatur lingua latina
aut alia lingua dummodo textus liturgici approbati fuerint.

Can. 881 ~ Sacerdotes et diaconi in Eucharistia celebranda et
ministranda sacra ornamenta a rubricis praescripta deferant.

Can. 882 - § 1. Sacerdos infirmus aut actate provectus, si
stare nequeat, Sacrificium eucharisticum celebrare potest sedens,
servatis quidem legibus liturgicis, non tamen coram populo, nisi
de licentia loci Ordinarii.

§ 2. Sacerdos caecus aliave infirmitate laborans licite eucha-
risticum Sacrificium celebrat, adhibendo textum cuiuslibet ex pro-
batis Missae, adstante, si casus ferat, alio sacerdote vel diacono
aut etiam laico rite instructo, qui eundem adiuvet.

Art. 4

DE TEMPORE
ET LOCO CELEBRATIONIS EUCHARISTIAE

Can. 883 — Eucharistiae celebratio et distributio fieri potest
qualibet die et hora, iis exceptis quae secundum liturgicas normas
excluduntur.

Can. 884 - § 1. Celebratio eucharistica peragatur in loco sa-
cro, nisi necessitas aliud postulet; quo in casu in loco honesto
celebratio fieri debet.

§ 2. Sacrificium eucharisticum peragendum est super altare
consecratum vel benedictum; extra locum sacrum adhiberi . pot-
est mensa conveniens, retentis semper tobalea et corporali.

Can. 885 - Iusta de causa et de licentia expressa Ordinarii
loci licet sacerdoti Eucharistiam celebrare in templo alicuius Ec-
clesiae aut communitatis ecclesialis plenam communionem cum
Ecclesia catholica non habentium, remoto scandalo.

Carur 11

DE SANCTISSIMA EUCHARISTIA ASSERVANDA
ET VENERANDA

Can. 886 — § 1. Sanctissima Eucharistia, dummodo adsit qui
eius curam habeat et pro posse sacerdos saltem bis in mense Mis-
sam in sacro loco celebret:

1) asservari debet in ecclesia cathedrali aut eidem aequi-

parata, in qualibet ecclesia paroeciali necnon in ecclesia vel ora-
torio domui Instituti religiosi adnexo;

2) asservari potest in sacello Episcopi et, de licentia Ordinarii
loci, in aliis ecclesiis, oratoriis et sacellis.

§ 2. Nemini licet sanctissimam Eucharistiam apud se retinere
aut secum in itinere deferre, nisi necessitate pastorali urgente. et
servatis Episcopi dioecesani praescriptis.

Can. 887 — In domo Instituti religiosi aliave pia domo, san-
ctissima Eucharistia asservetur tantummodo in ecclesia aut in ora-
torio principali domui adnexo; potest tamen iusta de causa Ordi-
narius permittere ut etiam in alio oratorio eiusdem domus asser-
vetur.

Can. 888 — Nisi gravis obstet ratio ecclesia in quibus sanctis-
sima Eucharistia asservatur, per aliquot saltem horas cotidie
fidelibus pateat ut coram sanctissimo Sacramento orationi vacare
valeant.

Can. 889 - § 1. Sanctissima Eucharistia habitualiter in uno
tantum ecclesiae vel oratorii tabernaculo asservetur.

§ 2. Tabernaculum in quo sanctissima Eucharistia asservatur
situm sit in aliqua ecclesiae vel oratorii parte insigni, conspicua,
decore ornata, ad orationem apta. '

§ 3. Tabernaculum in quo habitualiter sanctissima FEuchari-
stia asservatur sit inamovibile, materia solida non transparenti
confectum et ita clausum ut quam maxime periculum profana-
tionis vitetur.

§ 4. Gravi de causa, licet sanctissimam Eucharistiam, nocturno
praesertim tempore, alio in loco tutiore et decoro asservare.

§ 5. Qui ecclesiae vel oratorii curam habet, prospiciat ut clavis
tabernaculi, in quo sanctissima Eucharistia asservatur, diligentis-
sime custodiatur. ‘

Can. 890 — Hostiae consecratae quantitate fidelium necessi-
tatibus in pixide seu vasculo serventur, et frequenter, veteribus
rite consumptis, renoventur.

Can. 891 - Coram tabernaculo in quo sanctissima Euchari-
stia asservatur, peculiaris perenniter luceat lampas, qua indicetur
et honoretur Christi praesentia.

Can. 892 — § 1. In ecclesiis aut oratoriis quibus datum est
asservare sanctissimam Eucharistiam, fieri possunt expositiones sive
cum pyxide sive cum ostensorio, servatis normis in libris liturgicis
praescriptis.

§ 2. Commendatur ut in iisdem ecclesiis et oratoriis quotannis
fiat sollemnis Sanctissimi Sacramenti expositio per congruum tem-
pus, etsi non continuum, protracta, ut communitas localis eucha-
risticum mysterium impensius meditetur et adoret; huiusmod: ta-
men expositio fiat tantum si congruus praevideatur fidelium con-
cursus et servatis normis statutis.

§ 3. Minister expositionis Sanctissimi Sacramenti et benedic-
tionis eucharisticae est sacerdos vel diaconus; in peculiaribus
adiunctis, solius expositionis et repositionis, sine tamen benedic-
tione, est acolythus, minister extraordinarius sacrae communionis
aliusve ab Ordinario loci deputatus, servatis eiusdem Ordinarii
loci praescriptis.

§ 4. Celebratione Missae durante, ne habeatur in eadem eccle-
siae vel oratoril aula Sanctissimi Sacramenti cxpositio.

Can. 893 — § 1. Ubi, de iudicio loci Ordinatii, fieri possit,
in publicum erga sanctissimam Eucharistiam venerationis testi-
monium, habeatur, praesertim in sollemnitate Corporis et San-
guinis Christi, processio per vias publicas procedens.

§ 2. Episcopi diocesani est de processionibus statucre ordina-
tiones, quibus earum participationi et dignitati prospiciatur.

Carur III
DE OBLATA AD MISSAE CELEBRATIONEM STIPE

Can. 894 - § 1. Secundum probatum Ecclesiae morem, sacer-
doti cuilibet Missam celebranti aut concelebranti licet stipem obla-
tam recipere ut iuxta certam intentionem Missam applicet.

§ 2. Enixe commendatur sacerdotibus ut etiam nulla recepta
stipe, Missam ad intentionem christifidelium praecipue egentium
celebrent.

Can. 895 — Christifideles stipem offerentes ut ad suam inten-
tionem Missa applicetur, ad bonum conferunt Ecclesiae atque eius
curam in ministris operibusque sustinendis ea oblatione participant.

Can. 896 - § 1. Sacerdos plures eadem die Missas celebrans,
singulas applicare potest ad intentionem pro qua stips oblata est,
ea tamen lege ut, praecterquam in die Nativitatis Domini, stipem
pro una tantum Missa faciat suam, ceteras vero in fines ab Ordina-
rio praescriptos concredat, admissa quidem aliqua retributione ex
titulo extrinseco.

§ 2. Sacerdos alteram Missam eadem die concelebrans, nullo
titulo pro ea stipem recipere potest.

Can. 897 - A stipe Missarum quaelibet etiam species negotia-
tionis vel mercaturac omnino arceatur.

Can. 898 — Distinctae applicandae sunt Missae ad intentio-
nes pro quibus singulis stips, licet exigua, oblata et acceptata
est.

Can. 899 — Qui obligatione gravatur Missam celebrandi et
applicandi ad intentionem eorum qui stipem obtulerint, eadem
obligatione tenetur, etiamsi sine ipsius culpa stipes perceptae pe-
rierint.

Can. 900 — Si pecuniae summa offertur pro Missarum appli-
catione, non indicato Missarum celebrandarum numero, hic sup-
putetur attenta stipe statuta in loco in quo oblator commoratur,
nisi aliam fuisse eius intentionem legitime praesumi debeat.

Can. 901 - § 1. Episcopi dioecesani est, collatis consiliis cum
Episcopis regionis, pro sua dioecesi per decretum definire quaenam
pro celebratione et applicatione Missae sit offerenda stips, nec licet
sacerdoti summam maiorem expetere.




Pars I. De Sacramentis 211

§ 2. Ubi desit Episcopi dioecesani decretum, servetur consue-
tudo in dioecesi vigens.

§ 3. Sodales Institutorum religiosorum quorumlibet stare de-
bent decreto Episcopi dioecesani aut consuetudini loci, de quibus
in & 1 et 2.

Can. 902 - Sacerdoti fas est stipem sponte oblatam definita
maiorem pro Missae applicatione accipere, et etiam minorem.

Can. 903 — Nemini licet tot Missarum onera per se celebran-
darum accipere, quibus intra annum satisfacere non potest.

Can. 904 — Si certis in ecclesiis aut oratoriis Missae petuntur
celebrandae numero plures quam ut ibidem cclebrari valeant,
eaedem alibi celebrari possunt, nisi contrariam voluntatem obla-
tores cxpresse manilestaverint.

Can. 905 — Qui Missas celebrandas habet, quarum celebra-
tionem aliis concredere valet, eas committere potest sacerdotibus
sibi acceptis, dummodo constet eos esse omni exceptione maiores.

Can. 906 — Qui Missas celebrandas aliis committere intendat,
eas quamprimum aliis transmittat; tempus autem intra quod ce-
lebrandae sunt, initium habet a die quo sacerdos easdem celebra-
turus recepit, nisi aliud constet.

Can. 807 - Qui Missas, quas celebrandas accepit aut quarum
celebratio quoquo modo suae fidei commissa est, aliis celebrandas
commiserit, obligatione tenetur earum celebrationem curandi usque
dum acceptae ab eis obligationis et receptae stipis testimonium
receperit.

Can. 908 — Qui Missas quas celebrandas, oblata stipe, accepit,
alils commiserit, integre iisdem stipem pro earum celebratione
receptam transmittcre debet, nisi certo constet excessum supra
taxam diocesanam datum esse intuitu personae.

Can. 909 — Omnes et singuli administratores causarum pia-
rum aut quoquo modo obligati ad Missarum celebrationem cu-

randam, sive clerici sive laici, onera Missarum quibus intra an-
num non fuerit satisfactum suis Ordinariis tradant, secundum mo-
dum ab his definiendum.

Can. 910 - Officium et ius advigilandi ut Missarum onera
adimpleantur, in ecclesiis saecularium pertinet ad loci Ordina-
rium, in ecclesiis Institutorum religiosorum aut societatum vitae
apostolicae ad eorum Moderatores.

Can. 911 - § 1. Rector ecclesiae aliusve pii loci, in quibus
stipes Missarum recipi solent, peculiarem habeat librum, in quo
accurate adnotet Missarum celebrandarum numerum, intentionem,
stipem oblatam, necnon celebrationem peractam.

§ 2. Ordinarius obligatione tenetur singulis annis huiusmodi
libros per se aut per alios recognoscendi.

Can. 912 - § 1. Loci Ordinarius et Instituti vitae consecra-
tae aut Societatis vitae apostolicae Moderator qu propriis subditis
aliisve Missas celebrandas committunt, quas celebrandas accepe-
runt Missas, notatis etiam stipibus receptis, sine mora in librum
per ordinem referant curentque pro viribus ut quamprimum cele-
brentur.

§ 2. Quilibet sacerdos accurate notare debet quas celebrandas
acceperit Missas, quibusque satisfecerit.

TITULUS IV
DE SACRAMENTO PAENITENTIAE

Can. 913 - In sacramento paenitentiae fideles peccata legiti-
mo ministro confitentes, de iisdem contriti simulque propositum
sese emendandi habentes, per absolutionem ab eodem ministro
impertitam, veniam peccatorum quae post baptismum commise-
rint 2 Deo obtinent simulque reconciliantur cum Ecclesia, quam
peccando vulneraverunt.

Carur 1
DE CELEBRATIONE SACRAMENTI

Can. 914 — Individualis et integra confessio atque absolutio
unicum constituunt modum ordinarium, quo fidelis peccati gravis
sibi conscius cum Deo et Ecclesia reconciliatur, nisi impossibilitas
physica vel moralis ab huiusmodi confessione excuset.

Can. 915 — § 1. Absolutio pluribus insimul paenitentibus sine
praevia individuali confessione, generali modo impertiri potest,
immo vel debet:

1} si immineat periculum mortis et tempus non suppetat
sacerdoti vel sacerdotibus ad audiendas singulorum paenitentium
confessiones;

2) si adsit gravis necessitas, videlicet quando, attento pae-
nitentium numero, confessariorum copia praesto non est ad rite
audiendas singulorum confessiones intra congruum tempus, ita
ut paenitentes, sine propria culpa, gratia sacramentali aut sacra
communione diu carere cogantur. Necessitas vero non censetur
sufficiens cum confessarii praesto esse non possunt, ratione solius
magni concursus paenitentium, qualis haberi potest in magna ali-
qua festivitate aut peregrinatione.

§ 2. Iudicium ferre an dentur conditiones ad normam § 1,
n. 2 requisitae, pertinet ad Episcopum diocesanum, qui quidem
generali quoque ordinatione, collatis aliis cum membris Episco-
porum Conferentiae consiliis, casus talis necessitatis determinare
potest.

Can. 916 - § 1. Ut christifidelis sacramentali absolutione una
simul pluribus data valide fruatur, requiritur non tantum ut sit
apte dispositus, sed ut insimul sibi proponat singillatim debito
tempore confiteri peccata gravia quae in praesens ita confiteri
nequit.

§ 2. Christifideles de requisitis ad normam § 1 edoceantur et
absolutioni generali, etiam in casu periculi mortis, si tempus sup-
petat, praemittatur exhortatio ut actum contritionis quisque eli-
cere curet.

Can. 917 — Firma manente obligatione de qua in can. 942,
is cui generali absolutione gravia peccata remittuntur, ad confes-
sionem individualem quamprimum, occasione data, accedat, nec
antea aliam recipiat absolutionem generalem, nisi iusta causa
interveniat.

Can. 918 — § 1. Ad sacramentales confessiones excipiendas lo-
cus proprius est ecclesia aut oratorium.

§ 2. Ad sedem confessionalem quod attinet, normae ab Epi-
scoporum Conferentia statuantur, cauto tamen ut habeatur in loco
patenti sedes confessionalis crate fixa inter paenitentem et confes-
sarium instructa.

§ 3. Mulierum confessiones extra sedem confessionalem crate
instructam ne excipiantur nisi ex causa infirmitatis aliusve neces-
sitatis.

Carur 11
DE SACRAMENTI PAENITENTIAE MINISTRO

Can. 919 — Minister sacramenti paenitentiae est solus sacerdos.

Can. 920 — § 1. Ad validam peccatorum absolutionem requi-
ritur ut minister, praeterquam potestate per ordinationem sacram
recepta, facultate gaudeat eandem in fideles quibus absolutionem
impertitur exercendi.

§ 2. Hac facultate donari potest sacerdos, sive ipso iure sive
speciali comimissione ab auctoritate competent: facta ad normam
can. 923.

Can. 921 — § 1. Practer Romanum Pontificem, facultate chri-
stifidelium ubique terrarum confessiones excipiendi ipso iure gau-
dent Cardinales; itemque Episcopi, qui eadem et licite ubique
utuntur, nisi loci Ordinarius in casu particulari renuerit.

§ 2. Facultate confessiones christifidelium ubique excipiendi vi
iuris potiuntur quoque presbyteri qui eadem facultate in proprio
territorio gaudent sive vi officii sibi collati sive vi commissionis
specialis Ordinarii loci incardinationis aut Ordinarii loci in quo

domicilium, eoque deficiente quasi-domicilium habent, firmis prae-
scriptis can. 928, §§ 2 et 3, nisi alicuius loci Ordinarius in casu
particulari renuerit.

§ 3. Ipso iure eadem facultate ubique potiuntur erga sodales
aliosque in domo Instituti aut Societatis diu noctuque degentes,
qui vi officii aut commissionis specialis superioris competentis ad
normam can. 922, § 2 et 923, § 2 facultate confessiones excipiendi
sunt instructi; qui quidem eadem et licite utuntur, nisi aliquis
superior maior quoad proprios subditos in casu particulari re-
nuerit.

Can. 922 - § 1. Vi officii pro sua quisque ditione facultate
ad confessiones excipiendas gaudent loci Ordinarius, Canonicus
paenitentiarius, itemque parochus aliique qui loco parochi sunt.

§ 2. Vi officii facultate gaudent confessiones excipiendi suorum
subditorum aliorumque de quibus in can. 921, § 3 superiores
Instituti religiosi aut Societatis vitae apostolicae clericalis iuris
pontifici ad normam Constitutionum potestate regiminis exsecu-
tiva fruentes.

Can. 923 - § 1. Solus loci Ordinarius competens est qui fa-
cultatem ad confessiones quorumlibet fidelium excipiendas com-
missione speciali conferat presbyteris quibuslibet; presbyteri au-
tem sodales Institutorum religiosorum eadem ne utantur sine li-
centia saltem praesumpta sui Moderatoris.

§ 2. Superior Instituti religiosi aut Societatis vitae apostolicae
clericalis iuris pontificii, ad normam Constitutionum potestate re-
giminis exsecutiva in suos subditos gaudens, competens est qui
facultatem ad excipiendas confessiones suorum subditorum alio-
rumque de quibus in can. 921, § 3 speciali commissione conferat
presbyteris quibuslibet.

Can. 924 - Facultas ad confessiones excipiendas ne conceda-
tur nisi presbyteris qui idonei per examen reperti fuerint aut de
quorum idoneitate aliunde constet.

Can. 925 — Facultatem ad excipiendas habitualiter confessio-
nes loci Ordinarius presbytero, etsi domicilium vel quasi-domici-

lium in sua ditione habenti, ne concedat, nisi prius, quantum fieri
possit, audito eiusdem presbyteri Ordinaro.

Can. 926 — Facultas ad confessiones excipiendas a competenti
auctoritate de qua in can. 923, concedi potest ad tempus sive in-
determinatum sive determinatum.

Can. 927 — Facultas ad confessiones habitualiter excipiendas
quantum fieri possit, scripto concedatur.

Can. 928 — § 1. Loci Ordinarius, itemque superior competens,
facultatem ad confessiones excipiendas habitualiter concessam ne
revocent nisi gravem ob causam.

§ 2. Revocata facultate ad confessiones excipiendas a loci Or-
dinario qui eam concessit, de quo in can. 921, § 2, presbyter eanden
facultatem ubique amittit; revocata eadem facultate ab alio loci
Ordinario, eandem amittit in territorio revocantis tantum.

§ 3. Quilibet loci Ordinarius qui alicui presbytero revocave-
rit facultatem ad confessiones excipiendas, certiorem reddat Or-
dinarium ratione incardinationis presbyteri proprium aut, si aga-
tur de sodali Instituti religiosi, elusdem competentem superiorem.

§ 4. Revocata facultate ad confessiones excipiendas a proprio
suo superiore maiori, facultatem ad excipiendas confessiones ubi-
que erga sodales Instituti amittit presbyter; revocata autem eadem
facultate ab alio superiore competenti, eandem amittit erga solos
in eiusdem ditione subditos.

Can. 929 - Quilibet sacerdos, licet ad confessiones excipien-
das facultate careat, quoslibet paenitentes in periculo mortis ver-
santes valide et licite absolvit a quibusvis censuris et peccatis,
etiamsi praesens sit sacerdos approbatus.

Can. 930 - In errore communi de facto aut de iure, itemque
in dubio positivo et probabili, sive iuris sive facti, supplet Ecclesia
facultatem ad confessiones excipiendas requisitam.

Can. 931 - Absolutio complicis in peccato contra sextum De-
calogi praeceptum invalida est, praeterquam in periculo mortis.

Can. 932 — Qui confitetur se falso confessarium innocentem
apud auctoritatem ecclesiasticam denuntiasse de crimine sollici-
tationis ad peccatum contra sextum Decalogi praeceptum, ne
absolvatur nisi prius falsam denuntiationem formaliter retracta-
verit et paratus sit ad damna, si quae habeantur, reparare.

Can. 933 — § 1. Meminerit sacerdos in audiendis confessioni-
bus se iudicis pariter et medici personam sustinere ac divinae iu-
stitiae simul et misericordiae ministrum a Deo constitutum esse
ut honori divino et animarum saluti consulat.

§ 2. Confessarius, utpote minister Ecclesiae, in administrando
sacramento, fideliter adhaereat doctrinae Magisterii et normis a
competenti auctoritate latis.

Can. 934 - Sacerdos in quaestionibus ponendis cum pruden-
tia et discretione procedat, attenta quidem condicione et aetate
paenitentis, abstineatque a nomine complicis inquirendo.

Can. 935 - Si confessarius non dubitet de paenitentis dispo-
sitione et hic absolutionem petat, absolutio ne denegetur nec dif-
feratur.

Can. 936 — Pro qualitate et numero peccatorum, habita ta-
men ratione paenitentis condicionis, salutares et convenientes satis-
factiones confessarius iniungat; quas paenitens per se ipse implendi
obligatione tenetur.

Can. 937 — § 1. Sacramentale sigillum inviolabile est; quare
obligatione tenetur confessarius ne verbo aliove quovis modo et
quavis de causa prodat aliquatenus paenitentem.

§ 2. Obligatione secretum servandi tenentur quoque interpres,
si detur, necnon omnes alii ad quos ex confessione notitia peccato-
rum quoque modo pervenerit.

Can. 938 — § 1. Omnino confessario prohibetur scientiae ex
confessione acquisitae usus cum paenitentis gravamine etiam quovis
revelationis periculo excluso.

16

§ 2. Qui in auctoritate est constitutus notitia quam de peccatis
in confessione quovis tempore excepta habuerit, ad exteriorem
gubernationem nullo modo uti potest.

Can. 939 — Magister novitiorum eiusque socius, rector Semi-
narii aliusve Instituti educationis sacramentales confessiones suo-
rum alumnorum in eadem domo commorantium ne audiant, nisi
alumni in casibus particularibus sponte id petant.

Can. 940 — § 1. Omnis cui animarum cura vi muneris est
demandata, obligatione tenetur providendi ut excipiantur confes-
siones fidelium sibi commissorum, qui rationabiliter confiteri pe-
tant, utque iisdem opportunitas pracbeatur ad confessionem indi-
vidualem, diebus ac horis in eorum commodum, statutis, accedendi.

§ 2. Urgente necessitate, quilibet confessarius obligatione te-
netur confessiones christifidelium excipiendi, et in periculo mortis
quilibet sacerdos.

Carut III
DE TIPSO PAENITENTE

Can. 941 - Christifideles, ut sacramenti paenitentiae reme-
dium percipiant salutiferum, ita dispositi sint oportet ut, peccata
quae commiserint repudiantes et propositum sese emendandi ha-
bentes, ad Deum convertantur.

Can. 942 — § 1. Christifidelis obligatione tenetur in specie et
numero confitenti omnia peccata gravia post baptismum perpe-
trata et nondum per claves Ecclesiae directe remissa nec in confes-
sione individuali accusata, quorum post diligentem sui discussio-
nem conscientiam habeat.

§ 2. Commendatur christifidelibus ut etiam peccata venialia
confiteantur.

Can. 943 — Omnis fidelis, postquam ad annos discretionis per-
venerit, obligatione tenetur peccata sua gravia saltem semel in
anno fideliter confitendi.

Can. 944 - Non prohibetur quis quominus per interpretem
confiteatur, vitatis quidem abusibus et scandalis firmo praescripto

can. 937, § 2.

Can. 945 - Cuivis christifideli integrum est confessario legiti-
me approbato etiam alius ritus cui maluerit peccata confiteri.

Carur IV
DE INDULGENTIIS

Can. 946 - Indulgentia est remissio coram Deo poenae tempo-
ralis pro peccatis, ad culpam quod attinet, iam deletis, quam
christifidelis, apte dispositus et certis ac definitis condicionibus,
consequitur ope Ecclesiae quae, ut ministra redemptionis, thesau-
rum satisfactionum Christi et Sanctorum auctoritative dispensat
et applicat.

Can. 947 — Indulgentia est partialis aut plenaria prout a poe-
na temporali pro peccatis debita liberat ex parte aut ex toto.

Can. 948 — Quivis fidelis potest indulgentias sive partiales sive
plenarias, aut sibi ipsi lucrari, aut defunctis applicare ad modum
suffragii.

Can. 949 — § 1. Practer supremam Ecclesiae auctoritatem ii
tantum possunt indulgentias elargiri, quibus haec potestas iure
agnoscitur aut a Romano Pontifice conceditur.

§ 2. Nulla auctoritas infra Romanum Pontificem potest facul-
tatem concedendi indulgentias aliis committere, nisi id el a Sede
Apostolica expresse fuerit indultum.

Can. 950 —~ § 1. Ut quis capax sit lucrandi indulgentias de-
bet esse baptizatus, non excommunicatus, in statu gratiae saltem
in fine operum praescriptorum.

§ 2. Ut vero subiectum capax eas lucretur, habere debet in-
tentionem saltem eas acquirendi et opera iniuncta implere statuto
tempore ac debito modo secundum concessionis tenorem.

Can. 951 — Ad indulgentiarum concessionem et usum quod
attinet, servanda sunt insuper cetera praescripta Enchiridion In-
dulgentiarum.

TITULUS V
DE SACRAMENTO UNCTIONIS INFIRMORUM

Can. 952 - Unctio infirmorum qua Ecclesia fideles periculose
aegrotantes Domino patienti et glorificato, ut eos allevet et salvet
commendat, confertur eos liniendo oleo atque verba proferendo
in probatis liturgicis libris praescripta.

Carur 1
DE SACRAMENTI CELEBRATIONE

Can. 953 — Praeter Episcopum, oleum in unctione infirmo-

rum adhibendum benedicere possunt:

1) qui iure Episcopo diocesano aequiparantur;

2) in casu necessitatis, quilibet presbyter in ipsa tamen cele-
bratione sacramenti.

Can. 954 — § 1. Unctiones verbis, ordine et modo praescriptis
in liturgicis libris, accurate peragantur; in casu tamen necessi-
tatis sufficit unctio unica in fronte, vel etiam in alia corporis parte,
integra formula prolata.

§ 2. Unctiones peragat minister propria manu, nisi gravis ratio
usum instrumenti suadeat.

Can. 955 - Curent animarum pastores et infirmorum propin-
qui ut tempore opportuno infirmi hoc sacramento subleventur.

Carput 11
DE MINISTRO UNCTIONIS INFIRMORUM

Can. 956 — § 1. Unctionem infirmorum valide administrat
omnis et solus sacerdos.

§ 2. Officium et ius unctionis infirmorum ministrandi habent
omnes sacerdotes cui commissa est cura animarum erga fideles suo

pastorali officio commissos; ex rationabili causa quilibet alius
sacerdos hoc sacramentum ministrare potest de consensu saltem
praesumpto sacerdotis de quo supra.

§ 3. Cuilibet sacerdot licet oleum benedictum secumferre ut,
in casu necessitatis, sacramentum unctionis infirmorum ministrare
valeat.

Carut III
DE TIS QUIBUS UNCTIO INFIRMORUM CONFERENDA SIT

Can. 957 — § . Unctio infirmorum ministrari potest fideli qui,
adepto rationis usu, infirmitatem vel senium in periculo incipit
versari.

§ 2. Hoc sacramentum iterarl potest, s1 infirmus, postquam
convaluerit, denuo in gravem infirmitatem inciderit aut si, eadem
infirmitate perdurante, discrimen gravius fiat.

Can. 958 — In dubio an infirmus rationis usum attigerit, an
periculose aegrotet aut an mortuus sit, hoc sacramentum mini-
stretur,

Can. 959 — Infirmis qui, cum suae mentis compotes essent, hoc
sacramentum implicite saltem petierint, conferatur.

Can. 960 — Unctio infirmorum ne conferatur illis qui in ma-
nifesto gravi peccato obstinato perseverant.

TITULUS VI
DE ORDINE

Can. 961 — Sacramento ordinis ex divina institutione inter
christifideles quidam, charactere indelebili quo signantur, con-
stituuntur sacri ministri, qui nempe eodem consecrantur et depu-
tantur ut, pro suo quisque gradu, in persona Christi Capitis mu-
nera adimplentes Evangelium annuntiandi, christifideles regendi
et divinum cultum celebrandi, Dei populum pascant.

Can. 962 — § 1. Ordines sunt episcopatus, presbyteratus et
diaconatus.

§ 2. Conferuntur manuum impositione et precatione consecra-
torla quam pro singulis gradibus libri liturgici praescribunt.

Carut 1
DE ORDINATIONIS CELEBRATIONE ET MINISTRO

Can. 963 — Ordinationes intra Missarum sollemnia celebren-
tur, die dominico vel festo de praecepto, sed ob rationes pastorales
aliis etiam diebus, ferialibus non exceptis, fieri possunt.

Can. 964 - § 1. Ordinationes generaliter in cathedrali eccle-
sia celebrentur; ob rationes tamen pastorales in alia dioecesis ec-
clesia aut oratorio celebrari possunt.

§ 2. Ad ordinationem invitandi sunt clerici aliique christifi-
deles, ut quam maxima frequentia celebrationi intersint.

Can. 965 - Sacrae ordinationis minister est Episcopus con-
secratus.

Can. 966 — Nulli Episcopo licet quemquam consecrare in Epi-
scopum, nisl prius constet de pontificio mandato.

Can. 967 - Nisi a Sede Apostolica dispensatum fuerit, Episco-
pus consecrator principalis in consecratione episcopali duos sal-
tem Episcopos consecrantes sibi adiungat; valde convenit autem
ut omnes Episcopi praesentes una cum iisdem electum consecrent.

Can. 968 — § 1. Unusquisque ad presbyteratum aut diacona-
tum a proprio Episcopo ordinetur aut cum legitimis litteris dimis-
soriis.

§ 2. Episcopus proprius, 1usta de causa non impeditus, per se
ipse suos subditos ordinet; sed subditum orientalis ritus, sine apo-
stolico indulto, licite ordinare non potest.

§ 3. Qui potest litteras dimissorias ad ordines recipiendos dare,
potest quoque cosdem ordines per se ipse conferre, si charactere
episcopall polleat.

Can. 969 — Episcopus proprius, quod attinet ad ordinationem
diaconalem eorum qui clero saeculari adscribi intendunt, est Epi-
scopus dioecesis, in qua promovendus habet domicilium, aut dioe-
cesis cui promovendus sese devovere intendit; quod attinet ad
ordinationem presbyteralem clericorum saecularium, est Episcopus
dioecesis, in qua promovendus per diaconatum est incardinatus.

Can. 970 — Episcopus extra propriam ditionem nonnisi cum
licentia loci Ordinarii ordines conferre potest.

Can. 971 - § 1. Litteras dimissorias pro saecularibus dare pos-
sunt:
1) Episcopus proprius de quo in can. 969;
2) Administrator Apostolicus atque, de consensu Collegii
consultorum, Administrator dioecesanus;

§ 2. Administrator diocesanus, Pro-vicarius et Pro-praefectus
Apostolicus litteras dimissorias ne concedant iis quibus ab Epi-
scopo dioecesano aut a Vicario vel Prefecto Apostolico accessus
ad ordines denegatus fuerit.

Can. 972 — § 1. Superiori maiori Instituti religiosi clericalis
vitae consecratae iuris pontificii aut Societatis clericalis iuris pon-
tificii facultate sibi clericos adscribendi gaudentis, competit ut
suis subditis iuxta constitutiones permanenter Instituto aut Socie-
tati adscriptis concedat litteras dimissorias ad diaconatum et ad
presbyteratum.

§ 2. Ordinatio ceterorum omnium alumnorum cuiusvis In-
stituti aut Societatis regitur iure saecularium, revocato quolibet
indulto Superioribus concesso.

Can. 973 — Litterae dimissoriae ne concedantur, nisi habitis
antea omnibus testimoniis, quae iure exiguntur ad normam can.

1004.

Can. 974 — Litterae dimissoriae mitti possunt ad quemlibet
Episcopum communionem cum Sede Apostolica habentem, ex-
cepto tantum, citra apostolicum indultum, Episcopo diversi ritus
a ritu promovendi.




224 Liber IV. De Ecclesiae munere sanctificandi

Can. 975 — Episcopus ordinans, acceptis legitimis litteris di-
missoriis, ad ordinationem ne procedat nisi de germana litterarum
fide dubitare minime possit.

Can. 976 - Litterac dimissoriae possunt ab ipso concedenti
aut ab eius successore limitibus circumscribi aut revocari, sed semel
concessae non extinguuntur resoluto iure concedentis.

Capur 1I
DE ORDINANDIS

Can. 977 - Sacram ordinationem valide recipit solus vir bapti-
zatus.

Can. 978 - § 1. Ut quis licite ad presbyteratum vel diacona-
tum ordinetur requiritur ut, probatione ad normam iuris peracta,
debitis qualitatibus, iudicio proprii Episcopi aut superioris maioris
competentis, praeditus sit, nulla detineatur irregularitate nulloque
impedimento, atque praerequisita, ad normam cann. 986-992
adimpleverit; praeterea documenta habeantur de quibus in can.
1003, § 1 atque scrutinium peractum sit de quo in can. 1004, § 2.

§ 2. Insuper requiritur ut, iudicio eiusdem legitimi Superioris,
pro Ecclesiae ministerio utilis habeatur.

§ 3. Episcopo ordinanti proprium subditum, qui servitio alius
dioecesis destinetur, constare debet ordinandum alteri diocesi, ad-
dictum iri.

Art. 1
DE REQUISITIS IN ORDINANDIS

Can. 979 - Ut quis ordinetur debita libertate gaudeat oportet;
nefas est quemquam, quovis modo, ob quamlibet causam, ad ordi-
nes recipiendos cogere, vel canonice idoneum ab iisdem recipien-
dis avertere.

Can. 980 — Nonnisi ex causa canonica, licet occulta, proprius
Episcopus vel superior maior competens diaconis ad presbyteratum
destinatis, sibi subditis, ascensum ad presbyteratum interdicere
potest, salvo recursu ad normam iuris.

Can. 981 — Aspirantes ad diaconatum et presbyteratum ac-
curata praeparatione efformentur ad normam iuris.

Can. 982 - Curet Episcopus dioecesanus aut superior compe-
tens ut candidati antequam ad ordinem aliquem promoveantur,
rite edoceantur de iis quae ad ordinem eiusque obligationes per-
tinent.

Can. 983 — Ad ordines promoveantur ii soli qui, prudenti iu-
dicio Episcopi propril aut superioris maioris competentis, omnibus
perpensis adiunctis, recta moventur intentione, debita pollent
scientia, bona gaudent existimatione, recta fide, integris moribus
probatisque virtutibus atque aliis qualitatibus physicis et psychicis
ordini recipiendo congruentibus.

Can. 984 — § 1. Presbyteratus ne conferatur nisi iis qui aeta-
tis annum vigesimum quintum expleverint et sufficienti gaudeant
maturitate, servato insuper intervallo sex saltem mensium inter
diaconatum et presbyteratum; qui ad presbyteratum destinantur,
ad diaconatus ordinem tantummodo admittantur, post expletum
aetatis annum vigesimum tertium.

§ 2. Candidatus ad diaconatum permanentem qui non sit uxo-
ratus ad ecundem diaconatum ne admittatur, nist post expletum
vigesimum quintum saltem aetatis annum; qui matrimonio coniun-
ctus est, nonnisi post expletum trigesimum quintum saltem aetatis
annum, atque de uxoris consensu.

§ 3. Integrum est Episcoporum Conferentiis normam statuere,
qua provectior ad presbyteratum et ad diaconatum permanentem
requiratur actas.

4. Dispensatio ultra annum super aetate requisita ad normam
P r p q
§§ 1 et 2, Apostolicae Sedi reservatur.

Can. 985 — § 1. Candidatus ad presbyteratum promoveri tan-
tum potest ad diaconatum, post expletum quintum curriculi stu-
diorum philosophico-theologicorum annum.

§ 2. Post expletum studiorum curriculum diaconi per tempus
congruum, ab Episcopo vel a superiore maiori competenti definien-

dum, in cura pastorali partem habeant, diaconalem exercentes
ordinem, antequam ad presbyteratum promoveantur.

§ 3. Aspirans ad diaconatum permanentem ad hunc ordinem
ne promoveatur nisi post expletum formationis tempus.

Art. 2
DE PRAEREQUISITIS AD ORDINATIONEM

Can. 986 — Licite ad ordines promovetur tantum qui receperit
sacrae confirmationis sacramentum.

Can. 987 — § 1. Ad diaconatum vel presbyteratum adspirans
ne ordinetur nisi qui prius ritu liturgico admissionis ab auctori-
tate de qua in cann. 969 et 972 adscriptionem inter candidatos
obtinuerit post praeviam suam petitionem propria manu exara-
tam et subscriptam atque ab eadem auctoritate in scriptis accepta-
tam.

§ 2. Ad eandem admissionem obtinendam non tenetur qui per
vota in clericali Instituto religioso cooptatus est.

Can. 988 — § 1. Antequam quis ad diaconatum, sive per-
manentem sive transeuntem, promoveatur, requiritur ut mini-
steria lectoris et acolythi receperit et per congruum tempus exercue-
rit.

§ 2. Inter acolythatus et diaconatus collationem intervallum
intercedat sex saltem mensium. '

Can. 989 —~ Candidatus, ut ad ordinem diaconatus aut pre-
sbyteratus promoveri possit, Episcopo proprio, aut superiori maiori
competenti, declarationem tradat propria manu exaratam et sub-
scriptam, qua testificetur se sponte ac libere sacrum ordinem su-
scepturum atque se ministerio ecclesiastico perpetuo mancipatu-
rum esse, insimul petens ut ad ordinem recipiendum admittatur.

Can. 990 - Candidatus ad diaconatum permanentem qui non
sit uxoratus, itemque candidatus ad presbyteratum, ad ordinem
diaconatus ne admittatur, nisi ritu praescripto publice coram Deo
et Ecclesia obligationem caelibatus assumpserit.

Can. 991 - Diaconus qui ad presbyteratum promoveri renuat
ab ordinis recepti exercitio prohiberi non potest, nisi impedimento
detineatur canonico aliave gravis, de iudicio Episcopi dioecesani
aut superioris maioris competentis, obsit causa.

Can. 992 - Omnes qui ad aliquem ordinem promovendi sunt,
exercitiis spiritualibus, per quinque saltem dies, vacent, loco et
modo ab Ordinario determinatis; Episcopus, antequam ad ordi-
nationem procedat, certior factus esse debet candidatos rite iisdem
exercitiis vacasse.

Art. 3
DE IRREGULARITATIBUS ALHSQUE IMPEDIMENTIS

Can. 993 — A recipiendis ordinibus arcentur qui quovis im-
pedimento sive perpetuo, quod venit nomine irregularitatis, sive
simplici afficiuntur; nullum autem impedimentum contrahitur,
nisi quod exprimitur in canonibus qui sequuntur.

Can. 994 — § 1. Ad recipiendos ordines sunt irregulares:

1) qui aliqua forma laborat amentiae aliusve psychici defec-
tus, quo, consultis peritis, inhabilis iudicatur ad ministerium rite
implendum;

2) qui delictum apostasiae, haeresis aut schismatis commi-
serit;

3) qui matrimonium etiam civile tantum attentaverit, vel
ipsemet vinculo matrimoniali aut ordine sacro aut voto publico
perpetuo castitatis a matrimonio ineundo impeditus, vel cum mu-
liere matrimonio valido coniuncta aut eodem voto adstricta;

4) qui voluntarium homicidium perpetraverit aut fetus hu-
mani abortum procuraverit effectu secuto omnesque positive coope-
rantes;

5) qui seipsum vel alium graviter et dolose mutilaverit vel
sibi vitam adimere tentaverit;

6) qui actum ordinis posuerit constitutis in ordine episco-
patus vel presbyteratus reservatum, vel eodem carens, vel ab eius
exercitio poena aliqua canonica declarata vel irrogata prohibitus.

§ 2. Delicta de quibus in § 1, n. 2-6, irregularitatem non pa-
riunt, nisi fuerint peccata gravia, post baptismum perpetrata,
itemque externa sive publica sive occulta.

Can. 995 - Sunt a recipiendis ordinibus simpliciter impediti:

1) vir uxorem habens, nisi ad diaconatum permanentem le-
gitime destinetur;

2) qui officium vel administrationem gerit clericis ad nor-
mam can. 260 et 261 vetitam cuius rationem reddere debet, donec,
deposito officio et administratione atque rationibus redditis, liber
factus sit;

3) neophytus, nisi, iudicio Ordinarii, sufficienter probatus
fuerit.

Can. 996 — Christifideles obligatione tenentur impedimenta
ad sacros ordines, si qua norint, Ordinario vel parocho ante ordi-
nationem revelandi.

Can. 997 — § 1. Ad exercendos ordines receptos sunt irregu-
lares:
1) qui irregularitate ad ordines recipiendos dum afficiebatur,
illegitime ordines receperit;
2) qui delictum commiserit de quo in can. 994, n. 2, si
delictum est publicum;
3) qui delictum commiserit de quibus in can. 994, nn. 3, 4,
5, 6.
§ 2. Ab ordinibus exercendis impediuntur:
1) qui impedimento ad ordines recipiendos detentus, ille-
gitime ordines receperit;
2) qui amentia aliove defectu psychico de quo in can. 994,
n. 1, afficitur, usquedum Ordinarius, consulto perito, eiusdem
ordinis exercitium permiserit.

Can. 998 - Ignorantia irregularitatum atque impedimento-
rum ab eisdem non eximit.

Can. 999 - Irregularitates et impedimenta multiplicantur ex
diversis eorundem causis, non autem ex repetita eadem causa,

nisi agatur de irregularitate ex homicidio voluntario aut ex pro-
curato fetus humani abortu, effectu secuto.

Can. 1000 - § 1. Uni Apostolicae Sedi reservatur dispensatio
ab omnibus irregularitatibus, si factum quo innituntur ad forum
iudiciale deductum fuerit.

§ 2. Eidem etiam reservatur dispensatio ab irregularitatibus et
impedimentis ad ordines recipiendos quae sequuntur:
1) ab irregularitate ex delicto publico de quibus in can.
994, nn. 2 et 3;
2)" ab irregularitate ex delicto sive publico sive occulto de
quo in can. 994, n. 4;
3) ab impedimento de quo in can. 995, n. 1.

§ 3. Apostolicae Sedi etiam reservatur dispensatio ab irregu-
laritatibus ad exercitium ordinis suscepti de quibus in can. 994,
n. 3, in casibus publicis tantum, atque in eodem canone, n. 4,
etiam in casibus occultis.

Can. 1001 - In casibus occultis urgentioribus, si adiri nequeat
Episcopus, aut quando de irregularitatibus agatur de quibus in
can. 994, n. 3, et 4, S. Paenitentiaria, et si periculum immineat
gravis damni aut infamiae, potest qui irregularitate ab ordine
exercendo impeditur eundem exercere, firmo tamen manente onere
quamprimum recurrendi ad Ordinarium aut S. Paenitentiariam,
reticito nomine et per confessarium.

Can. 1002 - § 1. In precibus ad obtinendam irregularitatum
ac impedimentorum dispensationem, omnes irregularitates ac im-
pedimenta indicanda sunt; attamen, dispensatio generalis valet
etiam pro reticitis bona fide, exceptis irregularitatibus de quibus
in can. 994, n. 4, aliisve ad forum iudiciale deducta, non autem
pro reticitis mala fide.

§ 2. Si agatur de irregularitate ex voluntario homicidio aut
ex procurato fetus humani abortu, etiam numerus delictorum
ad validitatem dispensationis exprimendus est.

§ 3. Dispensatio generalis ab irregularitatibus et impedimentis
ad ordines recipiendos valet pro omnibus ordinibus.

Art. IV
DE DOCUMENTIS REQUISITIS ET DE SCRUTINIO

Can. 1003 - Documenta quae requiruntur sunt sequentia:
1) testimonium de studiis rite peractis ad norman can. 985,

§ 1 et 2.

2) si agatur de ordinandis ad presbyteratum, testimonium
recepti diaconatus;

3) si agatur de promovendis ad diaconatum, testimonium
recepti baptismi et confirmationis, atque receptorum ministeriorum
de quibus in can. 988; item testimonium factae declarationis de
qua in can. 989, necnon, si ordinandus sit uxoratus qui promoven-
dus est ad diaconatum permanentem, testimonia celebrati matri-
monii et consensus uxoris.

Can. 1004 - Ad scrutinium de qualitatibus in ordinando re-
quisitis quod attinet, serventur praescripta quae sequuntur:

1) habeatur testimonium rectoris Seminarii vel domus forma-
tionis de qualitatibus ad ordinem recipiendum requisitis, scilicet
de eius recta doctrina, genuina pictate, bonis moribus, aptitudine
ad ministerium exercendum; itemque, rite peracta inquisitione,
de candidati statu valetudinis physicae et psychicae;

2) Episcopus dioecesanus aut superior maior, ut scrutinium
rite peragatur, potest alia quae sibi, pro temporis et loci adiunctis,
utilia videantur adhibere media, uti sunt litterae testimoniales,
publicationes aliaeve informationes.

Can. 1005 - § 1. Ut Episcopus ordinationem iure proprio con-
ferens ad eam procedere possit, ipsi constare debet documenta
de quibus in can. 1003 praesto esse atque scrutinio ad normam
luris peracto, idoneitatem candidati positivis argumentis esse pro-
batam.

§ 2. Ut Episcopus ad ordinationem procedat alieni subditi
sufficit ut litterae dimissoriae referant eadem documenta praesto
esse, scrutinium ad normam iuris esse peractum atque de idoneitate
candidati constare; quodsi promovendus sit sodalis Instituti reli-
giosi aut Societatis clericalis, eaedem litterae insuper testari de-

bent eundem cooptatum fuisse et esse subditum superioris qui dat
litteras.

§ 3. Si illis non obstantibus, ob certas rationes Episcopus du-
bitat num candidatus sit idoneus qui ad ordines promoveatur,
eundem ne promoveat.

Carut IIT

DE ADNOTATIONE
AC TESTIMONIO PERACTAE ORDINATIONIS

Can. 1006 — § 1. Expleta ordinatione, nomina singulorum or-
dinatorum ac ministri ordinantis, locus et dies ordinationis no-
tentur in peculiari libro in Curia loci ordinationis diligenter custo-
diendo, et ommia singularum ordinationum documenta accurate
serventur.

§ 2. Singulis ordinatis det Episcopus ordinans authenticum or-
dinationis receptae testimonium; qui, si ab Episcopo extraneo cum
litteris dimissoriis promoti fuerint, illud proprio Ordinario exhibe-
ant pro ordinationis adnotatione in speciali libro in archivo ser-
vando.

Can. 1007 — Loci Ordinarius, si agatur de saecularibus, aut
superior maior competens, si agatur de suis subditis, notitiam
uniuscuiusque celebratae ordinationis transmittat ad parochum loci
baptismi, qut id adnotet in suo baptizatorum libro ad normam
can. 474 § 2.

TITULUS VII
DE MATRIMONIO

Can. 1008 — § 1. Matrimoniale foedus, quo vir et mulier in-
timam inter se constituunt totius vitae communionem, indole sua
naturali ad bonum coniugum atque ad prolis procreationem et
educationem ordinatam, a Christo Domino ad sacramenti digni-
tatem inter baptizatos evectum est. '

§ 2. Quare inter baptizatos nequit matrimonialis contractus
validus consistere, quin sit €o ipso sacramentum.

Can. 1009 — Essentiales matrimonii proprietates sunt unitas
ac indissolubilitas, quae in matrimonio christiano ratione sacra-
menti peculiarem obtinent firmitatem.

Can. 1010 — § 1. Matrimonium facit partium consensus inter
personas iure habiles legitime manifestatus; qui nulla humana
potestate suppleri valet.

§ 2. Consensus matrimonialis est actus voluntatis quo vir et
mulier foedere irrevocabili sese mutuo tradunt et accipiunt ad con-
stituendum matrimonium.

Can. 1011 - Omnes possunt matrimonium contrahere qui iure
non prohibentur.

Can. 1012 - Matrimonium baptizatorum, etsi una tantum
pars sit baptizata, regitur iure non solum divino, sed etiam ca-
nonico, salva competentia civilis potestatis circa mere civiles eiu-
sdem matrimonii effectus.

Can. 1013 — Matrimonium gaudet favore iuris, quare in dubio
standum est pro valore matrimonii, donec contrarium probetur.

Can. 1014 — § 1. Matrimonium inter baptizatos validum di-
citur ratum si non est consummatum; ratum et consummatum si
coniuges inter se humano modo posuerunt coniugalem actum per
se aptum ad prolis generationem, ad quem natura sua ordinatur
matrimonium, et quo coniuges fiunt una caro.

§ 2. Celebrato matrimonio, si coniuges simul cohabitaverint,
praesumitur consummatio, donec contrarium probetur.

§ 3. Matrimonium invalidum dicitur putativum, si in bona
fide ab una saltem parte celebratum fuerit, donec utraque pars
de eiusdem nullitate certa evadat.

§ 4. Matrimonium invalidum intelligitur etiam matrimonium
civiliter contractum, quod est propter defectum formae canonicae
invalidum.

Can. 1015 - § 1. Matrimonii promissio sive unilateralis sive
bilatcralis seu sponsalia reguntur iure particulari, quod ab Episco-
porum Conferentia, habita ratione consuetudinum et legum civi-
lium, si quae sint, statutum fuerit.

§ 2. Ex matrimonii promissione non datur actio ad petendam
matrimonii celebrationem; datur tamen ad reparationem dam-
norum si qua debeatur.

Carur 1

DE CURA PASTORALI ET DE IIS
QUAE MATRIMONII CELEBRATIONI PRAEMITTI DEBENT

Can. 1016 - Pastores animarum obligatione tenentur curandi
ut propria ecclesialis communitas christifidelibus assistentiam prae-
beat qua status matrimonialis in spiritu christiano servetur et in
perfectionem progrediatur. Haec assistentia imprimis praebenda
cst:

1) praedicatione, cathechesi minoribus, iuvenibus et adultis
aptata, imo usu instrumentorum communicationis socialis, quibus
christifideles de significatione matrimonii christiani deque munere
coniugum ac parentum christianorum instituantur;

2) pracparatione personali ad matrimonium ineundum, qua
sponsi ad novi sui status sanctitatem et officia disponantur;

3) fructuosa liturgica matrimonii celebratione, qua eluceat
coniuges mysterium unitatis et foccundi ameoris inter Christum
et Ecclesiam significare atque participare;

4) auxilio coniugatis praestito, ut foedus coniugale fideliter
servantes atque tuentes, ad sanctiorem in dies plenioremque in
familia vitam ducendam perveniant.

Can. 1017 - Ordinarii loci est curare ut debite ordinetur
eadem assistentia, auditis etiam, si opportunum videatur, viris et
mulieribus experientia et peritia probatis.

Can. 1018 — § 1. Catholici qui sacramentum confirmationis
nondum receperunt, illud, antequam ad matrimonium admittan-
tur, recipiant, si id possint sine gravi incommodo.

17

§ 2. Ut fructuose sacramentum matrimonii recipiant, enixe
commendatur ut sponsi ad sacramenta Paenitentiae et SS. Euchari-
stiae accedant.

Can. 1019 - Antequam matrimonium celebretur, constare de-
bet nihil eius validae ac licitae celebrationi obsistere.

Can. 1020 — Episcoporum Conferentia statuat normas de exa-
mine sponsorum, necnon de publicationibus matrimonialibus aliisve
opportunis mediis ad investigationes, quae ante matrimonium pera-
gendae sunt, quibus diligenter observatis, parochus procedere possit
ad matrimonio assistendum.

Can. 1021 - In periculo mortis, si aliae probationes haberi ne-
queant, sufficit, nisi contraria adsint indicia, affirmatio contrahen-
tium, si casus ferat, etiam iurata, se baptizatos esse et nullo detineri
impedimento.

Can. 1022 -~ Omnes fideles obligatione tenentur impedimenta,
si quae norint, parocho aut loci Ordinario, ante matrimonii cele-
brationem, revelandi.

Can. 1023 - Si alius quam parochus culus est assistere ma-
trimonio, investigationes peregerit, de harum exitu quamprimum
per authenticum documentum eundem parochum certiorem red-
dat.

Can. 1024 - § 1. Excepto casu necessitatis, parochus sine li-

centia Ordinarii loci ne assistat:

1) matrimonio vagorum;

2) matrimonio quod ad normam legis civilis agnosci vel
celebrari nequeat;

3) matrimonio eius qui obligationibus teneatur naturalibus
erga aliam partem filiosve ex praecedenti unione ortis;

4) matrimonio eius qui notorie catholicam fidem abiecerit,
etsi ad communitatem ecclesialem non catholicam non transierit;

5) matrimonio eius qui censura innodatus sit;

6) matrimonio filii familias minoris, insciis aut rationabiliter
invitis parentibus;

7) matrimonio per procuratorem ineundo, de quo in can.
1059.

§ 2. Ordinarius licentiam assistendi matrimonio eius qui no-
torie catholicam fidem abiecerit ne concedat, nisi servatis normis
de quibus in can. 1079, congrua congruis referendo.

Can. 1025 — Curent animarum pastores a matrimonii cele-
bratione avertere iuvenes ante aetatem, qua secundum regionis
receptos mores matrimonium iniri solet.

Carut II
DE TMPEDIMENTIS DIRTMENTIBUS IN GENERE

Can. 1026 - Impedimentum dirimens personam inhabilem
reddit ad matrimonium valide contrahendum.

Can. 1027 - Publicum censetur impedimentum quod proba-
ri in foro externo potest; secus cst occultum.

Can. 1028 — § 1. Supremae tantum Ecclesiae auctoritatis est
authentice declarare quandonam ius divinum matrimonium prohi-
beat vel dirimat.

§ 2. Uni quoque suprcmae auctoritati ius est alia impedi-
menta pro baptizatis constituendi.

Can. 1029 - Consuetudo novum impedimentum inducens aut
impedimentis exsistentibus contraria reprobatur.

Can. 1030 — § 1. Ordinarius loci propriis subditis ubique com-
morantibus et omnibus in proprio territorio actu degentibus ve-
tare potest matrimonium in casu peculiari, sed ad tempus tantum,
gravi de causa eaque perdurante.

§ 2. Vetito clausulam dirimentem una suprema Ecclesiac auc-
toritas addere potest.

Can. 1031 - § 1. Ordinarius loci proprios subditos ubique
commorantes et omnes in proprio territorio actu degentes ab
omnibus impedimentis iuris ecclesiastici dispensare potest, exceptis
iis, quorum dispensatio Sedi Apostolicac reservatur.

§ 2. Impedimenta quorum dispensatio Sedi Apostolicae reser-
vatur sunt:

1) impedimentum ortum ex sacris ordinibus aut ex voto
publico perpetuo castitatis in Instituto vitae consecratae iuris pon-
tificii;

2) impedimentum criminis de quo in can. 1043.

§ 3. Numquam datur dispensatio ab impedimento consangui-
nitatis in linea recta aut in secundo gradu lineae collateralis.

Can. 1032 - § 1. Urgente mortis periculo, loci Ordinarius po-
test tum super forma in matrimonii celebratione servanda, tum
super omnibus et singulis impedimentis iuris ecclesiastici sive pu-
blicis sive occultis, dispensare proprios subditos ubique commoran-
tes et omnes in proprio territorio actu degentes.

§ 2. In eisdem rerum adiunctis de quibus in § 1 et solum pro
casibus in quibus ne loci quidem Ordinarius adiri possit, eadem
dispensandi facultate pollet tum parochus, tum minister sacer rite
delegatus, tum sacerdos vel diaconus qui matrimonio, ad normam
can. 1071, § 2, assistit.

§ 3. In periculo mortis confessarius gaudet facultate dispen-
sandi ab impedimentis occultis pro foro interno sive intra sive
extra actum sacramentalis confessionis.

§ 4. In casu de quo in § 2, loci Ordinarius censetur adiri non
posse si tantum per telegraphum vel telephonum ad eum possit
recurri.

Can, 1033 - § 1. Quoties impedimentum detegatur cum iam
omnia sunt parata ad nuptias, nec matrimonium sine probabili
gravis mali periculo differri possit usquedum a competenti aucto-
ritate dispensatio obtineatur, facultate gaudent dispensandi ab
omnibus impedimentis, iis exceptis de quibus in can. 1031, § 2,




Pars 1. De Sacramentis | 237

n. 1, loci Ordinarius et, dummodo casus sit occultus, omnes de
quibus in can. 1032, §§ 2-3, servatis conditionibus ibidem prac-
scriptis.

§ 2. Hacc facultas valet etiam ad matrimonium convalidan-
dum si idem periculum sit in mora nec tempus suppetat recurrendi
ad Sedem Apostolicam, vel ad loci Ordinarium, quod attinet ad
impedimenta a quibus ipse dispensare valet.

Can. 1034 — Parochus aut sacerdos vel diaconus de quibus
in can. 1032, § 2, de concessa dispensatione pro foro externo Or-
dinarium loci statim certiorem faciat; eaque adnotetur in libro
matrimoniorum.

Can. 1035 — Nisi aliud ferat S. Paenitentiariae rescriptum, di-
spensatio in foro interno non sacramentali concessa super impe-
dimento occulto, adnotetur in libro, qui in secreto Curiae archivo
de quo in can. 409, § 1 asservandus est, nec alia dispensatio pro
foro externo est necessaria, si postea occultum impedimentum pu-
blicum evaserit.

Carut III
DE TMPEDIMENTIS DIRIMENTIBUS IN SPECILE

Can. 1036 — § 1.”Vir antc decimum sextumn aetatis annum
completum, mulier ante decimum quartum item completum, ma-
trimonium validum inire non possunt.

§ 2. Integrum est Episcoporum Conferentiac aetatem superio-
rem ad licitam matrimonii celebrationem statuere.

Can. 1037 — § 1. Impotentia coeundi antecedens et perpetua,
sive ex parte viri sive ex parte mulieris, sive absoluta sive relativa,
matrimonium ex ipsa eius hatura dirimit.

§ 2. Si impedimentum impotentiae dubium sit, sive dubio iuris
sive dubio facti, matrimonium non est impediendum, nec, stante
dubio, nullum declarandum.

§ 3. Sterilitas matrimonium nec prohibet nec dirimit, firmo
praescripto can. 1052.

Can. 1038 — § 1. Invalide matrimonium attentat qui vinculo
tenetur prioris matrimonii, quamguam non consummati.

§ 2. Quamvis prius matrimonium sit irritum aut solutum qua-
libet ex causa, non ideo licet aliud contrahere, antequam de prioris
nullitate aut solutione legitime et certo constiterit.

Can. 1039 - § 1. Matrimonium inter duas personas, quarum
altera sit baptizata in Ecclesia catholica vel in eandem recepta
nec actu formali ab ea defecerit et altera non baptizata, invalidum
est.

§ 2. Si pars tempore contracti matrimonii tamquam baptizata
communiter habebatur aut eius baptismus erat dubius, praesu-
menda est, ad normam can. 1013, validitas matrimonii, donec
certo probetur alteram partem baptizatam esse, alteram vero non
baptizatam.

Can. 1040 - § 1. Invalide matrimonium attentant qui in sa-
cris ordinibus sunt constituti.

§ 2. Diaconi qui coniugati ordinem sacrum receperunt im-
pedimento de quo in § 1 non tenentur.

Can. 1041 — Invalide matrimonium attentant qui voto pu-
blico perpetuo castitatis in Instituto vitae consecratae adstricti
sunt.

Can. 1042 — Inter virum et mulierem abductam vel saltem
retcntam intuitu matrimonii cum ea contrahendi, nullum matri-
monium consistere potest, nisi postea mulier a raptore separata
et in loco tuto ac libero constituta, matrimonium sponte eligat.

Can. 1043 - § 1. Qui intuitu matrimonii cum certa persona
ineundi, huius coniugi vel proprio coniugi mortem intulerit, in-
valide hoc matrimonium attentat.

§ 2. Invalide quoque matrimonium inter se attentant qui mu-
tua opera physica vel morali mortem coniugi intulerint.

Can. 1044 — § 1. In linea recta consanguinitatis matrimonium
irritum est inter omnes ascendentes et descendentes tum legitimos
tum naturales.

§ 2. In linea collaterali irritum est usque ad quartum gradum
inclusive.

§ 3. Impedimentum consanguinitatis non multiplicatur.

§ 4. Numquam matrimonium permittatur, si quod subsit du-
bium num partes sint consanguineae in aliquo gradu lineae rectae
aut in secundo gradu lineae collateralis.

Can. 1045 — Affinitas in linea recta dirimit matrimonium in
quolibet gradu.

Can. 1046 - Impedimentum publicae honestatis oritur ex ma-
trimonio invalido post instauratam vitam communem aut ex noto-
rio vel publico concubinatu; et nuptias dirimit in primo gradu
lineae rectae inter virum et consanguineas mulieris, ac vice versa.

Can, 1047 - Matrimonium inter se valide contrahere neque-
unt qui cognatione legali ex adoptione orta, in linea recta aut in
secundo gradu lineae collateralis, coniuncti sunt.

Carput IV
DE CONSENSU MATRIMONIALI

Can. 1048 — Sunt incapaces matrimonii contrahendi:

1} qui mentis morbo aut gravi perturbatione animi ita af-
ficiuntur ut matrimonialem consensum, utpote sufficienti rationis
usu carentes, elicere nequeunt;

2) qui laborant gravi defectu discretionis iudicii circa iura
et officia matrimonialia mutuo tradenda et acceptanda.

Can. 1049 - Sunt incapaces matrimonii contrahendi qui ob
gravem anomaliam psychicam obligationes matrimonii essentiales
assumere nequecunt.

Can. 1050 — § 1. Ut consensus matrimonialis haberi valeat,
necesse est ut contrahentes saltem non ignorent matrimonium esse
consortium permanens inter virum et mulierem ordinatum ad
prolem, cooperatione aliqua corporali, procreandam.

§ 2. Haec ignorantia post pubertatem non praesumitur.

Can. 1051 — § 1. Error in persona invalidum reddit matri-
monium.

§ 2. Error in qualitate personae, etsi det causam contractui,
matrimonium non dirimit nisi redundet in errorem personae.

Can. 1052 — Qui matrimonium init deceptus dolo, ad obti-
nendum consensum patratum, circa aliquam alterius partis qua-
litatem, quae nata est ad consortium vitae coniugalis graviter
perturbandum, invalide contrahit.

Can. 1053 — Error circa matrimonii unitatem vel indissolu-
bilitatem, dummodo non determinet voluntatem, non vitiat con-
sensum matrimonialem.

Can. 1054 — Scientia aut opinio nullitatis matrimonii consen-
sum matrimonialem non necessario excludit.

Can. 1055 - § 1. Internus animi consensus praesumitur con-
[ormis verbis vel signis in celebrando matrimonio adhibitis.

§ 2. At si alterutra vel utraque pars positivo voluntatis actu
excludat matrimonium ipsum aut ius ad ea quae vitae communio-
nem essentialiter constituunt, aut ius ad coniugalem actum, vel
essentialem aliquam matrimonii proprietatem, invalide contrahit.

Can. 1056 — § 1. Matrimonium sub conditione de futuro va-
lide contrahi nequit.

§ 2. Matrimonium sub conditione de praeterito vel de prae-
senti initum est validum vel non, prout id quod conditioni subest,
exsistit vel non.

§ 3. Conditio autem de qua in § 2 licite apponi nequit, nisi
cum licentia Ordinarii loci scripto data.

Can. 1057 - Invalidum est matrimonium initum ob vim vel
metum gravem ab extrinseco, etiam inconsulte incussum, a quo
ut quis se liberet, eligere cogatur matrimonium.

Can. 1058 - § 1. Ad matrimonium valide contrahendum ne-
cesse est ut contrahentes sint praesentes una simul sive per se
ipsi sive per procuratorem.

§ 2. Sponsi consensum matrimonialem verbis exprimant; si
vero loqui non possint, signis aequipollentibus.

Can. 1059 - § 1. Ad matrimonium per procuratorem valide
ineundum requiritur:
1) ut adsit mandatum speciale ad contrahendum cum certa
persona;
2) ut procurator ab ipso mandante designetur et munere
suo per se ipse fungatur.

§ 2. Ut mandatum valeat, illud subscribi debet a mandante
ct praeterea a parocho vel Ordinario loci in quo mandatum datur,
aut a sacerdote ab alterutro delegato, aut a duobus saltem testibus,
aut fiat per documentum ad normam iuris civilis authenticum.

§ 3. Si mandans scribere nequeat, id in ipso mandato adno-
tetur et alius testis addatur qui scripturam ipse quoque subsignet;
secus mandatum irritum est.

§ 4. Si, antequam procurator nomine mandantis contraxerit,
hic mandatum revocaverit aut in amentiam inciderit, invalidum
est matrimonium, licet sive procurator sive alia pars contrahens
haec ignoraverit.

Can. 1060 — Matrimonium per interpretem contrahi potest;
cui tamen parochus ne assistat nisi de interpretis fide sibi constet.

Can. 1061 - Etsi matrimonium invalide ratione impedimenti
vel defectus formae initum fuerit, consensus praestitus praesumitur
perseverare, donec de cius revocatione constiterit.

Capur V
DE FORMA CELEBRATIONIS MATRIMONII

Can. 1062 - § 1. Ea tantum matrimonia valida sunt quae
contrahuntur coram assistente loci Ordinario aut parocho aut
sacerdote vel diacono ab alterutro delegato necnon coram duo-
bus testibus, secundum tamen regulas expressas in canonibus qui
sequuntur, et salvis exceptionibus de quibus in cann. 1068, 1071 et
1081, §§ 2-3.

§ 2. Assistens matrimonio intelligitur tantum qui praesens ex-
quirit manifestationem contrahentium consensus eamque nomine
Ecclesiae recipit.

Can. 1063 - Loci Ordinarius et parochus, nisi per sententiam
vel per decretum fuerint excommunicati vel interdicti vel suspensi
ab officio aut tales declarati, vi officii, intra fines sui - territorii,
valide matrimoniis assistunt non tantum subditorum, sed etiam
non subditorum, dummodo eorum alteruter sit ritus latini.

Can. 1064 — Ordinarius et parochus personalis vi officii ma-
trimonio solummodo eorum quorum saltem alteruter subditus sit
intra fines suae ditionis valide assistunt.

Can. 1065 — § 1. Loci Ordinarius et parochus, quandiu va-
lide officio funguntur, possunt facultatem intra fines sui territorii
matrimoniis assistendi, etiam generalem, delegare sacerdotibus et
diaconis.

§ 2. Ut valida sit delegatio facultatis assistendi matrimoniis,
determinatis personis expresse dari debet; si agitur de delegatione
speciali, ad determinatum matrimonium danda est; si vero agitur
de delegatione generali, scripto concedenda est.

Can, 1066 — § 1. Ubi desunt sacerdotes et diaconi, potest
Episcopus dioecesanus, praevio voto favorabili Episcoporum Con-
ferentiae et obtenta facultate Sanctae Sedis, delegare laicos qui
matrimoniis assistant.

§ 2. Laicus seligatur idoneus, ad institutionem nupturientibus
tradendam capax et qui liturgiae matrimoniali rite peragendae
aptus sit.

Can. 1067 — Antequam delegatio concedatur specialis, pro-
videatur de omnibus quae ius statuit ad libertatem status com-
probandam.

Can. 1068 — In errore communi de facto aut de iure, item-
que in dubio positivo et probabili, sive iuris sive facti, facultatem
assistendi supplet Ecclesia.

Can. 1069 - Assistens matrimonio illicite agit nisi constito sibi
de libero statu contrahentium ad normam iuris atque, si fieri
potest, de licentia parochi quoties vi delegationis generalis as-
sistit.

Can. 1070 - Matrimonia celebrentur in paroecia ubi alteru-
tra pars contrahentium habet domicilium vel quasi domicilium
vel menstruam commorationem, aut, si de vagis agitur, in paroecia
ubi actu commorantur; cum licentia proprii Ordinarii aut parochi
proprii alibi celebrari potest.

Can. 1671 — § 1. Si haberi vel adiri nequeat sine gravi in-
commodo assistens ad normam iuris competens, inire intendentes
verum matrimonium illud valide ac licite coram solis testibus
contrahere possunt:

1) in mortis periculo;
2) extra mortis periculum dummodo prudenter praevidea-
tur earum rerum condicionem esse per mensem duraturam.

§ 2. In utroque casu, si praesto sit alius sacerdos vel diaconus
qui adesse possit, vocari et, una cum testibus, matrimonii cele-
brationi adesse debet, salva coniugii validitate coram solis testi-
bus.

Can. 1072 - Statuta superius forma servanda est, si saltem
alterutra pars matrimonium contrahentium in Ecclesia catholica
baptizata vel in eandem recepta est nec actu formali ab ea defecerit,
salvis praescriptis can. 1081, § 2.

Can. 1073 - § 1. Matrimonium inter catholicos vel inter par-
tem catholicam et partem non catholicam baptizatam celebretur
in ecclesia paroeciali; in alia ecclesia aut oratorio celebrari poterit
de licentia Ordinarii loci vel parochi.

§ 2. Matrimonium in alio convenienti loco celebrari Ordina-
rius loci permittere potest.

§ 3. Matrimonium inter partem catholicam et partem non
baptizatam in ecclesia vel in alio convenienti loco celebrati poterit.

Can. 1074 - § 1. Extra casum necessitatis, in matrimonii cele-
bratione serventur ritus in libris liturgicis, ab Ecclesia probatis,
praescripti aut legitimis consuetudinibus recepti.

§ 2. Episcoporum Conferentia facultatem habet, probante Sede
Apostolica, cxarandi ritum proprium matrimonii, congruentem
locorum et populorum usibus ad spiritum christianum aptatis,
firma tamen lege ut assistens matrimonio praesens requirat mani-
festationem contrahentium consensus eamque recipiat.

Can. 1075 - § 1. Celcbrato matrimonio, parochus loci cele-
brationis vel qui eius vices gerit, etsi neuter eidem astiterit, quam-
primum adnotet in matrimoniorum regestis nomina coniugum,
assistentis ac testium, locum et diem celebrationis matrimonii,
tuxta modum ab Episcoporum Conferentia aut ab Episcopo dioe-
cesano praescriptum.

§ 2. Quoties matrimonium ad normam can. 1071 contrahitur,
sacerdos vel diaconus, si celebrationi adfuerit, secus testes tenentur
in solidum cum contrahentibus parochum aut Ordinarium loci
de inito coniugio quamprimum certiorem reddere.

§ 3. Ad matrimonium quod attinet cum dispensatione a forma
canonica contractum, loci Ordinarius qui dispensationem concessit
curet ut inscribatur dispensatio et celebratio in libro matrimonio-
rum tum Curiae tum paroeciae propriae partis catholicae, cuius
parochus inquisitiones de statu libero peregit; de cclebrato matri-
monio eundem Ordinarium ct parochum quamprimum certiorem
reddere tenetur coniux catholicus, indicans ctiam locum cclebra-
tionis necnon formam publicam servatam.

Can. 1076 - § 1. Matrimonium contractum adnotetur etiam
in regestis baptizatorum in quibus baptismus coniugum inscriptus
est.

§ 2. Si coniux matrimonium contraxerit non in paroecia in
qua baptizatus est, parochus loci celebrationis notitiam initi co-
niugii ad parochum loci collati baptismi quamprimum transmittat,
quae actis praematrimonialibus adiungenda est.

Can. 1077 - Quotics matrimonium vel convalidatur pro foro
externo, vel nullum declaratur, vel legitime praeterquam morte
solvitur, parochus loci celebrationis matrimonii certior fieri debet,
ut adnotatio in regestis matrimoniorum et baptizatorum rite fiat.

Carutr VI
DE MATRIMONIIS MIXTIS

Can. 1078 — Matrimonium inter duas personas baptizatas,
quarum altera sit in Ecclesia catholica baptizata vel in eandem
post baptismum recepta, quaeque nec ab ea actu formali defecerit,
altera vero Ecclesiae vel communitati ecclestali plenam communio-
nem cum Ecclesia catholica non habenti adscripta, cum periculum
sit ne plenae spirituali coniugum communioni obstet, sinc praevia
auctoritatis competentis dispensatione prohibitum est.

Can. 1079 — Ab hac lege loci Ordinarius dispensationem con-
cedere potest, si lusta et rationabilis causa habeatur; eam ne con-
cedat nisi impletis conditionibus quae sequuntur:

1) pars catholica declaret se paratam esse pericula a fide
deficiendi removcere atque sinceram promissionem praestet se omnia
pro viribus facturam esse, ut universa proles in Ecclesia catholica
baptizetur et educetur;

2) de his promissionibus a parte catholica faciendis altera
pars tempestive certior fiat, adeo ut constet ipsam vere consciam
essc promissionis et obligationis partis catholicae;

3) ambae partes edoceantur de finibus et proprietatibus es-
sentialibus matrimonii, a neutro contrahente excludendis.

Can. 1080 - Episcoporum Conferentiae est, decreto ad nor-
mam can. 330 § 2 lato, tum modum statuere quo hae declarationes
et promissiones, quae semper requiruntur, faciendae sint, tum ra-
tionem definire qua de ipsis et in foro externo constet et pars non
catholica certior reddatur.

Can. 1081 - § 1. Ad formam quod attinet in matrimonio
mixto adhibendam, serventur praescripta can. 1062.

§ 2. Si pars catholica matrimonium contrahit cum parte non
catholica ritus orientalis, forma canonica celebrationis scrvanda
est ad liceitatem tantum; ad validitatem autem requiritur praesen-
tia ministri sacri, servatis alils de iure servandis.

§ 3. Quoad matrimonium inter partem catholicam de qua in
can. 1078 et partem non catholicam, si graves difficultates formae
canonicae servandae obstent, Ordinario loci in quo matrimonium
celebratur ius est ab eadem in singulis casibus dispensandi, salva
tamen ad validitatem aliqua publica forma celebrationis; Episco-
porum Confercntiae est normas statuere quibus praedicta dispen-
satio concordi ratione concedatur.

§ 4. Vetatur ne ante vel post canonicam celebrationem ad
normam § 1, alia habeatur eiusdem matrimonii celebratio religiosa
ad matrimonialem consensum praestandum vel renovandum; item-
que ne fiat celebratio religiosa, in qua assistens catholicus et mini-
ster non catholicus insimul, quisque ritum suum peragens, partium
consensum exquirant.

Can. 1082 - Locorum Ordinarii aliique animarum pastores
curent, ne coniugi catholico et filiis e matrimonio mixto natis
auxilium spirituale desit ad eorum obligationes conscientiae adim-
plendas atque coniuges adiuvent ad vitae coniugalis et familiaris
fovendam unitatem.

Can. 1083 - Praescripta cann. 1079-1082 applicanda sunt
quoque matrimoniis quibus obstat impedimentum disparitatis cul-
tus, de quo in can. 1039, § 1.

Caprut VII
DE MATRIMONIO SECRETO CELEBRANDO

Can. 1084 - Ex gravi et urgenti causa loci Ordinarius per-
mittere potest ut matrimonium secreto celebretur ad normam
cann. 1085-1087.

Can. 1085 — Permissio matrimonium secreto celebrandi se-
cumfert:

1) ut secreto fiant investigationes quae ante matrimonium
peragendae sunt;

2) ut secretum de matrimonio celebrato servetur ab Ordina-
rio loci, assistente, testibus, coniugibus.

Can. 1086 — Obligatio secretum servandi, de qua in can. 1085,
n. 2, ex parte Ordinarii loci cessat si grave scandalum aut gravis
erga matrimonii sanctitatem iniuria ex secreti observantia immi-
neat, idque notum fiat partibus ante matrimonii celebrationem.

Can. 1087 — Matrimonium secreto celebratum in peculiari
tantummodo regesto, servando in secreto Curiae archivo de quo
in can. 409 § 1, adnotetur.

Caput VIII
DE MATRIMONTI EFFECTIBUS

Can. 1088 -~ Ex valido matrimonio enascitur inter coniuges
vinculum natura sua perpetuum et exclusivum; in matrimonio
praeterea christiano coniuges ad sui status officia et dignitatem
peculiari sacramento roborantur et veluti consecrantur.

Can. 1089 — Utrique coniugi aequum officium et ius est ad
ea quae ad consortium vitae coniugalis pertinent.

Can. 1090 — Parentes officium gravissimum et ius primarium
habent prolis educationem tum physicam et socialem et cultu-
ralem tum moralem et religiosam pro viribus curandi.

Can. 1091 — Legitimi sunt filii concepti aut nati ex matri-
monio valido vel putativo.

Can. 1092 - § 1. Pater is est quem iustae nuptiae demon-
strant, nisi evidentibus argumentis contrarium probetur.

§ 2. Legitimi praesumuntur filii qui nati sunt saltem post dies
180 a dic celebrati matrimonii, vel infra dies 300 a die dissolutae
vitae coniugalis.

Can. 1093 - Filii illegitimi legitimantur per subsequens ma-
trimonium parentum sive validum sive putativum, vel per rescrip-
tum Sanctae Sedis.

Can. 1094 — Filii legitimati, ad effectus canonicos quod at-
tinet, in omnibus aequiparantur legitimis, nisi aliud expresse iure
cautum fuerit.

Carur IX
DE SEPARATIONE CONIUGUM

Art, 1
DE DISSOLUTIONE VINCULI

Can. 1095 - Matrimonium ratum et consurnmatum nulla hu-
mana potestate nullaque causa, praeterquam morte, dissolvi potest.

Can. 1096 — Matrimonium non consummatum inter baptiza-
tos vel inter partem baptizatam et partem non baptizatam a Roma-
no Pontifice dissolvi potest iusta ex causa, utraque parte rogantc
vel alterutra, etsi alterutra pars sit invita.

Can. 1097 - § 1. Matrimonium initum a duobus non bapti-
zatis solvitur ex privilegio paulino in favorem fidei partis quae
baptismum recepit, ipso facto quo novum matrimonium ab eadem
parte contrahitur, dummodo pars non baptizata discedat.

§ 2. Discedere censetur pars non baptizata si nolit cum parte
baptizata cohabitare vel cohabitare pacifice sine contumelia Crea-
toris, nisi haec post baptismum recepturn iustam illi dederit di-
scedendi causam.

Can. 1098 — § 1. Ut pars baptizata novum matrimonium va-
lide contrahat, pars non baptizata semper interpellari debet an:
1) velit et ipsa baptismum recipere;
2) saltem velit cum parte baptizata pacifice cohabitare, sine
contumelia Creatoris.

§ 2. Haec interpellatio post baptismum fieri debet; at loci
Ordinarius, gravi de causa, permittere potest ut interpellatio ante
baptismum fiat, immo et ab interpellatione dispensare, sive ante
sive post baptismum, dummodo modo procedendi saltem summario
et extraiudiciali constet eam fieri non posse aut fore inutilem.

Can. 1099 — §1. Interpellatio fiat regulariter de auctoritate
loci Ordinarii partis conversae, a quo Ordinario concedendae sunt
alteri coniugi, siquidem eas petierit, induciae ad respondendum,
eodem tamen monito fore ut, induciis inutiliter praeterlapsis, eius
silentium pro responsione negativa habeatur.

§ 2. Interpellatio etiam privatim facta ab ipsa parte conversa
valet, imo est licita, si forma superius praescripta servari nequeat.

§ 3. In utroque casu de interpellatione facta deque eiusdem
exitu in foro externo legitime constare debet.

Can. 1100 ~ Pars baptizata ius habet novas nuptias contra-
hendi cum parte catholica:
1) si altera pars negative interpellationi responderit, aut si
interpellatio legitime omissa fuerit;
2) si pars non baptizata, sive iam interpellata sive non, prius
perseverans in pacifica cohabitatione sine contumelia Creatoris,
postea sine iusta causa discesserit, firmis praescriptis cann. 1098

et 1099.

Can. 1101 - Ordinarius loci tamen, gravi de causa, conce-
dere potest ut pars baptizata, utens privilegio paulino, contrahat
matrimonium cum parte non catholica sive baptizata sive non
baptizata, servatis etiam praescriptis canonum de matrimoniis
mixtis.

Can. 1102 - § 1. Non baptizatus qui plures uxores non bap-
tizatas simul habeat, recepto in Ecclesia catholica baptismo, si

18

durum ei sit cum earum prima permanere, unam ex illis, ccteris
dimissis, retinere potest. Idem valet de muliere non baptizata
quae plures maritos non baptizatos simul habeat.

§ 2. Non baptizatus qui, recepto in Fcclesia catholica baptismo,
cum coniuge non baptizato ratione captivitatis vel persecutionis
cohabitationem restaurare nequit, aliud matrimonium contrahere
potest, etiamsi altera pars baptismum interea receperit, firmo prae-
. scripto can. 1095.

§ 3. In casibus de quibusin § 1 et 2, matrimonium, recepto
baptismo, forma legitima contrahendum est, servatis etiam, si opus
sit, praescriptis de matrimoniis mixtis et aliis de iure servandis.

§ 4. Ordinarius, prae oculis habita conditione morali, sociali,
occonomica locorum et personarum, curet ut primae uxoris alia-
rumque dimissarum necessitatibus satis provisum sit, iuxta normas
iustitiae, christianae caritatis et naturalis aequitatis.

Can. 1103 - In re dubia privilegium fidei gaudet favore iuris.

Can. 1104 - § 1. Matrimonium initum a partibus, quarum
una saltem baptizata non fuit, a Romano Pontifice dissolvi potest
in favorem fidei, dummodo matrimonium non fuerit consumma-
tum postquam amhbo coniuges baptizati sunt.

§ 2. Ut huiusmodi matrimonii solutio valide concedatur re-
quiritur quoque ut, si novum matrimonium contrahatur cum per-
sona non baptizata vel baptizata non catholica, haec parti catho-
licae libertatem relinquat propriam religionem profitendi atque
facultatem catholice baptizandi educandique filios; quae conditio,
cautionis forma, in tuto ponenda est.

Art. 2
DE SEPARATIONE MANENTE VINGCULO

Can. 1105 — Coniuges habent officium ct ius servandi con-
victum coniugalem, nisi legitima causa eos excuset.

Can. 1106 — § 1. Licet enixe commendetur ut coniux, caritate
christiana motus et boni familiae sollicitus, veniam non abnuat

comparti adulterae atque vitam coniugalem non disrumpat, si
tamen eiusdem culpam expresse aut tacite non condonaverit, ius
ipsi est solvendi coniugalem convictum, nisi in adulterium consense-
rit aut eidem causam dederit vel ipse quoque adulterium com-
miserit.

§ 2. Tacita condonatio habetur si coniux innocens, postquam
de adulterio certior factus est, sponte cum altero coniuge maritali
affectu conversatus fuerit; praesumitur vero si per sex menses
coniugalem convictum servaverit, neque recursum apud auctori-
tatem ecclesiasticam vel civilem fecerit.

§ 3. Si coniux innocens sponte convictum coniugalem solverit,
intra sex menses causam separationis deferat ad competentem
auctoritatem ecclesiasticam, quae, omnibus inspectis adiunctis, per-
pendat si coniux innocens adduci possit ut culpam condonet et
separationem non in perpetuum protrahat.

Can. 1107 — § 1. Si alteruter coniugum grave seu animi seu
corporis periculum alteri aut proli facessat, vel aliter vitam com-
munem nimis duram reddat, alteri legitimam praebet causam
discedendi, auctoritate Ordinarii loci et, si periculum sit in mora,
etiam propria auctoritate.

§ 2. In omnibus casibus, causa separationis cessante, coniugalis
convictus restaurandus est, nisi ab auctoritate ecclesiastica aliter
statuatur.

Can. 1108 - Instituta separatione coniugum, opportune sem-
per cavendum est de debita filiorum sustentatione et educatione.

Can. 1109 - Coniux innocens laudabiliter alterum coniugem
ad vitam coniugalem rursus admittere potest, quo in casu iuri
separationis renuntiat.

Carur X
DE MATRIMONII CONVALIDATIONE

Art. 1
DE CONVALIDATIONE SIMPLICI

Can. 1110 - § 1. Ad convalidandum matrimonium irritum ob
impedimentum dirimens, requiritur ut cesset impedimentum vel
ab eodem dispensetur et consensum renovet saltem pars impedi-
menti conscia.

§ 2. Haec renovatio iure ecclesiastico requiritur ad validitatem
convalidationis, etiamsi initio utraque pars consensum praestiterit
nec postea revocaverit.

Can. 1111 — Renovatio consensus debet esse novus voluntatis
actus in matrimonium quod renovans sciat aut opinetur ab initio
nullum fuisse.

Can. 1112 — § 1. Si impedimentum sit publicum, consensus
ab utraque parte renovandus est forma canonica, salvo praescripto
can. 1081, § 2.

§ 2. Si impedimentum probari nequeat, satis est ut consensus
renovetur privatim et secreto, ¢t quidem a parte impedimenti
conscia, dummodo altera in consensu praestito perseveret, aut ab
utraque parte, si impedimentum sit utrique parti notum.

Can. 1113 - § 1. Matrimonium irritum ob defectum consen-
sus convalidatur, si pars quae non consenserat, iam consentiat,
dummodo consensus ab altera parte praestitus perseveret.

§ 2. Si defectus consensus probari nequeat, satis est ut pars,
quae non consenserat, privatim et secreto consensum praestet.

§ 3. Si defectus consensus probari possit, necesse est ut con-
sensus forma canonica praestetur.

Can. 1114 - Matrimonium nullum ob defectum formae, ut
validum fiat, contrahi denuo debet forma canonica, salve prae-
scripto can. 1081, § 2.

Art. 2
DE SANATIONE IN RADICE

Can. 1115 - § 1. Matrimonii irriti sanatio in radice est eiu-
sdem, sine renovatione consensus, convalidatio, a competenti auc-
toritate concessa, secumferens dispensationem ab impedimento, si
adsit, atque a forma canonica si servata non fuerit, necnon retro-
tractionem effectuum canonicorum ad praeteritum.

§ 2. Convalidatio fit a momento concessionis gratiae; retro-
tractio vero intelligitur facta ad momentum celebrationis matri-
monii, nisi aliud expresse caveatur.

§ 3. Sanatio in radice ne concedatur nisi probabile sit partes
in vita coniugali perseverare velle.

Can. 1116 - § 1. Si in utraque vel alterutra parte deficiat
consensus, matrimonium nequit sanari in radice, sive consensus
ab initio defuerit, sive ab initio praestitus, postea fuerit revocatus.

§ 2. Quod si consensus ab initio quidem defuerit, sed postea
praestitus fuerit, sanatio concedi potest a momento praestiti con-
sensus.

Can. 1117 - § 1. Matrimonium irritum ob impedimentum
vel ob defectum legitimae formae sanari potest, dummodo con-
sensus utriusque partis perseveret.

§ 2. Matrimonium jrritum ob impedimentum iuris naturalis
aut divini positivi sanari potest solummodo postquam impedi-
mentum cessaverit.

Can. 1118 - Sanatio valide concedi potest etiam alterutra vel
utraque parte inscia; ne autem concedatur nisi ob gravem causam.

Can. 1119 - § 1. Sanatio in radice concedi potest ab Apo-
stolica Sede.

§ 2. Concedi potest ab Episcopo dioecesano in singulis casibus,
etiam si plures nullitatis rationes in eodem matrimonio concurrant,
impletis conditionibus de quibus in can. 1079 pro sanatione ma-

trimonii mixti; concedi autem ab eodem nequit si adsit impedi-
mentum cuius dispensatio Sedi Apostolicae reservatur ad normam
can. 1030, § 2, aut agatur de impedimento iuris naturalis aut divini
positivi quod iam cessaverit.

PARS II
DE CETERIS ACTIBUS CULTUS DIVINI

TITULUS 1
DE SACRAMENTALIBUS

Can. 1120 — Sacramentalia sunt signa sacra, quibus, in ali-
quam Sacramentorum imitationem, effectus praesertim spirituales
significantur et ex Ecclesiae impetratione obtinentur.

Can. 1121 — § 1. Nova sacramentalia constituere aut recepta
authentice interpretari, cx eis aliqua abolere aut mutare, sola
potest Sedes Apostolica.

§ 2. In sacramentalibus conficiendis seu administrandis accu-
rate serventur ritus et formulae ab Ecclesia probata.

Can. 1122 - Sacramentalium minister est clericus debita po-
testate instructus et iure non prohibitus; quaedam sacramentalia,
ad normam librorum liturgicorum, de iudicio Ordinarii, a laicis
quoque, congruis qualitatibus praeditis, administrari possunt.

Can. 1123 — § 1. Consecrationes valide peragere possunt qui
charactere episcopali insigniti sunt necnon presbyteri quibus iure
vel apostolico indulto id permittitur.

§ 2. Benedictiones, exceptis iis quae Romano Pontifici aut Epi-
scopis rescrvantur, impertire potest quilibet presbyter.

§ 3. Diaconus illas tantum benedictiones impertire potest, quae
ipsis expresse iure permittuntur.

Can. 1124 - Benedictiones, imprimis impertiendae catholicis,
dari possunt catechumenis quoque, immo, nisi obstet Ecclesiae

prohibitio, etiam non catholicis ad obtinendum fidei lumen vel,
una cum €o, COrporis sanitatem.

Can. 1125 - Res sacrae quae dedicatione vel benedictione ad
divinum cultum destinatae sunt, reverenter tractentur nec ad usum
profanum vel non proprium adhibeantur, etiamsi in dominio pri-
vatorum sint.

Can. 1126 - § 1. Nemo exorcismos in obsessos proferre legi-
time potest, nisi ab Ordinario loci peculiarem ct expressam li-
centiam obtinuerit.

§ 2. Haec licentia ab Ordinario loci concedatur tantummodo
sacerdoti pietate, scientia, prudentia ac vitae integritate praedito.

TITULUS 1I
DE EXEQUIIS ECCLESIASTICIS

Can. 1127 — § 1. Christifideles defuncti exequiis ecclesiasticis
ad normam iuris donandi sunt.

§ 2. Exequiae ecclesiasticae, quibus Ecclesia defunctis spiritua-
lem opem impetrat eorumque corpora onorat ac simul vivis spei
solacium affert, celebrandae sunt ad normam legum liturgicarum.

§ 3. Enixe commendat Ecclesia ut pia consuetudo defuncto-

rum corpora sepeliendi scrvetur; non tamen prohibet crematio-
nem, nisi ob rationes christianae doctrinae contrarias electa fuerit.

Carut 1
DE EXEQUIARUM CELEBRATIONE

Can. 1128 - § 1. Excquiae pro quolibet fideli defuncto gene-
ratim in propriae paroeciae ecclesia celebrari debent.

§ 2. Fas est autem cuilibet fideli, vel iis quibus fidclis defuncti
excquias curare competit, aliam ecclesiam funeris eligere, de con-
sensu eius rectoris et monito defuncti parocho proprio.

§ 3. Si extra propriam paroeciam mors acciderit, neque ca-
daver ad eam translatum fuerit, neque aliqua ecclesia funeris

legitime electa, exequiae celebrentur in ecclesia paroeciae ubi mors
accidit, nisi alia iure particulari designata sit.

Can. 1129 - Exequiae Episcopi dioecesani in propria ecclesia
cathedrali celebrentur, nisi ipse aliam ecclesiam elegerit.

Can. 1130 - Exequiae religiosorum generatim celebrentur in
propria ecclesia aut oratorio a Superiore, si Institutum sit cleri-
cale, secus a cappellano.

Can. 1131 - § 1. Si paroecia proprium habeat coemeterium
in eo tumulandi sunt fideles defuncti, nisi aliud coemeterium legi-
time electum fuerit vel ab ipso defuncto vel ab iis quibus defuncti
sepulturam curare competit.

§ 2. Omnibus autem licet, nisi iure prohibeantur, eligere coe-
meterium sepulturae.

Can. 1132 — Ad oblationes occasione funerum quod attinet,
serventur praescripta can. 1215 cauto tamen ne ulla fiat in exequiis
personarum acceptio neve pauperes debitis exequils priventur.

Can. 1133 — Expleta tumulatione, inscriptio in librum defun-
ctorum filat ad normam iuris particularis.

Carut II

DE 1IS QUIBUS EXEQUIAE ECCLESIASTICAE
CONCEDENDAE SUNT AUT DENEGANDAE

Can. 1134 — § 1. Ad exequias quod attinet, christifidelibus
catechumeni accensendi sunt.

§ 2. Ordinarius loci permittere potest ut parvuli quos parentes
baptizare intendebant, quique autem ante baptismum mortui sunt,
exequiis ecclesiasticis donentur.

§ 3. Baptizatis alicui Ecclesiae aut communitati ecclesiali seiun-
ctae adscriptis, exequiae ecclesiasticac concedi possunt de prudenti
Ordinarii loci iudicio, dummodo minister proprius haberi nequeat
et non constet de contraria eorum voluntate.

Can. 1135 - § 1. Exequiis ecclesiasticis privandi sunt, nisi
ante mortem aliqua dederint paenitentiae signa:

1) notorii apostatae, haeretici et schismatici;

2) qui proprii corporis cremationem elegerint ob rationes
fidei christianae adversas;

3) alii peccatores manifesti quibus exequiae ecclesiasticae non
sinc publico fidelium scandalo concedi possunt.

§ 2. Occurrente aliquo dubio consulatur loci Ordinarius, cuius
iudicio standum est.

Can. 1136 — Excluso ab ecclesiasticis exequiis deneganda quo-
que est quaelibet Missa exequialis.

TITULUS II1

DE CULTO SANCTORUM
SACRARUM IMAGINUM ET RELIQUIARUM

Can. 1137 - Bonum atque salutare est Dei Servos una cum
Christo regnantes, suppliciter invocare eorumque authenticas re-
liquias atque imagines venerari; sed prae ccteris filiali devotione
Beatissimam Virginem Mariam fideles universi prosequantur.

Can. 1138 - § 1. Cultu publico eos tantum Dei servos vene-
rari licet, qui auctoritate Ecclesiae in album Sanctorum vel Bea-
torum relati sint.

§ 2. Servetur tamen distinctio a lege liturgica constituta inter
cultum Sanctorum ct Beatorum.

Can. 1139 — Firma mancat praxis in ecclesiis sacras imagincs
fidelium venerationi proponendi; attamen moderato numero et
congruo ordinc exponantur, ne populum christianum in admi-
rationem excitent, neve devotioni minus rectae ansam pracbeant.

Can. 1140 - Imagines pretiosae, idest vetustate, arte, aut cultu
praestantes, in ecclesiis vel oratoriis fidelium venerationi exposi-
tae, si quando reparatione indigeant, numquam restaurentur sine

data scripto licentia ab Ordinario; qui, antequam eam concedat,
prudentes ac peritos viros consulat.

Can. 1141 - § 1. Sacras reliquias vendere nefas est.

§ 2. Insignes reliquiae itemque aliae quae magna populi ve-
neratione honorantur, nequeunt quoquo modo valide alienari ne-
que perpetuo transferri sine Apostolicae Sedis licentia.

§ 3. Praescriptum § 2 valet etiam pro imaginibus quae in ali-
qua ecclesia magna populi veneratione honorentur.

TITULUS IV
DE VOTO ET IUREIURANDO

Carut 1
DE VOTO

Can. 1142 - § 1. Votum, idest promissio deliberata ac libera
Deo facta de bono possibili et meliore, ex virtute religionis impleri
debet.

§ 2. Nisi iure prohibeantur, omnes congruenti rationis usu pol-
lentes, sunt voti capaces.

§ 3. Votum metu gravi et iniusto emissum ipso iure nullum est.

Can. 1143 - § 1. Votum est publicum, s1 nomine Ecclesiac a
legitimo Superiore acceptetur, secus privatum.

§ 2. Sollemne, si ab Ecclesia uti tale fuerit agnitum; secus
simplex.

§ 3. Personale, quo actio voventis promittitur; reale, quo pro-
mittitur res aliqua; mixtum, quod personalis et realis naturam par-
ticipat.

Can. 1144 — Votum non obligat, ratione sui, nisi emittentem.

Can. 1145 — Cessat votum lapsu temporis ad finiendam obli-
gationem appositi, mutatione substantiali materiae promissae, de-

ficiente conditione a qua votum pendet aut eiusdem causa finali,
dispensatione, commutatione.

Can. 1146 — Qui potestatem in voti materiam habet, potest
voti obligationem tandiu suspendcre, quandiu voti adimplemen-
tum sibi praeiudicium afferat.

Can. 1147 - Vota privata possunt iusta de causa dispensare,
dummodo dispensatio ne laedat ius aliis quaesitum:

1) loci Ordinarius et parochus quod attinet ad omnes suos
subditos atque etiam peregrinos;

2) superior Instituti religiosi aut Societatis vitae apostolicae,
si sint clericalia iuris pontificii, quod attinet ad professos, novitios
atque personas, quae diu noctuque in domo Instituti aut Socie-
tatis degunt;

3) ii quibus ab Apostolica Sede vel ab Ordinario loci de-
legata fucrit dispensandi potestas.

Can. 1148 - Opus voto privato promissum potest in maius
vel in aequale bonum ab ipso vovente commutari; in minus vero
bonum ab illo cul potestas est dispensandi ad normam can. 1147.

Can. 1149 — Vota ante professionem religiosam emissa suspen-
duntur, donec vovens in Instituto religioso permanserit.

Carur 11
DE TUREIURANDO

Can. 1150 — § 1. Tusiurandum, idest invocatio Nominis di-
vini in testem veritatis, praestart nequit, nisi in veritate, in iudicio
et in iustitia.

§ 2. Iusiurandum quod canones exigunt vel admittunt, per
procuratorem praestari valide nequit.

Can. 1151 - § 1. Qui libere iurat se aliquid facturum, pecu-
liari religionis obligatione tenctur implendi quod iureiurando fir-
maverit.

§ 2. lusiurandum dolo, vi aut metu gravi cxtortum, ipso iure
nullum est.

Can. 1152 — § 1. Iusiurandum promissorium sequitur natu-
ram et conditiones actus cui adiicitur.

§ 2. Si actui directe vergenti in damnum aliorum aut in prae-
iudicium boni publici vel salutis aeternae iusiurandum adiciatur,
nullam exinde actus consequitur firmitatem.

Can. 1153 - Obligatio iurciurando promissorio inducta desi-
nit:

1) si remittatur ab eo in cuius commodum iusiurandum
emissum fuerat;

2) si res iurata substantialiter mutetur, aut, mutatis adiunctis,
fiat sive mala sive omnino indifferens, aut denique maius bonum
impediat;

3) deficiente causa finali aut conditione sub qua forte iusiu-
randum datum sit;

4) dispensatione, commutatione, ad normam can. 1154.

Can. 1154 - Qui suspendere, dispensare, commutare possunt
votum, eandem potestatem eademque ratione habent circa iusiu-
randum promissorium; sed si iurisiurandi dispensatio vergat in
praeiudicium aliorum qui obligationem remittere recusent, una
Apostolica Sedes potest iusiurandum dispensare.

Can. 1155 - Iusiurandum stricte est interpretandum secun-
dum ius et secundum intentionem iurantis, aut, si hic dolo agat,
secundum intentionem illius cui furatur.

PARS III
DE LOCIS ET TEMPORIBUS SACRIS

TITULUS 1
DE LOCIS SACRIS

Can. 1156 — Loca sacra ea sunt quae divino cultui fideliumve
sepulturae deputantur dedicatione vel benedictione quam litur-
gici libri ad hoc praescribunt,

Can. 1157 - Dedicatio alicuius loci spectat ad Episcopum
dioccesanum et ad eos quil ipsi lure aequiparantur; iidem possunt




Pars II. De locis et temporibus sacris 261

cuilibet Episcopo, vel, in casibus exceptionalibus, presbytero mu-
nus committere dedicationem peragendi in suo territorio.

Can. 1158 - Loca sacra benedicuntur ab Ordinario; bene-
dictio tamen ecclesiarum reservatur Episcopo dioecesano; uterque
vero potest alium sacerdotem ad hoc delegare.

Can. 1159 — De peracta dedicatione vel benedictione eccle-
siae, itemque de benedictione coemeterii redigatur documentum,
cuius alterum exemplar in Curia dioecesana, alterum in ecclesiae
archivo servetur.

Can. 1160 - Dedicatio vel benedictio alicuius loci, modo ne-
mini damnum fiat, satis probatur etiam per unum testem omni
exceptione maiorem. ‘

Can. 1161 - In loco sacro ea tantum admittantur quae cultui,
pietati, religioni exercendis vel promovendis inserviunt ac vetatur
quidquid a loci sanctitate absonum sit. Ordinarius vero loci per
modum actus alios usus, sanctitati tamen loci non contrarios,
permittere potest.

Can. 1162 - Loca sacra violantur per actiones graviter iniu-
riosas cum scandalo fidelium 1bi positas, quae, de iudicio Ordi-
naril locl, ita graves et sanctitati loci contrariae sint ut non liceat
in eis cultum exercere donec ritu paenitentiali ad normam libro-
rum liturgicorum iniuria reparetur.

Can. 1163 — Dedicationem vel benedictionem amittunt loca
sacra sl magna ex parte destructa fuerint, vel ad usus profanos
permanenter decreto competentis Ordinarii vel de facto reducta.

Can. 1164 — Potestatem sacram auctoritas ecclesiastica in locis
sacris libere exercet.
Carut 1
DE ECCLESIIS

Can. 1165 — Ecclesiae nomine intelligitur aedes sacra divino
cultui destinata ad quam fidelibus ius sit adeundi ad divinum cul-
tum praesertim publice exercendum.

Can. 1166 — § 1. Nulla ecclesia aedificetur sine expresso Epi-
scopl dioecesani consensu scriptis dato.

§ 2. Episcopus dioecesanus consensum ne praebeat nisi, audito
consilio presbyterali et vicinarum eccclesiarum rectoribus, censeat
novam ecclesiam bono animarum inservire et media ad ecclesiae
aedificationem et ad cultum divinum necessaria, non esse defutura.

§ 3. Ltiam Instituta rcligiosa, licet consensum constituendae
novae domus in dioecesi vel civitate ab Ordinario loci retulerint,
antequam tamen ecclesiam in certo ac determinato loco aedificent,
Episcopi dioecesani licentiam obtinere debent.

Can. 1167 — In ecclesiarum aediftcatione et refectione, adhi-
bito peritorum consilio, serventur principia et normae liturgiae
et artis sacrae.

Can. 1168 — § 1. Aedificatione rite peracta, nova ecclesia
quamprimum dedicetur aut saltem benedicatur, sacrae liturgiae
legibus servatis.

§ 2. Sollemni ritu dedicentur ecclesiae, praesertim cathedrales
et paroeciales.

Can. 1169 — Unaquaeque ecclesia suum habeat titulum, qui,
peracta ecclesiae dedicatione, mutari nequit.

Can. 1170 — In ecclesia legitime dedicata vel benedicta omnes
actus cultus divini perfici possunt, salvis iuribus paroecialibus.

Can. 1171 - Curent omnes ad quos pertinet, ut in ecclesiis
illa munditia ac decor serventur, qui domum Dei decent et ab
iisdem arceatur quidquid a sanctitate loci absonum sit. Ad bona
sacra et pretiosa tuenda opportuna securitatis media adhibeantur.

Can. 1172 - Ingressus in ecclesiam tempore sacrarum cele-
brationum sit liber et gratuitus.

Can. 1173 — § 1. Si qua ecclesia nullo modo ad cultum di-
vinum adhiberi queat et possibilitas non detur eam reficiendi, in
usum profanum non sordidum ab Ordinario loci redigi potest.

§ 2. Ubi aliae graves causae suadeant ut aliqua ecclesia ad
divinum cultum non amplius adhibeatur, eam Ordinarius loci,
audito consilio presbyterali, in usum profanum non sordidum re-
digere potest, de consensu eorum qui iura in eadem sibi legitime
vindicant, et dummodo animarum bonum inde detrimentum ne
capiat.

Carur 11
DE ORATORIIS ET DE SACELLIS PRIVATIS

Can. 1174 - Oratorii nomine intelligitur locus divino cultui,
in commodum alicuius communitatis vel coetus fidelium eo con-
venientium, de licentia Ordinarii destinatus, ad quem etiam alii
fideles de consensu superioris competentis accedere possunt.

Can. 1175 - § 1. Ordinarius licentiam ad constituendum ora-
torium requisitam ne concedat, nisi prius per se vel per alium ora-
torium visitaverit et decenter instructum repererit.

§ 2. Data autem licentia, oratorium ad usus profanos converti
nequit sine eiusdem Ordinarii auctoritate.

Can. 1176 — In oratoriis legitime constitutis omnes celebra-
tiones sacrae peragi possunt, nisi obstent normae liturgicae aut
Ordinarius aliquas legitime exceperit.

Can. 1177 — Nomine sacelli privati intelligitur locus divino
cultui, in commodum unius vel plurium personarum physicarum,
de licentia Ordinarii loci destinatus.

Can. 1178 - S.R.E. Cardinales et Episcopi sacellum privatum
sibi constituere possunt quod iisdem iuribus ac oratorium gaudet.

Can. 1179 — Firmo praescripto can. 1178, ad Missam aliasve
sacras celebrationes in alio sacello privato peragendas requiritur
Ordinarii loci licentia.

Can. 1180 — Oratoria et sacella privata benedici convenit se-
cundum ritum in libris liturgicis praescriptum; debent autem esse
divino tantum cultul reservata et ab omnibus domesticis usibus
libera.

Caput 111
DE SANCTUARIIS

Can. 1181 - Sanctuarii nomine intelliguntur ecclesia vel alius
locus sacer ad quos ob peculiarem pietatis causam fideles fre-
quentes, approbante Ordinario loci, peregrinantur.

Can. 1182 — Ut sanctuarium dici possit nationale accedere
debet approbatio Conferentiae Episcopalis; ut dici possit inter-
nationale requiritur approbatio Sanctae Sedis.

Can. 1183 - § 1. Ad approbanda statuta sanctuarii dioecesani,
competens est Ordinarius loci; ad statuta sanctuarii nationalis
Episcoporum Conferentia; ad statuta sanctuarii internationalis
sola Sancta Sedes.

§ 2. In statutis determinentur praesertim finis, auctoritas rec-
toris, domintum et administratio bonorum.

Can. 1184 - Sanctuariis quaedam privilegia concedi poterunt,
quoties locorum circumstantiae, peregrinantium frequentia et prae-
sertim fidelium bonum id suadere videantur.

Can. 1185 - In sanctuariis abundantius fidelibus suppediten-
tur media salutis, verbum Dei sedulo annuntiando, vitam litur-
gicam praesertim per Eucharistiae et Paenitentiae celebrationem
apte fovendo, necnon probatas pietatis popularis formas colendo.

Carutr IV
DE ALTARIBUS

Can. 1186 — § 1. Altare, seu mensa super quam sacrificium
eucharisticum celebratur, fixum dicitur, si ita exstruatur ut cum
pavimento cohaereat ideoque amoveri nequeat; mobile vero si
transferri possit.

§ 2. Expedit in omni ecclesia altare fixum inesse; ceteris vero
in locis, sacris celebrationibus destinatis, altare fixum vel mobile.

Can. 1187 - § l. Tuxta traditum Ecclesiae morem mensa al-
taris fixi sit lapidea et quidem ex unico lapide naturali; attamen
cttam alia materia digna et solida, de iudicio Episcoporum
Conferentiae, adhiberi potest. Stipites vero seu basis ex qualibet
materia confici possunt.

§ 2. Altare mobile ex qualibet materia solida, usui liturgico
congruenti, extrui potest.

Can. 1188 — § 1. Altaria fixa dedicanda sunt, mobilia vero
dedicanda aut benedicenda, iuxta ritus in liturgicis libris prae-
scriptos.

§ 2. Antiqua traditio Martyrum aliorumve Sanctorum reli-
quias sub altari fixo condendi servetur iuxta normas in libris li-
turgicis traditas.

Can. 1189 - § 1. Altarc dedicationem vel benedictionem
amittit ad normam can. 1163,
§ 2. Exsecratio ecclesiae vel alius loci sacri non secumfert

exsecrationem altaris sive fixi sive mobilis.

Can. 1190 — § 1. Altare tum fixum tum mobile divino dum-
taxat cultul reservandum est, quolibet profano usu prorsus excluso.

§ 2. Subtus altare nullum sit reconditum cadaver; secus Mis-
sam super illud celebrare non licet.

Carur V
DE COEMETERIIS

Can. 1191 - § 1. Coemeteria Ecclesiae propria, ubi fieri po-
test, habeantur, vel saltem spatia in coemeteriis civilibus fidelibus
defunctis destinata, rite benedicenda.

§ 2. Si vero hoc obtineri nequeat, toties quoties singuli turuli
rite benedicantur.

Can. 1192 - § 1. Paroeciae et Instituta religiosa coemeterium
proprium habere possunt.

19

§ 2. Etiam aliae personae iuridicae vel familiae habere pos-
sunt peculiare coemeterium seu sepulcrum, de iudicio Ordinarii
loci benedicendum.

Can. 1193 — In ecclesiis cadavera ne sepeliantur nisi agatur
de Romano Pontifice aut S.R.E. Cardinalibus vel Episcopis dioe-
cesanis etiam emeritis in propria ecclesia sepeliendis.

Can. 1194 — Opportunae normae de disciplina in coemeteriis
servanda, praesertim ad eorum indolem sacram tuendam et fo-
vendam quod attinet, iure particulari determinentur.

TITULUS II
DE TEMPORIBUS SACRIS

Can. 1195 — § 1. Dies festos itemque dies paenitentiae, uni-
versae Ecclesiae communes, constituere, transferre, abolere, unius
est Supremae ecclesiasticae auctoritatis.

§ 2. Episcopi dioecesani peculiares suis dioecesibus seu locis dies
festos aut dies paenitentiae possunt, per modum tantum actus,
indicere.

Can. 1196 — Firmo iure Episcoporum dioecesanorum de quo
in can. 87, parochus, iusta de causa et secundum Ordinarii loci
praescriptiones, potest concedere dispensationem ab obligatione
servandi diem festum vel diem paenitentiae aut commutationem
eiusdem in alia pia opera; idque potest etiam superior Instituti
religiosi aut Societatis vitae apostolicae iuris pontificii quoad pro-
prios subditos aliosque in domo diu noctuque degentes.

Carutr 1
DE DIEBUS FESTIS

Can. 1197 — § 1. Dies dominicus in quo mysterium paschale
celebratur, ex apostolica traditione, in universa Ecclesia uti pri-
mordialis dies festus de praecepto servandus est. Itemque servari

debet dies Nativitatis Domini Nostri Iesu Christi et saltem una ex
sollemnitatibus B.M.V. ab Episcoporum Conferentia designanda.

§ 2. Conferentiae Episcoporum est etiam determinare quinam
alii dies festi in suo territorio sub praecepto servandi sint.

Can. 1198 - Die dominico aliisque diebus festis de praecepto
fideles obligatione tenentur Missam participandi, abstineant in-
super ab illis operibus et negotiis quae cultum Deo reddendum,
laetitiam diei Domini propriam, aut debitam mentis ac corporis
relaxationem impediunt.

Can. 1199 - Praecepto de Missa participanda satisfacit qui
Missae assistit ubicumque celebretur ritu catholico vel ipso die
festo vel vespere diei praecedentis.

Carur 11
DE DIEBUS PAENITENTIAE

Can. 1200 — Omnes christifideles, suo quisque modo, paeni-
tentiam agere ex lege divina tenentur; ut vero cuncti communi
quadam paenitentiae observatione inter se coniungantur, dies pae-
nitentiales praescribuntur, in quibus christifideles speciali modo
orationi vacant, opera pietatis et caritatis exercent, se ipsos abne-
gant, proprias obligationes fidelius adimplendo et praesertim iciuni-
um et abstinentiam, ad normam canonum qui sequuntur, obser-
vando.

Can. 1201 — Dies et tempora paenitentialia in universa Ec-
clesia sunt singulae feriae sextae totius anni et tempus Quadra-
gesimae.

Can. 1202 - Abstinentia a carnis comestione, vel ab alio cibo
iuxta Conferentiae Episcoporum praescripta, servetur singulis anni
sextis feriis, nisi cum aliquo die inter sollemnitates recensito oc-
currunt; abstinentia vero et ieiunium feria quarta Cinerum et
feria sexta in Passione et Morte Domini Nostri Iesu Christi.

Can. 1203 — Lege abstinentiae tenentur qui decimum quar-
tum aetatis annum expleverint; lege vero ieiunii adstringuntur
omnes aetate maiores usque ad annum inceptum sexagesimum.
Curent tamen animarum pastores et parentes ut etiam ii qui, ra-
tione minoris aetatis ad legem ieiunii et abstinentiae non tenentur,
ad genuinum paenitentiac sensum informentur.

Can. 1204 — Episcoporum Conferentia potest pressius deter-
minare observantiam ieiunii et abstinentiae necnon alias formas
paenitentiae, praesertim opera caritatis et exercitationes pietatis,
in totum vel ex parte pro abstinentia et iefunio substituere.

o]




LIBER V
DE BONIS ECCLESIAE TEMPORALIBUS

Can. 1205 - § 1. Ecclesia catholica bona temporalia iure na-
tivo, independenter a civili potestate, acquirere, retinere, admini-
strare et alienare valet ad fines sibi proprios prosequendos.

§ 2. Fines vero proprii praecipue sunt: cultus divinus ordinan-
dus, honesta cleri aliorumque ministrorum sustentatio procuranda,
opera sacri apostolatus et caritatis, praesertim erga egenos, exer-
cenda.

Can. 1206 -~ Praeter Ecclesiam universam atque Apostolicam
Sedem, etiam Ecclesiae particulares necnon alia quaevis persona
iuridica, sive publica sive privata, subiecta sunt capacia bona
temporalia acquirendi, retinendi, administrandi et alienandi ad
normam iuris.

Can. 1207 - Dominium bonorum, sub suprema auctoritate
Romani Pontificis, ad eam pertinet iuridicam personam, quae
eadem bona legitime acquisiverit.

Can. 1208 - § 1. Bona temporalia omnia quae ad Ecclesiam
universam, Apostolicam Sedem aliasve in Ecclesia personas iuri-
dicas publicas pertinent sunt bona ecclesiastica et reguntur cano-
nibus qui sequuntur, necnon propriis statutis.

§ 2. Bona temporalia personae iuridicac privatae reguntur
propriis statutis, non autem hisce canonibus, nisi expresse aliud
caveatur.

Can. 1209 — In canombus qui sequuntur nomine Ecclesiae
significatur non solum Ecclesia universa aut Sedes Apostolica, sed
etiam quaelibet persona iuridica publica in Ecclesia, nisi ex con-
textu sermonis vel ex natura rei aliud appareat.

TITULUS 1
DE ACQUISITIONE BONORUM

Can. 1210 - Ecclesia acquirere bona temporalia potest omni-
bus iustis modis iuris sive naturalis sive positivi, quibus aliis licet.

Can. 1211 — Ecclesiae nativum ius est exquirendi a christifi-
delibus quae ad fines sibi proprios sint necessaria.

Can. 1212 - § 1. Integrum est christifidelibus bona tempora-
lia in favorem Ecclesiae conferendi.

§ 2. Christifideles obligatione tenentur contribuendi ut fines
de quibus in can. 1205, § 2 Ecclesia assequi possit.

§ 3. Episcopus dioecesanus de hac obligatione fideles monere
tenetur et opportuno modo eam urgere.

Can. 1213 - Ius est Episcopo dioecesano, in casu gravis ne-
cessitatis, tributum extraordinarium et moderatum christifidelibus
necnon personis iuridicis, sive publicis sive privatis, imponendi;
quod tamen ne fiat nisi audito Consilio a rebus oeconomicis et
Constlio presbyterali; nullum vero tributum imponi potest super
eleemosynis Missarum.

Can. 1214 — Fideles subsidia Ecclesiae conferant per subven-
tiones rogatas et iuxta normas ab Episcoporum Conferentia pro-
batas.

Can. 1215 — Nisi -aliud iure cautum sit, conventus Episcopo-
rum provinciae est:

1) praefinire taxas pro actibus potestatis exsecutivae gratio-
sae vel pro exsecutione rescriptorum Sedis Apostolicae, ab ipsa
Sede Apostolica approbandas;

2) definire oblationes occasione ministrationis sacramento-
rum et sacramentalium.

Can. 1216 - § 1. Salvo iure religiosorum mendicantium,
vetatur persona quaevis privata sive physica sive iuridica sine

proprii Ordinarii et Ordinarii loci licentia, in scriptis data, sti-
pem cogere pro quolibet pio aut ecclesiastico instituto vel fine.

§ 2. Episcoporum Conferentia potest normas de stipe quaeri-
tanda statuere, quae ab omnibus servari debent, 1is non exclusis
qui ex institutione mendicantes vocantur et sunt.

Can. 1217 — In omnibus ecclesiis et oratoriis, etiam ad Insti-
tuta religiosa pertinentibus, quae de facto habitualiter christifide-
libus pateant, Ordinarius loci praecipere potest ut specialis stips
colligatur pro determinatis inceptis paroecialibus, dioecesanis,
nationalibus vel universalibus, ad Curiam dioecesanam postea se-
dulo mittenda.

Can. 1218 - § 1. Nisi contrarium constet, oblationes superio-
ribus vel administratoribus cuiusvis personae iuridicae ecclesiasti-
cae, etiam privatae, factae praesumuntur ipsi personae iuridicae
factae.

§ 2. Oblationes de quibus in § 1 repudiari nequeunt, nisi
iusta de causa et, in rebus maioris momenti, de licentia Ordinarii;
eiusdem Ordinarii licentia requiritur ut acceptentur quae onere
modali vel conditione gravantur, firmo praescripto can. 1246.

§ 3. Oblationes a fidelibus ad certum finem factae nonnisi ad
cundem finem destinari possunt.

Can. 1219 - Pracscriptionem, tamquam acquirendi et se li-
berandi modum, Ecclesia pro bonis temporalibus recipit, ad
normam cann. 194-196.

Can. 1220 - Res sacrae, quae scilicet dedicatione vel bene-
dictione ad cultum divinum destinatae sunt, si in dominio priva-
torum sunt, praescriptione acquiri a privatis personis possunt, sed
eas adhibere ad usus profanos non licet, nisi dedicationem vel
benedictionem amiserint; si vero ad personam iuridicam eccle-
siasticam publicam pertinent, tantum ab alia persona iuridica
ecclesiastica publica acquiri possunt.

Can. 1221 - Res immobiles, mobiles pretiosae, iura et actio-
nes sive personales sive reales, quae pertinent ad Sedem Aposto-

licam, spatio centum annorum pracscribuntur; quae ad aliam
personam iuridicam publicam ecclesiasticam, spatio triginta an-
norum.

Can. 1222 — Episcopi, ratione vinculi unitatis et caritatis,
iuxta propriae dioecesis facultates, contribuant ad media procu-
randa, quibus Sedes Apostolica secundum temporum condiciones
indiget, ut servitium erga Ecclesiam universam rite praestare
valeat.

Can. 1223 — In regionibus ubi beneficia proprie dicta adhuc
exsistunt, Episcoporum Conferentiae est, opportunis normis cum
Apostolica Sede concordatis et ab ea approbatis, huiusmodi bene-
ficiorum suppressionem moderari, ita ut reditus immo ipsa dos
beneficiorum ad institutum de quo in can. 1225, § 1 paulatim
deferantur.

TITULUS 11
DE ADMINISTRATIONE BONORUM

Can. 1224 - Romanus Pontifex, vi primatus regiminis, est
omnium bonorum ecclesiasticorum supremus administrator et di-
spensator.

Can. 1225 ~ § 1. Habeatur in singulis dioecesibus speciale in-
stitutum quod bona vel oblationes colligat eum in finem ut sub-
stentationi clericorum, qui in favorem dioecesis servitium prae-
stant, ad normam can. 255 provideatur, nisi aliter eisdem pro-
visum sit.

§ 2. In nationibus ubi praevidentia socialis in favorem cleri
nondum apte ordinata est, curet Episcoporum Conferentia ut
habeatur institutum quo securitati sociali clericorum satis provi-
deatur.

§ 3. In singulis dioecesibus constituatur, quatenus opus sit,
massa communis qua valeant Episcopi obligationibus erga alias
personas Ecclesiae deservientes satisfacere variisque dioecesis ne-

cessitatibus occurrere quaque etiam possint dioeceses divitiores
pauperioribus subvenire.

§ 4. Pro diversis locorum adiunctis, fines de quibus in §§ 2
et 3 aptius obtineri possunt per instituta dioecesana inter se foe-
derata, vel per cooperationem aut etiam per convenientem conso-
ciationem pro variis dioecesibus, imo et pro toto territorio consti-
tutam; foveantur insuper relationes, quoties id expedire videatur,
inter huiusmodi instituta diversarum nationum ad eorum maiorem
efficacitatem promovendam ac tuendam.

§ 5. Haec instituta ita, si fieri possit, constituenda sunt ut effi-
caciam quoque in iure civili obtineant.

Can. 1226 — Massa bonorum cx diversis dioecesibus prove-
nientium administratur secundum normas ab Episcopis quorum
interest legitime concordatas.

Can. 1227 — § 1. Ordinarii est sedulo advigilare administra-
tioni omnium bonorum, quae ad personas iuridicas publicas sibi
subiectas pertinent, salvis legitimis titulis quibus eidem potiora
iura tribuantur.

§ 2. Habita ratione iurium, legitimarum consuetudinum et
circumstantiarum, Ordinarii, editis peculiaribus instructionibus in-
tra fines iuris universalis et particularis, universum administrationis
bonorum ecclesiasticorum negotium ordinandum curent.

Can. 1228 - Episcopus dioecesanus ad actus administrationis
ponendos, qui, attento statu oeconomico dioecesis, sunt maioris
momenti, Consilium a rebus oeconomicis et Collegium consulto-
rum audire debet; corundem tamen consensu eget, praeterquam
in casibus iure universali vel tabulis fundationis specialiter expres-
sis, ad ponendos actus extraordinariae administrationis.

Can. 1229 - Praeter munera de quibus in can. 414, § 1 et 3,
Oeconomo committi possunt ab eodem Episcopo munera de qui-
bus in cann. 1227 § 1 et 1230, § 2.

Can. 1230 — § 1. Administratio bonorum ecclesiasticorum ei
competit, qui immediate regit personam ad quam eadem bona

pertinent, nisi aliud ferant jus particulare, statuta aut legitima
consuetudo, et salvo iure Ordinarii interveniendi in casu negli-
gentiae administratoris.

§ 2. In administratione bonorum personae iuridicae publicae,
quae ex iure vel tabulis fundationis aut propriis statutis suos non
habent administratores, Ordinarius, cui eadem subiecta est, assu-
mat personas idoneas ad triennium; eaedem ab Ordinario iterum
nominari possunt.

Can. 1231 - Quaevis persona iuridica suum habeat consilium
a rebus oeconomicis vel saltem duos consiliarios, qui administra-
torem, ad normam statutorum, in munere adimplendo adiuvent.

Can. 1232 - § 1. Firmis statutorum praescriptis, administra-
tores invalide ponunt actus qui fines modumque ordinariae admi-
nistrationis excedunt, nisi prius ab Ordinario facultatem scripto
datam obtinuerint.

§ 2. In statutis definiantur actus qui finem et modum ordina-
riae administrationis excedunt; si vero de hac re sileant statuta,
competit Episcopo dioecesano, audito consilio a rebus oeconomicis,
huiusmodi actus pro personis sibi subiectis determinare.

§ 3. Nist quando et quatenus in rem suam versum sit, persona
iuridica non tenetur respondere de actibus ab administratoribus
invalide positis; de actibus autem ab administratoribus illegitime
sed valide positis respondebit ipsa persona iuridica, salva eius
actione seu recursu adversus administratores qui damna eidem
intulerint.

Can. 1233 — Omnes, sive clerici sive laici, qui legitimo titulo
partes habent in administratione bonorum ecclesiasticorum, mu-
nera sua adimplere tenentur nomine Ecclesiae, ad normam iuris.

Can. 1234 - Antequam administratores suum munus ineant:

1) debent se bene et fideliter administraturos coram Ordina-
rio vel eius delegato iureiurando cavere;

2) accuratum ac distinctum inventarium, ab ipsis subscri-
bendum, rerum immobilium, rerum mobilium pretiosarum aha-

rumve cum descriptione atque aestimatione earundem redigatur,
redactumque recognoscatur;

3) huius inventarii alterum exemplar conservetur in tabulario
administrationis, alterum in archivo Curiae; et in utroque quaeli-
bet immutatio adnotetur quam patrimonium subire contingat.

Can. 1235 - § 1. Omnes administratores diligentia boni pa-
trisfamilias suum munus implere tenentur.

§ 2. Exinde debent:

1) vigilare ne bona suae curae concredita quoquo modo
pereant aut detrimentum capiant, initis in hunc finem, quatenus
opus sit, contractibus adsecurationis;

2) curare ut proprietas bonorum ecclesiasticorum modis ci-
viliter validis in tuto ponatur;

3) praescripta servare iuris tam canonici quam civilis, aut
quae a fundatore vel donatore vel legitima auctoritate imposita
sint, praesertim cavere ne ex legum civilium inobservantia damnum
Ecclesiae obveniat;

4) reditus bonorum ac proventus accurate et iusto tempore
exigere exactosque tuto servare et secundum fundatoris mentem
aut legitimas normas impendere;

5) foenus vel mutui vel hypothecae causa solvendum statuto
tempore solvere, ipsamque debiti summam capitalem opportune
reddendam curare;

6) pecuniam, quae de expensis supersit et utiliter collocari
potest, de consensu Ordinarii, in fines Ecclesiae vel instituti oc-
cupare;

7) accepti et expensi libros bene ordinatos habere;

8) rationem administrationis exeunte unoquogue anno com-
ponere;

9) documenta et instrumenta, quibus iura Ecclesiae aut
instituti in bona nituntur, rite ordinare et in archivo convenienti
et apto custodire; authentica vero eorum exemplaria, ubi com-
mode fieri potest, in archivo Curiae deponere.

§ 3. Provisiones accepti et expensi ut ab administratoribus
quotannis componantur enixe commendatur; iuri autem particu-

lari relinquitur eas praecipere et pressius determinare modos qui-
bus exhibendae sint.

Can. 1236 — Intra limites dumtaxat ordinariae administratio-
nis, fas est administratoribus de bonis mobilibus quae ad patri-
monium stabile non pertinent, donationes ad fines pietatis aut
christianae caritatis facere.

Can. 1237 - Administratores bonorum:

1) in operarum locatione leges etiam civiles, quae ad labo-
rem et vitam socialem attinent, adamussim servent, iuxta principia
ab Ecclesia tradita;

2) iis, qui operam ex condicto praestant, iustam et hone-
stam mercedem tribuant ita ut eisdem facultates praecbeantur suam
suorumque vitam religiosam, familiarem, socialem, culturalem
adaequate colendi.

Can. 1238 — § 1. Reprobata contraria consuctudine, admini-
stratores tam clerici quam laici quorumvis bonorum ecclesiastico-
rum, quae ab Ordinarii loci potestate regiminis non sint legitime
subducta, singulis annis officio tenentur rationes Ordinario exhi-
bendi, qui eas Consilio a rebus oeconomicis examinandas com-
mittat.

§ 2. De bonis, quae a fidelibus Ecclesiae offeruntur, admini-
stratores, nisi iusta causa aliud suadeat, rationes fidelibus reddere
dcbent iuxta modum iure particulari statuendum.

Can. 1239 — Administratores litem nomine personae iuridicae
publicae ne inchoent neve contestentur in foro civili, nisi licen-
tiam scripto datam Ordinarii proprii obtinuerint.

Can. 1240 - Quamvis ad administrationem non teneantur ti-
tulo officii ecclesiastici, administratores munus susceptum arbitratu
suo dimittere nequeunt; quod si ex arbitraria dimissione damnum
Ecclesiae obveniat, ad restitutionem tenentur.

TITULUS II1
DE CONTRACTIBUS PRAESERTIM DE ALIENATIONE

Can. 1241 - Quae ius civile in territorio statuit de contracti-
bus tam in genere, quam in specie, et de solutionibus, eadem iure
canonico in re quae potestati regiminis Ecclesiae subest iisdem
cum effectibus serventur, nisi iuri divino contraria sint aut aliud
iure canonico caveatur, et firmo praescripto can. 1499.

Can. 1242 —- Ad valide alienanda bona quae personae iuri-
dicae publicae ex legitima assignatione patrimonium stabile consti-
tuunt et quorum valor summam iure definitam cxcedit, requiritur
licentia auctoritatis ad normam iuris competentis.

Can. 1243 - § 1. Salvo iure Institutorum religiosorum, cum
valor bonorum, quorum alienatio proponitur, continctur intra
summam minimam et summam maximam ab Episcoporum Con-
ferentia pro sua cuiusque regione definiendas, auctoritas compe-
tens, si agatur de personis iuridicis Ordinario loci non subiectis,
propriis determinatur statutis; si vero agatur de personis sibi su-
biectis auctoritas competens est loci Ordinarius cum consensu
Consilii a rebus oeconomicis et eorum quorum intercst.

§ 2. Si tamen agatur de rebus quarum valor summam maxi-
mam excedit, aut de rebus ex voto Ecclesiae donatis, vel de rebus
pretiosis artis vel historiae causa, ad validitatem alienationis re-
quiritur insuper licentia S. Sedis.

§ 3. St res alienanda sit divisibilis, in petenda licentia pro
alienatione exprimi debent partes antea alienatae; secus licentia
irrita est.

§ 4. It qui in alienandis bonis consilio vel consensu partem
habere debent, ne praebeant consilium vel consensum nisi prius
exacte fuerint edocti tam de statu oeconomico personae iuridicae
cuius bona alienanda proponuntur, quam de alienationibus iam
peractis.

Can. 1244 - § 1. Ad alienanda bona requiritur insuper:
1) iusta causa, veluti urgens necessitas, evidens utilitas, pie-

tas, caritas vel gravis alia ratio pastoralis;
2) aestimatio rei alienandae a peritis scripto facta.

§ 2. Aliae quoque cautelae a legitima auctoritate praescriptae
serventur ut Ecclesiae damnum vitetur.

Can. 1245 — § 1. Res alienari minori pretio ordinarie non
debet quam quod in aestimatione indicatur.

§ 2. Pecunia ex alienatione percepta vel in commodum Eccle-
siae caute collocetur vel, iuxta alienationis fines, prudenter erogetur.

Can. 1246 — Requisita ad normam cann. 1242, 1244 et 1245,
quibus etiam statuta personarum iuridicarum conformandi sunt,
servari debent non solum in alienatione, sed etiam in quolibet
negotio quo conditio patrimonialis personae iuridicae peior fieri
possit.

Can. 1247 — Si quando bona ecclesiastica sine debitis quidem
sollemnitatibus canonicis alienata fuerint, sed alienatio sit civiliter
valida, auctoritatis competentis est decernere, omnibus mature
perpensis, an et qualis actio, personalis scilicet vel realis, a quo-
nam et contra quemnam instituenda sit ad Ecclesiae iura vin-
dicanda.

Can. 1248 — Conferentiae Episcoporum est, attentis locorum
adiunctis, normas statuere de bonis Ecclesiae locandis, praesertim
de licentia a competenti auctoritate ecclesiastica obtinenda.

Can, 1249 — Nisi res sit minimi momenti, bona ecclesiastica
propriis administratoribus eorumve coniunctis usque ad quartum
consanguinitatis vel affinitatis gradum non sunt vendenda aut
locanda sine speciali competentis auctoritatis licentia scripto data.

TITULUS IV

DE PIIS VOLUNTATIBUS IN GENERE
ET DE PIIS FUNDATIONIBUS

Can. 1250 - § 1. Qui ex jure naturae et canonico libere valet
de suis bonis statuere, potest ad causas pias, sive per actum inter
vivos sive per actum mortis causa, bona relinquere.

§ 2. In dispositionibus mortis causa in bonum Ecclesiae ser-
ventur, si fieri possit, sollemnitates iuris civilis; hae si omissae
fuerint, heredes moneri debent de obligatione qua tenentur adim-
plendi testatoris voluntatem.

Can. 1251 — Voluntates fidelium facultates suas in pias cau-
sas donantium vel relinquentium, sive per actum inter vivos, sive
per actum mortis causa, legitime acceptatae, diligentissime im-
pleantur etiam circa modum administrationis et erogationis bono-
rum, salvo praescripto can. 1252, § 3.

Can. 1252 - § 1. Ordinarius omnium piarum voluntatum tam
mortis causa quam inter vivos exsccutor est.

§ 2. Hoc ex iure Ordinarius vigilare potest ac debet, etiam
per visitationem, ut piae voluntates impleantur, et alii exsecutores
debent, perfuncti munere, illi reddere rationem.

§ 3. Clausulae huic Ordinarii iuri contrariae, ultimis volunta-
tibus adiectae, tamquam non appositae habeantur.

Can. 1253 — § 1. Qui bona ad pias causas sive per actum
inter vivos, sive ex testamento fiduciarie accepit, debet de sua
fiducia Ordinarium certiorem reddere, eique omnia istiusmodi
bona seu mobilia seu immobilia cum oneribus adiunctis indicare;
quod si donator id expresse et omnino prohibuerit, fiduciam ne
acceptet.

§ 2. Ordinarius debet exigere ut bona fiduciaria in tuto col-

locentur et vigilare pro exsecutione piae voluntatis ad normam
can. 1252.

§ 3. Bonis fiduciariis alicui sodali Instituti religiosi commissis,
si quidem bona sint attributa loco seu dioecesi eorumve incolis
aut piis causis iuvandis, Ordinarius de quo in §§ 1, 2, est loci Or-
dinarius; secus est Superior Maior in Instituto clericali 1uris pon-
tificii, Ordinarius eiusdem sodalis proprius in aliis Institutis re-
ligiosis.

Can. 1254 — § 1. Nomine piarum fundationum in iure ve-
niunt:

1) piae fundationes autonomae, scilicet universitates rerum ad
fines de quibus in can. 111, § 2 destinatae et a competenti
auctoritate ecclesiastica in personam iuridicam erectae;

2) piae fundationes non autonomae, scilicet bona temporalia ali-
cui personae iuridicae publicae quoquo modo data cum onere
in diuturnum tempus, iure particulari determinandum, ex rediti-
bus annuis Missas celebrandi aliasque praefinitas functiones eccle-
siasticas peragendi, aut fines de quibus in can. 111, § 2 aliter
persequendi.

§ 2. Bona piae fundationis non autonomae debent, expleto
tempore, ad institutum de quo in can. 1225, § 1 destinari, nisi alia
fuerit fundatoris voluntas expresse manifestata aut bona concre-
dita fuerint Instituto religioso.

Can. 1255 — luris particularis est definire conditiones sine qui-
bus piae fundationes constitui vel acceptari nequeunt.

Can. 1256 — Ut fundatio a persona luridica valide acceptari
possit, requiritur licentia Ordinarii in scriptis data; qui eam ne
praebeat antequam legitime compererit personam iuridicam tum
novo oneri suscipiendo, tum iam susceptis satisfacere posse; ma-
ximeque caveat ut reditus omnino respondeat oneribus adiunctis
secundum cuiusque loci vel regionis morem.

Can. 1257 — Pecunia et bona mobilia, dotationis nomine assi-
gnata, statim in loco tuto ab Ordinario approbando deponantur
eum in finem ut eadem pecunia vel bonorum mobilium pretium
custodiantur et quamprimum caute et utiliter secundum prudens

eiusdem Ordinarii iudicium, auditis et iis quorum interest et
proprio a rebus occonomicis Consilio, collocentur in commodum
eiusdem fundationis cum expressa et individua mentione oneris.

Can. 1258 - § 1. Fundationes, etiam viva voce factae, scripto
consignentur.

§ 2. Alterum tabularum exemplar in Curiae archivo, alterum
in archivo personae luridicae ad quam fundatio spectat, tuto
asservetur,

Can. 1259 - § 1. Servatis praescriptis cann. 1251-1253 et
1238, onerum ex piis fundationibus incumbentium tabella con-
ficiatur quae apud rectorem ecclesiae vel instituti in loco tuto
servetur.

§ 2. Praeter librum de quo in can. 911, § 1, alter liber reti-
neatur et apud eundem rectorem servetur, in quo singula onera
eorumque implementum et eleemosynae adnotentur.

Can. 1260 — § 1. Reductio onerum Missarum, ex iusta tan-
tum et necessaria causa facienda, reservatur Sedi Apostolicae, salvis
praescriptis quae sequuntur.

§ 2. Siin tabulis fundationum id expresse caveatur, Ordinarius
ob imminutos reditus onera Missarum reducere valet.

§ 3. Episcopo dioecesano competit facultas reducendi ob di-
minutionem redituum, quamdiu causa perduret, ad rationem ele-
emosynae in dioecesi legitime vigentis, Missas legatorum, quae
sint per se stantia, dummodo nemo sit qui obligatione teneatur et
utiliter cogl possit ad eleemosynae augmentum faciendum.

§ 4. Eidem competit facultas reducendi onera seu legata Mis-
sarum gravantia instituta ecclesiastica, si reditus insufficientes eva-
serint ad finem proprium eiusdem instituti ecclesiastici congruenter
conscquendum.

§ 5. lisdem facultatibus de quibus in §§ 3 et 4 gaudet Supre-
mus Moderator Instituti religiost clericalis iuris pontificii.

Can. 1261 - lisdem auctoritatibus de quibus in can. 1260
facultas insuper competit transferendi, congrua de causa, onera

20

Missarum in dies, ecclesias vel altaria diversa ab illis, quae in fun-
dationibus sunt statuta.

Can. 1262 - § 1. Fidelium voluntatum in pias causas reduc-
tio, moderatio, commutatio, si fundator potestatem hanc Ordina-
rio expresse concesserit, potest ab eodem fieri ex iusta tantum et
necessaria causa.

§ 2. Si exsecutio onerum impositorum, ob imminutos reditus
aliamve causa, nulla administratorum culpa, impossibilis evaserit,
Ordinarius, auditis iis quorum interest et proprio Consilio a rebus
oeconomicis atque servata, meliori quo fieri potest modo, funda-
toris voluntate, poterit eadem onera aeque imminuere, excepta
Missarum reductione, quae praescriptis can. 1260 regitur.

§ 3. In ceteris casibus recurrendum est ad Sedem Apostolicam.




LIBER VI
DE SANCTIONIBUS IN ECCLESIA

PARS 1
DE DELICTIS ET POENIS IN GENERE

TITULUS I
DE DELICTORUM PUNITIONE GENERATIM

Can. 1263 — Nativum et proprium Ecclesiae ius est christi-
fideles delinquentes poenalibus sanctionibus coercendi.

Can. 1264 — § 1. Sanctiones poenales in Ecclesia sunt:
1) poenae medicinales seu censurae, quac in cann. 1282-
1284 recensentur;
2) poenae expiatoriae, de quibus in can. 1287.

§ 2. Lex alias poenas expiatorias constituere potest, quae chri-
stifidelem aliquo bono spirituali vel temporali privent et super-
naturali Ecclesiae fini sint consentaneae.

§ 3. Praeterea remedia poenalia et paenitentiae adhibentur,
illa quidem praesertim ad delicta praecavenda, hae potius ad poe-
nam subrogandam vel augendam.

, TITULUS II
DE LEGE POENALI AC DE PRAECEPTO POENALI

Can. 1265 — § 1. Si, postquam delictum commissum sit, lex
mutetur, applicanda est lex reo favorabilior.

§ 2. Quod si lex posterior tollat legem vel saltem poenam,
haec statim cessat.

Can. 1266 — Poena plerumque est ferendae sententiae, ita ut
reum non teneat, nisi postquam irrogata sit; est autem latae sen-

tentiae, ita ut incurratur ipso facto commissi delicti, si lex vel
praeceptum id expresse statuat.

Can. 1267 - § 1. Qui legislativam habet potestatem, potest
etiam poenales leges ferre; potest autem suis legibus etiam legem
divinam vel legem ecclesiasticam, a superiore potestate latam,
congrua poena munire, servatis suae competentiae limitibus ra-
tione territorii vel personarum.

§ 2. Lex potest poenam ipsa determinare vel prudenti iudicis
aestimationi determinandam relinquere.

§ 3. Lex particularis potest etiam poenis generali lege consti-
tutis in aliquod delictum alias addere; id autem ne faciat, nisi
ex gravissima necessitate. Quod si lex generalis indeterminatam
vel facultativam poenam comminetur, lex particularis potest etiam
in illius locum poenam determinatam vel obligatoriam constituere.

Can. 1268 — Curent Episcopi dioecesani ut, quatenus fieri
possit, in eadem civitate vel regione uniformes ferantur, si quae
ferendae sint, pocnales leges.

Can. 1269 — Poenae eatenus constituantur, quatenus vere ne-
cessariae sint ad aptius providendum ecclesiasticae disciplinae. Di-
missio autem e statu clericali lege particulari constitui nequit.

Can. 1270 - Latae sententiae poenas ne comminetur legisla-
tor, nisi forte in singularia quaedam delicta dolosa, quae vel
graviori esse possint scandalo vel efficaciter puniri poenis ferendae
sententiae non possint; censuras autem, praesertim excommunica-
tionem, ne constituat, nisi maxima cum moderatione et in sola
delicta graviora.

Can. 1271 — § 1. Quatenus quis potest vi potestatis regiminis
in foro externo praecepta imponere, eatenus potest etiam poenas
determinatas, exceptis cxpiatoriis perpetuis, per praeceptum com-
minari.

§ 2. Praeceptum poenale ne feratur, nisi re mature perpensa,
et iis servatis, quae in cann. 1269 et 1270 de legibus particularibus
statuuntur.

TITULUS III
DE SUBIECTO POENALIBUS SANCTIONIBUS OBNOXIO

Can. 1272 - § 1. Nemo punitur, nisi externa legis vel prae-
ceptl violatio, ab eo commissa, sit graviter imputabilis ex dolo vel
ex culpa.

§ 2. Poena lege vel praecepto statuta is tenetur, qui legem vel
praeceptum deliberate violavit; qui vero id egit ex omissione de-
bitae diligentiae, non punitur, nisi lex vel praeceptum aliter caveat.

§ 3. Posita externa violatione imputabilitas praesumitur, nisi
aliud appareat.

Can. 1273 - Qui habitualiter rationis usu carent, etsi legem
vel praeceptum violaverint dum sani videbantur, delicti incapaces
habentur.

Can. 1274 - Nulli poenae est obnoxius, qui, cum legem vel
pracceptum violavit:

1} sextum decimum aetatis annum nondum explevit;

2) sine sua culpa ignoravit se legem vel praeceptum violare;
ignorantiae autem inadvertentia et error acquiparantur;

3) egit ex vi physica vel ex casu fortuito, qui praevideri vel
cul praeviso occurri non potuit;

4) metu gravi, quamvis relative tantum, coactus legem vel
praeceptum violavit, aut ex necessitate vel gravi incommodo, nisi
tamen actus sit intrinsece malus aut vergat in animarum damnum;

5) legitimae tutelae causa contra iniustum sui vel alterius
aggressorem egit, debitum scrvans moderamen;

6) rationis usu carebat, firmis praescriptis cann. 1275, § 1,
n. 2 et 1276;

7) sine sua culpa putavit aliquam adesse ex circumstantiis,
de quibus in n. 4 vel 5.

Can. 1275 - § 1. Violationis auctor non eximitur a poena sed
poena lege vel praccepto statuta temperari debet vel in eius lo-
cum poenitentia adhiberi, si delictum patratum sit:

1) ab eo, qui rationis usum imperfectum tantum habuerit;

2) ab eo qui rationis usu carebat propter ebrietatem aliamve
similem mentis perturbationem, quae culpabilis fuerit;

3) ex gravi passionis aestu, qui non omnem tamen mentis
deliberationem et voluntatis consensum praecesserit et impedierit,
et dummodo tamen passio ipsa ne fuerit voluntarie excitata vel
nutrita;

4) a minore, qui aetatem sedecim annorum expleverit;

5) ab eo, qui metu gravi, quamvis relative tantum, coactus
est, aut ex necessitate vel gravi incommodo, si delictum sit in-
trinsece malum vel in animarum damnum vergat;

6) ab eo, qui legitimae tutelae causa contra Iniustum sul
vel alterius aggressorem egit, nec tamen debitum servavit mo-
deramen;

7) adversus aliquem graviter et iniuste provocantem;

8) ab eo, qui per errorem, ex sua tamen culpa, putavit
aliquam adesse ex circumstantiis, de quibus in can. 1274, nn. 4
vel 5;

9) ab eo, qui sine sua culpa ignoravit poenam legi vel prae-
cepto esse adnexam;

10) ab eo, qui aliter sine plena imputabilitate, dummodo
tamen haec adhuc gravis fuerit, egit.

§ 2. Idem potest iudex facere, si qua alia adsit circumstantia,
quae delicti gravitatem deminuat.

§ 3. In circumstantiis, de quibus in § 1, reus poena latae sen-
tentiae non tenetur.

Can. 1276 — Ignorantia crassa vel supina vel affectata num-
quam considerari potest in applicandis praescriptis cann. 1274 et
1275; item ebrietas aliaeve mentis perturbationes, si sint de in-
dustria ad delictum patrandum vel excusandum quaesitae, et
passio, quae voluntarie excitata vel nutrita sit.

Can. 1277 — § 1. Iudex gravius punire potest quam lex vel
praeceptum statuit:
1) eum, qui post condemnationem vel poenae declarationem
ita adhuc deliquit, ut ex adiunctis prudenter eius pertinacia in
mala voluntate conici possit;

2) eum, qui in dignitate aliqua constitutus est, vel qui
auctoritate vel officio abusus est ad delictum patrandum;

3) reum, qui, cum poena in delictum culposum constituta
sit, eventum praeviderit et nihilominus cautiones ad eum vitandum
omiserit, quas diligens quilibet adhibuisset.

§ 2. In casibus, de quibus in § 1, si poena constituta sit latae
sententiae, alia poena potest addi vel poenitentia.

Can. 1278 — Lex particularis potest alias circumstantias exi-
mentes, attenuantes vel aggravantes, praeter casus in cann. 1274-
1277, statuere, sive generali norma, sive de singulis delictis. Item
in praecepto possunt circumstantiae statui, quae a poena prae-
cepto constituta eximant, vel eam attenuent vel aggravent.

Can. 1279 — § 1. Qui aliquid ad delictum patrandum egit vel
omisit, nec tamen, praeter suam voluntatem, delictum consumma-
vit, non tenetur poena in delictum consummatum statuta, nisi
lex vel praeceptum aliter caveat.

§ 2. Quodsi actus vel omissiones natura sua ad delicti exse-
cutionem conducunt, auctor potest paenitentiac vel remedio poe-
nali subici, nisi sponte ab incepta delicti exsecutione destiterit.
Si autem scandalum aliudve grave damnum vel periculum evene-
rit, auctor, etsi sponte destiterit, iusta potest poena puniri, leviore
tamen quam quae in delictum consummatum constituta est.

Can. 1280 — § 1. Qui communi delinquendi consilio in de-
lictum concurrunt, neque in lege vel praecepto expresse nominan-
tur, si poenae ferendae sententiae in auctorem principalem con-
stitutae sint, iisdem poenis subiciuntur vel aliis eiusdem vel mi-
noris gravitatis.

§ 2. In poenam latae sententiae delicto adnexam incurrunt
complices, qui in lege vel praecepto non nominantur, si sine
eorum opera delictum patratum non esset, ¢t poena sit talis
naturae, ut ipsos afficere possit; secus poenis ferendae sententiae
puniri possunt.

Can. 1281 — Delictum quod in declaratione consistat vel in
alia voluntatis vel doctrinae vel scientiae manifestatione, consum-
matum non habetur, si nemo eam declarationem vel manifesta-
tionem recipiat.

TITULUS IV
DE POENIS ALIISQUE PUNITIONIBUS

Carut 1
DE CENSURIS

Can. 1282 - § 1. Excommunicatus vetatur:

1) ullam habere participationem ministerialem in celebran-
dis Eucharistiae Sacrificio vel quibuslibet aliis publici cultus cae-
remoniis;

2) sacramenta vel sacramentalia celebrare et sacramenta
recipere;

3) ecclesiasticis officiis vel ministeriis vel muneribus quibu-
slibet fungi vel actus regiminis ponere.

§ 2. Quod si excommunicatio irrogata vel declarata sit, reus:

1) si agere velit contra praescriptum § 1, 1, est drcendus aut
a liturgica actione est cessandum, nisi gravis obstet causa;

2) invalide ponit actus regiminis, qui ad normam § 1, 3,
sunt illiciti;

3) vetatur frui privilegiis antea concessis;

4) nequit valide consequi dignitatem, officium aliudve mu-
nus in Ecclesia;

5) fructus dignitatis, officii, munecris cuiuslibet, pensionis,
quam quidem habeat in Ecclesia, non facit suos.

Can. 1283 — Interdictus tenetur vetitis, de quibus in can. 1282,
§ 1, 1 et 2; quod si interdictum irrogatum vel declaratum sit,
praescriptum can. 1282, § 2, 1, servandum est.

Can. 1284 — § 1. Suspensio, quae clericos tantum afficere po-

test, vetat:
1) vel omnes vel aliquos actus potestatis ordinis;

2) vel omnes vel aliquos actus potestatis regiminis;
3) exercitium vel omnium vel aliquorum iurium vel mu-
nerum officio inhacrentium.

§ 2. In lege vel praecepto statui potest ut post sententiam
condemnatoriam vel declaratoriam actus regiminis suspensus va-
lide ponere ncqueat.

§ 3. Vetitum numquam afficit:

1) officia vel regiminis potestatem, quae non sint sub pote-
state superioris poenam constituentis;

2) ius habitandi si quod reus ratione officii habeat;

3) ius administrandi bona, quae ad ipsius suspensi officium
forte pertineant, si poena sit latae sententiae.

§ 4. Suspensio vetans fructus, stipendium, pensiones aliudve
percipere obligationem secumfert restituendi quidquid illegitime,
quamvis bona fide, perceptum sit.

Can. 1285 — § 1. Suspensionis ambitus, intra limites canone
praecedenti statutos, aut ipsa lege vel praecepto definitur, aut
sententia vel decreto quo poena irrogatur.

§ 2. Lex, non autem praecccptum, potest latac sentcntiae su-
spensionem, nulla addita determinatione vel limitatione, consti-
tuere; eiusmodi autem poena omnes effectus, qui in can. 1284,
§ 1 recensentur, habet.

Can. 1286 — Si censura vetct celebrare sacramenta vel sacra-
mentalia vel ponere actum regiminis, vetitum suspenditur, quoties
id necessarium sit ad consulendum fidelibus in mortis periculo
constitutis; quod si censura latac sentcntiae non sit declarata,
vetitum praeterea suspenditur, quoties fidelis petat sacramentum
vel sacramentale vel actum regiminis: id autem peterc ex qualibet
iusta causa licet.

Carut 11
DE POENIS EXPIATORIIS

Can. 1287 — § 1. Poenae expiatoriae, quae delinquentem affi-
cere possunt aut in perpctuum aut in tempus praefinitum aut in
tempus indeterminatum, praeter alias, quas forte lex constituerit,
hae sunt:

1} prohibitio vel praescriptio commorandi in certo loco vel
territorio;

2) privatio potestatis, officii, muneris, iuris, privilegii, facul-
tatis, gratiae, tituli, insignis, etiam mere honorifici;

3) prohibitio ea exercendi, quae sub n. 2 recensentur, vel
prohibitio ea in certo loco vel extra certum locum excrcendi;
quae prohibitiones numquam sunt sub poena nullitatis;

4) translatio poenalis ad aliud officium;

5) dimissio e statu clericali.

§ 2. Latae sententiae eae tantum poenae expiatoriae esse pos-
sunt, quae in § 1, 3, recensentur.

Can. 1288 — § 1. Prohibitio commorandi in certo loco vel
territorio sive clericos sive religiosos afficere potest; praescriptio
autem commorandi clericos saeculares et, intra limites constitu-
tionum, religiosos.

§ 2. Ut praescriptio commorandi in certo loco vel territorio
irrogetur, accedat oportet consensus Ordinarii illius loci, nisi aga-
tur de domo extradioecesanis quoque clericis paenitentibus vel
emendandis destinata.

Can. 1289 - § 1. Privationes et prohibitiones, quae in can.
1287, § 1, 2 et 3 recensentur, numquam afficiunt potestates, officia,
munera, iura, privilegia, facultates, gratias, titulos, insignia, quae
non sint sub potestate superioris poenam constituentis.

§ 2. Potestatis ordinis privatio dari nequit, sed tantum pro-
hibitio eam vel aliquos eius actus exercendi; item dari nequit
privatio graduum academicorum.

§ 3. De prohibitionibus, quae in can. 1287, § 1, 3 indicantur,
norma servanda est quac de censuris datur in can. 1286.

Can. 1290 — Clericus e statu clericali dimissus privatur omni-
bus officiis, muneribus ct potestate qualibet delegata; fit ad ea
inhabilis; potestatem ordinis exercere prohibetur; promoveri ne-
quit ad ordines; et generatim laicis, quod ad iuridicos effectus
attinet, aequiparatur, firmo praescripto can. 126.

Carut II1
DE REMEDIIS POENALIBUS ET PAENITENTIIS

Can. 1291 - § 1. Eum, qui versatur in proxima delinquendi
occasione, vel in quem, ex invcstigatione peracta, gravis cadit
suspicio delicti commissi, Ordinarius per se vel per alium mo-
nere potest.

§ 2. Eum vero ex cuius conversationec scandalum vel gravis
ordinis perturbatio oriatur, ctiam corripere potest, modo peculia-
ribus personae et facti condicionibus accommodato.

§ 3. De monitione et correptione constare semper debet saltem
ex aliquo documento, quod in secreto Curiae archivo servetur.

Can. 1292 — § 1. Paenitentia, quae imponi potest in foro ex-
terno, est aliquod religionis vel pietatis vel caritatis opus pera-
gendum. :

§ 2. Ob transgressionem occultam numquam publica impona-
tur paenitentia.

§ 3. Paenitentias Ordinarius pro sua prudentia addere potest
poenali remedio monitionis vel correptionis.

TITULUS V
DE POENIS APPLICANDIS

Can. 1293 - Ordinarius proceduram iudicialem vel admini-
strativam ad poenas irrogandas vel declarandas tunc tantum pro-
movendam curet, cum perspexerit neque fraterna correctione ne-




292 Liber VI. De sanctionibus in FEcclesia

que correptione neque aliis pastoralis sollicitudinis viis satis posse
scandalum reparari, ilustitiam restitui, reum emendari.

Can. 1294 ~ § 1. Quoties iustae obstent causae ne iudicialis
processus fiat, poena irrogari vel declarari potest per decretum
extra iudicium; remedia poenalia autem et paenitentiae applicari
possunt per decretum in quolibet casu.

§ 2. Per decretum irrogari vel declarari non possunt poenae
perpetuae; neque poenae quas lex vel praeceptum eas constituens
vetet per decretum applicare.

§ 3. Quae in lege vel praecepto dicuntur de iudice, quod atti-
net ad poenam irrogandam vel declarandam in iudicio, appli-
canda sunt ad superiorem, qui per decretum extra iudicium poe-
nam irroget vel declaret, nisi aliter constet neque agatur de prae-
scriptis quae ad procedendi tantum rationem attinent.

Can. 1295 — Si lex vel praeceptum iudici det potestatem ap-
plicandi vel non applicandi poenam, iudex potest etiam, pro sua
conscientia et prudentia, poenam temperare vel in eius locum
paenitentiam imponere.

Can. 1296 — Etiamsi lex utatur verbis praeceptivis, iudex pro
sua conscientia et prudentia potest:

1) poenae irrogationem in tempus magis opportunum dif-
ferre, si ex praepropera rei punitione maiora mala eventura prae-
videantur;

2) a poena irroganda abstinere vel poenam mitiorem irro-
gare aut paenitentiam adhibere, si reus emendatus sit et scanda-
lum reparaverit, aut si ipse satis a civili auctoritate punitus sit
vel punitum iri praevideatur;

3) si reus primum post vitam Jaudabiliter peractam deli-
querit neque necessitas urgeat reparandi scandalum, obligationem
servandi poenam expiatoriam suspendere, ita tamen ut, si reus
intra tempus ab ipso iudice determinatum rursus deliquerit, poe-
nam utrique delicto debitam luat, nisi interim tempus decurrerit
ad actionis poenalis pro priore delicto praescriptionem.

Can. 1297 - Quoties delinquens vel usum rationis imperfec-
tum tantum habuerit, vel delictum ex metu vel necessitate vel
passionis aestu vel in ebrietate aliave simili mentis perturbatione
patraverit, judex potest etiam a qualibet punitione irroganda ab-
stinere, si censeat aliter posse melius consuli eius emendationi.

Can. 1298 - Quoties rcus plura delicta patraverit, si nimius
videatur poenarum ferendae sententiae cumulus, prudenti iudicis
arbitrio relinquitur poenas intra aequos terminos moderari.

Can. 1299 ~ § 1. Censura irrogari valide nequit, nisi antea
reus semel saltem monitus sit ut a contumacia recedat, dato con-
gruo ad resipiscentiam tempore.

§ 2. A contumacia recessisse dicendus est recus, qui delicti vere
paenituerit, quique praeterea congruam damnorum et scandali
reparationem dederit vel saltem serio promiserit.

Can. 1300 — Cum reus ab accusatione absolvitur vel aliter
nulla poena ei irrogatur, Ordinarius potest opportunis monitis
aliisque pastoralis sollicitudinis viis, vel etiam, si res ferat, poena-
libus mediis eius utilitati ¢t publico bono consulere.

Can. 1301 — Si poena sit indeterminata neque aliud lex ca-
veat, ludex poenas graviores, praesertim censuras, ne irroget, nisi
casus gravitas id omnino postulet; perpetuas autem poenas irro-
gare non potest.

Can. 1302 —- § 1. In poenis clerico irrogandis semper caven-
dum est ne iis quae ad honestam sustentationem sunt necessaria
ipse careat, nisi agatur de dimissione e statu clericali.

§ 2. Dimisso autem e statu clericali, qui propter poenam vere
indigeat, Ordinarius meliore quo fieri potest modo providere curet.

Can. 1303 — Poena reum ubique tenet, ctiam resoluto iure
eius qui poenam constituit vel irrogavit, nisi aliud expresse ca-
veatur.







